
ⵜⴰⴳⴹⵡⵉⵜ ⵜⴰⵎⵣⵣⴳⴰⵔⵜ

ⵜⴰⵡⴽⴰⵍⵜ ⵜⵓⵣⵔⵉⴼⵜ (2021-2027)ⵜⴰⵏⴰⵟⵟⵓⴼⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⴽⴽⵓⵥ 2024-2025

ⴰⵙⵎⵏⵉⴷ ⴰⵎⴰⵜⴰⵢ

ⵉⵙⵓⵍ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ, ⴳ ⵓⵙⴳⴳⵯⴰⵙ ⵓⵣⵔⵉⴼ 2024-2025, ⴳ 
ⵓⵙⵙⴰⵔⵓ ⴳ ⵜⵏⴼⴰⵍⵉⵜ ⵏⵏⵙ ⵜⵓⴼⵔⵉⴷⵜ ⵎⵓ ⴳⴳⵓⵜⵏ ⵉⵙⵎⵙⵉⵍⵏ, ⵙ ⵜⵖⴰⵔⴰⵙⵜ ⵏⵏⴰ 
ⵉⵙⵙⴷⵓⵙⵏ ⴰⴷⵖⴰⵔ ⵏⵏⵙ ⵉⵥⵍⵉⵏ ⴳ ⵜⵓⵚⴽⴰ ⵜⴰⵎⵔⵙⴰⵍⵜ ⵜⴰⵏⴰⵎⵓⵔⵜ, ⵙ ⵓⵎⵙⴰⵙⴰ 
ⴷ ⵜⵉⵔⴰⵜ ⴷ ⵡⴰⴷⴳⵉ ⵏ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴷ ⵡⵉⵙ ⵚⴹⵉⵚ ⴰⴷ ⵜ 
ⵉⵙⵙⵏⵔⵓ ⵕⴱⴱⵉ, ⵢⴰⵡⵙ ⴰⵙ.

ⴰⵎⵎⵓ, ⵙ ⵓⴱⴷⴷⵉ ⵅⴼ ⵓⴱⴷⴰⴷ ⵏⵏⵙ ⴰⵎⵖⵍⴰⵍ ⵅⴼ ⵓⵎⵔⴰⵔⴰ ⴷ ⵉⵎⵏⵉⴷⵏ 
ⴷ ⵉⵏⵣⴳⵓⵎⵏ ⵏ ⵜⵏⵎⵓⵔⴰ ⴷ ⵉⵏⵎⵓⵔⴰⵏ, ⵉⵙⵓⵍ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ ⴳ ⵓⵍⵜⴰⵖ 
ⵏⵏⵙ ⴰⵎⵙⵜⴳⴳⴰⵔ ⴳ ⵡⵓⴽⵓⵙ ⵏ ⵜⵏⵥⴰⵕ ⵜⵉⵏⴳⵎⴰ ⵏⵏⴰ ⵙⵍⵖⵏⵏ ⵉⵎⵏⴰⴹⵏ ⵉⴳⵔⴰⵖⵍⴰⵏⵏ ⴷ 
ⵉⵏⴰⵎⵓⵔⵏ ⵅⴼ ⵍⵎⵖⵔⵉⴱ, ⵍⵓⵎⵎⵏ ⵏⵏⴰ ⵉⵣⴷⵉⵏ ⴷ ⵓⵙⵎⴽⵍ ⵏ ⵜⵓⵙⵓⵔⵉⵏ ⵏ ⵜⵖⵓⵔⴰⵔⵜ 
ⴷ ⵜⴷⵔⵙⵉ ⵏ ⵡⴰⵎⴰⵏ ⴷ ⵜⵓⵙⵓⵔⵉⵏ ⵏ ⵓⵏⴷⵓⴷⵉ ⵏ ⵍⵃⴰⵡⵣ ⴷ ⵉⵏⴳⴰⵢⵏ, ⴷ ⵓⴱⵣⴰⴳ, ⴷ 
ⵓⵙⴰⴷⵎⵔ ⵉ ⵓⴳⴰⵏⵉ ⴰⵏⴰⵎⵓⵏ ⵉⵜⵜⵅⵉⵜⵉⵔⵏ ⵉⵜⵜⵎⵢⴰⵏⴰⵡⵏ, ⴷ ⵓⵙⵥⵕⴼ ⵏ ⵇⴰⵃ ⵉⵙⵏⵜⴰⵢ 
ⵉⵏⴰⵎⵓⵏⵏ ⴷ ⵉⵙⴰⵡⵔⵏ ⵓⵚⴽⵉⵡⵏ ⵏⵏⴰ ⵉⵜⵜⴰⵡⵕⵥⴰⵎⵏ, ⴷⴷⵓ ⵜⵏⴰⵔⴰ ⵜⴰⵎⵉⵖⵉⵙⵜ ⴷ 
ⵜⵓⵏⵥⵉⵥⵜ ⵏ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴷ ⵡⵉⵙ ⵚⴹⵉⵚ ⴰⴷ ⵜ ⵉⵙⵙⵏⵔⵓ 
ⵕⴱⴱⵉ ⵢⴰⵡⵙ ⴰⵙ, ⵙ ⵉⴳⵉ ⵏ ⵜⵡⵓⵔⵉⵡⵉⵏ ⵏⵏⵙ ⵜⵉⴷⵙⵜⴰⵔⵉⵏ ⴳ ⵎⵏⵏⴰⵡⵜ ⵜⵎⵏⵉⴷⵉⵏ ⵏ 
ⵜⵡⵓⵔⵉ ⵜⴰⴱⵕⵍⴰⵎⴰⵏⵉⵜ, ⴰⵎ ⵓⵣⵣⵔⴰⴼ ⴷ ⵓⵎⴰⵜⵔ ⵏ ⵜⵡⵓⵔⵉ ⵏ ⵜⵏⴱⴰⴹⵜ ⴷ ⵓⵙⵓⵜⴳ 
ⵏ ⵜⵙⵔⵜⴰⵢ ⵜⵉⴳⴷⵓⴷⴰⵏⵉⵏ.

ⵉⴳⴰ ⵉⵏⴰⵡ ⴰⴳⵍⴷⴰⵏ ⵢⴰⵜⵜⵓⵢⵏ ⵙ ⵜⵎⵍⴷⴰ ⵏ ⵓⵕⵥⵥⵓⵎ ⵏ ⵜⵙⵓⵜⵍⵜ ⵜⴰⵎⵣⵡⴰⵔⵓⵜ 
ⵏ ⵓⵙⴳⴳⵯⴰⵙ ⵓⵣⵔⵉⴼ 2024-2025, ⴰⵙⵙ ⵏ ⵓⵙⵉⵎⵡⴰⵙ 11 ⴽⵟⵓⴱⵕ 2024, 
ⵢⴰⵜ ⵜⵙⴰⵖⵓⵍⵜ ⵜⴰⴷⵙⵍⴰⵏⵜ ⵏ ⵜⵡⵓⵔⵉ ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ ⴳ ⵓⵙⵡⵉⵔ ⵏ 
ⵜⴷⵉⴱⵍⵓⵎⴰⵙⵉⵜ ⵜⴰⴱⵕⵍⴰⵎⴰⵏⵉⵜ, ⵍⵍⵉⴳ ⵉⴳⴰ ⵢⴰⵏ ⵉⵏⴰⵡ ⵉⵙⴰⵡⴰⵍⵏ ⵅⴼ ⵉⴱⵔⴷⴰⵏ 
ⵉⵎⵇⵔⴰⵏⵏ ⴳ ⵜⴰⵏⵏⴰⵢⵜ ⵜⵓⵏⵥⵉⵥⵜ ⵏ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴷ ⵡⵉⵙ 
ⵚⴹⵉⵚ ⴰⴷ ⵜ ⵉⵙⵙⵏⵔⵓ ⵕⴱⴱⵉ ⵢⴰⵡⵙ ⴰⵙ, ⴳ ⵓⵙⴷⴰⵡ ⵏ ⵜⵏⵣⵔⵓⴼⵜ ⵜⴰⵎⵖⵔⵉⴱⵉⵜ, 
ⴰⵀⴰ ⴰⵔ ⵉⵙⵙⴷⵓⵙ ⴰⴱⵔⵉⴷ ⵏ ⵜⵡⵓⵔⵉ ⵜⴰⵎⴳⵔⵓⵜ ⵅⴼ ⵉⴱⵖⵓⵔⵏ ⵢⴰⵜⵜⵓⵢⵏ ⵏ 
ⵜⴳⵍⴷⵉⵜ, ⵉⵙⵔⵙ ⵜⴰⵎⵙⴰⵔⵜ ⵏ ⵜⴰⵢⴰⵏⵜ ⵜⴰⵏⴰⴽⴰⵍⵜ ⴳ ⵓⵎⵏⴰⴹ ⵏ ⵓⵎⵣⵔⵓⵢ ⴷ ⵜⵍⵍⵓⴳⵏⴰ 
ⴷ ⵜⵉⵍⴰⵡⵜ ⴷ ⵉⵎⴰⵍ, ⵖⵉⴽⵍⵍⵉ ⵉⵙⵔⵙ ⵢⴰⵜ ⵜⵎⵢⴰⴷⴰⵙⵜ ⵜⴰⵎⵙⵏⴼⵍⵓⵍⵜ ⵉⴱⴷⴷⵏ 
ⵅⴼ ⴽⵕⴰⴹⵜ ⵏ ⵜⵔⵙⴰⵍ ⵜⵉⴷⵙⵍⴰⵏⵉⵏ, ⵜⴳⴰ ⵜⵎⵣⵡⴰⵔⵓⵜ ⴳⵉⵙⵏⵜ ⴰⵎⵓⵜⵜⵉ ⵙⴳ ⵜⵊⵊⵍⵜ 
ⵏ ⵓⵙⵡⵓⴷⴷⵓ ⵖⵔ ⵜⵊⵊⵍⵜ ⵏ ⵓⵙⵏⴼⵍ, ⴷⴰⵢ ⵜⴱⴷⴷ ⵜⵉⵙ ⵙⵏⴰⵜ ⵅⴼ ⵓⵎⵓⵜⵜⵉ ⵙⴳ 
ⵜⵎⵢⴰⴷⴰⵙⵜ ⵏ ⵓⵙⴰⴷⵎⵔ ⵖⵔ ⵉⵎⵉⵥ ⵏ ⵜⵙⵏⵜⴰⵢⵜ, ⴰⵀⴰ ⵜⴱⴷⴷ ⵜⵉⵙ ⴽⵕⴰⴹⵜ ⵅⴼ 
ⵡⵓⴹⵓⴼ ⵏ ⵓⵖⵜⵜⵓⵙ ⴷ ⵓⵙⵉⵣⵡⵔ.

ⵜⴰⴳⴹⵡⵉⵜ ⵜⴰⵎⵣⵣⴳⴰⵔⵜ

ⵜⴰⵡⴽⴰⵍⵜ ⵜⵓⵣⵔⵉⴼⵜ (2021-2027)ⵜⴰⵏⴰⵟⵟⵓⴼⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⴽⴽⵓⵥ 2024-2025

ⵙ ⵓⵙⵙⴹⴼⵕ ⵉ ⵎⴰ ⵉⵣⵔⵉⵏ, ⵍⵍⵉⴳ ⴳⴳⵓⵜⵏⵜ ⵜⵏⵥⴰⵕ ⵜⵉⵏⴳⵎⴰ ⴷ ⵜⵎⵙⵍⴰⵢⵉⵏ 
ⵜⵓⵛⵛⵉⵍⵉⵏ ⵏ ⵡⴰⵎⵓⵏ, ⴷ ⵓⴽⵕⴰⵥ ⵏ ⵉⵎⵙⵓⵔⴰⵙ ⵏⵏⴰ ⵙⵍⵖⵏⵏ ⵉⵙⵏⴼⵍⵏ ⵉⵙⴳⴰⵡⴰⵏⵏ ⴷ 
ⵉⴳⵔⴰⵖⵍⴰⵏⵏ ⵅⴼ ⵍⵎⵖⵔⵉⴱ, ⵉⵙⵡⵓⵔⵉ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ ⵜⴰⴼⴰ ⴰⴷ ⵢⵉⵍⵉ 
ⵓⵙⴳⴳⵯⴰⵙ ⴰⴷ ⵓⵣⵔⵉⴼ ⴷ ⴰⵣⴰⵣⵓ ⴰⵎⴰⵏⴰⵡ, ⵏⵏⴰ ⵉⵙⵡⵓⵔⵓⵢⵏ ⵅⴼ:

ⴰⵎⵣⵡⴰⵔⵓ: ⴰⴱⵣⴰⵔ ⵉⵕⵡⴰⵏ ⴳ ⵓⵙⵖⵓⴷⵓ ⵏ ⵓⵏⴳⵔⴰⵡ ⵓⵣⵔⵉⴼ, ⵙ ⵜⵖⴰⵔⴰⵙⵜ 
ⵏ ⵓⵙⴷⵓⵙ ⵏ ⵜⵙⵏⵜⴰⵢⵜ ⵜⵓⵣⵔⵉⴼⵜ ⵏ ⵉⴳⵎⴰⵎⵏ ⵏ ⵓⵙⵇⵇⵉⵎ, ⴷ ⵓⵙⵉⵍⵉ ⵏ ⵓⵙⵡⵉⵔ ⵏ 
ⵓⴼⴰⵔⵙ ⵓⵣⵔⵉⴼ ⵉⵍⴰⵏ ⵜⵉⵕⵡⵉ, ⵙ ⵜⵖⴰⵔⴰⵙⵜ ⵉⵙⴰⴷⵎⴰⵔⵏ ⵉ ⵜⵏⵥⴰⵕ ⵏ ⵜⵉⴽⵍⵉ ⴰⴷ, 
ⵉⵜⵜⵎⵓⵏⴰⵏ ⴰⴽⴷ ⵡⴰⵙⵙⴰⵔⵏ ⵏ ⵜⵎⵓⵔⵜ ⵉⵍⵍⴰⵏ ⴷⵖⵉ ⴷ ⵉⵎⴰⵍ ⴳ ⵉⵙⵡⵉⵔⵏ ⵉⵙⵔⵜⴰⵏⵏ 
ⴷ ⵉⴷⵎⵙⴰⵏⵏ ⴷ ⵉⵏⴰⵎⵓⵏⵏ ⴷ ⵉⵡⵏⴹⴰⵏⵏ;

ⵡⵉⵙ ⵙⵉⵏ: ⴰⴳⴳⵉⵡⵙ ⴰⴱⵕⵍⴰⵎⴰⵏⵉ ⵉⵕⵡⴰⵏ ⵏ ⵜⵡⵓⵔⵉ ⵏ ⵜⵏⴱⴰⴹⵜ, ⵙ ⵓⵎⵙⴰⵙⴰ 
ⴷ ⵡⴰⵙⵙⴰⵔⵏ ⵏ ⵓⵎⵢⴰⵙ ⴷ ⵓⵎⵢⴰⵡⴰⵙ ⵏⴳⵔ ⵜⵏⴱⴰⴹⵉⵏ, ⵙ ⵜⵖⴰⵔⴰⵙⵜ ⵉⴱⵣⵣⵔⵏ ⴳ 
ⵓⵙⴷⵓⵙ ⵏ ⵜⵙⵓⵙⵖⵜ, ⴷ ⵓⵙⵕⵚⵚⴰ ⵏ ⵜⵏⵏⵓⴱⴹⴰ ⵉⵀⵢⵢⴰⵏ;

ⵡⵉⵙ ⴽⵕⴰⴹ: ⵜⴰⵏⴽⵔⴰ ⵙ ⵜⵡⵓⵔⵉ ⵏ ⵓⵙⵓⵜⴳ ⵏ ⵜⵙⵔⵜⴰⵢ ⵜⵉⴳⴷⵓⴷⴰⵏⵉⵏ, ⵙ 
ⵜⵖⴰⵔⴰⵙⵜ ⵉⵎⵙⴰⵙⴰⵏ ⴷ ⵡⴰⵏⵏⴰⵍ ⵏ ⵓⴱⵔⵉⴷ ⵏ ⵓⵙⵕⵚⵚⴰ ⵏ ⵜⵙⵔⵜⴰⵢ ⵉⵍⴰⵏ ⵜⵓⵙⵓⵔⵜ 
ⴷ ⵓⵎⵓⵜⵜⵉ ⴰⵎⵙⵙⴽⴼⵍ ⵏ ⵜⵡⵓⵔⵉⵡⵉⵏ ⵏ ⵓⵙⵓⵜⴳ ⵖⵔ ⵜⵎⵙⴽⴰⵔ ⵜⵉⵎⵓⴼⴰⵢⵉⵏ 
ⵉⵜⵜⴰⵡⵙⵙⴰⵏⵏ ⴳ ⵓⵎⴰⴹⴰⵍ;

ⵡⵉⵙ ⴽⴽⵓⵥ: ⴰⵙⴷⵓⵙ ⵏ ⵜⴷⵉⴱⵍⵓⵎⴰⵙⵉⵜ ⵜⴰⴱⵕⵍⴰⵎⴰⵏⵉⵜ, ⵍⵓⵎⵎⵏ «ⴰⵎⵓⵜⵜⵉ 
ⵙⴳ ⵜⵎⵢⴰⴷⴰⵙⵜ ⵏ ⵓⵙⴰⴷⵎⵔ, ⵖⵔ ⵉⵎⵉⵥ ⵏ ⵜⵙⵏⵜⴰⵢⵜ», ⴳ ⵎⴰ ⵉⵥⵍⵉⵏ ⵙ ⵜⵎⵙⵍⴰⵢⵜ 
ⵜⴰⵏⴰⵎⵓⵔⵜ ⵜⴰⵎⵣⵡⴰⵔⵓⵜ, ⵙ ⵓⵎⵙⴰⵙⴰ ⴷ ⵉⵙⵡⴰⵍⴰⵜⵏ ⵏ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ 
ⵎⵓⵃⵎⵎⴷ ⵡⵉⵙ ⵚⴹⵉⵚ, ⴰⴷ ⵜ ⵉⵙⵙⵏⵔⵓ ⵕⴱⴱⵉ ⵢⴰⵡⵙ ⴰⵙ, ⴳ ⵉⵏⴰⵡ ⵏⵏⵙ ⴰⵎⴰⵜⵜⴰⵢ 
ⵙ ⵜⵎⵍⴷⴰ ⵏ ⵓⵕⵥⵥⵓⵎ ⵏ ⵓⵙⴳⴳⵯⴰⵙ ⵓⵣⵔⵉⴼ 2024-2025;

ⵡⵉⵙ ⵙⵎⵎⵓⵙ: ⴰⵙⵓⵜⴳ ⵏ ⵓⵎⵢⴰⵡⴰⵙ ⴰⴽⴷ ⵜⵎⵔⵙⴰⵍ ⵜⵉⴷⵙⵜⴰⵔⵉⵏ ⵜⵉⵏⴰⵎⵓⵔⵉⵏ, 
ⴷ ⵓⵙⴷⵓⵙ ⵏ ⵜⴷⵉⵏⴰⵎⵉⵜ ⵉⵏⵏⵓⵕⵥⵎⵏ ⵏ ⵓⵙⵇⵇⵉⵎ ⴷ ⵓⵙⵕⵚⵚⴰ ⵏ ⵜⵎⴰⴳⵉⵜ ⵏⵏⵙ ⴰⵎ 
ⵢⴰⵏ ⵏ ⵓⵙⴰⵢⵔⴰⵔ ⴰⵎⵔⵙⴰⵍ ⵉⵙⵎⵓⵏⴰⵏ ⴰⵎⴹⴰⴽⴰⵕ ⴰⴳⴷⵓⴷⴰⵏ ⴷ ⵓⵎⵙⴰⵡⴰⵍ ⴰⵎⵓⵏⴰⵏ 
ⴰⵏⵎⴰⴳⵓⵜ, ⴳ ⵓⵙⴰⵜⵉ ⵏ ⵜⵎⵓⵏⵜ ⵏⵏⵙ ⴰⴽⴷ ⵉⵙⴰⵡⵔⵏ ⵉⵏⵙⵏⴰⵎⵏ ⵉⵎⵇⵔⴰⵏⵏ ⴷ ⵜⵎⵔⵉⵙⵉⵏ 
ⵏⵏⴰ ⵉⵟⵟⴼ ⵍⵎⵖⵔⵉⴱ ⵙ ⵓⵎⵙⴰⵙⴰ ⴷ ⵜⵏⵜⵜⴰⵎⵉⵏ ⴷ ⵜⵎⵢⴰⵇⵇⴰⵏⵉⵏ ⵜⵉⴳⵔⴰⵖⵍⴰⵏⵉⵏ, 
ⴰⵡⴷ ⴳ ⵓⵙⴰⵜⵉ ⵏ ⵓⵎⵢⴰⵖ ⵏⵏⵙ ⴰⵡⵓⵔⵎⴰⵏ ⴷ ⵓⵎⵖⵍⴰⵍ ⴰⴽⴷ ⵓⵏⵜⵜⴰⴳ ⵏ ⵡⴰⵎⵓⵏ.



ⴰⵎⵣⵡⴰⵔⵓ
ⴰⵣⵣⵔⴰⴼ ⴷ ⵓⴳⴳⵉⵡⵙ ⴷ ⵓⵙⵓⵜⴳ ⵏ ⵜⵙⵔⵜⴰⵢ ⵜⵉⴳⴷⵓⴷⴰⵏⵉⵏ

ⵜⴰⴳⴹⵡⵉⵜ ⵜⴰⵎⵣⵣⴳⴰⵔⵜ

ⵜⴰⵡⴽⴰⵍⵜ ⵜⵓⵣⵔⵉⴼⵜ (2021-2027)ⵜⴰⵏⴰⵟⵟⵓⴼⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⴽⴽⵓⵥ 2024-2025

ⵎⴳⴰⵍ ⵜⵉⵏⵥⴰⵕ ⵏⵏⴰ ⵜⵙⵍⵖⵏ ⵜⵉⴽⵍⵉ ⴰⴷ, ⴳ ⵓⵎⴰⵍⵓ ⵏ ⵢⴰⵏ ⵏ ⵓⵎⵏⴰⴹ ⴰⵎⴰⴹⵍⴰⵏ 
ⵉⵜⵜⴰⵡⵙⵙⴰⵏⵏ ⵙ ⵜⵙⵓⵍⵜ ⵏ ⵜⵓⵙⵓⵔⵉⵏ ⵏ ⵜⴰⵙⵙⴰⵙⵉⵏ ⵜⵉⴷⵎⵙⴰⵏⵉⵏ, ⴷ ⵓⴳⴳⵓⴷⵉ ⵏ 
ⵉⵙⵓⵜⴰⵔ ⵉⵏⴰⵎⵓⵏⵏ, ⴷ ⵡⴰⵍⴰⵢ ⵏ ⵓⵙⵡⵉⵔ ⵏ ⵜⵎⵙⵜⴰⵏⵜ ⵖⵔ ⵉⵎⵙⴽⴰⵔⵏ ⵉⴷⵎⵙⴰⵏⵏ, 
ⵏⵏⴰ ⵉⴳⴰⵏ ⵜⴰⵢⴰⴼⵓⵜ ⵏ ⵜⵎⵙⴰⵔⵉⵏ ⴷ ⵜⵙⴽⴰⵏⵉⵏ ⵜⵉⴳⵔⴰⵖⵍⴰⵏⵉⵏ ⴷ ⵜⵎⵏⵥⴰⵡⵉⵏ ⵏⵏⴰ ⴷ 
ⵉⴷⴷⴰⵏ, ⵉⵍⵜⵖ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ ⵙ ⵇⴰⵃ ⵉⴼⵔⴷⴰⵙ ⵏⵏⵙ, ⵏⵏⴰ ⴳ ⵉⵍⵍⴰ ⵓⵙⵉⵔⴰ 
ⴷ ⵜⵙⵇⵇⵉⵎⵉⵏ ⴷ ⵜⵔⵓⴱⴱⴰ ⴷ ⵜⴳⵔⵓⵎⵎⵉⵏ, ⴰⵡⴷ ⵙ ⵓⴱⴷⴷⵉ ⵅⴼ ⵜⴱⵖⵓⵔⵉⵏ ⵏⵏⵙ 
ⵜⵉⴷⵙⵜⴰⵔⵉⵏ, ⴳ ⵡⴰⵏⵏⴰⵍ ⵏ ⵜⵎⵙⵍⴰⵢⵉⵏ ⵏ ⵜⵎⵓⵔⵜ.

ⵙ ⵡⴰⵎⵎⵓ, ⵜⴳⴰ ⵜⵏⴰⵟⵟⵓⴼⵜ ⵏ ⵓⵙⵇⵇⵉⵎ ⴳ ⵉⴳⵔⴰⵏ ⵏ ⵓⵣⵣⵔⴰⴼ ⴷ ⵓⴳⵉⵉⵡⵙ 
ⵏ ⵜⵡⵓⵔⵉ ⵜⵓⵏⴱⵉⴹⵜ ⴷ ⵓⵙⵓⵜⴳ ⵏ ⵜⵙⵔⵜⴰⵢ ⵜⵉⴳⴷⵓⴷⴰⵏⵉⵏ, ⴳ ⵓⵙⴳⴳⵯⴰⵙ ⵓⵣⵔⵉⴼ 
2024-2025, ⵢⴰⵜ ⵜⵎⵔⵏⵉⵡⵜ ⵜⴰⵎⴰⵏⴰⵡⵜ ⴳ ⵓⴱⵔⵉⴷ ⵉⵙⵓⵍⵏ ⵏ ⵜⵡⵓⵔⵉ ⵏ ⵓⵙⵇⵇⵉⵎ, 
ⵙ ⴰⵢⵍⵍⵉ ⴷ ⵜⵉⵡⵉ ⵏ ⵜⴷⵉⵏⴰⵎⵉⵜ ⵉⴷⵓⵙⵏ, ⵏⵏⴰ ⵉⵎⵎⴰⵍⵏ ⵢⴰⵏ ⵏ ⵓⵍⵜⴰⵖ ⵉⴼⵔⴽⵏ ⵉⴳⴰⵏ 
ⴰⵎⵙⵜⴳⴳⴰⵔ ⴳ ⵓⵙⵕⵚⵚⴰ ⵏ ⵉⵙⴱⴷⴰⴷⵏ ⵏ ⵓⵙⵏⵜⵉ ⴰⵏⴳⵎⵓ ⵉⵙⵎⴷⵏ, ⵏⵏⴰ ⵉⵡⴰⵜⵜⵙⵏ 
ⴰⵙⵕⵚⵚⴰ ⵏ ⵜⵔⵙⴰⵍ ⵏ ⵜⴷⴰⵎⵙⴰ ⵏ ⵓⵎⵣⵉⵣⵡⵔ, ⴷ ⵡⴰⵎⵓⵏ ⵉⵎⵢⴰⵎⴰⵥⵏ, ⴷ ⵉⴳⵔⴰⵏ 
ⵉⵎⵓⵔⴰⵏⵏ ⵓⵖⴷⵉⵎⵏ. ⵉⴳⴰ ⴰⵙⵏⵜⵉ ⴰⴳⵍⴷⴰⵏ ⴰⵎⴰⴳⴳⵓⵎ ⵏⵏⴰ ⴳ ⴰ ⵜⵜⵎⵓⵏⴰⵏ ⴳ ⵜⵏⴰⴼⵓⵜ 
ⵏⵏⵙ ⵜⵓⴳⵜⵜ ⵏ ⵉⵙⴰⵡⵔⵏ ⵉⵏⴰⵎⵓⵔⵏ ⵉⵏⵏⵓⵕⵥⵎⵏ, ⵍⵍⵉⴳ ⵉⴽⵛⵎ  ⵓⵙⴳⴳⴷ ⵏ ⵉⵏⴳⵔⴰⵡⵏ ⵏ 
ⵓⵙⵍⵎⴷ ⴷ ⵜⴷⵓⵙⵉ ⴷ ⵜⵣⵔⴼⵜ, ⴷ ⵡⴰⵍⴰⵙ ⵏ ⵓⵥⵟⵟⴰ ⵏ ⵓⵏⴳⵔⴰⵡ ⵏ ⵓⴼⵔⴰⴳ ⴰⵏⴰⵎⵓⵏ 
ⴷ ⵓⵙⴷⵓⵙ ⵏ ⵜⵔⵙⴰⵍ ⵏ ⵓⵡⴰⵏⴽ ⴰⵏⴰⵎⵓⵏ, ⴷ ⵜⴰⵣⵣⴰⵣⵜ ⵏ ⵓⵙⵡⵉⵔ ⵏ ⵓⵙⵏⴼⵍ ⴰⵎⵓⵟⵟⵓⵏ 
ⴷ ⵓⵎⵓⵜⵜⵉ ⵓⵥⴹⵉⵕ, ⴷ ⵓⵙⵖⵓⴷⵓ ⵏ ⵓⵥⵕⴼ ⵏ ⵜⴳⵔⴰⵡⵉⵏ ⵜⵉⵎⵓⵔⴰⵏⵉⵏ ⴷ ⵓⵥⵕⴼ 
ⴰⴳⴷⵓⴷⴰⵏ, ⴷ ⵓⵙⵕⵚⵚⴰ ⵏ ⵜⵣⵔⴼⵜ ⵜⴰⴼⵔⴽⴰⵏⵜ ⴷ ⵓⵎⵢⴰⵙ ⴰⵏⵎⵏⴰⴹ, ⴷ ⵡⴰⵏⵏⴰⵍ ⵏ 
ⵓⴱⴰⴹ ⴰⵏⴰⵎⵓⵔ ⴳ ⵉⵙⵡⵉⵔⵏ ⵏⵏⵙ ⵉⵎⵢⴰⵏⴰⵡⵏ.

ⵉⵇⵇⴰⵏ ⴷ ⴰⴷ ⵏⴱⴷⵔ ⵎⴰⵙ ⴷ ⴰⵙⵇⵇⵉⵎ, ⵙ ⵓⵙⵕⵚⵚⴰ ⵏ ⵜⴷⵉⵏⴰⵎⵉⵜ ⴰⴷ, 
ⵉⵙⵎⴷ ⴰⵙⴷⵓⵙ ⵏ ⵉⴼⵉⵍⴰⵏ ⵏ ⵓⵎⵢⴰⵡⴰⵙ ⵉⵀⵢⵢⴰⵏ ⴰⴽⴷ ⵓⵥⵟⵟⴰ ⴰⵎⵔⵙⴰⵍ ⴰⵏⴰⵎⵓⵔ ⵙ 
ⵜⵖⴰⵔⴰⵙⵜ ⵏ ⵓⵎⵢⴰⵡⴰⴹ ⴷ ⵓⵙⵙⴰⵔⵓ ⵏ ⵜⴰⵏⵏⴰⵢⵉⵏ ⴷ ⵜⵖⵓⵔⵉⵡⵉⵏ ⵏⵏⴰ ⵣⵉⴳⵙ ⴷ ⵉⴼⴼⵖⵏ. 
ⵙ ⵢⴰⵜ ⵜⵙⴽⵯⴼⵍⵜ ⵏ ⵓⴱⴷⴰⴷ ⵅⴼ ⵓⵙⴷⵓⵙ ⵏ ⵓⵎⵢⴰⵡⴰⵙ ⴰⵎⵔⵙⴰⵍ, ⵉⵜⵜⴰⵡⵙⴽⴰⵔ 
ⵓⵎⵢⴰⵖ ⵓⵎⵏⵉⴳ ⴰⴽⴷ ⵜⴰⵏⴰⴹⵉⵏ ⵏⵏⴰ ⴷ ⵙⵙⵓⴼⵖⵏⵜ ⵜⵎⵔⵙⴰⵍ ⵜⵉⴷⵙⵜⴰⵔⵉⵏ, ⵙ ⵓⵎⵙⴰⵙⴰ 
ⴷ ⵉⵍⵓⴳⵏⵏ ⵓⵍⴳⵉⵏⵏ ⵉⵎⵏⵜⴰⵢⵏ.

ⵉⵣⵎⵔ ⴰⴷ ⵢⵉⵍⵉ ⵓⵙⵎⵏⵉⴷ ⵏ ⵜⴼⵔⵉⵙⵉⵏ ⵢⵓⵎⴰⵏⵏ ⵏ ⵜⵏⴰⵟⵟⵓⴼⵜ ⵜⴰⵙⴳⴳⵯⴰⵙⴰⵏⵜ 
ⵏ ⵓⵙⵇⵇⵉⵎ ⴳ ⵉⴳⵔⴰⵏ ⵏ ⵓⵣⵣⵔⴰⴼ ⴷ ⵓⴳⴳⵉⵡⵙ ⵏ ⵜⵡⵓⵔⵉ ⵏ ⵜⵏⴱⴰⴹⵜ ⴷ ⵓⵙⵓⵜⴳ 



9

ⵜⴰⴳⴹⵡⵉⵜ ⵜⴰⵎⵣⵣⴳⴰⵔⵜ

ⵜⴰⵡⴽⴰⵍⵜ ⵜⵓⵣⵔⵉⴼⵜ (2021-2027)ⵜⴰⵏⴰⵟⵟⵓⴼⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⴽⴽⵓⵥ 2024-2025

ⵏ ⵜⵙⵔⵜⴰⵢ ⵜⵉⴳⴷⵓⴷⴰⵏⵉⵏ, ⴰⵡⴷ ⴳ ⵓⵙⵡⵉⵔ ⵏ ⵜⵙⵇⵇⴰⵏ ⵏⵏⵙ ⴰⴽⴷ ⵜⵎⵔⵙⴰⵍ 
ⵜⵉⴷⵙⵜⴰⵔⵉⵏ ⵜⵉⵏⴰⵎⵓⵔⵉⵏ, ⵏⵏⴰ ⵎⵓ ⵜⵜⴰⵡⵥⵍⴰⵢⵏⵜ ⴳ ⵜⵎⵓⵜⵜⵔⵜ 56 ⵏ ⵜⵖⵉⵎⵉⵜ 
ⵜⴰⵎⴰⵜⴰⵢⵜ (32 ⴳ ⵜⵙⵓⵜⵍⵜ ⵜⴰⵎⵣⵡⴰⵔⵓⵜ ⴷ 24 ⴳ ⵜⵙⵓⵜⵍⵜ ⵜⵉⵙ ⵙⵏⴰⵜ) ⴳ ⵢⴰⵏ 
ⵓⵣⵎⵣ ⴰⵎⵙⵎⵓⵏ ⵉⵍⴽⵎⵏ 119 ⵏ ⵜⵙⵔⴰⴳⵜ ⵏ ⵜⵡⵓⵔⵉ, ⴰⵎⵎⵓ:

    1 . ⴰⵣⵣⵔⴰⴼ
ⴳ ⵓⵙⵡⵉⵔ ⵏ ⵓⵣⵣⵔⴰⴼ, ⵉⵣⵔⵉ ⵓⵎⴷⵉⵡⵍ ⴳ ⵉⵙⵏⵜⴰⵢ ⵏ ⵉⴹⵕⵉⵚⵏ ⵉⵜⵜⵡⵙⵎⵏⴰⴷⵏ 

ⵅⴼ ⵓⵙⵇⵇⵉⵎ ⴳ ⵜⵙⵓⵜⵍⵜ ⵏ ⴽⵟⵓⴱⵕ 2024 ⴳ ⵢⴰⵏ ⵡⴰⴷⴷⴰⴷ ⵏ ⵓⵎⵢⴰⵡⴰⵙ ⴷ 
ⵓⵎⴹⴰⴽⴰⵕ ⵉⵀⵢⵢⴰⵏ ⴰⴽⴷ ⵜⵏⴱⴰⴹⵜ, ⴳ ⵜⵉⵍⵉⵜ ⵏ ⵢⴰⵏ ⵓⵙⵎⵓⵙⵙⵓ ⴰⵅⴰⵜⴰⵔ, ⵏⵏⴰ ⵉⵙⵍⵖⵏ 
ⵓⴳⴰⵎⴰ ⵉⵥⵍⵉⵏ ⵏ ⵉⴹⵕⵉⵚⵏ ⴰⴷ.

ⴳ ⵓⵙⴰⵜⵉ ⴰⴷ, ⵉⵇⵇⴰⵏ ⴷ ⵓⴱⴷⴰⵔ ⵉⵙ ⵜⴰⵏⴰⵟⵟⵓⴼⵜ ⵜⵓⵣⵔⵉⴼⵜ ⵏ ⵜⵙⵓⵜⵍⵜ 
ⵜⴰⵎⵣⵡⴰⵔⵓⵜ ⵏ ⵓⵙⴳⴳⵯⴰⵙ ⵓⵣⵔⵉⴼ 2024-2025, ⵜⵣⵔⵉ ⵙ ⵓⵙⵖⵣⵏ ⵏ ⵉⴹⵕⵉⵚⵏ 
ⵉⵎⵔⵙⴰⵍⵏ ⵉⵣⵡⴰⵔⵏ ⵉⴹⵕⵉⵚⵏ ⵓⵍⴳⵉⵏⵏ ⵉⵜⵜⴰⵡⵙⵎⵔⴰⵙⵏ ⴳ ⵜⵎⵓⵔⵜ ⵏⵏⵖ ⵙⴳ 
ⵜⵙⵉⵎⴰⵏⵜ, ⴳ ⵓⵎⵣⵡⴰⵔⵓ ⵏⵏⵙⵏ ⵉⵍⵍⴰ ⵓⵙⵍⴳⵏ ⴰⵎⴰⴷⴷⴰⵙ ⵓⵟⵟⵓⵏ 97.15 ⵉⵣⴷⵉⵏ ⴷ 
ⵓⵥⵍⴰⵢ ⵏ ⵜⴼⴰⴷⵉⵡⵉⵏ ⴷ ⵜⵎⴰⵎⴽⵉⵏ ⵏ ⵜⵎⵙⴽⵔⵜ ⵏ ⵓⵣⵔⴼ ⵏ ⵓⵙⵍⴰⴳ.

ⵙⴳ ⵉⴹⵕⵉⵚⵏ ⵉⴷⵙⵍⴰⵏⵏ ⵏⵏⴰ ⵉⵜⵜⴰⵡⵙⵖⵣⴰⵏⵏ ⴰⵍⵜⵓ ⴳ ⵜⵙⵓⵜⵍⵜ ⵏ ⴽⵟⵓⴱⵕ, 
ⵉⵍⵍⴰ ⵓⵙⵏⵜⵉ ⵏ ⵓⵙⵍⴳⵏ ⴰⵥⵕⴼⴰⵏ ⵏ ⵓⵙⴳⴳⵯⴰⵙ 2025, ⵜⴰⵎⴰ ⵏ ⵉⵙⵏⵜⴰⵢ ⵏ ⵉⵙⵍⴳⵏⵏ 
ⵢⴰⴹⵏ ⵉⵥⵍⵉⵏ ⵙ ⵜⵎⴳⵓⵔⵉ ⵏ ⵙⵙⵉⵏⵉⵎⴰ ⴷ ⵡⴰⵎⵎⴰⵙⵏ ⵉⵏⵎⵏⴰⴹⵏ ⵏ ⵓⵙⵙⴰⵔⵓ ⴷ 
ⵓⵙⵏⵎⴰⵍⴰ ⴰⵏⵣⵔⴰⴼ ⴷ ⵜⵙⵏⴱⴹⴰⵢⵉⵏ ⵜⵉⵥⵕⴼⴰⵏⵉⵏ ⴷ ⵉⵙⴰⴼⴰⵔⵏ ⴷ ⵜⵙⵏⵙⴼⴰⵔⵜ ⴷ 
ⵜⵎⵢⴰⵇⵇⴰⵏⵉⵏ ⵜⵉⴳⵔⴰⵖⵍⴰⵏⵉⵏ ⵜⵉⵙⵉⵏⵔⴰⵏⵉⵏ ⴷ ⵜⴳⵜⵉⵔⴰⵏⵉⵏ.

ⵣⵎⵔⵏ ⵇⴰⵃ ⵉⴹⵕⵉⵚⵏ ⴰⴷ ⵓⵍⴳⵉⵏⵏ ⴰⴷ ⵙⵙⴷⵓⵙⵏ ⴰⵥⵟⵟⴰ ⴰⴷⵎⵙⴰⵏ ⵏ ⵜⴳⵍⴷⵉⵜ 
ⴷ ⵓⵙⵖⵓⴷⵓ ⵏ ⵓⵍⴷⴰⵢ ⵏⵏⵙ ⵏ ⵓⵙⵙⴰⵔⵓ, ⴰⵡⴷ ⴰⵙⴷⵓⵙ ⵏ ⵜⵏⴼⵔⵓⵜ ⵜⴰⵏⵣⵔⴰⴼⵜ ⵉ 
ⵜⵏⵎⵓⵔⴰ ⴷ ⵉⵏⵎⵓⵔⴰⵏ ⵙ ⵜⵖⴰⵔⴰⵙⵜ ⵏ ⵓⵙⵀⵡⵏ ⵏ ⵡⴰⴷⴰⴼ ⵖⵔ ⵜⵎⴳⴳⴰ ⵏ ⵓⵎⵚⵉⵕⵉⴹ 
ⴳ ⵜⵉⴽⵍⵉⵡⵉⵏ ⵏ ⵡⴰⵍⴰⵙ.

ⴳ ⵓⵙⵡⵉⵔ ⵏ ⵜⵙⵏⵜⴰⵢⵜ ⵜⵓⵣⵔⵉⴼⵜ ⵏ ⵉⴳⵎⴰⵎⵏ ⵏ ⵓⵙⵇⵇⵉⵎ, ⵙ ⵜⵖⴰⵔⴰⵙⵜ ⵏ 
ⵓⵙⵎⵀⵍ ⵏ ⵓⵣⵔⴼ ⵏ ⵓⵙⵏⵎ, ⵣⵔⵉⵏ ⵉⴹⵕⵉⵚⵏ ⵉⵜⵜⴰⵡⵙⵖⵣⴰⵏⵏ ⴳ ⵜⵙⵓⵜⵍⵜ ⵏ ⴽⵟⵓⴱⵕ 
2024, ⵙ ⵢⴰⵏ ⵓⴱⵣⴰⵔ ⴰⵎⵇⵔⴰⵏ ⵙⴳ ⵜⵏⵉⵍⴰ ⵏ ⵉⴳⵎⴰⵎⵏ ⵏ ⵓⵙⵇⵇⵉⵎ, ⵍⵍⵉⴳ ⵙⵙⵎⵏⵉⴷⵏ 
ⵉⴼⵔⴷⴰⵙ ⵏ ⵓⵙⵇⵇⵉⵎ 653 ⵏ ⵓⵙⵏⵎ ⵏ ⵉⴹⵕⵉⵚⵏ ⵉⵜⵜⴰⵡⵙⵜⴰⵢⵏ ⵉⵣⵎⵔⵏ ⴰⴷ ⴰⵙⵏ 
ⵉⵜⵜⴰⵡⵙⴽⴰⵔ ⵓⵙⵏⵎ, ⴰⵢⵍⵍⵉ  ⵉⵎⵎⴰⵍⴰⵏ ⵜⵉⵕⵡⵉ ⴷ ⵜⵉⴷⵜ ⵏ ⵓⵎⴹⴰⴽⴰⵕ ⴰⴱⵕⵍⴰⵎⴰⵏⵉ 
ⵊⴰⵊ ⵏ ⵓⵙⵇⵇⵉⵎ ⵅⴼ ⵉⴹⵕⵉⵚⵏ ⵍⵍⵉ ⵅⴼ ⵉⵍⵍⴰ ⵓⵎⴹⴰⴽⴰⵕ ⴳ ⵜⵙⵓⵜⵍⵜ.

ⵜⴰⴳⴹⵡⵉⵜ ⵜⴰⵎⵣⵣⴳⴰⵔⵜ

ⵜⴰⵡⴽⴰⵍⵜ ⵜⵓⵣⵔⵉⴼⵜ (2021-2027)ⵜⴰⵏⴰⵟⵟⵓⴼⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⴽⴽⵓⵥ 2024-2025

ⵙ ⵓⵙⵙⴹⴼⵕ ⵉ ⵓⵢⴰⴷ, ⵊⴰⵊ ⵏ ⵜⴷⵉⵏⴰⵎⵉⵜ ⵜⴰⴷⵉⴱⵍⵓⵎⴰⵙⵉⵜ ⵏ ⵜⴳⵍⴷⵉⵜ 
ⵏ ⵍⵎⵖⵔⵉⴱ, ⴷ ⵜⵡⵓⵔⵉ ⵜⴰⵙⵓⵍⴰⵏⵜ ⵅⴼ ⵓⵙⴷⵓⵙ ⵏ ⵜⵙⵇⵇⴰⵏ ⵜⵉⵙⵉⵏⵔⴰⵏⵉⵏ, ⴷ 
ⵜⵎⵔⵉⵙⵉⵏ ⵏ ⵍⵎⵖⵔⵉⴱ ⴳ ⵓⵙⵡⵉⵔ ⴰⴳⵔⴰⵖⵍⴰⵏ, ⵙ ⵜⵏⴰⵔⴰ ⵜⴰⵎⵉⵖⵉⵙⵜ ⵏ ⴱⴰⴱ ⵏ 
ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴷ ⵡⵉⵙ ⵚⴹⵉⵚ ⴰⴷ ⵜ ⵉⵙⵙⵏⵔⵓ ⵕⴱⴱⵉ, ⵉⵎⵙⴰⵙⴰ 
ⵓⵙⵇⵇⵉⵎ ⴳ ⵜⵙⵓⵜⵍⵜ ⵏ ⴽⵟⵓⴱⵕ ⵅⴼ 25 ⵏ ⵓⵙⵏⵜⵉ ⵏ ⵓⵙⵍⴳⵏ ⵉⵣⴷⵉⵏ ⴷ ⵓⵙⵖⵣⵏ ⵏ 
ⵜⵎⵢⴰⵇⵇⴰⵏⵉⵏ ⵜⵉⴳⵔⴰⵖⵍⴰⵏⵉⵏ ⵜⵉⵙⵉⵏⵔⴰⵏⵉⵏ ⴷ ⵜⴳⵜⵉⵔⴰⵏⵉⵏ, ⵉⵥⵍⵉⵏ ⵙ ⵎⵏⵏⴰⵡ ⵉⴳⵔⴰⵏ 
ⵏ ⵓⵎⵢⴰⵡⴰⵙ, ⴰⵙⵉⵏⵔⴰⵏ ⴷ ⵓⴳⵔⴰⵖⵍⴰⵏ, ⴰⴷⵉⵡⴰⵏⵉ ⴷ ⵓⵏⵔⴳⴰⵢ ⴷ ⵓⵏⵣⵔⴰⴼ ⴷ ⵡⵉⵏ 
ⵡⴰⵙⵙⴰⵢ ⴰⵢⵍⴰⵏ ⴷ ⵉⴼⵜⴰⵙⵏ ⴷ ⵓⵙⵙⴰⵔⵓ ⴷ ⵡⴰⵔⴰⵢ ⵓⵖⵔⵉⵎ ⴷ ⵓⴼⵔⴰⴳ ⵏ ⵓⵎⵢⴰⵏⴰⵡ 
ⴰⴱⵢⵓⵍⵓⵊⵉ ⴰⵢⵍⴰⵏ ⴷ ⵜⵖⴰⵡⵙⵉⵡⵉⵏ ⵢⴰⴹⵏ.

ⵔⴰⴷ ⴰⵡⵙⵏ ⵉⴹⵕⵉⵚⵏ ⴰⴷ ⵎⵍⵉⵃ ⴳ ⵓⵙⴷⵓⵙ ⵏ ⵜⵉⵍⴰⵍⵜ ⵉⵕⵡⴰⵏ ⵏ ⵜⴳⵍⴷⵉⵜ ⵏ 
ⵍⵎⵖⵔⵉⴱ ⴳ ⵓⵙⵡⵉⵔ ⴰⴳⵔⴰⵖⵍⴰⵏ, ⴷ ⵓⵙⵉⵍⵉ ⵏ ⵓⴷⵔⴰⵡ ⴷ ⵓⵎⵢⴰⵡⴰⵙ ⵏⵏⴰ ⵉⵙⵎⵓⵏⴰⵏ 
ⵜⴰⴳⵍⴷⵉⵜ ⴷ ⵜⵓⴳⵜⵜ ⵏ ⵉⵡⴰⵏⴽⵏ ⴰⵢⵜⵎⴰⵜⵏ ⴷ ⵉⵎⴷⴷⵓⴽⴽⴰⵍ, ⵍⵓⵎⵎⵏ ⵉⴼⵔⵉⵇⵉⵢⵏ ⴷ 
ⵡⴰⵄⵕⴰⴱⵏ ⴷ ⵡⵉⵏ ⵓⵕⵓⴱⴱⴰ.

ⴷⴰⵢ ⵓⵎⵥⵏⵜ ⵜⵡⵓⵔⵉⵡⵉⵏ ⵜⵓⵣⵔⵉⴼⵉⵏ ⵜⴰⵎⵓⵜⵜⵔⵜ ⵏ ⵜⵏⴰⵟⵟⵓⴼⵜ ⵏ ⵜⵡⵓⵔⵉ ⵏ 
ⵜⵙⵇⵇⵉⵎⵉⵏ ⵜⵉⵎⵖⵍⴰⵍⵉⵏ ⴳ ⵜⵙⵓⵜⵍⵜ, ⵍⵍⵉⴳ ⵙⵏⵎⴰⵍⴰⵏⵜ ⴰⵜⵜⴰⵢⵏ ⵏ 69 ⵏ ⵜⵙⵎⵓⵏⵉ, 
ⴳ ⵜⵉⵣⵉ ⵢⵓⵡⴹⵏ 245 ⵏ ⵜⵙⵔⴰⴳⵜ ⵏ ⵜⵡⵓⵔⵉ, ⴷⴰⵢ ⵜⵉⵍⵉ ⵜⵙⵇⵇⵉⵎⵜ ⵏ ⵜⵣⵔⴼⵜ ⴷ 
ⵓⵣⵣⵔⴰⴼ ⴷ ⵉⵣⵔⴼⴰⵏ ⵏ ⵓⴼⴳⴰⵏ ⵜⵥⵍⵉ ⴰⴽⴷ ⵓⵢⵏⵏⴰ ⵢⴰⵜ ⵜⵙⵎⵓⵏⵉ ⵏⵏⴰ ⴳ ⵜⵣⵣⵔⵉ 
ⴰⵙⵏⵜⵉ ⵏ ⵜⴰⵏⴰⴹⵜ ⵜⴰⵏⴰⵎⵓⵔⵜ ⵜⵉⵙ ⵙⵎⵎⵓⵙⵜ ⵉⵣⴷⵉⵏ ⴷ ⵓⵙⵎⵀⵍ ⵏ ⵜⵎⵢⴰⵇⵇⴰⵏⵜ ⵏ 
ⵓⵙⴱⴷⴷⵉ ⵏ ⵓⵙⵔⴼⵓⴼⵏ.

ⵎⴽⴷⴰ ⵜⵥⵍⵉ ⵉ ⵓⵣⵣⵔⴰⴼ 8 ⵏ ⵜⵖⵉⵎⴰ ⵜⵉⵎⴰⵜⴰⵢⵉⵏ, ⵙⴳ 32 ⵏ ⵜⵖⵉⵎⵉⵜ ⵜⴰⵎⴰⵜⴰⵢⵜ 
ⵏⵏⴰ ⵉⵙⵏⵎⴰⵍⴰ ⵓⵙⵇⵇⵉⵎ ⴳ ⵜⵙⵓⵜⵍⵜ ⴰⴷ, ⴳ ⵢⴰⵜ ⵜⵉⵣⵉ ⵢⵓⵡⴹⵏ 17 ⵏ ⵜⵙⵔⴰⴳⵜ ⴷ 28 
ⵏ ⵜⵓⵙⴷⵉⴷⵜ.

ⴳ ⵜⵉⵣⵉ ⵉⵍⵍⴰⵏ ⵉⵍⵍⴰⵏ ⵏⴳⵔ ⵙⵏⴰⵜ ⵏ ⵜⵙⵓⵜⴰⵍ, ⵙⵓⵍⵏⵜ  ⵜⵙⵇⵇⵉⵎⵉⵏ ⵜⵉⵎⵖⵍⴰⵍⵉⵏ 
ⵏ ⵓⵙⵇⵇⵉⵎ ⴰⵔ ⵣⵣⵔⴰⵢⵏⵜ ⵉⵙⵏⵜⴰⵢ ⵏ ⵉⴹⵕⵉⵚⵏ ⵉⵎⵎⵔⵙⵏ ⵖⵔⵙⵏⵜ, ⴰⵀⴰ ⵜⵙⵎⴷ 
ⵜⵙⵇⵇⵉⵎⵜ ⵏ ⵜⵣⵔⴼⵜ ⴷ ⵓⵣⵣⵔⴰⴼ ⴷ ⵉⵣⵔⴼⴰⵏ ⵏ ⵓⴼⴳⴰⵏ ⴰⵎⴹⴰⴽⴰⵕ ⵉⴼⵔⵓⵔⵉⵏ 
ⵏ ⵓⵙⵏⵜⵉ ⵏ ⵓⵙⵍⴳⵏ ⵉⵣⴷⵉⵏ ⴷ ⵓⵙⵏⵎⴰⵍⴰ ⵏ ⵜⴰⵣⵣⵓⵍⵜ ⵏ ⵉⵎⴰⵍⴰⵍⵏ ⵉⵏⵣⵔⴰⴼⵏ, ⴷⴰⵢ 
ⵜⵙⵙⵏⵜⵉ ⵜⵙⵇⵇⵉⵎⵜ ⵏ ⵓⵙⵍⵎⴷ ⴷ ⵉⵙⴽⴽⵉⵏⵏ ⵉⴷⵍⵙⴰⵏⵏ ⴷ ⵉⵏⴰⵎⵓⵏⵏ ⵜⵉⵖⵔⵉ ⵏ ⵓⵙⵏⵜⵉ 
ⵏ ⵓⵙⵍⴳⵏ ⵓⵟⵟⵓⵏ 33.22 ⵉⵣⴷⵉⵏ ⴷ ⵓⴼⵔⴰⴳ ⵏ ⵡⴰⵢⴷⴰ.

ⵜⴰⵡⴽⴰⵍⵜ ⵜⵓⵣⵔⵉⴼⵜ (2021-2027)ⵜⴰⵏⴰⵟⵟⵓⴼⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⴽⴽⵓⵥ 2024-2025

ⵖⵉⴽⵍⵍⵉ ⵜⵙⵖⵣⵏ ⵜⵙⵇⵇⵉⵎⵜ ⵏ ⵓⵥⵕⴼ ⴷ ⵓⵙⵖⵉⵡⵙ ⴷ ⵜⴳⵎⵉ ⵜⴰⴷⵎⵙⴰⵏⵜ 
ⴷ ⵜⵙⵇⵇⵉⵎⵜ ⵏ ⵉⴳⵔⴰⵏ ⵏ ⵓⴼⴰⵔⵙ, ⵙ ⵓⵎⵎⴹⴼⴰⵕ, ⵙⵉⵏ ⵏ ⵉⵙⵏⵜⴰⵢ ⵉⵎⵕⵚⵓⵎⵏ ⵙ ⵢⴰⵏ 
ⵓⵙⵍⴳⵏ, ⵉⵥⵍⵉ ⵓⵎⵣⵡⴰⵔⵓ ⵙ ⵓⵙⵎⴰⴷ ⵏ ⵓⵙⵍⴳⵏ ⵓⵟⵟⵓⵏ 47.18 ⵉⵣⴷⵉⵏ ⴷ ⵓⵙⴳⴳⴷ 
ⵏ ⵡⴰⵎⵎⴰⵙⵏ ⵉⵏⵎⵏⴰⴹⵏ ⵏ ⵓⵙⵙⴰⵔⵓ ⴷ ⵓⵙⵔⵓⵙ ⵏ ⵜⵙⵇⵇⵉⵎⵉⵏ ⵜⵉⵏⵎⵏⴰⴹⵉⵏ ⵉⵎⵓⵏⵏ ⵏ 
ⵓⵙⵙⴰⵔⵓ, ⴷⴰⵢ ⵉⵥⵍⵉ ⵡⵉⵙ ⵙⵉⵏ ⵙ ⵓⵙⵏⴼⵍ ⵏ ⵓⵙⵍⴳⵏ ⵓⵟⵟⵓⵏ 52.20 ⵉⵣⴷⵉⵏ ⴷ 
ⵓⵙⵔⵓⵙ ⵏ ⵜⵙⵏⵓⵔⴰⵢⵜ ⵜⴰⵏⴰⵎⵓⵔⵜ ⵏ ⵡⴰⵎⴰⵏ ⴷ ⵜⴰⴳⴰⵏⵉⵏ.

ⴰⵢⵍⵍⵉ ⴱⴰⵀⵔⴰ ⵉⵥⵍⵉⵏ ⵜⵙⵓⵜⵍⵜ ⵏ ⵉⴱⵔⵉⵔ 2025, ⵉⴳⴰ ⵜ ⵓⵙⵉⴷⴼ ⵏ ⴽⵔⴰ ⵏ 
ⵉⴹⵕⵉⵚⵏ ⵓⵣⵔⵉⴼⵏ ⵍⵍⵉ ⵉⴳⴰⵏ ⵙⴳ ⵜⵔⵙⴰⵍ ⵏ ⵓⵏⴳⵔⴰⵡ ⵓⵍⴳⵉⵏ ⴰⵏⴰⵎⵓⵔ, ⴳ ⵓⵎⵣⵡⴰⵔⵓ 
ⵏⵏⵙⵏⵜ ⵉⵍⵍⴰ ⵓⵙⵏⵜⵉ ⵏ ⵓⵙⵍⴳⵏ ⵉⵣⴷⵉⵏ ⴷ ⵜⵖⴰⵔⴰⵙⵜ ⵜⵓⵖⵔⵉⵎⵜ, ⴷ ⵓⵙⵏⵜⵉ ⵏ ⵓⵙⵍⴳⵏ 
ⵉⵣⴷⵉⵏ ⴷ ⵜⵖⴰⵔⴰⵙⵜ ⵜⴰⵏⴱⴽⴰⴹⵜ, ⴳ ⵓⵙⴰⵜⵉ ⵏ ⵢⴰⵏ ⵓⵣⵣⵔⴰⵢ ⵉⵙⵎⴷⵏ, ⴷⴼⴼⵉⵔ ⵏ 
ⵓⴳⴰⵔ ⵏ ⵓⵣⴳⵏ ⵏ ⵜⴰⵙⵓⵜ ⵅⴼ ⵓⵙⵍⴳⵏ ⴰⵎⵣⵡⴰⵔⵓ, ⵏⵏⴰ ⵢⵓⵡⴹⵏ ⴰⵜⵜⴰⵢⵏ ⵏ ⵡⴰⴳⵏⴰⵔ ⵏ 
ⵉⵙⴳⴳⵯⴰⵙⵏ ⵅⴼ ⵡⵉⵙ ⵙⵉⵏ. ⵉⵣⵔⵉ ⵓⵎⴹⴰⴽⴰⵕ ⵏⵏⵙⵏ ⵙ ⵢⴰⵜ ⵜⴷⵔⴰⵡⵜ ⵉⵕⵡⴰⵏ ⴷ ⵢⴰⵏ 
ⵓⵙⵎⵓⵙⵙⵓ ⴰⵅⴰⵜⴰⵔ ⵙⴳ ⵜⵏⵉⵍⴰ ⵏ ⵉⵙⵜ ⵎⴰⵙⵙⴰ ⴷ ⵉⴷ ⵎⴰⵙⵙ ⵉⵎⵛⵛⵉⵡⴰⵕ, ⵏⵏⴰ 
ⵉⵎⵙⴰⵙⴰⵏ ⴷ ⵓⵙⵡⵉⵔ ⵏ ⵓⵣⵎⵣ ⵓⵣⵔⵉⴼ.

ⵜⴰⵎⴰ ⵏ ⵓⵢⵏⵏⴰ, ⵉⵙⵖⵣⵏ ⵓⵙⵇⵇⵉⵎ ⴽⵔⴰ ⵏ ⵉⴹⵕⵉⵚⵏ ⵢⴰⴹⵏ ⵉⵍⴰⵏ ⵜⵉⵎⵖⵔⵜ ⵉⵥⵍⵉⵏ 
ⵙ ⵓⵏⴳⵔⴰⵡ ⵏ ⵜⵣⵔⴼⵜ ⴳ ⵍⵎⵖⵔⵉⴱ, ⵏⵏⴰ ⵉⵥⵍⵉⵏ ⵙ ⵓⵙⵍⴳⵏ ⴰⵎⴰⴷⴷⴰⵙ ⵓⵟⵟⵓⵏ 09.25 
ⵙ ⵓⵙⵏⴼⵍ ⴷ ⵓⵙⵎⴰⴷ ⵏ ⵓⵙⵍⴳⵏ ⴰⵎⴰⴷⴷⴰⵙ ⵓⵟⵟⵓⵏ 106.13 ⵉⵣⴷⵉⵏ ⴷ ⵓⵏⴳⵔⴰⵡ 
ⴰⴷⵙⵍⴰⵏ ⵏ ⵉⵏⴱⴹⴰ, ⴷ ⵓⵙⵍⴳⵏ ⵓⵟⵟⵓⵏ 46.21 ⵉⵣⴷⵉⵏ ⴷ ⵓⵙⵏⵎⴰⵍⴰ ⵏ ⵜⴰⵣⵣⵓⵍⵜ ⵏ 
ⵉⵎⴰⵍⴰⵍⵏ ⵉⵏⵣⵔⴰⴼⵏ, ⵙ ⵓⵔⴰⵊⴰ ⵏ ⵓⵙⵉⵔⵉⵡ ⵏ ⵜⵙⵓⵏⴹⵜ ⵏ ⵓⵙⴳⴳⴷ ⵓⵣⵔⵉⴼ ⴳ ⵢⵉⴳⵔ 
ⵏ ⵓⵏⴳⵔⴰⵡ ⵏ ⵜⵣⵔⴼⵜ ⴳ ⵜⵉⵣⵉ ⵉⵇⵇⵉⵎⵏ ⵏ ⵜⵡⴰⵍⴰ ⵜⵓⵣⵔⵉⴼⵜ ⵏ ⴷⵖⵉ.

ⵙ ⵓⴹⴼⴰⵕ ⵏ ⵜⵡⵓⵔⵉ ⴰⴷ ⵉⵍⴰⵏ ⴰⴼⵔⵉⵙ ⵓⵣⵔⵉⴼ, ⵏⵏⴰ ⵙ ⵜⴻⵜⵜⴰⵡⵙⵙⴰⵏ 
ⵜⵙⵓⵜⵍⵜ ⵜⴰⵎⵣⵡⴰⵔⵓⵜ ⵏ ⵓⵙⴳⴳⵯⴰⵙ ⴰⴷ ⵓⵣⵔⵉⴼ, ⵉⵙⵖⵣⵏ ⵓⵙⵇⵇⵉⵎ ⵢⴰⵏ ⵓⵙⵏⵜⵉ ⵏ 
ⵓⵙⵍⴳⵏ ⵉⵍⴰⵏ ⴰⴷⴷⵓⵔ, ⵉⴳⴰⵏ ⴰⵙⵍⴳⵏ ⵓⵟⵟⵓⵏ 33.22 ⵉⵣⴷⵉⵏ ⴷ ⵓⴼⵔⴰⴳ ⵏ ⵡⴰⵢⴷⴰ, ⵏⵏⴰ 
ⴷ ⵢⵉⵡⵉⵏ ⵜⵓⴳⵜⵜ ⵏ ⵉⵎⴰⵙⵙⵏ ⵓⵍⴳⵉⵏⵏ ⴷ ⵉⵎⴰⴷⴷⴰⵙⵏ ⵉⵎⴰⵢⵏⵓⵜⵏ, ⵉⵡⴰⵜⵜⵙⵏ ⴰⵃⵟⵟⵓ 
ⵏ ⵡⴰⴳⵍⴰ ⴰⵎⴰⵜⵔⴰⵏ ⴷ ⵓⵎⵣⵔⴰⵢ ⴷ ⵓⵖⵔⵎⴰⵏ ⵏ ⵍⵎⵖⵔⵉⴱ, ⴰⵢⵍⵍⵉ ⵢⴰⴽⴽⴰⵏ ⵉ ⵓⵙⵍⴳⵏ 
ⴰⴷ ⵢⴰⵏ ⵓⴷⵔⵉⵣ ⵏ ⵓⴱⴰⴹ, ⴷ ⵢⴰⵏ ⵏ ⵡⴰⴷⴷⵓⵔ ⵓⵍⴳⵉⵏ ⴰⵅⴰⵜⴰⵔ.

ⴳ ⵓⵙⴰⵜⵉ ⴰⴷ, ⵉⵜⵜⴰⵡⵙⵖⵣⴰⵏ ⵓⵙⵏⵜⵉ ⵏ ⵓⵙⵍⴳⵏ ⵓⵟⵟⵓⵏ 24.35 ⵙ ⵓⵙⵏⴼⵍ 
ⴷ ⵓⵙⵎⴰⴷ ⵏ ⵓⵙⵍⴳⵏ ⵓⵟⵟⵓⵏ 65.00 ⵉⵣⴷⵉⵏ ⴷ ⵓⵙⴼⵍⵙ ⵓⵛⵛⵉⵍ ⴰⴷⵙⵍⴰⵏ ⵅⴼ 
ⵜⵎⴰⴹⵓⵏⵜ ⴷ ⵓⵙⵔⵓⵙ ⵏ ⵉⴱⴹⵉⵢⵏ ⵉⵥⵍⵉⵏ, ⵏⵏⴰ ⵉⴳⴰⵏ ⵢⴰⵏ ⵓⵙⵏⵜⵉ ⵉⵜⵜⴰⵍⵙⵏ ⵉ ⵓⵥⵟⵟⴰ ⵏ 

ⵜⴰⴳⴹⵡⵉⵜ ⵜⴰⵎⵣⵣⴳⴰⵔⵜ

ⵜⴰⵡⴽⴰⵍⵜ ⵜⵓⵣⵔⵉⴼⵜ (2021-2027)ⵜⴰⵏⴰⵟⵟⵓⴼⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⴽⴽⵓⵥ 2024-2025

ⵓⵏⴳⵔⴰⵡ ⵏ ⵜⴷⵓⵍⵉ ⵜⴰⴷⵓⵙⴰⵏⵜ ⵜⵓⵛⵛⵉⵍⵜ ⴳ ⵍⵎⵖⵔⵉⴱ, ⵙ ⵓⵎⵙⴰⵙⴰ ⴷ ⵎⴰ ⵉⵙⵎⵓⵏⴰ 
ⵙⴳ ⵉⵎⴰⵢⵏⵓⵜⵏ ⴳ ⵓⵙⵡⵉⵔ ⵏ ⵓⵙⵡⵓⴷⴷⵓ ⵏ ⵓⵏⴳⵔⴰⵡ ⴰⴷ, ⵙ ⵓⵙⴰⴷⵎⵔ ⵏ ⵡⴰⵙⵙⴰⵔⵏ 
ⵏ ⵓⵙⵍⴳⵏ ⴰⵙⴰⵜⵉ ⵓⵟⵟⵓⵏ 09.21 ⵉⵣⴷⵉⵏ ⴷ ⵡⴰⵔⴰⵢ ⴰⵏⴰⵎⵓⵏ.

ⵎⴽⴷⴰ ⵉⵜⵜⴰⵡⵙⵖⵣⴰⵏ ⵓⵙⵏⵜⵉ ⵏ ⵓⵙⵍⴳⵏ ⵓⵟⵟⵓⵏ 35.25 ⵉⵣⴷⵉⵏ ⴷ ⵜⵎⵔⵙⵍⵜ 
ⵏ ⵍⵎⵖⵔⵉⴱ 2030, ⵏⵏⴰ ⴷ ⵢⵓⵙⴰⵏ ⴳ ⵓⵙⴰⵜⵉ ⵏ ⵓⵣⴷⴷⵓⵢ ⵏ ⵉⵖⴰⵡⴰⵙⵏ ⴷ ⵉⵙⵖⵉⵡⵙⵏ 
ⴷ ⵜⵙⵔⵜⴰⵢ ⴳ ⵢⵉⴳⵔ ⴰⵎⴰⵏⵓⵏ, ⵖⵉⴷ ⵙ ⵜⵉⵣⵉ ⵏ ⵓⵙⵏⵎⴰⵍⴰ ⵏ ⵜⴳⵍⴷⵉⵜ ⵉ ⵡⴰⴽⴰⵙ ⵏ 
ⵓⵎⴰⴹⴰⵍ ⴼⵉⴼⴰ 2030, ⵜⴰⵎⴰ ⵏ ⵉⵙⵍⴳⵏⵏ ⵉⴷⵙⵍⴰⵏⵏ ⵢⴰⴹⵏ, ⵏⵏⴰ ⵢⵓⵎⴰⵏ ⴰⵙⵏⵜⵉ ⵏ ⵓⵙⵍⴳⵏ 
ⵓⵟⵟⵓⵏ 14.25 ⵙ ⵓⵙⵏⴼⵍ ⴷ ⵓⵙⵎⴰⴷ ⵏ ⵓⵙⵍⴳⵏ ⵓⵟⵟⵓⵏ 47.06 ⵉⵣⴷⵉⵏ ⴷ ⵉⵔⴳⴰⵢⵏ ⵏ 
ⵜⴳⵔⴰⵡⵉⵏ ⵜⵉⵎⵓⵔⴰⵏⵉⵏ, ⴷ ⵓⵙⵏⵜⵉ ⵏ ⵓⵙⵍⴳⵏ ⵏ ⵓⵙⵎⵓⵔ ⵏ ⵓⵙⴳⴳⵯⴰⵙ ⴰⵥⵕⴼⴰⵏ 2023, 
ⴷ ⵓⵙⵏⵜⵉ ⵏ ⵓⵙⵍⴳⵏ ⵓⵟⵟⵓⵏ 03.25 ⵉⵣⴷⵉⵏ ⴷ ⵉⴳⵔⴰⵡⵏ ⵏ ⵓⵙⵖⴰⵏ ⴰⵎⴳⵔⵓ ⵏ ⵡⴰⵜⵉⴳⵏ 
ⵉⵎⴰⵡⴰⵏⵏ, ⴷ ⵓⵙⵏⵜⵉ ⵏ ⵓⵙⵍⴳⵏ  ⵓⵟⵟⵓⵏ 75.24 ⵙ ⵓⵙⵎⴰⴷ ⵏ ⵓⵙⵍⴳⵏ ⵓⵟⵟⵓⵏ 12.06 
ⵉⵣⴷⵉⵏ ⴷ ⵓⵙⵖⴰⵍ ⴷ ⵜⵓⴳⴳⴰ ⵏ ⵓⵎⵙⴰⵙⴰ ⴷ ⵜⵙⵖⵣⵏⵜ, ⴷ ⵓⵙⵏⵜⵉ ⵏ ⵓⵙⵍⴳⵏ ⵓⵟⵟⵓⵏ 
20.25 ⵙ ⵓⵙⵖⵣⵏ ⵏ ⵓⵎⵕⵚⵓⵎ ⵙ ⵓⵙⵍⴳⵏ ⵓⵟⵟⵓⵏ 2.25.302 ⵍⵍⵉ ⴷ ⵉⴼⴼⵓⵖⵏ ⴳ 5 
ⵛⵡⵡⴰⵍ 1446 (4 ⵉⴱⵔⵉⵔ 2025) ⵙ ⵓⵙⵏⴼⵍ ⵏ ⵓⵙⵍⴳⵏ ⵓⵟⵟⵓⵏ 52.20 ⵉⵣⴷⵉⵏ ⴷ 
ⵓⵙⵔⵓⵙ ⵏ ⵜⵙⵏⵓⵔⴰⵢⵜ ⵜⴰⵏⴰⵎⵓⵔⵜ ⵏ ⵡⴰⵎⴰⵏ ⴷ ⵜⴰⴳⴰⵏⵉⵏ, ⴷ ⵓⵙⵏⵜⵉ ⵏ ⵓⵙⵍⴳⵏ ⵓⵟⵟⵓⵏ 
23.25 ⵉⵡⴰⵜⵜⵙⵏ ⴰⵙⵖⵣⵏ ⵏ ⵓⵎⵕⵚⵓⵎ ⵙ ⵓⵙⵍⴳⵏ ⵓⵟⵟⵓⵏ 2.25.168 ⵍⵍⵉ ⴷ ⵉⴼⴼⵓⵖⵏ 
ⴳ 27 ⵏ ⵕⵎⴹⴰⵏ 1446 (28 ⵎⴰⵕⵚ 2025) ⵙ ⵓⵙⵎⴰⴷ ⵏ ⵓⵙⵍⴳⵏ ⵓⵟⵟⵓⵏ 47.18 ⵉⵣⴷⵉⵏ 
ⴷ ⵓⵙⴳⴳⴷ ⵏ ⵡⴰⵎⵎⴰⵙⵏ ⵉⵏⵎⵏⴰⴹⵏ ⵏ ⵓⵙⵙⴰⵔⵓ ⴷ ⵓⵙⵔⵓⵙ ⵏ ⵜⵙⵇⵇⵉⵎⵉⵏ ⵜⵉⵏⵎⵏⴰⴹⵉⵏ 
ⵉⵎⵓⵏⵏ ⵏ ⵓⵙⵙⴰⵔⵓ.

ⵖⵉⴽⵍⵍⵉ ⵉⵚⴰⵃⴰ ⵓⵙⵜⴰⵢ ⵙ ⵜⴰⴳⵯⵉⵜ ⵉ ⵜⵙⵓⵎⵔⵜ ⵏ ⵓⵙⵍⴳⵏ ⵉⵡⴰⵜⵜⵙⵏ 
ⴰⵙⵏⴼⵍ ⴷ ⵓⵙⵎⴰⴷ ⵏ ⵓⵎⵏⵏⵉ 20 ⵏ ⵓⵙⵍⴳⵏ ⵓⵟⵟⵓⵏ 70.03 ⵏⵏⴰ ⵉⴳⴰⵏ ⴰⵙⵍⴳⵏ ⵏ ⵜⵡⵊⴰ, 
ⴰⵙⵜⴰⵢ ⴰⴷ ⵙⵔⴳⵏ ⴳⵉⵙ ⵡⴰⵛⵛⵉⵍⵏ ⵏ ⵓⵙⵖⵓⴷⵓ ⵏ ⵡⴰⴷⴷⴰⴷⵏ ⵉⵎⵙⴰⵙⴰⵏ ⴷ ⵢⴰⵏ ⵏ 
ⵓⵣⵣⵔⴰⵢ ⵓⵣⵔⵉⴼ ⴰⵎⵉⵔⵉⵡ ⵍⵍⵉ ⴱⴰⵀⵔⴰ ⵉⵎⵙⴰⵙⴰⵏ ⵏ ⵓⵙⵍⴳⵏ ⴰⴷ, ⵙ ⵓⵎⵙⴰⵙⴰ 
ⴷ ⵜⴰⵏⵏⴰⵢⵜ ⵜⴰⵎⵉⵖⵉⵙⵜ ⵏ ⵎⴰⵙⵙ ⵏⵏⵖ ⴰⴳⵍⴷⵓⵏ ⵏ ⵉⵏⴼⵍⴰⵙⵏ ⴰⴷ ⵜ ⵉⵙⵙⵏⵔⵓ ⵕⴱⴱⵉ.

ⵉⵇⵇⴰⵏ ⴷ ⴰⵡⴷ ⴰⴷ ⴷ ⵏⵙⵙⴽⵜⵉ, ⴳ ⵓⵙⵡⵉⵔ ⵏ ⵓⴱⵣⴰⵔ ⵓⵣⵔⵉⴼ ⵏ ⵉⴳⵎⴰⵎⵏ ⵏ 
ⵓⵙⵇⵇⵉⵎ, ⵎⴰⵙ ⵣⵔⵉⵏ ⵉⴹⵕⵉⵚⵏ ⵉⵜⵜⴰⵡⵙⵜⴰⵢⵏ ⴳ ⵜⵙⵓⵜⵍⵜ ⵏ ⵉⴱⵔⵉⵔ ⵏ ⵓⵙⴳⴳⵯⴰⵙ 
ⵓⵣⵔⵉⴼ 2024-2025 ⵙ ⵢⴰⵏ ⵓⴱⵣⴰⵔ ⵓⵣⵔⵉⴼ ⵉⵕⵡⴰⵏ ⵉⵅⴰⵜⵔⵏ, ⵍⵍⵉⴳ ⵓⵡⴹⵏ 
ⵉⵙⵏⵎⵏ ⵉⵜⵜⵓⵙⵓⵎⵔⵏ ⴳ ⵉⵙⵏⵜⴰⵢ ⵏ ⵉⵙⵍⴳⵏⵏ ⵏⵏⴰ ⵉⵙⵖⵣⵏ ⵓⵙⵇⵇⵉⵎ ⴳ ⵜⵙⵓⵜⵍⵜ ⴰⴷ, 
1139 ⵏ ⵓⵙⵏⵎ, ⵜⵚⴰⵃⴰ ⵜⴰⵢⵢⵉⵀⵜ ⵉ 375, ⵢⵓⵎⵥ ⵓⵙⵍⴳⵏ ⵏ ⵜⵖⴰⵔⴰⵙⵜ ⵜⵓⵖⵔⵉⵎⵜ 
ⴰⵎⵓⵔ ⵉⴷⴷⴰⵏ ⴰⴷ ⵉⵍⴽⵎ ⴰⵔ ⴰⵣⴳⵏ, ⵙ ⵓⵙⵖⵍ ⵢⵓⵡⴹⵏ 48,5% ⵙⴳ ⵜⵎⵓⵜⵜⵔⵜ ⵏ 

ⵜⴰⴳⴹⵡⵉⵜ ⵜⴰⵎⵣⵣⴳⴰⵔⵜ

ⵜⴰⵡⴽⴰⵍⵜ ⵜⵓⵣⵔⵉⴼⵜ (2021-2027)ⵜⴰⵏⴰⵟⵟⵓⴼⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⴽⴽⵓⵥ 2024-2025

ⵉⵙⵏⵎⵏ ⵉⵜⵜⵓⵎⵙⴰⵙⴰⵏ, ⴰⵔ ⵉⵜⵜⴰⴷⵙ ⵓⵙⵖⵍ ⴰⴷ ⵖⵔ ⵓⵙⵖⵍ ⵉⵎⵎⵔⵙⵏ ⵉⵣⴷⵉⵏ ⴷ 
ⵓⵙⵍⴳⵏ ⵏ ⵜⵖⴰⵔⴰⵙⵜ ⵜⴰⵏⴱⴽⴰⴹⵜ, ⵏⵏⴰ ⵢⵓⵎⵥⵏ ⴰⵎⵓⵔ ⵉⵣⵔⵉⵏ 41% ⵙⴳ ⵜⵎⵓⵜⵜⵔⵜ 
ⵏ ⵉⵙⵏⵎⵏ ⵉⵜⵜⵓⵎⵙⴰⵙⴰⵏ. ⴰⵔ ⵉⵎⵎⴰⵍⴰ ⵓⵢⴰⴷ ⴰⵏⵀⵍⵍⴰ ⴰⵅⴰⵜⴰⵔ ⵉⵍⵍⴰⵏ ⵖⵔ ⵙⵉⵏ ⵏ 
ⵉⵙⵏⵜⴰⵢ ⵏ ⵉⵙⵍⴳⵏⵏ ⴰⴷ ⵉⵜⵜⵡⴰⴱⴷⵔⵏ, ⵉⵎⵍ ⵜⵉⵎⵖⵔⵜ ⵜⴰⵅⴰⵜⴰⵔⵜ ⵖⵔⵙⵏ ⵉⵍⵍⴰⵏ 
ⵎⵏⵉⴷ ⵏ ⵓⵏⴳⵔⴰⵡ ⵓⵍⴳⵉⵏ ⴰⵏⴰⵎⵓⵔ.

ⵎⴽⴷⴰ ⴷ ⵉⵇⵇⴰⵏ ⵓⴱⴷⴰⵔ ⵉⵙ ⵜⵉⵡⵓⵔⵉⵡⵉⵏ ⵜⵓⵣⵔⵉⴼⵉⵏ ⵓⵎⵥⵏⵜ ⴽⵉⴳⴰⵏ ⴳ 
ⵜⵏⴰⵟⵟⵓⴼⵜ ⵏ ⵜⵡⵓⵔⵉ ⵏ ⵜⵙⵇⵇⵉⵎⵉⵏ ⵜⵉⵎⵖⵍⴰⵍⵉⵏ ⴳ ⵜⵙⵓⵜⵍⵜ ⵏ ⵉⴱⵔⵉⵔ 2025, 
ⵍⵍⵉⴳ ⵙⵏⵎⴰⵍⴰⵏⵜ 30 ⵏ ⵜⵙⵎⵓⵏⵉ, ⴳ ⵓⵣⵎⵣ ⵢⵓⵡⴹⵏ 80 ⵏ ⵜⵙⵔⴰⴳⵜ ⵏ ⵜⵡⵓⵔⵉ. ⵎⴽⴷⴰ 
ⵜⵥⵍⵉ ⵜⵙⵇⵇⵉⵎⵜ ⵏ ⵓⵥⵕⴼ ⴷ ⵓⵙⵖⵉⵡⵙ ⴷ ⵜⴳⵎⵉ ⵜⴰⴷⵎⵙⴰⵏⵜ ⵙⵏⴰⵜ ⵏ ⵜⵙⵎⵓⵏⴰⵢ ⵉ 
ⵓⵙⵏⵖⵎⵙ ⵙ ⵓⵎⵕⵚⵓⵎ ⵏ ⵓⵕⵥⵥⵓⵎ ⵏ ⵉⴷⵔⵉⵎⵏ ⵢⴰⴹⵏ ⵏ ⵓⵙⴳⴳⵯⴰⵙ ⴰⵥⵕⴼⴰⵏ 2025, ⵙ 
ⵓⵣⴳⴳⵉⵔ ⵏ ⵉⴱⴹⵉⵢⵏ ⵏ ⵓⵎⴰⴳⵔⴰⴷ 70 ⵏ ⵓⴷⵓⵙⵜⵓⵔ ⴷ ⵓⵎⵏⵏⵉ 60 ⵏ ⵓⵙⵍⴳⵏ ⴰⵎⴰⴷⴷⴰⵙ 
ⵓⵟⵟⵓⵏ 130.13 ⵏ ⵓⵙⵍⴳⵏ ⵏ ⵓⵥⵕⴼ, ⴷ ⵓⵙⵙⴼⵍⴷ ⵉ ⵍⵡⴰⵍⵉ ⵏ ⵍⴱⴰⵏⴽ ⵏ ⵍⵎⵖⵔⵉⴱ ⵅⴼ 
«ⵓⵙⴳⴳⴷ ⵏ ⵓⵏⴳⵔⴰⵡ ⵏ ⵓⵇⵕⴰⴹ», ⵢⵉⵍⵉ ⴰⵡⴷ ⵓⵙⵏⵎⴰⵍⴰ ⵏ ⵢⴰⵏ ⵓⵔⵣⴰⴼ ⴳ ⵓⴷⵖⴰⵔ ⵉ 
ⵜⵏⵓⴼⴰ ⵏ ⵜⵎⵀⵍⴰ ⵜⴰⵎⴰⵜⴰⵢⵜ ⵏ ⵉⵔⴳⴰⵢⵏ ⴳ ⵕⵕⴱⴰⵟ.

ⴰⵡⴷ ⵙ ⵓⵎⵙⴰⵙⴰ ⴷ ⵉⴱⴹⵉⵢⵏ ⵏ ⵓⵎⵏⵏⵉ 47 ⵏ ⵓⵙⵍⴳⵏ ⴰⵎⴰⴷⴷⴰⵙ 130.13 ⵏ 
ⵓⵙⵍⴳⵏ ⵏ ⵓⵥⵕⴼ ⴷ ⵉⵙⴱⴷⴰⴷⵏ ⵏ ⵙⵉⵏ ⵏ ⵉⵏⴳⵔⴰⵡⵏ ⵉⴳⵯⵏⵙⴰⵏⵏ ⵏ ⵓⵙⵇⵇⵉⵎ ⵏ ⵉⵎⵓⵔⴰ 
ⴷ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ, ⵜⵙⵏⵎⴰⵍⴰ ⵜⵙⵇⵇⵉⵎⵜ ⵏ ⵓⵥⵕⴼ ⴷ ⵓⵙⵖⵉⵡⵙ ⵢⴰⵜ ⵏ 
ⵜⵙⵎⵓⵏⵉ ⵜⴰⵎⴰⵣⴰⵔⵜ ⴰⴽⴷ ⵜⵏⴳⴳⵓⵜ ⵏⵏⵙ ⴳ ⵓⵙⵇⵇⵉⵎ ⵏ ⵉⵎⵓⵔⴰ, ⴰⵙⵙ ⵏ ⵓⴽⵡⴰⵙ 24 
ⵢⵓⵍⵢⵓⵣ 2025, ⵜⴻⵜⵜⴰⵡⵥⵍⴰⵢ ⵉ ⵓⵙⵎⵏⵉⴷ ⵏ ⵓⵙⴰⵜⵉ ⴰⵎⴰⵜⴰⵢ ⵏ ⵓⵙⵎⴰⵔ ⵏ ⵓⵙⵏⵜⵉ ⵏ 
ⵓⵙⵍⴳⵏ ⵏ ⵓⵥⵕⴼ ⵏ ⵓⵙⴳⴳⵯⴰⵙ ⵏ 2026.

ⵉⵇⵇⴰⵏ ⴷ ⵓⴱⴷⴰⵔ ⵉⵙ ⵉⵥⵍⵉ ⵓⵙⵇⵇⵉⵎ ⵉ ⵓⵣⵣⵔⴰⴼ 6 ⵏ ⵜⵖⵉⵎⴰ ⵜⵉⵎⴰⵜⴰⵢⵉⵏ, 
ⵙⴳ 24 ⵏ ⵜⵖⵉⵎⵉⵜ ⵜⴰⵎⴰⵜⴰⵢⵜ ⵏⵏⴰ ⵉⵙⵏⵎⴰⵍⴰ ⵓⵙⵇⵇⵉⵎ ⴳ ⵜⵙⵓⵜⵍⵜ ⴰⴷ, ⴳ ⵜⵉⵣⵉ 
ⵢⵓⵡⴹⵏ 28 ⵏ ⵜⵙⵔⴰⴳⵜ ⴷ 23 ⵏ ⵜⵓⵙⴷⵉⴷⵜ.

ⵙ ⵓⵎⵙⴰⵙⴰ ⴷ ⵜⴷⵉⵏⴰⵎⵉⵜ ⵉⵍⵍⴰⵏ ⴳ ⵓⵙⵡⵉⵔ ⵏ ⵜⵡⵓⵔⵉ ⵜⵓⵣⵔⵉⴼⵜ, ⴷ ⵓⵙⴷⵓⵙ 
ⵏ ⵜⴷⵉⵏⴰⵎⵉⵜ ⴷ ⵜⵕⵡⵉ ⵏ ⵜⵡⵓⵔⵉ, ⵉⵙⴽⵔ ⵓⵙⵉⵔⴰ ⵏ ⵓⵙⵇⵇⵉⵎ ⵢⴰⵜ ⵏ ⵜⵙⵇⵇⵉⵎⵜ 
ⵉⵜⵜⵓⵙⵎⴰⴳⵍⵏ ⵙ ⵓⵙⵓⵜⴳ ⵏ ⵜⵙⵏⵜⴰⵢⵜ ⵜⵓⵣⵔⵉⴼⵜ ⵏ ⵉⵙⵜ ⵎⴰⵙⵙⴰ ⴷ ⵉⴷ ⵎⴰⵙⵙ 
ⵉⵎⵛⵛⵉⵡⴰⵕ, ⴷ ⵓⵙⵎⵏⵉⴷ ⵏ ⵉⵙⵓⵎⴰⵔ ⵉⵅⵚⵚⴰⵏ ⵉ ⵓⵙⵉⵍⵉ ⵏ ⵜⵕⵡⵉ ⵏ ⵜⵖⴰⵔⴰⵙⵉⵏ 
ⵏ ⵓⵙⵖⵉⵡⵙ ⵏ ⵉⵙⵓⵎⴰⵔ ⵏ ⵉⵙⵍⴳⵏⵏ ⵉⵜⵜⵓⵙⵎⵏⵉⴷⵏ ⵙⴳ ⵜⵏⵉⵍⴰ ⵏ ⵉⴳⵎⴰⵎⵏ ⵏ ⵓⵙⵇⵇⵉⵎ 
ⵏⵉⵖ ⵡⵉⵏⵏⴰ ⵉⵎⵎⵔⵙⵏ ⵙⴳ ⵜⵏⵉⵍⴰ ⵏ ⵓⵙⵇⵇⵉⵎ ⵏ ⵉⵎⵓⵔⴰ, ⴰⵎⵉ ⵜⴳⴰ ⵜⴰⵙⵓⵔⵉⴼⵜ 

ⵜⴰⴳⴹⵡⵉⵜ ⵜⴰⵎⵣⵣⴳⴰⵔⵜ

ⵜⴰⵡⴽⴰⵍⵜ ⵜⵓⵣⵔⵉⴼⵜ (2021-2027)ⵜⴰⵏⴰⵟⵟⵓⴼⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⴽⴽⵓⵥ 2024-2025

ⵜⴰⵎⵣⵡⴰⵔⵓⵜ, ⴳ ⵢⴰⵏ ⵓⵖⴰⵡⴰⵙ ⵉⵙⵎⴷⵏ ⵉⴷⵓⵙⵏ ⵓⴳⴰⵔ, ⵏⵏⴰ ⵖⴰ ⵉⵙⵡⵓⵔⵉ ⵓⵙⵇⵇⵉⵎ 
ⵅⴼ ⵜⵙⵉⵍⴰⵡⵜ ⵏⵏⵙ, ⴳ ⵜⵣⵡⵉⵔⵉ ⵏ ⵓⵙⴳⴳⵯⴰⵙ ⵓⵣⵔⵉⴼ ⴷ ⵉⴷⴷⴰⵏ, ⵃⵎⴰ ⴰⴷ 
ⵢⵉⵍⵉ ⵓⵙⴱⴷⴷⵉ ⵏ ⵇⴰⵃ ⵜⵉⵏⵥⴰⵕ ⴷ ⵉⵎⵙⵓⵔⴰⵙ ⵉⵎⵎⵔⵙⵏ ⴳ ⵓⵙⵡⵉⵔ ⵏ ⵜⵎⵙⴽⵔⵜ 
ⵜⵓⵣⵔⵉⴼⵜ ⵜⴰⴱⵕⵍⴰⵎⴰⵏⵉⵜ, ⵍⵓⵎⵎⵏ ⴳ ⵎⴰⴷ ⵉⵥⵍⵉⵏ ⵙ ⵡⴰⵙⵙⴰⵔⵏ ⴷ ⵓⵙⵙⴰⵔⵓ ⵏ 
ⵜⵜⴽⵏⵓⵍⵓⵊⵉⵢⵉⵏ ⵜⵉⵜⵔⴰⵔⵉⵏ ⴷ ⵜⵖⵉⵙⵜ ⵜⴰⵙⵎⴳⵓⵔⵜ.

     2. ⴰⴳⴳⵉⵡⵙ ⵏ ⵜⵡⵓⵔⵉ ⵏ ⵜⵏⴱⴰⴹⵜ
ⴳ ⵓⵙⵡⵉⵔ ⵏ ⵓⴳⴳⵉⵡⵙ ⵏ ⵜⵡⵓⵔⵉ ⵏ ⵜⵏⴱⴰⴹⵜ, ⵉⵙⵏⵎⴰⵍⴰ ⵓⵙⵇⵇⵉⵎ ⴳ ⵜⵙⵓⵜⵍⵜ 

ⵜⴰⵎⵣⵡⴰⵔⵓⵜ ⵏ ⵓⵙⴳⴳⵯⴰⵙ ⵓⵣⵔⵉⴼ 2024-2025, 14 ⵏ ⵜⵖⵉⵎⵉⵜ ⵏ ⵉⵙⵇⵙⵉⵜⵏ 
ⵉⵎⵉⵡⴰⵏⵏ, ⴳ ⵜⵉⵣⵉ ⵢⵓⵡⴹⵏ 34 ⵏ ⵜⵙⵔⴰⴳⵜ ⴷ 41 ⵏ ⵜⵓⵙⴷⵉⴷⵜ.

ⴷⴰⵢ ⵜⵜⴰⵡⵥⵍⴰⵢⵏⵜ ⵜⵖⵉⵎⴰ ⵏ ⵉⵙⵇⵙⵉⵜⵏ ⵉⵏⵎⵍⴰⵙⵙⵏ ⵙ ⵓⵙⵇⵙⵉ ⵏ 26 ⵏ ⵢⵉⴳⵔ 
ⵓⵏⴱⵉⴹ, ⵅⴼ ⵉⵎⵔⵙⵉⵜⵏ ⵉⵣⴷⵉⵏ ⴷ ⵡⴰⵏⴰⵡ ⵏ ⵜⵏⴼⴰⵍⵉⵜ ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ, 
ⵏⵏⴰ ⵜ ⵉⵜⵜⴰⵊⵊⴰⵏ ⴰⴷ ⵉⴳ ⵢⴰⵜ ⵜⴷⴰⴱⵓⵜ ⵉⵍⴰⵏ ⵜⵉⴷⵜ ⴳ ⵓⵙⵎⴽⵍ ⵏ ⵜⵎⵙⵍⴰⵢⵉⵏ  ⵍⵍⵉ 
ⵙⵉⵙⵏ ⵉⵥⵍⵉⵏ, ⵙ ⵜⵎⵓⵣⴰⵢⵜ ⴷ ⵜⵔⵎⵉⵜ ⵜⵓⵙⵏⵉⵙⵜ ⵏⵏⴰ ⵉⵍⵍⴰⵏ ⵖⵔ ⵉⵙⵜ ⵎⴰⵙⵙⴰ ⴷ 
ⵉⴷ ⵎⴰⵙⵙ ⵉⵎⵛⵛⵉⵡⴰⵕ ⴳ ⵉⴳⵔⴰⵏ ⴰⴷ.

ⴳ ⵓⵎⵣⵡⴰⵔⵓ ⵏ ⵉⴳⵔⴰⵏ ⴰⴷ, ⴰⵔ ⵏⵏ ⵏⵜⵜⴰⴼⴰ ⵉⴳⵔ ⴰⵏⴼⵍⴰⵃ ⵍⵍⵉⴳ ⵍⵍⴰⵏⵜ 
ⵜⵓⵙⵓⵔⵉⵏ ⵏ ⵜⴷⵔⵙⵉ ⵏ ⵡⴰⵎⴰⵏ ⴷ ⵜⵡⴰⵖⵉⵜⵉⵏ ⵜⵉⴳⴰⵎⴰⵏⵉⵏ ⵉⵣⴷⵉⵏ ⴷ ⵉⵙⵏⴼⵍⵏ ⵏ 
ⵓⵏⵣⵡⵉ, ⵉⵍⵉⵏ ⴰⵡⴷ ⵉⵎⵔⵙⵉⵜⵏ ⵢⴰⴹⵏ ⵉⵥⵍⵉⵏ ⵙ ⵓⵙⴷⵓⵙ ⵏ ⵉⵎⵎⵙⴽⴰⵍⵏ ⵉⵙⵖⵏⵣⵉⵜⵏ 
ⴰⴽⴷ ⵉⵡⴰⵏⴽⵏ ⵉⴼⵔⵉⵇⵉⵢⵏ, ⴷ ⵓⵙⵀⵡⵏ ⵏ ⵜⵖⴰⵔⴰⵙⵉⵏ ⵏ ⵓⵙⵙⴰⵔⵓ, ⴷ ⵜⵉⵍⵉⵜ ⵏ 
ⵓⴼⵔⴰⴳ ⴰⵏⴰⵎⵓⵏ ⵉ ⵉⵎⵙⵡⵓⵔⵉⵢⵏ, ⴷ ⵓⵎⵓⴽⵏ ⵏ ⵉⴱⵔⴷⴰⵏ ⴷ ⵓⵎⴰⵡⴰ ⵏⵏⵙⵏ, ⴷ ⵜⵏⵥⴰⵕ 
ⵉⵍⵍⴰⵏ ⴳ ⵓⵏⴳⵔⴰⵡ ⴰⴷⵓⵙⴰⵏ ⴰⵏⴰⵎⵓⵔ, ⴷ ⵜⴰⵣⵣⴰⵣⵜ ⵏ ⵓⵙⵡⵉⵔ ⵏ ⵓⵙⵎⵀⵍ ⵏ ⵜⵏⵎⵏⴰⴹⵜ 
ⵉⴳⵎⴰⵏ, ⴷ ⵓⵙⵡⵓⴷⴷⵓ ⵏ ⵡⴰⵙⵙⴰⵢ ⵓⵖⵔⵉⵎ ⴳ ⵜⵎⴷⵉⵏⵉⵏ, ⴷ ⵜⵏⴰⵟⵟⵓⴼⵜ ⵏ ⵓⵖⴰⵡⴰⵙ 
ⵏ ⵓⵙⵓⴷⵔⵙ ⵏ ⵉⵎⵢⴰⴳⴰⵔⵏ ⵉⴼⵔⴽⴰⵏⵏ ⵉⵏⴰⵎⵓⵏⵏ, ⴷ ⵓⵥⵕⴼ ⴰⴷⵖⵔⴰⵏ, ⴷ ⵜⴳⵎⵉ ⴷ 
ⵓⵙⴱⵓⵖⵍⵓ ⵏ ⵓⵙⴽⴰⵏ ⵓⵥⴹⵉⵕ ⴳ ⵜⵎⵓⵔⵜ ⵏⵏⵖ, ⴷ ⵓⵙⵏⵜⵉ ⵏ ⵜⵎⵔⵙⴰⵍ ⵏ ⵜⵣⵣⵓⴳⵔⴰ, ⴷ 
ⵓⵙⴼⵓⵍⴽⵉ ⵏ ⵓⵙⵓⵔⵙ ⴰⴽⵎⴰⵎ ⵏ ⵉⵎⵙⵖⴰⵏⵏ ⵏ ⵉⵖⵣⵓⵜⵏ, ⴷ ⵓⵙⴼⵓⵍⴽⵉ ⵏ ⵓⴽⵛⵛⵓⵎ ⵏ 
ⵓⵏⵓⵎⴰⵢ ⴰⴼⵔⴽⴰⵏ ⵉⵜⵜⴰⵡⵥⵍⴰⵢⵏ ⵉ ⵓⵙⵙⴰⵔⵓ ⴰⵎⴳⵓⵔⴰⵏ ...

ⴳ ⵓⵙⴰⵜⵉ ⴰⴷ ⵏⵏⵉⵜ, ⵜⵜⴰⵡⵥⵍⴰⵢⵏ ⵜⵓⴳⵜⵜ ⵏ ⵜⵎⵔⵉⵙⵉⵏ ⴷ ⵏ ⵉⵎⵉⵔⵓⵜⵏ ⵏ ⵉⴷ 
ⵎⴰⵙⵙ ⵉⵎⴰⵡⵙⴰⵙⵏ ⴳ ⵜⵖⵉⵎⴰ ⵏ ⵉⵙⵇⵙⵉⵜⵏ ⵉⵎⵉⵡⴰⵏⵏ, ⴰⵔ ⵙⵔⵙⵏ ⵜⴻⵜⵜⵇⴰⵡⴰⵍ 

ⵜⴰⴳⴹⵡⵉⵜ ⵜⴰⵎⵣⵣⴳⴰⵔⵜ

ⵜⴰⵡⴽⴰⵍⵜ ⵜⵓⵣⵔⵉⴼⵜ (2021-2027)ⵜⴰⵏⴰⵟⵟⵓⴼⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⴽⴽⵓⵥ 2024-2025

ⵜⵏⴱⴰⴹⵜ ⴰⴷ ⵜⵎⵔⴰⵔⴰ ⴷ ⵜⵓⴳⵜⵜ ⵏ ⵜⵎⵙⵍⴰⵢⵉⵏ ⴷ ⵉⵙⵓⵜⴰⵔ ⵏ ⵡⴰⵎⵓⵏ ⵉⵜⵜⵡⴰⴱⴷⵔⵏ 
ⴳ ⵉⵙⵇⵙⵉⵜⵏ ⵏ ⵉⴳⵎⴰⵎⵏ ⵏ ⵓⵙⵇⵇⵉⵎ.

ⴳ ⵎⴰⴷ ⵉⵥⵍⵉⵏ ⵙ ⵉⵙⵇⵙⵉⵜⵏ ⵉⵎⵉⵡⴰⵏⵏ ⵉⵜⵜⵡⴰⵎⵥⵏ ⴳ ⵜⵙⵓⵜⵍⵜ ⵏ ⴽⵟⵓⴱⵕ 
2024, ⵢⵓⵡⴹ ⵡⵓⵟⵟⵓⵏ ⵏⵏⵙⵏ ⵖⵔ 788 ⵏ ⵓⵙⵇⵙⵉ, ⵜⵔⴰⵔ ⵜⵏⴱⴰⴹⵜ ⵅⴼ 300 ⴳⵉⵙⵏ 
ⴳ ⵜⵖⵉⵎⴰ ⵜⵉⵎⴰⵜⴰⵢⵉⵏ ⵜⵉⵏⵎⵍⴰⵙⵙⵉⵏ ⵉⴳⴰⵏ 14, ⴳⵉⵙⵏ 121 ⵏ ⵓⵙⵇⵙⵉ ⴰⴷⵖⵢⴰⵏ ⴷ 
179 ⵏ ⵓⵙⵇⵙⵉ ⵓⵏⵣⵉⵍ.

ⵖⵉⴽⵍⵍⵉ ⵢⵓⵡⴹ ⵓⵟⵟⵓⵏ ⵏ ⵉⵙⵇⵙⵉⵜⵏ ⵉⵎⵉⵔⴰⵢⵏ ⵉⵜⵜⵡⴰⵎⵥⵏ ⴳ ⵜⵙⵓⵜⵍⵜ ⴰⴷ 
294 ⵏ ⵓⵙⵇⵙⵉ, ⵜⵔⴰⵔ ⵜⵏⴱⴰⴹⵜ ⵅⴼ 268 ⵏ ⵓⵙⵇⵙⵉ ⵉⵙⵎⵓⵏⴰⵏ ⴽⵉⴳⴰⵏ ⵏ ⵜⵎⵔⴰⵔⵓⵜⵉⵏ 
ⵅⴼ ⵉⵙⵇⵙⵉⵜⵏ ⵉⵜⵜⴰⵡⴼⴽⴰⵏ ⴳ ⵜⵙⵓⵜⴰⵍ ⵉⵣⵔⵉⵏ.

ⴰⵀⴰ ⵉⵙⵏⵎⴰⵍⴰ ⵓⵙⵇⵇⵉⵎ, ⴳ ⵜⵙⵓⵜⵍⵜ ⵏ ⴽⵟⵓⴱⵕ 2024, ⵙⵏⴰⵜ ⵏ ⵜⵖⵉⵎⴰ 
ⵜⴰⵢⵢⵓⵔⴰⵏⵉⵏ ⵜⵜⴰⵡⵥⵍⴰⵢⵏⵜ ⵉ ⵙ ⵓⵙⵎⵏⵉⴷ ⵏ ⵜⵎⵔⴰⵔⵓⵜⵉⵏ ⵏ ⵎⴰⵙⵙ ⴰⵏⵙⵙⵉⵅⴼ ⵏ 
ⵜⵏⴱⴰⴹⵜ ⵅⴼ ⵉⵙⵇⵙⵉⵜⵏ ⵉⵣⴷⵉⵏ ⴷ ⵜⵙⵔⵜⵉⵜ ⵜⴰⵎⴰⵜⴰⵢⵜ ⵙ ⵓⵎⵙⴰⵙⴰ ⴷ ⵉⵙⴱⴷⴰⴷⵏ 
ⵏ ⵓⵎⴰⴳⵔⴰⴷ 100 ⵏ ⵓⴷⵓⵙⵜⵓⵔ ⴳ ⵙⵉⵏ ⵏ ⵉⵎⵔⵙⵉⵜⵏ ⵉⵍⴰⵏ ⵜⵉⵎⵖⵔⵜ ⵉⵅⴰⵜⵔⵏ, 
ⵉⴳⴰ ⵓⵎⵣⵡⴰⵔⵓ «ⴰⵏⴳⵔⴰⵡ ⵏ ⵜⵎⴳⵓⵔⵉ ⵜⴰⵏⴰⵎⵓⵔⵜ ⴰⵎ ⵜⴰⵎⵙⵙⵉⵍⵉⵜ ⵏ ⵜⴷⴰⵎⵙⴰ 
ⵜⴰⵏⴰⵎⵓⵔⵜ» ⴷ ⵡⵉⵙ ⵙⵉⵏ «ⵉⵏⵎⵎⴰⵍⵏ ⵉⴷⵎⵙⴰⵏⵏ ⴷ ⵉⵥⵕⴼⴰⵏⵏ ⴷ ⵓⵙⴷⵓⵙ ⵏ ⵡⴰⴷⴷⵓⵔ 
ⴰⴳⵔⴰⵖⵍⴰⵏ ⵏ ⵍⵎⵖⵔⵉⴱ».

ⴳ ⵜⵉⵣⵉ ⵉⵍⵍⴰⵏ ⵏⴳⵔ ⵙⵏⴰⵜ ⵏ ⵜⵙⵓⵜⴰⵍ, ⵙⵙⵎⵏⵉⴷⵏⵜ ⵉⵙⵜ ⵎⴰⵙⵙⴰ ⴷ ⵉⴷ 
ⵎⴰⵙⵙ ⵉⴳⵎⴰⵎⵏ ⵏ ⵓⵙⵇⵇⵉⵎ 276 ⵏ ⵓⵙⵇⵙⵉ ⴰⵎⵉⵡⴰⵏ, ⴷ 377 ⵏ ⵓⵙⵇⵙⵉ ⴰⵎⵉⵔⴰⵢ, 
ⵖⵉⴽⵍⵍⵉ ⵢⵓⵎⵥ ⵓⵙⵇⵇⵉⵎ 249 ⵏ ⵜⵎⵔⴰⵔⵓⵜ ⵅⴼ ⵉⵙⵇⵙⵉⵜⵏ ⵉⵎⵉⵔⴰⵢⵏ.

ⵎⴽⴷⴰ ⵢⵓⵎⵥ ⵓⵙⵇⵇⵉⵎ ⴰⵡⴷ ⵜⵉⵎⵔⴰⵔⵓⵜⵉⵏ ⵏ ⵉⴳⵎⴰⵎⵏ ⵏ ⵜⵏⴱⴰⴹⵜ ⵅⴼ 
ⵡⵓⵎⵎⵍ ⵏ ⵉⵎⵉⵔⵓⵜⵏ ⵏⵏⵙⵏ ⵉⵜⵜⴰⵡⵏⵏⴰⵏ ⴳ ⵜⵖⵉⵎⴰ ⵜⵉⵎⴰⵜⴰⵢⵉⵏ ⵏ ⵉⵙⵇⵙⵉⵜⵏ ⵉⵎⵉⵡⴰⵏⵏ, 
ⵏⵏⴰ ⵉⵜⵜⴰⵡⴱⴷⴰⵔⵏ ⴳ ⵜⵙⵓⵜⴰⵍ ⵉⵣⵔⵉⵏ, ⵏⵏⴰ ⵉⵜⵜⵓⵙⵎⴰⵜⴰⵏ ⵅⴼ ⵇⴰⵃ ⵉⴳⵎⴰⵎⵏ ⵙ 
ⵓⵎⵙⴰⵙⴰ ⴷ ⵓⵎⵏⵏⵉ 298 ⵏ ⵓⵏⴳⵔⴰⵡ ⴰⴳⵯⵏⵙⴰⵏ. ⵎⴽⴷⴰ ⵉⵙⵡⵓⵔⵉ ⵓⵙⵉⵔⴰ ⵏ ⵓⵙⵇⵇⵉⵎ, 
ⵙ ⵓⵎⵙⴰⵙⴰ ⴷ ⵉⵙⴱⴷⴰⴷⵏ ⴰⴷ, ⵅⴼ ⵓⵙⵔⵓⵙ ⵏ ⵓⴱⴷⴰⵔ ⵉⵥⵍⵉⵏ ⵙ ⵜⵙⵓⵜⵍⵜ ⵏ 
ⴽⵟⵓⴱⵕ 2024 ⵎⵏⵉⴷ ⵏ ⵉⵙⵜ ⵎⴰⵙⵙⴰ ⵜⵉⵎⵛⵛⵉⵡⴰⵕ ⴷ ⵉⴷ ⵎⴰⵙⵙ ⵉⵎⵛⵛⵉⵡⴰⵕ 
ⴷ ⵓⵙⵉⵡⴹ ⵏⵏⵙ ⵖⵔ ⵜⵏⴱⴰⴹⵜ.

ⴳ ⵜⵙⵓⵜⵍⵜ ⵏ ⵉⴱⵔⵉⵔ 2025, ⵉⵙⵏⵎⴰⵍⴰ ⵓⵙⵇⵇⵉⵎ 13 ⵏ ⵜⵖⵉⵎⵉⵜ ⵏ 
ⵉⵙⵇⵙⵉⵜⵏ ⵉⵎⵉⵡⴰⵏⵏ ⵉⵏⵎⵍⴰⵙⵙⵏ, ⴳ ⵜⵉⵣⵉ ⵜⴰⵎⵙⵎⵓⵏⵜ ⵢⵓⵡⴹⵏ 35 ⵏ ⵜⵙⵔⴰⴳⵜ ⴷ 

ⵜⴰⴳⴹⵡⵉⵜ ⵜⴰⵎⵣⵣⴳⴰⵔⵜ

ⵜⴰⵡⴽⴰⵍⵜ ⵜⵓⵣⵔⵉⴼⵜ (2021-2027)ⵜⴰⵏⴰⵟⵟⵓⴼⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⴽⴽⵓⵥ 2024-2025

17 ⵏ ⵜⵓⵙⴷⵉⴷⵜ, ⵜⵜⵓⵙⵇⵙⴰⵏ ⴳⵉⵙⵏⵜ 27 ⵏ ⵢⵉⴳⵔ ⵓⵏⴱⵉⴹ, ⴳ ⵎⵏⵏⴰⵡ ⵉⵎⵔⵙⵉⵜⵏ 
ⵉⵎⵙⴰⵙⴰⵏ ⴷ ⵉⵙⵇⵙⵉⵜⵏ, ⵉⵙⴰⴷⵎⴰⵔⵏ ⵉ ⵜⵏⵥⴰⵕ ⵉⵍⵍⴰⵏ ⵖⵔ ⵜⵏⵎⵓⵔⴰ ⴷ ⵉⵏⵎⵓⵔⴰⵏ, 
ⴳⵉⵏ ⴰⵣⴷⴷⵓⵢ ⵉ ⵉⵎⴹⴰⴽⴰⵕⵏ ⵉⴱⵕⵍⴰⵎⴰⵏⵉⵢⵏ ⵉⴷⵖⵔⵉⵢⵏ ⴳ ⵜⵖⵉⵎⴰ ⵏ ⵓⵙⵇⵙⵉ ⵏ 
ⵓⵏⵙⵙⵉⵅⴼ ⵏ ⵜⵏⴱⴰⴹⵜ ⵏⵉⵖ ⵜⵉⵡⵓⵔⵉⵡⵉⵏ ⵏ ⵜⵙⵇⵇⵉⵎⵉⵏ ⵜⵉⵎⵖⵍⴰⵍⵉⵏ, ⴷ ⵜⵎⵙⵍⴰⵢⵉⵏ 
ⵉⵍⵍⴰⵏ ⴳ ⵓⵙⵡⵉⵔ ⴰⵎⵓⵔⴰⵏ ⴷ ⵓⵏⴰⵎⵓⵏ ⴷ ⵓⵏⴳⵎⵓ ⵙ ⵜⵖⴰⵔⴰⵙⵜ ⵉⵥⵍⵉⵏ.

ⵢⵓⵎⵥ ⴷⴰⵖ ⵢⵉⴳⵔ ⴰⵏⴼⵍⴰⵃ ⵢⴰⵏ ⵏ ⵓⴷⵖⴰⵔ ⴰⵎⵇⵔⴰⵏ ⴳ ⵓⴽⴰⵎⴷ ⵏ ⵉⵙⵜ ⵎⴰⵙⵙⴰ 
ⴷ ⵉⴷ ⵎⴰⵙⵙ ⵉⵎⵛⵛⵉⵡⴰⵕ, ⵙⵍⴰⵡⴰⵏ ⴰⴽⴽⵯ ⴰⴳⵣⵣⵓⵎ ⵉⵣⴷⵉⵏ ⴷ ⵓⵙⵡⵓⴷⴷⵓ ⵏ 
ⵉⵙⵓⴳⴰⵎ ⵏ ⵡⴰⵎⴰⵏ ⵍⵍⵉⴳ ⴳⴳⵓⵜⵏ ⵉⵎⴹⵕⴰⵏ ⵏ ⵓⵏⵥⴰⵕ ⴷ ⵓⴷⴼⵍ ⴳ ⵍⵎⵖⵔⵉⴱ ⴳ ⴽⵔⴰ 
ⵏ ⵉⵣⵎⴰⵣ ⴳ ⵓⵙⴳⴳⵯⴰⵙ ⴰⴷ, ⴷⴼⴼⵉⵔ ⵏ ⵎⴰ ⵉⵣⵔⵉ ⴳ ⵉⵙⴳⴳⵯⴰⵙⵏ ⵉⵣⵔⵉⵏ ⵙⴳ 
ⵜⴷⵔⵙⵉ ⵏ ⵡⴰⵎⴰⵏ ⴷ ⵉⵎⴹⵕⴰⵏ ⴷ ⵡⴰⵔⵏⵎⴰⵍⴰ ⵏⵏⵙⵏ, ⵢⵉⵍⵉ ⴰⵡⴷ ⵉⵎⵔⵙⵉ ⵏ ⵓⵃⵟⵟⵓ 
ⵏ ⵓⴳⵯⵣⴷⵉ ⴰⵏⴰⵎⵓⵔ ⵏ ⵡⵓⵍⵍⵉ ⵏⵏⴰ ⵎⵓ ⴷ ⵢⵓⴽⵉ ⵓⵟⵟⵓⵏ ⵏⵏⵙ ⵙ ⵜⵖⴰⵔⴰⵙⵜ ⵉⴼⴰⵡⵏ, 
ⴰⵢⵍⵍⵉ ⵉⵙⵔⴳⵏ ⴰⴷ ⵓⵔ ⵜⵉⵍⵉ ⵜⵖⵔⵙⵉ ⴳ ⵜⴼⴰⵙⴽⴰ ⵏ ⵓⵙⴳⴳⵯⴰⵙ ⴰⴷ.

ⴳ ⵢⵉⴳⵔ ⴰⵏⴰⵎⵓⵏ, ⵉⵥⵍⵉ ⵓⴽⴰⵎⴷ ⵙ ⵜⵙⵔⵜⵉⵜ ⵜⴰⴳⴷⵓⴷⴰⵏⵜ ⴳ ⵢⵉⴳⵔ ⵏ ⵜⵡⵊⴰ, 
ⴷ ⵜⵏⴰⵟⵟⵓⴼⵜ ⵏ ⵓⵖⴰⵡⴰⵙ ⵏ ⵡⴰⵏⵏⴰⵍ ⴰⵏⴰⵎⵓⵏ ⵏ ⵓⵣⴷⴷⵓⵖ, ⴷ ⵜⵙⵔⵜⵉⵜ ⵜⵓⵏⴱⵉⴹⵜ ⴳ 
ⵢⵉⴳⵔ ⵏ ⵓⵙⵡⵓⵔⵉ, ⴷ ⵜⴼⵍⵍⴰⵡⵉⵏ ⵏ ⵓⵎⵙⴰⵡⴰⵍ ⴰⵏⴰⵎⵓⵏ, ⵍⵍⵉⴳ ⵜⴳⴰ ⵙⴳ ⵜⵔⵙⴰⵍ ⵏ 
ⵓⵡⴰⵏⴽ ⴰⵏⴰⵎⵓⵏ ⴷ ⵓⴼⵔⴷⵉⵙ ⴰⵅⴰⵜⴰⵔ ⵏ ⵜⵏⴰⴳⵔⵉⵜ ⵜⴰⵏⴰⵎⵓⵏⵜ.

ⴳ ⵜⵙⴳⴰ ⵜⴰⴷⵎⵙⴰⵏⵜ ⴷ ⵜⵏⴳⵎⵓⵜ, ⵙⴷⵉⴽⵏⵏ ⵉⵙⵜ ⵎⴰⵙⵙⴰ ⴷ ⵉⴷ ⵎⴰⵙⵙ 
ⵉⵎⵛⵛⵉⵡⴰⵕ ⵅⴼ ⴽⵔⴰ ⵏ ⵉⵎⵔⵙⵉⵜⵏ ⴰⵎ ⵡⵓⵎⵎⵍ ⵏ ⵓⵙⴳⴳⴷ ⵏ ⵜⵎⵔⵙⴰⵍ ⴷ ⵜⵎⵙⵙⵏⵜⴰⵢ 
ⵜⵉⴳⴷⵓⴷⴰⵏⵉⵏ, ⴷ ⵜⵎⵢⴰⴷⴰⵙⵜ ⵏ ⵜⵏⴱⴰⴹⵜ ⴳ ⵓⵙⴱⴷⴷⵉ ⵏ ⵓⴽⵙⴰⵢ ⵏ ⵜⴷⴰⵎⵙⴰ ⵓⵔ 
ⵉⵏⵎⴰⵍⴰⵏ, ⴷ ⵜⵏⵏⵓⴱⴹⴰ ⵏ ⵜⵎⵙⵎⵀⴰⵍⵉⵏ ⵜⵉⴳⴷⵓⴷⴰⵏⵉⵏ, ⴷ ⵓⵙⴷⵓⵙ ⵏ ⵉⵙⵉⴼⴰⴹ 
ⵉⵏⴰⵎⵓⵔⵏ, ⴷ ⵜⵙⵜⵔⴰⵜⵉⵊⵉⵜ ⵏ ⵓⵙⵎⵔⵙ ⴷ ⵓⵙⴱⵓⵖⵍⵓ ⵏ ⵜⵖⵉⵙⵜ ⵜⴰⵙⵎⴳⵓⵔⵜ, ⵜⴰⴼⴰ 
ⴰⴷ ⵢⵉⵍⵉ ⵢⴰⵏ ⵏ ⵓⵏⴳⵉⴳⵜ ⵉⵎⵙⴰⵙⴰⵏ ⵏ ⵜⵡⵓⵔⵉⵡⵉⵏ ⴷ ⵜⵎⵙⵙⵏⵜⵉⵜ ⴰⴼⴰⴷ ⴰⴷ ⵜⵉⵍⵉ 
ⵜⵏⴽⵔⴰ ⵙ ⵜⴷⴰⵎⵙⴰ ⵜⴰⵏⴰⵎⵓⵔⵜ ⴷ ⵓⵙⴷⵓⵙ ⵏ ⵜⵎⵣⵉⵣⵡⵔⵜ ⵏⵏⵙ. ⵍⵓⵎⵎⵏ ⴳ ⵜⵉⵣⵉ ⵏ 
ⵓⵙⵓⵊⴷ ⵉ ⵉⵎⵓⵙⵙⵓⵜⵏ ⴷ ⵉⵎⵙⵓⵔⴰⵙ ⵉⵎⴰⵏⵓⵏⵏ ⴷ ⵉⴷⵎⵙⴰⵏⵏ ⵉⵅⴰⵜⴰⵔⵏ ⵏⵏⴰ ⵜⴹⴼⵓⵕ 
ⵜⵎⵓⵔⵜ ⵏⵏⵖ ⴳ ⵉⵙⴳⴳⵯⴰⵙⵏ ⴷ ⵉⴷⴷⴰⵏ, ⵏⵏⴰ ⵉⵙⵙⵓⵜⵓⵔⵏ ⴰⵙⴳⵓⴷⵉ ⵏ ⵜⵣⵎⵎⴰⵔ ⴷ 
ⵓⵙⵎⵓⵙⵙⵓ ⵏ ⵉⵙⵙⴰⵔⵓⵜⵏ ⵉⴳⴷⵓⴷⴰⵏⵏ ⴷ ⵡⵓⵙⵍⵉⴳⵏ, ⵃⵎⴰ ⴰⴷ ⴰⵙⵏ ⵉⵚⵉⵃⵉ ⵓⵎⵓⵔⵙ 
ⴳ ⴽⵔⴰⵢⴳⴰⵜⵜ ⵉⵙⵡⵉⵔⵏ.

ⵖⵉⴽⵍⵍⵉ ⵉⵍⴽⵎ ⵡⵓⵟⵟⵓⵏ ⵏ ⵉⵙⵇⵙⵉⵜⵏ ⵉⵎⵉⵡⴰⵏⵏ ⵉⵜⵜⵡⴰⵎⵥⵏ ⴳ ⵜⵙⵓⵜⵍⵜ ⵏ 
ⵉⴱⵔⵉⵔ ⵎⴰ ⵉⴳⴰⵏ 1256 ⵏ ⵓⵙⵇⵙⵉ, ⵜⵜⵓⵙⵖⵉⵡⵙⵏ 301 ⵏ ⵓⵙⵇⵙⵉ ⴳ 13 ⵏ ⵜⵖⵉⵎⵉⵜ 
ⵜⴰⵎⴰⵜⴰⵢⵜ, ⴷ 113 ⵏ ⵓⵙⵇⵙⵉ ⴰⴷⵖⵢⴰⵏ ⴷ 188 ⵏ ⵓⵙⵇⵙⵉ ⵓⵏⵣⵉⵍ.

ⵜⴰⴳⴹⵡⵉⵜ ⵜⴰⵎⵣⵣⴳⴰⵔⵜ

ⵜⴰⵡⴽⴰⵍⵜ ⵜⵓⵣⵔⵉⴼⵜ (2021-2027)ⵜⴰⵏⴰⵟⵟⵓⴼⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⴽⴽⵓⵥ 2024-2025

ⴰⵀⴰ ⴱⴹⴰⵏ ⵉⵙⵇⵙⵉⵜⵏ ⵏ ⵉⵙⵜ ⵎⴰⵙⵙⴰ ⴷ ⵉⴷ ⵎⴰⵙⵙ ⵉⵎⵛⵛⵉⵡⴰⵕ ⵅⴼ 
ⵉⴳⵔⴰⵏ ⴰⵎⵎⵓ:

-	 ⵉⴳⵔⴰⵏ ⵉⴷⵎⵙⴰⵏⵏ ⵙ ⵓⵙⵖⵍ ⵏ (38%);
-	 ⵉⴳⵔⴰⵏ ⵉⵏⴰⵎⵓⵏⵏ ⵙ ⵓⵙⵖⵍ ⵢⵓⵡⴹⵏ ⴰⵜⵜⴰⵢⵏ ⵏ (25%);
-	 ⵉⴳⵔ ⵏ ⵉⵙⴽⴽⵉⵏⵏ ⵉⴳⵯⵏⵙⴰⵏⵏ ⴷ ⵜⵓⵚⴽⵉⵡⵉⵏ ⵜⵉⴷⵙⵍⴰⵏⵉⵏ ⵙ ⵓⵙⵖⵍ ⵏ (21%);
-	 ⵉⴳⵔ ⴰⵣⵔⴼⴰⵏ ⴷ ⵓⵎⵙⵙⵓⴳⵓⵔ ⴷ ⵓⵙⴳⴷⴰⵏ ⵙ ⵓⵙⵖⵍ ⵏ (13%);
-	 ⴳ ⵓⵎⴳⴳⴰⵔⵓ ⵉⴳⵔ ⵏ ⵉⵙⴽⴽⵉⵏⵏ ⵏ ⴱⵕⵕⴰ ⵙ ⵓⵙⵖⵍ ⵏ (3%).

ⴷⴰⵢ ⵢⵓⵡⴹ ⵡⵓⵟⵟⵓⵏ ⵏ ⵉⵙⵇⵙⵉⵜⵏ ⵉⵎⵉⵔⴰⵢⵏ ⵉⵜⵜⵡⴰⵎⵥⵏ ⴳ ⵜⵙⵓⵜⵍⵜ ⴰⴷ ⵏⵏⵉⵜ 
(ⵉⴱⵔⵉⵔ 2025) ⵎⴰ ⵉⴳⴰⵏ 1170 ⵏ ⵓⵙⵇⵙⵉ, ⵜⵔⴰⵔ ⵜⵏⴱⴰⴹⵜ ⵅⴼ 726 ⵏ ⵓⵙⵇⵙⵉ, 
ⴳⵉⵙⵏ ⵉⵙⵇⵙⵉⵜⵏ ⵙⴳ ⵜⵙⵓⵜⵍⵜ ⴰⴷ ⴷ ⵡⵉⵢⵢⴰⴹ ⵙⴳ ⵜⵙⵓⵜⴰⵍ ⵉⵣⵔⵉⵏ.

ⴳ ⵓⵙⵡⵉⵔ ⵏ ⵜⵎⵔⵉⵙⵉⵏ ⴷ ⵉⵎⵉⵔⵓⵜⵏ ⵏ ⵉⵙⵜ ⵎⴰⵙⵙⴰ ⴷ ⵉⴷ ⵎⴰⵙⵙ 
ⵉⵎⴰⵡⵙⴰⵙⵏ ⴳ ⵜⵖⵉⵎⴰ ⵏ ⵉⵙⵇⵙⵉⵜⵏ ⵉⵎⵉⵡⴰⵏⵏ ⴳ ⵜⵙⵓⵜⵍⵜ ⴰⴷ ⵏⵏⵉⵜ, ⵜⵜⴰⵡⵥⵍⴰⵢⵏ 
ⵜⵓⴳⵜⵜ ⵏ ⵉⵎⵉⵔⵓⵜⵏ ⵏ ⵉⴳⵎⴰⵎⵏ ⵏ ⵜⵏⴱⴰⴹⵜ ⵙ ⵓⵎⵔⴰⵔⴰ ⴷ ⵡⵓⵟⵟⵓⵏ ⵏ ⵜⵎⵙⵍⴰⵢⵉⵏ 
ⴷ ⵉⵙⵓⵜⴰⵔ ⵉⵏⴰⵎⵓⵏⵏ ⵉⵜⵜⴰⵡⵏⵏⴰⵏ ⴳ ⵉⵙⵇⵙⵉⵜⵏ ⵏ ⵉⴷ ⵎⴰⵙⵙ ⵉⵎⵛⵛⵉⵡⴰⵕ, ⵎⴽⴷⴰ 
ⵜⵓⵎⵥ ⵜⵏⵙⵙⵉⵅⴼⵜ ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ ⴳ ⵜⵙⵓⵜⵍⵜ ⴰⴷ ⵜⵉⵎⵔⴰⵔⵓⵜⵉⵏ ⵏ 
ⵉⵙⵜ ⵎⴰⵙⵙⴰ ⴷ ⵉⴷ ⵎⴰⵙⵙ ⵉⵎⴰⵡⵙⴰⵙⵏ ⵅⴼ ⵡⵓⵎⵎⵍ ⵏ ⵉⵎⵉⵔⵓⵜⵏ ⵉⵜⵜⴰⵡⴱⴷⴰⵔⵏ 
ⴳ ⵜⵎⵔⴰⵔⵓⵜⵉⵏ ⵏⵏⵙⵏ ⵅⴼ ⵉⵙⵇⵙⵉⵜⵏ ⵉⵎⵉⵡⴰⵏⵏ ⵉⵜⵜⴰⵡⴼⴽⴰⵏ ⴳ ⵜⵖⵉⵎⴰ ⵏ ⵉⵙⵇⵙⵉⵜⵏ 
ⵉⵎⵉⵡⴰⵏⵏ ⴳ ⵜⵙⵓⵜⵍⵜ ⵏ ⴽⵟⵓⴱⵕ 2024, ⵉⵥⵍⵉ ⵡⴰⵡⴰⵍ ⵙ: ⴰⵎⴰⵡⵙⴰⵙ ⵏ ⵜⵣⵔⴼⵜ, 
ⴷ ⵓⵎⴰⵡⵙⴰⵙ ⵏ ⵓⵎⴰⵡⴰ ⴷ ⵡⴰⵎⴰⵏ, ⴷ ⵓⵎⴰⵡⵙⴰⵙ ⵏ ⵓⵙⵉⴷⴼ ⴰⴷⵎⵙⴰⵏ ⴷ ⵜⵎⵙⵙⵏⵜⵉⵜ 
ⵜⴰⵎⵥⵥⵢⴰⵏⵜ ⴷ ⵓⵙⵡⵓⵔⵉ ⴷ ⵜⵙⵓⴳⴰⵔ, ⴷ ⵓⵎⴰⵡⵙⴰⵙ ⵏ ⵓⵙⴳⵎⵉ ⴰⵏⴰⵎⵓⵔ ⴷ ⵓⵙⵍⵎⴷ 
ⴰⵎⵣⵡⴰⵔⵓ ⴷ ⵜⵓⵏⵏⵓⵏⵜ, ⴷ ⵓⵎⴰⵡⵙⴰⵙ ⵏ ⵜⵙⵖⵏⵣⵉⵜ ⴷ ⵜⵎⴳⵓⵔⵉ, ⴷ ⵓⵎⴰⵡⵙⴰⵙ ⵏ 
ⵜⵄⵄⵓⵔⵎⴰ ⴷ ⵜⴷⵍⵙⴰ ⴷ ⵓⵎⵢⴰⵡⴰⴹ, ⴷ ⵉⵎⵉⵔⵉ ⵏ ⵓⵡⴰⵏⴽ ⴳ ⵜⵎⴰⵡⵙⴰⵙⵜ ⵏ ⵜⵎⴰⵍⵍⴰⵢⵜ 
ⴷ ⵜⵏⵉⴹⵉ ⴷ ⵜⴷⴰⵎⵙⴰ ⵜⴰⵏⴰⵎⵓⵏⵜ ⴷ ⵜⵏⵎⵢⴰⵡⴰⵙⵜ ⵉⵜⵜⵓⵙⵎⴰⴳⵍⵏ ⵙ ⵜⵏⵉⴹⵉ ⴷ ⵜⴷⴰⵎⵙⴰ 
ⵜⴰⵏⴰⵎⵓⵏⵜ ⴷ ⵜⵏⵎⵢⴰⵡⴰⵙⵜ.

ⴳ ⵓⵙⵡⵉⵔ ⵏ ⵉⵙⵇⵙⵉⵜⵏ ⵉⵣⴷⵉⵏ ⴷ ⵜⵙⵔⵜⵉⵜ ⵜⴰⵎⴰⵜⴰⵢⵜ, ⵉⵙⵏⵎⴰⵍⴰ ⵓⵙⵇⵇⵉⵎ 
ⴳ ⵜⵙⵓⵜⵍⵜ ⵏ ⵉⴱⵔⵉⵔ ⵏ ⵓⵙⴳⴳⵯⴰⵙ ⴰⴷ ⵙⵏⴰⵜ ⵏ ⵜⵖⵉⵎⴰ ⵜⴰⵢⵢⵓⵔⴰⵏⵉⵏ ⵉⵜⵜⴰⵡⵥⵍⴰⵢⵏ 
ⵙ ⵓⵙⵎⵏⵉⴷ ⵏ ⵜⵎⵔⴰⵔⵓⵜⵉⵏ ⵅⴼ ⵉⵙⵇⵙⵉⵜⵏ ⵉⵣⴷⵉⵏ ⴷ ⵜⵙⵔⵜⵉⵜ ⵜⴰⵎⴰⵜⴰⵢⵜ ⵙⴳ 
ⵜⵏⵉⵍⴰ ⵏ ⵓⵏⵙⵙⵉⵅⴼ ⵏ ⵜⵏⴱⴰⴹⵜ ⵙ ⵓⵎⵙⴰⵙⴰ ⴷ ⵉⵙⴱⴷⴰⴷⵏ ⵏ ⵓⵎⴰⴳⵔⴰⴷ 100 ⵏ 
ⵓⴷⵓⵙⵜⵓⵔ, ⵜⵣⴷⵉ ⵜⵎⵣⵡⴰⵔⵓⵜ ⴷ ⵉⵎⵔⵙⵉ ⵏ «ⵜⵙⵔⵜⵉⵜ ⵜⴰⵎⴰⵜⴰⵢⵜ ⵉⵣⴷⵉⵏ ⴷ 

ⵜⴰⴳⴹⵡⵉⵜ ⵜⴰⵎⵣⵣⴳⴰⵔⵜ

ⵜⴰⵡⴽⴰⵍⵜ ⵜⵓⵣⵔⵉⴼⵜ (2021-2027)ⵜⴰⵏⴰⵟⵟⵓⴼⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⴽⴽⵓⵥ 2024-2025

ⵓⵙⵕⵚⵚⴰ ⵏ ⵉⵙⴱⴷⴰⴷⵏ ⵏ ⵓⵙⵓⵎⵓ ⴷ ⵓⴼⵔⴰⴳ ⴰⵏⴰⵎⵓⵏ», ⵖⵉⴽⵍⵍⵉ ⵜⵥⵍⵉ ⵜⵉⵙ ⵙⵏⴰⵜ 
ⵙ ⵉⵎⵔⵙⵉ ⵏ «ⵜⵏⴰⵟⵟⵓⴼⵜ ⵜⴰⴷⵎⵙⴰⵏⵜ ⴷ ⵜⵥⵕⴼⴰⵏⵜ ⴷ ⵜⵓⵙⵓⵔⵜ ⵏⵏⵙ ⴳ ⵜⴷⵉⵏⴰⵎⵉⵜ 
ⵏ ⵓⵙⵙⴰⵔⵓ ⴷ ⵓⵙⵡⵓⵔⵉ ⴳ ⵜⵎⵓⵔⵜ ⵏⵏⵖ».

ⴳⴰⵏⵜ ⵙⵏⴰⵜ ⵏ ⵜⵖⵉⵎⴰ ⴰⴷ ⵢⴰⵜ ⵏ ⵜⵎⵍⴷⴰ ⵉⵀⵢⵢⴰⵏ ⵏ ⵜⵎⵥⵕⴰ ⵏ ⵜⵣⵣⵉⴳⵣⵜ ⵉⵍⵍⴰⵏ 
ⴳ ⵢⵉⴳⵔ ⵏ ⵜⵏⴽⵔⴰ ⵙ ⵓⵏⴳⵔⴰⵡ ⵏ ⵓⴼⵔⴰⴳ ⴰⵏⴰⵎⵓⵏ, ⵏⵏⴰ ⵉⴳⴰⵏ ⵜⴰⵙⵔⵜⵉⵜ ⵜⴰⵎⴰⵜⴰⵢⵜ 
ⵜⴰⴷⵙⵍⴰⵏⵜ ⵏ ⵜⴳⵍⴷⵉⵜ ⵙⴳ ⵜⵉⵣⴰⵔⵜ ⵏ ⵓⵔⵣⴰⵢ ⵏ ⵓⴱⴰⵢⵢⵓⵕ ⵏ ⴽⵓⵕⵓⵏⴰ, ⵎⵓ ⵉⵚⴰⵃⴰ 
ⵓⵏⵀⵍⵍⴰ ⴷ ⵓⴹⴼⴼⵓⵕ ⵉⵥⵍⵉⵏ ⵙⴳ ⵜⵏⵉⵍⴰ ⵏ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴷ 
ⵡⵉⵙ ⵚⴹⵉⵚ, ⴰⴷ ⵜ ⵉⵙⵙⵏⵔⵓ ⵕⴱⴱⵉ ⵢⴰⵡⵙ ⴰⵙ, ⴰⵡⴷ ⴰⴱⴷⴰⴷ ⵅⴼ ⵜⴼⵔⵉⵙⵉⵏ 
ⵉⴼⴰⵡⵏ ⵏ ⵜⵏⴰⵟⵟⵓⴼⵜ ⵏ ⵜⵡⵓⵔⵉ ⵏ ⵜⵏⴱⴰⴹⵜ ⴳ ⵓⵙⵡⵉⵔ ⵏ ⵜⴷⵉⵏⴰⵎⵉⵜ ⵏ ⵓⵙⵙⴰⵔⵓ ⴷ 
ⵓⵙⵡⵓⵔⵉ.

    3. ⴰⵙⵓⵜⴳ ⵏ ⵜⵙⵔⵜⴰⵢ ⵜⵉⴳⴷⵓⴷⴰⵏⵉⵏ
ⴳ ⵓⵙⵡⵉⵔ ⵏ  ⴰⵙⵓⵜⴳ ⵏ ⵜⵙⵔⵜⴰⵢ ⵜⵉⴳⴷⵓⴷⴰⵏⵉⵏ, ⵉⵙⴽⵔ ⵓⵙⵇⵇⵉⵎ ⵏ 

ⵉⵎⵛⵛⵉⵡⴰⵕ, ⴳ ⵜⵉⵣⴰⵔⵜ ⵏ ⵓⵙⴳⴳⵯⴰⵙ ⵓⵣⵔⵉⴼ 2024-2025, ⵙⵏⴰⵜ ⵏ ⵜⵖⵉⵎⴰ 
ⵜⵉⵙⴳⵓⵎⴰⵏⵉⵏ, ⵉⵛⵜ ⵜⴻⵜⵜⵓⵙⵎⴰⴳⵍ ⵙ ⵓⵙⵓⵊⴷ ⵏ ⵜⵖⵉⵎⵉⵜ ⵜⴰⵙⴳⵯⴰⵙⴰⵏⵜ ⵏ ⵓⵎⴹⴰⴽⴰⵕ 
ⴷ ⵓⵙⵓⵜⴳ ⵏ ⵜⵙⵔⵜⴰⵢ ⵜⵉⴳⴷⵓⴷⴰⵏⵉⵏ, ⵉⵎⵎⵓⴳ ⴹⴰⵕⴰⵙ ⵢⴰⵏ ⵏ ⵓⵎⴹⴰⴽⴰⵕ ⵉⵀⵢⵢⴰⵏ ⵏ 
ⵓⵥⵍⴰⵢ ⵏ ⵉⵎⵔⵙⵉ ⵏ «ⵜⵙⵔⵜⴰⵢ ⵜⵉⴳⴷⵓⴷⴰⵏⵉⵏ ⵉⵣⴷⵉⵏ ⴷ ⵓⵙⵙⴰⵔⵓ ⴷ ⵓⵙⵡⵓⵔⵉ», 
ⵉⴳⴰⵏ ⴰⵙⴳⵓⵎ ⵏⵏⵙ.

ⵙ ⵓⵎⵙⴰⵙⴰ ⴷ ⵓⵢⵏⵏⴰ, ⵜⴻⵜⵜⵓⵙⵎⴰⴳⵍ ⵜⴳⵔⵓⵎⵎⴰ ⵜⴰⵙⴳⵓⵎⴰⵏⵜ ⵢⴰⴹⵏ ⵙ 
ⵓⵙⵎⴰⵔ ⵏ ⵢⴰⵜ ⵜⴰⵏⴰⴹⵜ ⵅⴼ «ⵜⵎⵙⵍⴰⵢⵜ ⵜⴰⵏⴰⵎⵓⵔⵜ ⵜⴰⵎⵣⵡⴰⵔⵓⵜ ⵏ ⵍⵎⵖⵔⵉⴱ, 
ⵜⴰⵎⵙⵍⴰⵢⵜ ⵏ ⵜⴰⵢⴰⵏⵜ ⵜⴰⵏⴰⴽⴰⵍⵜ ⵏ ⵜⴳⵍⴷⵉⵜ», ⵍⵍⵉⴳ ⵉⵅⴰⵜⵔ ⵡⴰⴷⴷⵓⵔ ⵏ ⵉⵎⵔⵙⵉ 
ⴰⴷ, ⵙ ⵓⵎⵙⴰⵙⴰ ⴷ ⵜⵓⵎⴰⵢⵉⵏ ⵏ ⵉⵏⴰⵡ ⴰⴳⵍⴷⴰⵏ ⴰⵎⴰⵜⵜⴰⵢ ⵙ ⵜⵎⵍⴷⴰ ⵏ ⵓⵕⵥⵥⵓⵎ ⵏ 
ⵜⵙⵓⵜⵍⵜ ⴰⴷ.

ⵜⵙⵡⵓⵔⵉ ⵜⴳⵔⵓⵎⵎⴰ ⵜⴰⵙⴳⵓⵎⴰⵏⵜ ⵉⵜⵜⵓⵙⵎⴰⴳⵍⵏ ⵙ ⵓⵙⵓⵊⴷ ⵉ ⵜⵖⵉⵎⵉⵜ 
ⵜⴰⵙⴳⵯⵙⴰⵏⵜ ⵏ ⵓⵎⴹⴰⴽⴰⵕ ⴷ ⵓⵙⵓⵜⴳ ⵏ ⵜⵙⵔⵜⴰⵢ ⵜⵉⴳⴷⵓⴷⴰⵏⵉⵏ ⵉⵥⵍⵉⵏ ⵙ ⵓⵙⵙⴰⵔⵓ 
ⴷ ⵓⵙⵡⵓⵔⵉ, ⴳ ⵇⴰⵃ ⵜⵉⵣⵉ ⵏ ⵜⵡⴽⴰⵍⵜ ⵏⵏⵙ ⵅⴼ ⵓⵙⵏⵎⴰⵍⴰ ⵏ ⵜⵓⴳⵜⵜ ⵏ ⵜⵙⵎⵓⵏⴰⵢ, 
ⵉⴼⴼⵖⵏ ⵙ ⵓⵙⵔⵓⵙ ⵏ ⵜⴱⵔⵉⴷⵜ ⵏ ⵜⵡⵓⵔⵉ, ⴷ ⵓⵙⵏⵎⴰⵍⴰ ⵏ ⵜⵓⴳⵜⵜ ⵏ ⵉⵏⵎⵓⵇⵇⴰⵔⵏ ⴷ 
ⵡⵓⵙⵙⴰⵏ ⵏ ⵜⵖⵔⵉ ⴰⴽⴷ ⵉⵎⵙⴽⴰⵔⵏ ⵓⵏⴱⵉⴹⵏ ⴷ ⵉⵎⴷⵔⴰⵡⵏ ⵉⵏⴰⵎⵓⵏⵏ ⴷ ⵉⴽⴰⴷⵉⵎⵉⵢⵏ.

ⵜⴰⴳⴹⵡⵉⵜ ⵜⴰⵎⵣⵣⴳⴰⵔⵜ

ⵜⴰⵡⴽⴰⵍⵜ ⵜⵓⵣⵔⵉⴼⵜ (2021-2027)ⵜⴰⵏⴰⵟⵟⵓⴼⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⴽⴽⵓⵥ 2024-2025

ⵉⵇⵇⴰⵏ ⴷ ⵓⴱⴷⴰⵔ ⵉⵙ ⵉⵡⴰⵜⵜⵙ ⵓⵙⵇⵇⵉⵎ, ⵍⵍⵉⴳ ⵉⵙⵔⵙ ⵜⴰⴳⵔⵓⵎⵎⴰ ⴰⴷ 
ⵜⴰⵙⴳⵓⵎⴰⵏⵜ, ⴰⴷ ⵉⵎⵓⵏ ⴰⴽⴷ ⵉⵙⴰⵡⵔⵏ ⵉⵅⴰⵜⴰⵔⵏ ⵉⵏⵏⵓⵕⵥⵎⵏ ⴳ ⵢⵉⴳⵔ ⵏ ⵓⵙⵙⴰⵔⵓ, 
ⵙ ⵜⵖⴰⵔⴰⵙⵜ ⵏ ⵓⵙⵓⵜⴳ ⵏ ⵎⵏⵏⴰⵡⵜ ⵏ ⵜⵙⵔⵜⴰⵢ ⵜⵉⴳⴷⵓⴷⴰⵏⵉⵏ ⵏⵏⴰ ⵉⵜⵜⵓⵙⵎⵀⵍⵏ ⴳ 
ⵢⵉⴳⵔ ⴰⴷ, ⴷ ⵉⴹⵉⵚ ⵏⵏⵙⵏ ⴳ ⵓⴳⴰⴷⴰⵣ ⵏ ⵜⵡⵓⵔⵉ, ⵜⴰⴼⴰ  ⴰⴷ ⵢⵉⵍⵉ ⵓⵙⵎⵏⵉⴷ ⵏ 
ⵉⵙⵓⵎⴰⵔ ⴷ ⵉⵙⵖⵍⴰⴼ ⵉⵅⵚⵚⴰⵏ ⵉ ⵓⵙⵎⵓⵔⵙ ⵏ ⵜⵉⴽⵍⵉ ⴷ ⵉⴷⴷⴰⵏ ⵏⵏⴰ ⵖⴰ ⵜⵉⵍⵉ, 
ⴱⵍⴰ ⴽⵔⴰ ⵏ ⵜⵓⵔⴷⴰ, ⵢⴰⵜ ⵏ ⵜⴷⵉⵏⴰⵎⵉⵜ ⵜⴰⵅⴰⵜⴰⵔⵜ ⴳ ⵓⵙⵡⵉⵔ ⵏ ⵓⵙⵙⴰⵔⵓ 
ⴰⴳⴷⵓⴷⴰⵏ ⴷ ⵡⵓⵙⵍⵉⴳ, ⵉⴳⴰⵏ ⴰⴳⵯⵏⵙⴰⵏ ⵏⵉⵖ ⴰⴱⵕⵕⴰⵏⵉ, ⵙⵍⴰⵡⴰⵏ ⴰⴽⴽⵯ ⵍⵍⵉⴳ 
ⴳⴳⵓⵜⵏⵜ ⵜⴽⴰⵢⵍⴰⵍⵉⵏ ⴷ ⵉⵙⴰⵡⵔⵏ ⵉⵏⵏⵓⵕⵥⵎⵏ ⴳ ⵜⵎⴰⵣⵉⵔⵜ ⵏⵏⵖ.

ⴳ ⵜⵉⵣⵉ ⴰⴷ ⵏⵏⵉⵜ, ⵜⵙⵙⴳⵓⵜ ⵜⴳⵔⵓⵎⵎⴰ ⵜⴰⵙⴳⵓⵎⴰⵏⵜ ⵉⵜⵜⵓⵙⵎⴰⴳⵍⵏ ⵙ 
ⵓⵙⵎⴰⵔ ⵏ ⵢⴰⵜ ⵏ ⵜⴰⵏⴰⴹⵜ ⵅⴼ ⵜⵎⵙⵍⴰⵢⵜ ⵏ ⵜⴰⵢⴰⵏⵜ ⵜⴰⵏⴰⴽⴰⵍⵜ ⵏ ⵜⴳⵍⴷⵉⵜ, ⵜⵉⵙⵎⵓⵏⴰⵢ 
ⵏⵏⵙ, ⴷⴰⵢ ⵜⵙⵏⵎⴰⵍⴰ ⵜⵓⴳⵜⵜ ⵏ ⵉⵏⵎⵓⵇⵇⴰⵔⵏ ⴰⴽⴷ ⴽⵉⴳⴰⵏ ⵏ ⵉⵡⵔⵉⴽⵏ ⵉⵍⴰⵏ ⵜⵓⵙⵙⵏⴰ 
ⵉⵅⴰⵜⵔⵏ ⵏ ⵓⵙⴷⴰⵡ ⵏ ⵜⵏⵣⵔⵓⴼⵜ ⵜⴰⵎⵖⵔⵉⴱⵉⵜ, ⵙ ⵓⵙⵕⵚⵚⴰ ⵏ ⵓⵏⵏⵓⵕⵥⵎ ⵏ ⵓⵙⵇⵇⵉⵎ 
ⴷ ⵓⵎⵛⴰⵡⴰⵕ ⵏⵏⵙ ⴰⴽⴷ ⵉⵏⵎⵖⵓⵔⵏ ⵏ ⵡⴰⵎⵓⵏ ⴷ ⵡⴰⴳⴳⴰⴹⵏ ⵏⵏⵙ ⵉⴷⴷⵔⵏ, ⴷ ⵜⵉⵔⴰⵜ 
ⵏⵏⵙ ⵜⴰⵎⵖⵍⴰⵍⵜ ⵏ ⵓⵙⴷⵓⵙ ⵏ ⵜⵣⵎⵔⵜ ⵏⵏⵙ ⵏ ⵓⵏⵄⴰⵕ ⴷ ⵡⴰⵎⵎⴰⵥ ⵏ ⵡⵓⵎⵄⵉⵏⵏ ⵢⴰⴹⵏ 
ⵉⴷⵉⴱⵍⵓⵎⴰⵙⵉⵢⵏ ⵉ ⵜⵎⵙⵍⴰⵢⵜ ⵏⵏⵖ ⵜⴰⵏⴰⵎⵓⵔⵜ ⵜⴰⵎⵣⵡⴰⵔⵓⵜ.

ⴳ ⵜⵙⵓⵜⵍⵜ ⵏ ⵉⴱⵔⵉⵔ 2025, ⵙ ⵓⵙⵎⴰⴷ ⵏ ⵜⵡⵓⵔⵉⵡⵉⵏ ⵏⵏⵙ ⵜⵉⵎⵖⵍⴰⵍⵉⵏ, 
ⵜⵙⵏⵎⴰⵍⴰ ⵜⴳⵔⵓⵎⵎⴰ ⵜⴰⵙⴳⵓⵎⴰⵏⵜ ⵉⵜⵜⵓⵙⵎⴰⴳⵍⵏ ⵙ ⵓⵙⵓⵊⴷ ⵉ ⵜⵖⵉⵎⵉⵜ 
ⵜⴰⵙⴳⵯⴰⵙⴰⵏⵜ ⵏ ⵓⵎⴹⴰⴽⴰⵕ ⴷ ⵓⵙⵓⵜⴳ ⵏ ⵜⵙⵔⵜⴰⵢ ⵜⵉⴳⴷⵓⴷⴰⵏⵉⵏ ⵉⵥⵍⵉⵏ ⵙ ⵓⵙⵙⴰⵔⵓ 
ⴷ ⵓⵙⵡⵓⵔⵉ, ⴰⵙⵙ ⵏ 11 ⵢⵓⵏⵢⵓ, ⵢⴰⵜ ⵏ ⵜⵉⵏⴰⵡⵜ ⵜⴰⵏⴰⵎⵓⵔⵜ ⴳ ⵉⵎⵔⵙⵉ «ⴰⵙⵙⴰⵔⵓ 
ⴷ ⵓⵙⵡⵓⵔⵉ ⴷ ⵓⵙⵏⴼⵍ ⵓⵚⴽⵉⵡ ⴳ ⵍⵎⵖⵔⵉⴱ: ⵖⵔ ⵢⴰⵜ ⵏ ⵜⵏⵏⵓⴱⴹⴰ ⵜⴰⵎⵓⵔⴰⵏⵜ 
ⵜⴰⵎⴰⵢⵏⵓⵜ ⵢⵓⴷⴼⵏ».

ⵎⴽⴷⴰ ⵜⵙⵓⵍ ⵜⴳⵔⵓⵎⵎⴰ ⴰⴷ ⴳ ⵜⵡⵓⵔⵉ ⵏⵏⵙ ⵙ ⵓⵎⵙⴰⵙⴰ ⴷ ⵜⴱⵔⵉⴷⵜ ⴷ 
ⵓⵖⴰⵡⴰⵙ ⵏ ⵜⵡⵓⵔⵉ ⵉⴳⴰⵏ ⵉⵎⵜⵜⴰⵖⴰⵍⵏ, ⵉⵙⵎⵓⵏⴰⵏ ⵜⵉⵖⵉⵎⴰ ⵏ ⵓⵙⵙⴼⵍⴷ ⴷ ⵜⵉⵏⴰⵡⵉⵏ 
ⴷ ⵉⵔⵣⴰⴼⵏ ⴳ ⵓⴷⵖⴰⵔ ⴷ ⵉⵏⵎⵓⵇⵇⴰⵔⵏ ⴰⴽⴷ ⵉⵎⵓⵣⴰⵢⵏ ⴷ ⵉⵎⵥⵍⴰⵢⵏ ⴷ ⵉⵎⵙⴽⴰⵔⵏ ⴳ 
ⵢⵉⴳⵔ ⵏ ⵜⵙⵔⵜⴰⵢ ⵜⵉⴳⴷⵓⴷⴰⵏⵉⵏ ⴳ ⵉⵎⵔⵙⵉ ⵏ ⵓⵙⵓⵜⴳ, ⴰⵍⵍⵉⴳ ⵜⵣⵎⵔ ⴰⴷ ⵜⵙⵔⵙ 
ⵜⴰⵏⴰⴹⵜ ⵏⵏⵙ ⴳ ⵜⵙⵓⵜⵍⵜ ⴰⴷ ⵏⵏⴰ ⵉⴳⴰⵏ ⵉⵎⵔⵙⵉ ⵏ ⵓⵎⴹⴰⴽⴰⵕ ⴰⴽⴷ ⵜⵏⴱⴰⴹⵜ ⴳ ⵜⵖⵉⵎⵉⵜ 
ⵜⴰⵎⴰⵜⴰⵢⵜ ⵉⵜⵜⵓⵙⵏⵎⴰⵍⴰⵏ ⴳ ⵜⵉⴼⴰⵡⵜ ⵏ ⵡⴰⵙⵙ ⵏ ⵓⵙⵉⵏⴰⵙ 22 ⵢⵓⵍⵢⵓⵣ 2025, ⵏⵏⴰ 
ⵉⵣⵔⵉⵏ ⵙ ⵢⴰⵏ ⵓⴱⵣⴰⵔ ⵉⵕⵡⴰⵏ ⵙⴳ ⵜⵏⵉⵍⴰ ⵏ ⵉⴳⵎⴰⵎⵏ ⵏ ⵓⵙⵇⵇⵉⵎ ⴷ ⵜⵏⴱⴰⴹⵜ, ⵏⵏⴰ 
ⵎⵉ ⵉⵙⵏⵄⵜ ⵓⴷⵔⴰⵡ ⵏⵏⵙ ⴳ ⵜⵖⵉⵎⵉⵜ ⴰⴷ, ⵙ ⵜⵙⵎⴽⵜⴰ ⴷ ⵡⴰⵏⴰⵡ, ⴰⴽⵙⴰⵢ ⵏ ⵓⵏⵣⴳⵓⵎ 
ⴰⵅⴰⵜⴰⵔ ⵏ ⵓⵙⵓⵜⴳ ⵏ ⵜⵙⵔⵜⴰⵢ ⵜⵉⴳⴷⵓⴷⴰⵏⵉⵏ ⵉⵜⵜⴰⵡⴱⴷⴰⵔⵏ.

ⵜⴰⵡⴽⴰⵍⵜ ⵜⵓⵣⵔⵉⴼⵜ (2021-2027)ⵜⴰⵏⴰⵟⵟⵓⴼⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⴽⴽⵓⵥ 2024-2025

ⴳ ⵜⴷⵉⵏⴰⵎⵉⵜ ⴰⴷ ⵏⵏⵉⵜ, ⵜⵙⵏⵎⴰⵍⴰ ⵜⴳⵔⵓⵎⵎⴰ ⵜⴰⵙⴳⵓⵎⴰⵏⵜ ⵜⴰⵔⵙⵓⵍⴰⵏⵜ 
ⵉⵜⵜⵓⵙⵎⴰⴳⵍⵏ ⵙ ⵓⵙⵎⵏⵉⴷ ⵏ ⵓⵎⵛⴰⵡⴰⵕ ⵅⴼ ⵜⵎⵙⵍⴰⵢⵜ ⵏ ⵜⵏⵣⵔⵓⴼⵜ ⵜⴰⵎⵖⵔⴰⴱⵉⵜ, 
ⴰⵙⵙ ⵏ ⵡⴰⵢⵏⴰⵙ 5 ⵎⴰⵢⵢⵓ 2025, ⵢⴰⵜ ⵏ ⵜⵉⵏⴰⵡⵜ ⵜⴰⵏⴰⵎⵓⵔⵜ ⴳ ⵓⵙⵖⵉⵎ ⵏ ⵓⵙⵇⵇⵉⵎ 
ⵏ ⵉⵎⵛⵛⵉⵡⴰⵕ, ⵙ ⵓⵣⵡⵍ «ⴰⴱⵕⵍⴰⵎⴰⵏ ⴰⵎⵖⵔⵉⴱⵉ ⴷ ⵜⵎⵙⵍⴰⵢⵜ ⵏ ⵜⵏⵣⵔⵓⴼⵜ 
ⵜⴰⵎⵖⵔⵉⴱⵉⵜ: ⵉ ⵢⴰⵜ ⵏ ⵜⴷⵉⴱⵍⵓⵎⴰⵙⵉⵜ ⵉⵎⵏⴰⵡⴰⵢⵏ ⵉⵎⵓⵔⵙⵏ ⴷ ⵓⵏⵄⴰⵕ ⴰⵎⵔⵙⴰⵍ 
ⵉⵕⵡⴰⵏ», ⵏⵏⴰ ⵎⵉ ⵓⵡⴹⵏⵜ ⵜⵡⵓⵔⵉⵡⵉⵏ ⵏⵏⵙ ⵙ ⵓⵙⴷⴷⵉⴷ ⵏ ⵜⵉⵍⴰⵍⵜ ⵜⴰⴷⵙⵍⴰⵏⵜ ⵏ 
ⵜⵙⵏⵜⴰⵢⵜ ⵏ ⵓⵏⴱⴰⴹ ⴰⵏⵉⵎⴰⵏ ⴳ ⵓⴱⴰⴹ ⴰⵎⵖⵔⵉⴱⵉ ⵉⴳⴰⵏ ⵖⴰⵙ ⵢⴰⵏ ⵓⴼⵙⴰⵢ ⴰⵏⵉⵍⴰⵡ 
ⵉ ⵓⵎⵏⵣⴰⵖ ⵉⵜⵜⴰⵡⵙⴽⴰⵔⵏ ⵏ ⵜⵏⵣⵔⵓⴼⵜ ⵜⴰⵎⵖⵔⵉⴱⵉⵜ, ⴰⵡⴷ ⵜⵉⵎⵖⵔⵜ ⵏ ⵓⵙⵓⵜⴳ ⵏ 
ⵡⵓⵎⵄⵉⵏⵏ ⵉⴷⵉⴱⵍⵓⵎⴰⵙⵉⵢⵏ ⴷ ⵡⵉⵏ ⵓⴱⴰⵔⴰⵣ ⵏⵏⴰ ⵜⵓⵎⵥ ⵜⴳⵍⴷⵉⵜ ⵙ ⵜⵏⴰⵔⴰ ⵏ ⴱⴰⴱ 
ⵏ ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴷ ⵡⵉⵙ ⵚⴹⵉⵚ, ⴰⴷ ⵜ ⵉⵙⵙⵏⵔⵓ ⵕⴱⴱⵉ ⵢⴰⵡⵙ ⴰⵙ.

ⴳ ⵡⴰⵙⵙ ⵏ 21 ⴳ ⵢⵓⵏⵢⵓ 2025, ⵜⵙⵏⵎⴰⵍⴰ ⵜⴳⵔⵓⵎⵎⴰ ⴰⴷ ⵏⵏⵉⵜ ⵢⴰⵜ ⵏ ⵜⵉⵏⴰⵡⵜⵜⴰⵏⴰⵎⵓⵔⵜ 
ⵜⴰⵅⴰⵜⴰⵔⵜ ⴳ ⵜⵎⴷⵉⵏⵜ ⵏ ⵍⵄⵢⵓⵏ, ⴷⴷⵓ ⵜⵎⴰⵜⴰⵔⵜ «ⵜⴰⵏⵣⵔⵓⴼⵜⵜⴰⵎⵖⵔⵉⴱⵉⵜ: ⵙⴳ 
ⵜⵍⵍⵓⴳⵏⴰ ⵏ ⵓⵎⵣⵔⵓⵢ ⵖⵔ ⵉⵎⵙⵓⵔⴰⵙ ⵏ ⵉⵎⴰⵍ», ⵙ ⵜⴷⵔⴰⵡⵜ ⵏ ⵉⵎⵖⴰⵔⵏ ⵏ ⵜⵇⴱⵉⵍⵉⵏ ⴷ 
ⵉⵏⴱⴷⴰⴷⵏ ⵏ ⵜⵙⴳⵉⵡⵉⵏ ⵏ ⵢⵉⴼⴼⵓⵙ ⴷ ⵉⵎⵓⵣⴰⵢⵏ ⴷ ⵉⴽⴰⴷⵉⵎⵉⵢⵏ. ⵜⴳⴰ ⵜⵉⵏⴰⵡⵜ ⴰⴷ ⵢⴰⵏ ⵏ 
ⵓⵣⵓⵔⵜ ⴰⵎⵔⵙⴰⵍ ⵉⵕⵡⴰⵏ ⵏ ⵓⵏⵄⴰⵕ ⴰⵏⴰⵎⵓⵔ, ⵉⴱⴷⴷⵏ ⵅⴼ ⵓⵙⵉⴷⴼ ⴰⵏⵉⵍⴰⵡ ⵏ ⵉⵎⵖⴰⵔⵏ 
ⵏ ⵜⵇⴱⵉⵍⵉⵏ ⵏ ⵜⵏⵣⵔⵓⴼⵜ ⴷ ⵉⵏⴱⴷⴰⴷⵏ ⵉⴷⵖⵔⴰⵏⵏ, ⴷ ⵓⵙⴳⵓⴷⵉ ⵉⵎⵏⴰⵡⴰⵢⵏ ⵏ ⵜⵎⴰⴳⵍⴰⵢⵜ 
ⵜⴰⴷⵉⴱⵍⵓⵎⴰⵙⵉⵜ ⴷ ⵜⵏⴳⵎⵓⵜ, ⵙ ⵜⵖⴰⵔⴰⵙⵜ ⵉⵙⵙⴷⵓⵙⵏ ⵜⴰⵎⵖⵔⵉⴱⵉⵜ ⵏ ⵜⵏⵣⵔⵓⴼⵜ ⴰⵎ 
ⵢⴰⵏ ⵓⵙⵜⴰⵢ ⵏ ⵓⴱⴰⴹ ⵉⵍⴰⵏ ⴰⵥⵓⵕ ⴷ ⵢⴰⵏ ⵓⵙⵏⵜⵉ ⵏ ⵉⵎⴰⵍ ⵉⴱⵓⵖⵍⴰⵏ.ⵔⴰⴷ ⵜⵙⵓⵍ ⵜⴳⵔⵓⵎⵎⴰ 
ⴰⴷ ⵜⴰⵙⴳⵓⵎⴰⵏⵜ ⵜⴰⵔⵙⵓⵍⴰⵏⵜ ⴳ ⵉⴳⵉ ⵏ ⵜⵙⵎⵉⴳⴰⵍⵏⵏⵙ, ⵉⵡⴰⵜⵜⵙⵏ ⴰⵙⵉⴼⴹ ⵏ ⵢⴰⵜ ⵏ ⵜⴰⵏⴰⴹⵜ 
ⴳ ⵉⵎⵔⵙⵉ ⵖⵔ ⵓⵙⵉⵔⴰ ⵏ ⵓⵙⵇⵇⵉⵎ, ⵙ ⵓⵙⵎⵀⵍ ⵙ ⵉⴱⴹⵉⵢⵏ ⵏ ⵓⵎⵏⵏⵉ 144 ⴷ 147 ⵏ 
ⵓⵏⴳⵔⴰⵡ ⴰⴳⵯⵏⵙⴰⵏ ⵏ ⵓⵙⵇⵇⵉⵎ.

ⵔⴰⴷ ⵜⵙⵓⵍ ⵜⴳⵔⵓⵎⵎⴰ ⴰⴷ ⵜⴰⵙⴳⵓⵎⴰⵏⵜ ⵜⴰⵔⵙⵓⵍⴰⵏⵜ ⴳ ⵉⴳⵉ ⵏ ⵜⵙⵎⵉⴳⴰⵍ 
ⵏⵏⵙ, ⵉⵡⴰⵜⵜⵙⵏ ⴰⵙⵉⴼⴹ ⵏ ⵢⴰⵜ ⵏ ⵜⴰⵏⴰⴹⵜ ⴳ ⵉⵎⵔⵙⵉ ⵖⵔ ⵓⵙⵉⵔⴰ ⵏ ⵓⵙⵇⵇⵉⵎ, ⵙ 
ⵓⵙⵎⵀⵍ ⵙ ⵉⴱⴹⵉⵢⵏ ⵏ ⵓⵎⵏⵏⵉ 144 ⴷ 147 ⵏ ⵓⵏⴳⵔⴰⵡ ⴰⴳⵯⵏⵙⴰⵏ ⵏ ⵓⵙⵇⵇⵉⵎ.

ⵜⴰⵡⴽⴰⵍⵜ ⵜⵓⵣⵔⵉⴼⵜ (2021-2027)ⵜⴰⵏⴰⵟⵟⵓⴼⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⴽⴽⵓⵥ 2024-2025

    4. ⵜⴰⵙⵇⵇⵏⵜ ⴰⴽⴷ ⵜⵎⵔⵙⴰⵍ ⵜⵉⴷⵙⵜⴰⵔⵉⵏ
ⴳ ⵎⴰⴷ ⵉⵥⵍⵉⵏ ⵙ ⵜⵙⵇⵇⵏⵜ ⴰⴽⴷ ⵜⵎⵔⵙⴰⵍ ⵜⵉⴷⵙⵜⴰⵔⵉⵏ, ⵉⵙⵓⵍ ⵓⵙⵇⵇⵉⵎ 

ⴳ ⵓⵙⵓⵜⴳ ⵏ ⵉⴼⵉⵍⴰⵏ ⵏ ⵓⵎⵢⴰⵡⴰⵙ ⵉⵕⵡⴰⵏ ⴰⴽⴷ ⵓⵥⵟⵟⴰ ⴰⵎⵔⵙⴰⵍ ⴰⵏⴰⵎⵓⵔ ⵙ 
ⵜⵖⴰⵔⴰⵙⵜ ⵏ ⵡⵓⴹⵓⴼ ⴷ ⵓⵙⵙⴰⵔⵓ ⵏ ⵜⴰⵏⴰⴹⵉⵏ ⴷ ⵜⴰⵏⵏⴰⵢⵉⵏ ⴷ ⵜⵖⵓⵔⵉⵡⵉⵏ ⵏⵏⴰ ⴷ 
ⵉⴼⴼⵖⵏ ⵙⴳ ⵜⵓⴳⵜⵜ ⵏⵏⵙⵏⵜ.

ⴳ ⵓⵙⴰⵜⵉ ⴰⴷ, ⴳ ⵜⵙⵓⵜⵍⵜ ⵏ ⴽⵟⵓⴱⵕ 2024, ⵜⴻⵜⵜⵡⴰⵎⵥ ⵜⴰⵏⴰⴹⵜ ⵏ ⵓⵙⵇⵇⵉⵎ 
ⴰⵏⴰⴼⵍⵍⴰ ⵏ ⵉⵙⵉⴹⵏⵏ ⵅⴼ ⵜⵡⵓⵔⵉⵡⵉⵏ ⵏⵏⵙ ⵏ ⵓⵙⴳⴳⵯⴰⵙ ⵏ 2023-2024, ⵏⵏⴰ ⵉⴳⴰⵏ 
ⵉⵎⵔⵙⵉ ⵏ ⵜⴽⵛⵛⵓⵎⵜ ⵏ ⵎⴰⵙⵙⴰ ⵜⴰⵏⵙⵙⵉⵅⴼⵜ ⵜⴰⵎⵣⵡⴰⵔⵓⵜ ⵏ ⵓⵙⵇⵇⵉⵎ ⴰⵏⴰⴼⵍⵍⴰ 
ⵏ ⵉⵙⵉⴹⵏⵏ ⴷⴰⵜ ⵏ ⵙⵉⵏ ⵏ ⵉⵙⵇⵇⵉⵎⵏ ⵏ ⵓⴱⵕⵍⴰⵎⴰⵏ, ⴳ ⵜⵖⵉⵎⵉⵜ ⵜⴰⵎⴰⵜⴰⵢⵜ ⵜⴰⵎⴰⵣⴰⵔⵜ 
ⵉⵜⵜⵓⵙⵏⵎⴰⵍⴰⵏ ⴰⵙⵙ ⵏ ⵓⵙⵉⵏⴰⵙ15 ⵉⵏⵏⴰⵢⵔ 2025, ⵉⴳⴰⵏ ⵉⵎⵔⵙⵉ ⵏ ⵓⵎⴹⴰⴽⴰⵕ ⵙⴳ 
ⵜⵏⵉⵍⴰ ⵏ ⵓⵙⵇⵇⵉⵎ, ⵙ ⵜⵉⵍⵉⵜ ⵏ ⵜⵏⴱⴰⴹⵜ, ⴳ ⵜⵖⵉⵎⵉⵜ ⵜⴰⵎⴰⵜⴰⵢⵜ ⵉⵜⵜⵓⵙⵏⵎⴰⵍⴰⵏ 
ⴰⵙⵙ ⵏ ⵡⴰⵢⵏⴰⵙ 10 ⴱⵕⴰⵢⵕ 2025.

ⵎⴽⴷⴰ ⵉⵟⵟⴼ ⵓⵙⵇⵇⵉⵎ ⵜⴰⵏⴰⴹⵉⵏ ⵜⵉⵙⴳⵯⴰⵙⴰⵏⵉⵏ ⵏ ⵓⵙⴳⴳⵯⴰⵙ ⵏ 2023, ⵏ 
ⴽⵉⴳⴰⵏ ⵏ ⵜⵎⵔⵙⴰⵍ ⵜⵉⴷⵙⵜⴰⵔⵉⵏ, ⴰⴽⴷ ⵜⴰⵏⵏⴰⵢⵉⵏ ⴷ ⵜⴰⵏⴰⴹⵉⵏ ⵜⵉⵙⴳⵓⵎⴰⵏⵉⵏ ⵏⵏⴰ ⴷ 
ⵙⵙⵓⴼⵖⵏⵜ, ⵏⵏⴰ ⵉⵜⵜⵓⵙⵎⴰⵜⴰⵏ ⵅⴼ ⵉⵙⵜ ⵎⴰⵙⵙⴰ ⴷ ⵉⴷ ⵎⴰⵙⵙ ⵉⴳⵎⴰⵎⵏ ⵏ ⵓⵙⵇⵇⵉⵎ.

ⵙ ⵓⵙⵙⴹⴼⵕ ⵉ ⵓⵢⵏⵏⴰ, ⵙⵙⵎⵏⵉⴷⵏ ⵙⵉⵏ ⵏ ⵉⴳⵎⴰⵎⵏ ⵏ ⵓⵙⵇⵇⵉⵎ ⴽⵔⴰ ⵏ 
ⵜⵏⵥⵉⵡⵉⵏ ⵉ ⵜⵙⵏⴱⴹⴰⵢⵜ ⵜⴰⴷⵙⵜⴰⵔⵜ ⵅⴼ ⵓⵙⵍⴳⵏ ⴰⵎⴰⴷⴷⴰⵙ ⵉⵣⴷⵉⵏ ⴷ ⵓⵥⵍⴰⵢ 
ⵏ ⵜⴼⴰⴷⵉⵡⵉⵏ ⴷ ⵜⵎⴰⵎⴽⵉⵏ ⵏ ⵜⵎⵙⴽⵔⵜ ⵏ ⵓⵣⵔⴼ ⴳ ⵓⵙⵍⴰⴳ ⴷ ⵓⵙⵍⴳⵏ ⵉⵣⴷⵉⵏ ⴷ 
ⵜⵖⴰⵔⴰⵙⵜ ⵜⵓⵖⵔⵉⵎⵜ, ⴰⵢⵍⵍⵉ ⵉⴳⴰⵏ ⵢⴰⵜ ⵏ ⵜⵎⵍⴷⴰ ⵢⴰⴹⵏ ⵏ ⵓⵙⴷⴷⵉⴷ ⵏ ⵓⵍⵜⴰⵖ 
ⵉⵙⵎⴷⵏ ⴷ ⵓⵙⵎⵓⵙⵙⵓ ⵏ ⵉⴳⵎⴰⵎⵏ ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ ⴳ ⵓⵎⴹⴰⴽⴰⵕ ⵏ ⵓⵙⵏⵜⵉ 
ⵏ ⵓⵙⵍⴳⵏ ⴰⵎⴰⴷⴷⴰⵙ ⴷ ⵓⵙⵜⴰⵢ ⵏⵏⵙ, ⴰⵡⴷ ⴰⵎⴹⴰⴽⴰⵕ ⵏ ⵓⵙⵡⵉⵔ ⵏ ⵓⵎⵙⴰⵙⴰ ⵏⵏⵙ ⴷ 
ⵓⴷⵓⵙⵜⵓⵔ.

ⴳ ⵓⵙⴰⵜⵉ ⴰⴷ ⵏⵏⵉⵜ, ⵢⵓⵎⵥ ⵓⵙⵇⵇⵉⵎ ⴳ ⵜⵉⵣⵉ ⵉⵍⵍⴰⵏ ⵏⴳⵔ ⵙⵏⴰⵜ ⵏ ⵜⵙⵓⵜⴰⵍ, 
ⵢⴰⵜ ⵏ ⵜⴰⵏⴰⴹⵜ ⵏ ⵜⵏⵙⵙⵉⵅⴼⵜ ⵏ ⵜⵎⵓⵔⴰⵢⵜ ⵜⴰⵎⴰⵜⴰⵢⵜ ⵅⴼ ⵓⵣⵣⴳⵉⵔ ⵏ ⵜⵙⵔⵜⵉⵜ 
ⵜⴰⵏⴱⴽⴰⴹⵜ ⴷ ⵓⵣⵔⵔⵓⵢ ⵏ ⵜⵎⵓⵔⴰⵢⵜ ⵜⴰⵎⴰⵜⴰⵢⵜ ⴳ ⵓⵙⴳⴳⵯⴰⵙ ⵏ 2023, ⵏⵏⴰ 
ⵉⵜⵜⵓⵣⵣⵔⴰⵢⵏ ⵖⵔ ⵜⵙⵇⵇⵉⵎⵜ ⵏ ⵜⵣⵔⴼⵜ ⴷ ⵓⵣⵣⵔⴰⴼ ⴷ ⵉⵣⵔⴼⴰⵏ ⵏ ⵓⴼⴳⴰⵏ, ⵙ 
ⵓⵎⵙⴰⵙⴰ ⴷ ⵓⵎⵏⵏⵉ 110 ⵏ ⵓⵙⵍⴳⵏ ⴰⵎⴰⴷⴷⴰⵙ ⵓⵟⵟⵓⵏ 100.13 ⵉⵣⴷⵉⵏ ⴷ ⵓⵙⵇⵇⵉⵎ 
ⴰⵏⴰⴼⵍⵍⴰ ⵏ ⵜⵏⴱⴰⴹⵜ ⵜⴰⵏⵣⵔⴼⵜ.

ⵜⴰⵡⴽⴰⵍⵜ ⵜⵓⵣⵔⵉⴼⵜ (2021-2027)ⵜⴰⵏⴰⵟⵟⵓⴼⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⴽⴽⵓⵥ 2024-2025

ⵎⴽⴷⴰ ⵢⵓⵎⵥ ⵓⵙⵇⵇⵉⵎ, ⴳ ⵜⵉⵣⵉ ⴰⴷ ⵏⵏⵉⵜ, ⵜⴰⵏⴰⴹⵜ ⵜⴰⵙⴳⵯⵙⴰⵏⵜ ⵏ ⵓⵙⵇⵇⵉⵎ 
ⵏ ⵜⵎⵣⵉⵣⵡⵔⵜ ⵏ ⵓⵙⴳⴳⵯⴰⵙ ⵏ 2023, ⴷ ⵜⴰⵏⴰⴹⵉⵏ ⵜⵉⵙⴳⵓⵎⴰⵏⵉⵏ ⵏⵏⴰ ⴷ ⵉⴼⴼⵖⵏ ⵙⴳ 
ⵓⵙⵇⵇⵉⵎ ⴰⴷⵎⵙⴰⵏ ⴷ ⵓⵏⴰⵎⵓⵏ ⴷ ⵓⵡⵏⴹⴰⵏ.

ⴷⴰⵢ ⵜⴻⵜⵜⵡⴰⵙⵙⵏ ⵜⵙⵓⵜⵍⵜ ⵏ ⵉⴱⵔⵉⵔ 2025, ⵙ ⵜⵙⵓⵍⵜ ⴳ ⵢⴰⵏ ⵓⴱⵔⵉⴷ, 
ⵙ ⵓⵎⵙⴰⵙⴰ ⴷ ⵓⵙⵡⴰⵍⴰ ⵉⵡⴰⵜⵜⵙⵏ ⴰⵙⴷⵓⵙ ⵏ ⵜⵙⵇⵇⵏⵜ ⵉⵍⵍⴰⵏ ⵏⴳⵔ ⵓⵙⵇⵇⵉⵎ ⴷ 
ⵜⵎⵔⵙⴰⵍ ⵜⵉⴷⵙⵜⴰⵔⵉⵏ, ⵙ ⵓⵎⵙⴰⵙⴰ ⴷ ⵎⴰ ⴷ ⵉⵍⵍⴰⵏ ⴳ ⵓⴷⵓⵙⵜⵓⵔ ⴷ ⵓⵙⵍⴳⵏ, ⵉⵖ 
ⵉⵥⵍⵉ ⵓⵙⴽⴽⵉⵏ ⵙ ⵜⵙⵇⵇⵏⵜ ⴰⴽⴷ ⵜⵙⵏⴱⴹⴰⵢⵜ ⵜⴰⴷⵙⵜⴰⵔⵜ ⵏⵉⵖ ⴰⴽⴷ ⵓⵙⵇⵇⵉⵎ 
ⴰⵏⴰⴼⵍⵍⴰ ⵏ ⵉⵙⵉⴹⵏⵏ ⵏⵉⵖ ⴰⴽⴷ ⵓⵙⵇⵇⵉⵎ ⴰⴷⵎⵙⴰⵏ ⴷ ⵓⵏⴰⵎⵓⵏ ⴷ ⵓⵡⵏⴹⴰⵏ, ⵍⵍⵉⴳ 
ⵉⵇⵇⵉⵎ ⵓⵙⵇⵇⵉⵎ ⴰⵔ ⵉⵜⵜⴰⵎⵥ ⵜⴰⵏⵏⴰⵢⵉⵏ ⵏ ⵓⵎⴳⴳⴰⵔⵓ ⴰⴷ, ⵅⴼ ⵎⵏⵏⴰⵡ ⵉⵎⵔⵙⵉⵜⵏ, 
ⵎⴽⴷⴰ ⵉⵃⴹⴰ ⵜⵉⵍⵉⵜ ⵏⵏⵙ ⵜⴰⵎⵖⵍⴰⵍⵜ ⴰⵎ ⵉⵎⵏⵥⵉ ⴳ ⵜⵡⵓⵔⵉⵡⵉⵏ ⵏ ⵜⵖⵉⵎⴰ ⵏⵏⵙ 
ⵜⵉⵎⴰⵜⴰⵢⵉⵏ ⴷ ⵉⵏⵎⵓⵇⵇⴰⵔⵏ ⵏⵏⵙ ⵉⵎⵢⴰⵡⴰⴹⵏ.



ⵡⵉⵙ ⵙⵉⵏ
ⵜⴰⴷⵉⴱⵍⵓⵎⴰⵙⵉⵜ ⵜⴰⴱⵕⵍⴰⵎⴰⵏⵉⵜ

ⵜⴰⵡⴽⴰⵍⵜ ⵜⵓⵣⵔⵉⴼⵜ (2021-2027)ⵜⴰⵏⴰⵟⵟⵓⴼⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⴽⴽⵓⵥ 2024-2025

ⵜⴳⴰ ⵜⵉⵣⵉ ⵉⵍⵍⴰⵏ ⵏⴳⵔ ⴽⵟⵓⴱⵕ 2024 ⴷ ⴽⵟⵓⴱⵕ 2025 ⵢⴰⵜ ⵏ ⵜⵉⴽⵍⵉ 
ⵜⵓⵙⵍⵉⴷⵜ, ⵉⴳⴰⵏ ⵜⴰⵎⴰⵏⴰⵡⵜ ⴷ ⵜⵎⵚⴽⴰⵡⵜ, ⴳ ⵓⴱⵔⵉⴷ ⵏ ⵜⵡⵓⵔⵉ ⵜⴰⴱⵕⵍⴰⵎⴰⵏⵉⵜ 
ⵜⴰⴷⵉⴱⵍⵓⵎⴰⵙⵉⵜ ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ, ⴰⵛⴽⵓ ⵜⴳⴰ ⵢⴰⵏ ⵏ ⵡⵓⵏⵏⵉⴹ ⴰⵎⵖⵜⴰⵙ 
ⴳ ⵓⵎⵣⵔⵓⵢ ⵏ ⵜⵎⵙⴽⵔⵜ ⵜⴰⴷⵉⴱⵍⵓⵎⴰⵙⵉⵜ ⵜⴰⴱⵕⵍⴰⵎⴰⵏⵉⵜ, ⵏⵏⴰ ⴷ ⵢⵓⵎⴰⵏⵏ ⴳ ⵉⵏⴰⵡ 
ⴰⵎⴰⵜⵜⴰⵢ ⵏ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴷ ⵡⵉⵙ ⵚⴹⵉⵚ, ⴰⴷ ⵜ ⵉⵙⵙⵏⵔⵓ 
ⵕⴱⴱⵉ ⵢⴰⵡⵙ ⴰⵙ, ⵏⵏⴰ ⵉⵖⵔⴰ ⴷⴰⵜ ⵏ ⵉⴳⵏⵙⴰⵙⵏ ⵏ ⵜⵎⵜⵜⵉ ⴳ ⵙⵏⴰⵜ ⵏ ⵜⵎⵚⵕⵉⵢⵉⵏ 
ⵏ ⵓⴱⵕⵍⴰⵎⴰⵏ ⴰⵙⵙ ⵏ 11 ⴽⵟⵓⴱⵕ 2024, ⵙ ⵜⵎⵍⴷⴰ ⵏ ⵓⵕⵥⵥⵓⵎ ⵏ ⵜⵙⵓⵜⵍⵜ 
ⵜⴰⵎⵣⵡⴰⵔⵓⵜ ⵏ ⵓⵙⴳⴳⵯⴰⵙ ⵓⵣⵔⵉⴼ 2024-2025, ⴷ ⵎⴰ ⵉⵙⵎⵓⵏⴰ ⵙⴳ ⵉⵙⵡⴰⵍⴰⵜⵏ 
ⵉⴳⵍⴷⴰⵏⵏ ⵉⵎⴰⵜⵜⴰⵢⵏ ⵉⵙⵙⵓⵜⵓⵢⵏ ⵜⴰⵡⵓⵔⵉ ⵜⴰⴷⵉⴱⵍⵓⵎⴰⵙⵉⵜ ⵏ ⵓⴱⵕⵍⴰⵎⴰⵏ, ⵙ ⵙⵉⵏ 
ⵏ ⵉⵙⵇⵇⵉⵎⵏ ⵏⵏⵙ.

ⴳ ⵓⵙⴰⵜⵉ ⴰⴷ, ⵉⵙⵏⵎⴰⵍⴰ ⵎⴰⵙⵙ ⵎⵓⵃⵎⵎⴷ ⵡⵍⴷ ⵕⵕⴰⵛⵉⴷ ⴰⵏⵙⵙⵉⵅⴼ 
ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ ⵜⵓⴳⵜⵜ ⵏ ⵉⵏⵎⵓⵇⵇⴰⵔⵏ ⴰⴽⴷ ⵉⵥⴹⵡⴰⵏ ⵏ ⵓⵙⵇⵇⵉⵎ ⵏ 
ⵉⵎⵛⵛⵉⵡⴰⵕ, ⵃⵎⴰ ⴰⴷ ⵢⵉⵍⵉ ⵓⵎⵔⴰⵔⴰ ⴷ ⵓⵣⴷⴷⵓⵢ ⵉ ⵓⵙⵎⵀⵍ ⴰⵎⵓⴼⴰⵢ ⵏ ⵜⵓⵎⴰⵢⵉⵏ 
ⵏⵉⵏⴰⵡ ⴰⴳⵍⴷⴰⵏ ⵢⴰⵜⵜⵓⵢⵏ ⵏ ⴱⴰⴱ ⵏ ⵡⴰⴷⴷⵓⵔ, ⴷ ⵓⵙⴷⴷⵉⴷ ⵏ ⵓⴱⴷⴰⴷ ⴰⵎⴳⵔⵓ, 
ⵉⵍⴰⵏ ⵜⴰⵎⵙⵜⴳⴳⴰⵔⵜ, ⴷ ⵓⵍⵜⴰⵖ ⵉⵕⵡⴰⵏ, ⵉⵜⵜⵓⵙⵎⴰⵢⵏⵓⵏ ⵢⵓⴷⴼⵏ, ⵉ ⵓⵙⵎⵓⵔⵙ ⵏ 
ⵇⴰⵃ ⵉⵎⵙⵓⵔⴰⵙ ⴷ ⵉⵙⵔⴰⵙ ⵉⵣⴷⵉⵏ ⴷ ⵓⵙⵡⵓⴷⴷⵓ ⵏ ⵜⵡⵓⵔⵉ ⵜⴰⴱⵕⵍⴰⵎⴰⵏⵉⵜ, ⵙ 
ⵓⵎⵙⴰⵙⴰ ⴷ ⵉⵙⵡⴰⵍⴰⵜⵏ ⵏ ⴱⴰⴱ ⵏ ⵡⴰⴷⴷⵓⵔ ⴰⴷ ⵜ ⵉⵙⵙⵏⵔⵓ ⵕⴱⴱⵉ, ⴷ ⵓⵙⵔⵓⵙ 
ⵏ ⵡⵓⵎⵄⵉⵏⵏ ⴳ ⵓⴱⵔⵉⴷ ⵏ ⵓⵙⵉⵍⵉ ⵏ ⵜⵡⵓⵔⵉ ⴷ ⵜⵉⵍⴰⵍⵉⵏ ⵏ ⵜⵎⵔⵙⵍⵜ ⵜⵓⵣⵔⵉⴼⵜ 
ⵜⴰⵎⵖⵔⵉⴱⵉⵜ, ⵃⵎⴰ ⴰⴷ ⵜⵉⵍⵉ ⴳ ⵓⵙⵡⵉⵔ ⵏ ⵓⴳⴰⵏⵉ ⵏ ⴱⴰⴱ ⵏ ⵡⴰⴷⴷⵓⵔ ⴰⴷ ⵜ ⵉⵃⴹⵓ 
ⵕⴱⴱⵉ, ⴳ ⵓⵙⵡⵓⵔⵉ ⵅⴼ ⵜⵏⵓⴼⴰ ⵉⴷⴷⵔⵏ ⵏ ⵜⴳⵍⴷⵉⵜ ⵏ ⵍⵎⵖⵔⵉⴱ, ⴷ ⵓⵎⵣⴰⵖ ⵅⴼ 
ⵜⵎⵙⵍⴰⵢⵉⵏ ⵏⵏⵙ ⵜⵓⵖⴷⵉⵎⵉⵏ, ⴳ ⵓⵎⵣⵡⴰⵔⵓ ⵏⵏⵙⵏⵜ ⵜⴰⵎⵙⵍⴰⵢⵜ ⵏ ⵜⴰⵢⴰⵏⵜ ⵜⴰⵏⴰⴽⴰⵍⵜ ⵏ 
ⵜⴳⵍⴷⵉⵜ.

ⴰⵢⵍⵍⵉ ⴷ ⵉⴼⴰⵡⵏ ⴳ ⵓⵏⵎⵓⵇⵇⴰⵔ ⵏⵏⴰ ⵉⵙⵏⵎⴰⵍⴰ ⵓⵏⵙⵙⵉⵅⴼ ⵏ ⵓⵙⵇⵇⵉⵎ ⵏ 
ⵉⵎⵛⵛⵉⵡⴰⵕ ⴰⴽⴷ ⵉⴳⵎⴰⵎⵏ ⵏ ⵓⵙⵉⵔⴰ ⵏⵏⴰ ⵉⵜⵜⴰⵡⵥⵍⴰⵢⵏ ⵙ ⵓⵎⴹⴰⴽⴰⵕ ⴷ ⵓⵙⵖⵣⵏ 
ⵏ ⵓⵙⴰⵜⵉ ⴰⵎⴰⵜⴰⵢ ⵏ ⵓⵖⴰⵡⴰⵙ ⴰⵙⵜⵔⴰⵜⵉⵊⵉ ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ ⴳ ⵢⵉⴳⵔ ⵏ 
ⵜⴷⵉⴱⵍⵓⵎⴰⵙⵉⵜ ⵜⴰⴱⵕⵍⴰⵎⴰⵏⵉⵜ ⴳ ⵓⵣⴳⵏ ⵏ ⵜⵡⴰⵍⴰ 2024-2027, ⵏⵏⴰ ⵉⵙⴳⴰⴷⴷⴰ 
ⴰⵀⴰ ⵉⵙⵙⵎⵏⵉⴷ ⵜ ⵎⴰⵙⵙ ⵎⵓⵃⵎⵎⴷ ⵡⵍⴷ ⵕⵕⴰⵛⵉⴷ, ⴰⵎ ⵢⴰⵜ ⵏ ⵜⴽⴰⵕⴹⴰ ⵏ 
ⵓⴱⵔⵉⴷ ⵏ ⵜⵡⵓⵔⵉ ⵜⴰⴱⵕⵍⴰⵎⴰⵏⵉⵜ ⵜⴰⴷⵉⴱⵍⵓⵎⴰⵙⵉⵜ, ⵙ ⵓⵎⵙⴰⵙⴰ ⴷ ⵡⴰⵎⵎⴰⴽⵏ ⴷ 
ⵜⵙⵏⵜⴰⵢⵉⵏ ⵜⵉⵎⴰⵢⵏⵓⵜⵉⵏ, ⵙ ⵓⵙⵎⵀⵍ ⵏ ⵉⵏⴰⵡ ⴰⴳⵍⴷⴰⵏ ⴰⵎⴰⵜⵜⴰⵢ ⵏ ⴱⴰⴱ ⵏ ⵡⴰⴷⴷⵓⵔ 
ⴰⴷ ⵜ ⵉⵙⵙⵏⵔⵓ ⵕⴱⴱⵉ ⵢⴰⵡⵙ ⴰⵙ, ⴷ ⵓⵙⴽⵜⵉ ⵏ ⵓⵙⴷⴷⵉⴷ ⵏ ⴱⴰⴱ ⵏ ⵡⴰⴷⴷⵓⵔ, 

ⵜⴰⵡⴽⴰⵍⵜ ⵜⵓⵣⵔⵉⴼⵜ (2021-2027)ⵜⴰⵏⴰⵟⵟⵓⴼⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⴽⴽⵓⵥ 2024-2025

ⴰⴷ ⵜ ⵉⵃⴹⵓ ⵕⴱⴱⵉ, ⵉⵣⴷⵉⵏ  ⴷ ⵜⵎⵖⵔⵜ ⵏ ⵜⴷⵉⴱⵍⵓⵎⴰⵙⵉⵜ ⵜⴰⴱⵕⵍⴰⵎⴰⵏⵉⵜ ⴷ 
ⵜⵉⵍⴰⵍⵜ ⵉⵕⵡⴰⵏ ⵏⵏⴰ ⴰⵙ ⴷ ⵉⵇⵇⴰⵏⵏ ⵃⵎⴰ ⴳ ⵡⴰⵎⵎⴰⵥ ⵏ ⵡⴰⵏⵏⴰⵍ ⵉⵔⵏⴰⵏ ⵏ ⵜⵎⵖⵔⵉⴱⵉⵜ 
ⵏ ⵜⵏⵣⵔⵓⴼⵜ, ⴷ ⵓⵙⴱⵓⵖⵍⵓ ⵏ ⵡⴰⵡⵡⴰⵙ ⴰⴳⵔⴰⵖⵍⴰⵏ ⵉ ⵜⵙⵏⵜⴰⵢⵜ ⵉⴱⵓⵖⵍⴰⵏ ⵏ ⵓⵏⴱⴰⴹ 
ⴰⵏⵉⵎⴰⵏ ⴳ ⵜⵙⴳⵉⵡⵉⵏ ⵏ ⵢⵉⴼⴼⵓⵙ ⵏ ⵜⴳⵍⴷⵉⵜ ⵏ ⵍⵎⵖⵔⵉⴱ, ⵉⴳⴰⵏ ⵖⴰⵙ ⵢⴰⵏ ⵓⴼⵙⴰⵢ ⵏ 
ⵓⵎⵏⵣⴰⵖ ⴰⵙⴳⴰⵡⴰⵏ ⵉⵜⵜⴰⵡⵙⴽⴰⵔⵏ ⵅⴼ ⵜⵏⵣⵔⵓⴼⵜ ⵜⴰⵎⵖⵔⵉⴱⵉⵜ.

ⵙⴳ ⵜⵙⴳⴰ ⴰⴷ, ⵉⴳⴰ ⵓⵙⵎⵏⵉⴷ ⵏ ⵓⵙⴰⵜⵉ ⴰⵎⴰⵜⴰⵢ ⵏ ⵓⵖⴰⵡⴰⵙ ⴰⵙⵜⵔⴰⵜⵉⵊⵉ ⵏ 
ⵜⴷⵉⴱⵍⵓⵎⴰⵙⵉⵜ ⵜⴰⴱⵕⵍⴰⵎⴰⵏⵉⵜ ⴳ ⵓⵣⴳⵏ ⵏ ⵜⵡⴰⵍⴰ 2024-2027 ⴷ ⵓⵙⵖⵣⵏ ⵏⵏⵙ, ⵢⴰⵏ 
ⵏ ⵓⵙⵔⵙ ⴰⴷⵙⵍⴰⵏ ⴳ ⵓⴱⵔⵉⴷ ⵏ ⵓⵙⵔⵓⵙ ⵏ ⵓⵡⵜⵜⴰⵙ ⵏⵏⴰ ⵉⵔⴰⵏ ⴰⴷ ⵜⵉⵍⵉ ⵜⵎⵙⵍⴰⵢⵜ 
ⵜⴰⵏⴰⵎⵓⵔⵜ ⴷ ⵜⴰⵎⵣⵡⴰⵔⵓⵜ ⴳ ⵉⵙⵉⵣⵡⵔⵏ ⵏ ⵜⵡⵓⵔⵉ ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ, 
ⵙ ⵓⵙⴷⵓⵙ ⵏ ⵡⵓⵎⵄⵉⵏⵏ ⵏⵏⴰ ⵢⵓⵎⵥ ⵍⵎⵖⵔⵉⴱ ⵙ ⵜⵖⴰⵔⴰⵙⵜ ⵏ ⵓⵍⵜⴰⵖ ⵓⴷⵎⴰⵡⴰⵏ ⴷ 
ⵜⴹⴼⵕⵉ ⵜⵓⵏⵥⵉⵥⵜ ⵏ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴷ ⵡⵉⵙ ⵚⴹⵉⵚ, ⴰⴷ ⵜ 
ⵉⵙⵙⵏⵔⵓ ⵕⴱⴱⵉ ⵢⴰⵡⵙ ⴰⵙ.

ⵜⴳⴰ ⵜⵏⵜⴰⵎⵜ ⴰⴷ ⵏⵏⴰ ⵎⵉ ⵜⴱⴷⴷ ⴳ ⵜⵔⵙⴰⵍ ⵏⵏⵙ ⴷ ⵉⵡⵜⵜⴰⵙⵏ ⵏⵏⵙ ⵅⴼ ⵓⵙⵖⵓⴷⵓ 
ⵏ ⵜⵡⵓⵔⵉ ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ ⵙ ⵜⵎⵢⴰⴷⴰⵙⵉⵏ ⵜⵉⵎⴰⵢⵏⵓⵜⵉⵏ, ⵉⵡⴰⵜⵜⵙⵏ 
ⴰⵙⴷⵓⵙ ⵏ ⵓⵍⵜⴰⵖ ⵏⵏⵙ ⴳ ⵜⵎⵓⵏⵉⵏ ⴷ ⵜⵎⵙⵎⵓⵏⵉⵏ ⵜⵉⴱⵕⵍⴰⵎⴰⵏⵉⵢⵉⵏ ⵜⵉⵏⵎⵏⴰⴹⵉⵏ ⴷ 
ⵜⵎⵏⵥⴰⵡⵉⵏ ⴷ ⵜⴳⵔⴰⵖⵍⴰⵏⵉⵏ, ⴰⵡⴷ ⴳ ⵓⵙⴰⵜⵉ ⴰⵙⵉⵏⵔⴰⵏ, ⵃⵎⴰ ⴰⴷ ⵜⵉⵍⵉ ⵜⵎⵓⵏⵜ ⴷ 
ⵓⴱⵣⴰⵔ ⴰⴱⵕⵍⴰⵎⴰⵏⵉ ⴳ:

 - ⴰⵙⵓⵜⴳ ⵏ ⵡⴰⴷⴷⵓⵔ ⵉⵥⵍⵉⵏ ⵉⴳⴰⵏ ⵓⴼⵔⵉⴷ ⵏ ⵜⴳⵍⴷⵉⵜ ⵏ ⵍⵎⵖⵔⵉⴱ, ⵙ ⵜⵏⴰⵔⴰ 
ⵏ ⴱⴰⴱ ⵏ ⵡⴰⴷⴷⵓⵔ ⴰⴷ ⵜ ⵉⵃⴹⵓ ⵕⴱⴱⵉ, ⴳ ⵜⴽⴰⵕⴹⴰ ⵜⴰⵊⵢⵓⵙⵜⵔⴰⵜⵉⵊⵉⵜ 
ⵜⴰⵙⴳⴰⵡⴰⵏⵜ ⴷ ⵜⴳⵔⴰⵖⵍⴰⵏⵜ;
-  ⴰⵙⵓⵜⴳ ⵏ ⵜⵙⵏⵜⴰⵢⵉⵏ ⵜⵉⵎⴰⵜⵜⴰⵢⵉⵏ ⵜⵉⵙⵜⵔⴰⵜⵉⵊⵉⵢⵉⵏ ⵉⵣⵡⴰⵔⵏ ⵏ ⴱⴰⴱ ⵏ 
ⵡⴰⴷⴷⵓⵔ ⴰⴷ ⵜ ⵉⵙⵙⵏⵔⵓ ⵕⴱⴱⵉ ⵢⴰⵡⵙ ⴰⵙ, ⴳ ⵓⵙⵡⵉⵔ ⴰⵙⴳⴰⵡⴰⵏ ⴷ 
ⵓⴳⵔⴰⵖⵍⴰⵏ;
- ⴰⵙⵓⴼⵖ ⵏ ⵜⵖⵜⴰⵙⵉⵏ ⴷ ⵡⴰⴷⴷⴰⴷⵏ ⵉⴳⵎⴰⵏ ⵉⵙⵏⴰⵍⵏ ⵜⴰⵢⴰⵏⵜ ⵜⴰⵏⴰⴽⴰⵍⵜ ⵏ 
ⵜⴳⵍⴷⵉⵜ ⵏ ⵍⵎⵖⵔⵉⴱ ⴷ ⵜⵙⵏⵜⴰⵢⵜ ⵜⴰⵎⵖⵔⵉⴱⵉⵜ ⵏ ⵓⵏⴱⴰⴹ ⴰⵏⵉⵎⴰⵏ ⴳ ⵜⵙⴳⵉⵡⵉⵏ 
ⵏ ⵢⵉⴼⴼⵓⵙ ⵙⴷⴷⵓ ⵏ ⵓⴱⴰⴹ ⴰⵎⵖⵔⵉⴱⵉ.

ⵎⴽⴷⴰ ⴷ ⵜⵜⴰⴳⵎⵏⵜ ⵜⵙⵏⵜⴰⵢⵉⵏ ⴷ ⵜⵙⵓⵎⴰⵔ ⵜⵉⵎⴰⵢⵏⵓⵜⵉⵏ ⵏ ⵓⵙⵇⵇⵉⵎ ⵏ 
ⵉⵎⵛⵛⵉⵡⴰⵕ ⴳ ⵢⵉⴳⵔ ⵏ ⵜⴷⵉⴱⵍⵓⵎⴰⵙⵉⵜ ⵜⴰⴱⵕⵍⴰⵎⴰⵏⵉⵜ, ⴰⵎⵉ ⵜⵥⵍⵉ ⵜⵏⵜⴰⵎⵜ, ⵙⴳ 

ⵜⴰⵡⴽⴰⵍⵜ ⵜⵓⵣⵔⵉⴼⵜ (2021-2027)ⵜⴰⵏⴰⵟⵟⵓⴼⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⴽⴽⵓⵥ 2024-2025

ⵜⵔⵙⴰⵍ ⵏ ⵜⵙⵔⵜⵉⵜ ⵜⴰⴱⵕⵕⴰⵏⵉⵜ ⵏ ⵜⴳⵍⴷⵉⵜ ⵏ ⵍⵎⵖⵔⵉⴱ, ⴷ ⵜⵎⵓⵏⵜ ⴰⴽⴷ ⵉⵙⵉⵣⵡⵔⵏ 
ⵏⵏⵙ, ⵙ ⵓⵎⵙⴰⵙⴰ ⴷ ⵡⴰⵛⵛⵉⵍ ⵏ ⵜⵏⵓⴼⴰ ⵜⵉⵏⴰⴼⵍⵍⴰⵜⵉⵏ ⴷ ⵜⵎⵙⵍⴰⵢⵉⵏ ⵉⴷⴷⵔⵏ ⵏ 
ⵜⴳⵍⴷⵉⵜ, ⴷ ⵉⵙⵏⴼⵍⵏ ⵉⵊⵢⵓⵙⵔⵜⴰⵏⵏ ⴷ ⵉⴱⵓⵖⵍⵓⵜⵏ ⵉⵙⴳⴰⵡⴰⵏⵏ ⴷ ⵉⴳⵔⴰⵖⵍⴰⵏⵏ, ⴳ 
ⵓⵎⵣⵡⴰⵔⵓ ⵏⵏⵙⵏ:

	 ⴰⵙⴷⵓⵙ ⵏ ⵓⵎⵢⴰⵡⴰⵙ ⵉⴼⴼⵓⵙ-ⵉⴼⴼⵓⵙ ⴷ ⵓⵙⵕⵚⵚⴰ ⵏ ⵉⵣⴰⵍⵉⵡⵏ ⵏ 
ⵓⵎⵢⴰⵡⴰⵙ ⵉⵕⵡⴰⵏ ⴷ ⵓⵎⵢⴰⵡⴰⵙ ⵉⵙⵢⴰⴼⴰⵏ;
	 ⴰⵙⵡⵓⵔⵉ ⴰⵎⴰⵣⴰⵔ ⵅⴼ ⵓⵙⵡⵓⴷⴷⵓ ⵏ ⵜⵏⵥⴰⵕ ⵜⵉⵙⴳⴰⵡⴰⵏⵉⵏ ⴷ ⵜⴳⵔⴰⵖⵍⴰⵏⵉⵏ 
ⵉⵜⵜⵅⵉⵜⵉⵔⵏ;
	 ⴰⵙⵎⵢⴰⵏⴰⵡ ⵏ ⵉⵎⴷⵔⴰⵡⵏ ⴳ ⵎⵏⵏⴰⵡⵜ ⵏ ⵜⵙⵓⵏⴰⴹ ⵜⵉⵊⵢⵓⵙⵔⵜⴰⵏⵉⵏ, ⴷ ⵓⵙⴷⵓⵙ ⵏ 
ⵜⵉⵍⵉⵜ ⵜⴰⵎⵖⵔⵉⴱⵉⵜ ⴳ ⵜⵎⴰⴷⴷⴰⵙⵉⵏ ⵜⵉⴳⵔⴰⵖⵍⴰⵏⵉⵏ;
	 ⴰⵙⵕⵚⵚⴰ ⵏ ⵜⵉⵍⴰⵍⵜ ⵉⵣⵡⴰⵔⵏ ⵏ ⵍⵎⵖⵔⵉⴱ ⴳ ⵉⴳⵔⴰⵡⵏ ⵉⴹⴼⴰⵕⵏ ⵉ  ⵜⵉⵎⵜⵜⴰ 
ⵉⵎⵓⵏⵏ, ⴰⵡⴷ ⴳ ⵜⵎⵙⵍⴰⵢⵉⵏ ⵜⵉⴷⵙⵍⴰⵏⵉⵏ ⵏ ⵜⵎⴽⵜⵉⵜ ⵜⴰⴳⵔⴰⵖⵍⴰⵏⵜ;
	 ⴰⴹⴼⴼⵓⵕ ⵏ ⵓⵙⴷⵓⵙ ⴷ ⵜⵎⵓⵏⵜ ⴰⴽⴷ ⵉⵎⵙⴷⴷⵉⵜⵏ ⵏ ⵓⴷⵔⴰⵡ ⴷ ⵓⴱⵔⵉⴷ ⵏ 
ⵉⵎⵢⴰⵙⵙⴰⵜⵏ ⵉⵍⵍⴰⵏ ⴰⴽⴷ ⵉⵎⴷⵔⴰⵡⵏ ⴳ ⵓⵙⵡⵉⵔ ⴰⵕⵓⵏⴰⵎⵎⴰⵙ, ⵙ ⵜⵖⴰⵔⴰⵙⵜ 
ⵏ ⵜⵉⴽⴽⵉ ⵏ ⵜⵔⵎⵉⵜⵉⵏ ⵜⵉⵎⵏⵣⴰⵖ ⵏ ⵜⴳⵍⴷⵉⵜ ⵏ ⵍⵎⵖⵔⵉⴱ ⴳ ⵜⵓⴳⵜⵜ ⵏ ⵉⴳⵔⴰⵏ 
ⴷ ⵜⵎⵙⵍⴰⵢⵉⵏ ⵉⵙⵎⴷⵏ;
	 ⴰⵏⵏⵓⵕⵥⵎ ⴷ ⵓⵙⵕⵚⵚⴰ ⵏ ⵜⵎⵔⵙⵉ ⴳ ⵓⵙⵡⵉⵔ ⵏ ⵉⵙⴰⵢⵔⴰⵔⵏ ⵉⵊⵢⵓⵙⵔⵜⴰⵏⵏ 
ⵉⵅⴰⵜⴰⵔⵏ ⴰⵎ ⵜⵎⵏⴰⴹⵜ ⵏ ⵎⵔⵉⴽⴰⵏ ⵜⴰⵍⴰⵜⵉⵏⵉⵜ ⴷ ⴽⴰⵕⴰⵢⵉⴱ, ⴷ ⵓⵙⵙⴰⵔⵓ ⵏ 
ⵉⵎⵏⵉⴷⵏ ⵏⵏⴰ ⵉⴼⴽⴰ ⵓⵔⵣⴰⴼ ⴰⵎⵣⵔⴰⵢ ⵏ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴷ 
ⵡⵉⵙ ⵚⴹⵉⵚ ⴰⴷ ⵜ ⵉⵙⵙⵏⵔⵓ ⵕⴱⴱⵉ ⵢⴰⵡⵙ ⴰⵙ, ⵖⵔ ⵉⵡⴰⵏⴽⵏ ⵏ ⵜⵎⵏⴰⴹⵜ ⴰⴷ 
ⴳ ⵓⵙⴳⴳⵯⴰⵙ ⵏ 2004;
	 ⴰⵏⵏⴰⵍ ⵏ ⵡⴰⵏⵙⴰ ⵏ ⵜⵎⵏⵥⴰⵡⵜ ⵜⴰⴼⵔⵉⵇⵉⵜ ⴷ ⵉⵙⵓⵜⴰⵔ ⵏⵏⵙ ⴳ ⵜⵎⴰⴷⴷⴰⵙⵉⵏ 
ⴷ ⵉⵎⵙⴷⴷⵉⵜⵏ ⵉⴳⵜⵉⵔⴰⵏⵏ, ⴷ ⵓⵙⵕⵚⵚⴰ ⵏ ⵜⵎⴽⵜⵉⵜ ⵜⴰⴼⵔⵉⵇⵉⵜ ⴳ ⵜⵓⴳⵜⵜ ⵏ 
ⵉⴳⵔⴰⵏ ⵉⵣⴷⵉⵏ ⴷ ⵜⴳⵎⵉ ⴷ ⵜⵏⴼⵔⵓⵜ ⴷ ⵜⵏⴰⴳⵔⵉⵜ;
	 ⴰⵙⴷⵓⵙ ⵏ ⵉⵣⴷⴰⵢⵏ ⵏ ⵜⵉⴷⴷⵓⴽⵍⴰ ⴷ ⵓⵙⵕⵚⵚⴰ ⵏ ⵓⵎⵢⴰⵡⴰⵙ ⴰⵙⵓⵍⴰⵏ ⴰⴽⴷ 
ⵡⴰⵙⵢⴰ, ⴰⵡⴷ ⴰⵙⴷⵓⵙ ⵏ ⵜⵉⵍⴰⵍⵜ ⵏ ⵜⴳⵍⴷⵉⵜ ⴰⵎ ⵢⴰⵏ ⵓⵙⵎⵎⵣⴷⵉ ⵏⴳⵔ 
ⵡⴰⴼⵔⵉⵇⵢⴰ ⴷ ⵡⴰⵙⵢⴰ;
	 ⵜⵉⴹⴼⵕⵉ ⵏ ⵓⵏⵄⴰⵕ ⵅⴼ ⵜⵎⵙⵍⴰⵢⵉⵏ ⵜⵓⵖⴷⵉⵎⵉⵏ ⵏ ⵜⵎⵜⵜⵉ ⵜⴰⵄⵕⴰⴱⵜ ⴷ 
ⵜⵓⵙⵍⵉⵎⵜ, ⴳ ⵓⵎⵣⵡⴰⵔⵓ ⵏⵏⵙⵏⵜ ⴰⵙⵎⴰⵢⵏⵓ ⵏ ⵡⴰⴷⴷⴰⴷ ⵉⵕⵚⴰⵏ ⵉⵙⵏⴰⵍⵏ 
ⵜⴰⵎⵙⵍⴰⵢⵜ ⵜⴰⴼⵉⵍⵉⵚⵟⵉⵏⵉⵜ.

ⵜⴰⵡⴽⴰⵍⵜ ⵜⵓⵣⵔⵉⴼⵜ (2021-2027)ⵜⴰⵏⴰⵟⵟⵓⴼⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⴽⴽⵓⵥ 2024-2025

ⵀⴰ ⵏⵏ ⴰⵣⴷⴷⵓⵢ ⵉⴷⵓⵙⵏ ⴷ ⵓⵙⵎⴰⴷ ⴷ ⵓⵎⵛⴰⵡⴰⵕ ⴳⴰⵏ ⵜⴰⵎⴰⵜⴰⵔⵜ ⵉⴼⴰⵡⵏ 
ⴳ ⵜⵡⵓⵔⵉ ⵜⴰⴱⵕⵍⴰⵎⴰⵏⵉⵜ ⵜⴰⴷⵉⴱⵍⵓⵎⴰⵙⵉⵜ ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ ⴳ ⵓⵣⵎⵣ 
ⴰⴷ, ⴳ ⵓⵙⴰⵜⵉ ⵏ ⵢⴰⵏ ⵏ ⵓⵏⴳⵔⴰⵡ ⴰⴷⵉⴱⵍⵓⵎⴰⵙⵉ ⴰⵏⴰⵎⵓⵔ ⵉⵎⵓⵏⵏ, ⵏⵏⴰ ⵉⵙⵙⵉⴷⴷⵏ ⵙ 
ⵉⵏⴰⵡⵏ ⵉⴳⵍⴷⴰⵏⵏ ⵉⵎⴰⵜⵜⴰⵢⵏ ⵏ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴷ ⵡⵉⵙ ⵚⴹⵉⵚ 
ⴰⴷ ⵜ ⵉⵙⵙⵏⵔⵓ ⵕⴱⴱⵉ ⵢⴰⵡⵙ ⴰⵙ, ⴷ ⵜⵙⵏⵜⴰⵢⵉⵏ ⵏⵏⴰ ⵉⵙⵙⵓⴳⵓⵔ ⴱⴰⴱ ⵏ ⵡⴰⴷⴷⵓⵔ 
ⴰⴷ ⵜ ⵉⵃⴹⵓ ⵕⴱⴱⵉ ⴳ ⴽⵔⴰⵢⴳⴰⵜⵜ ⵉⴳⵔⴰⵏ.

ⴳ ⵓⵙⴰⵜⵉ ⴰⴷ, ⵉⵣⵔⵉ ⵓⵣⵎⵣ ⴰⴷ, ⵙ ⵓⴱⵣⴰⵔ ⵏ ⵇⴰⵃ ⵉⴼⵔⴷⴰⵙ ⵏ ⵓⵙⵇⵇⵉⵎ, 
ⵙ ⵢⴰⵜ ⵜⵏⴰⵟⵟⵓⴼⵜ ⵜⴰⵎⴰⵏⴰⵡⵜ ⴳ ⵓⵙⵡⵉⵔ ⴰⵙⵉⵏⵔⴰⵏ ⴷ ⵓⴳⵜⵉⵔⴰⵏ, ⴷ ⵓⵖⵎⵎⵓⵙ 
ⵏ ⵎⵏⵏⴰⵡⵜ ⵜⵙⴳⵉⵡⵉⵏ ⵜⵉⵊⵢⵓⵙⵔⵜⴰⵏⵉⵏ ⴳ ⵓⵎⴰⴹⴰⵍ, ⵍⵍⵉⴳ ⵉⵙⵙⴷⵓⵙ ⵓⵙⵇⵇⵉⵎ ⵏ 
ⵉⵎⵛⵛⵉⵡⴰⵕ ⴰⵏⵏⵓⵕⵥⵎ ⵏⵏⵙ ⵅⴼ ⵉⵙⴰⵢⵔⴰⵔⵏ ⵉⴱⵕⵍⴰⵎⴰⵏⵉⵢⵏ ⴳ ⵡⴰⴼⵔⵉⵇⵢⴰ 
ⴷ ⵓⵎⴰⴹⴰⵍ ⴰⵄⵕⴰⴱ ⴷ ⵎⴰⵔⵉⴽⴰⵏ ⵜⴰⵍⴰⵜⵉⵏⵉⵜ ⴷ ⴽⴰⵕⴰⵢⵉⴱ, ⴰⴽⴷ ⵡⴰⵙⵢⴰ, ⵙ 
ⵜⴷⵔⴰⵡⵜ ⵉⵕⵡⴰⵏ ⴳ ⵎⵏⵏⴰⵡ ⵉⵏⵎⵓⵇⵇⴰⵔⵏ ⴷ ⵉⵙⴳⵔⴰⵡⵏ, ⴷ ⵓⵙⴽⴰⵔ ⵏ ⵉⵔⵣⴰⴼⵏ 
ⵉⵎⴰⵏⴰⵡⵏ, ⴷ ⵓⵙⵏⵓⴱⴳ ⵏ ⵡⵓⴷⵎⴰⵡⵏ ⵉⵅⴰⵜⴰⵔⵏ ⵉⴱⵕⵍⴰⵎⴰⵏⵉⵢⵏ ⴷ ⵡⵓⵏⴱⵉⴹⵏ ⴷ 
ⵉⵏⵎⵓⵍⵍⵉⵜⵏ ⵢⴰⵜⵜⵓⵢⵏ, ⴷ ⵓⵙⵏⵎⴰⵍⴰ ⵏ ⵉⵎⵓⵙⵙⵓⵜⵏ ⵉⵅⴰⵜⴰⵔⵏ ⵙ ⵉⵡⵉⵣ ⵢⴰⵜⵜⵓⵢⵏ ⵏ 
ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴷ ⵡⵉⵙ ⵚⴹⵉⵚ ⴰⴷ ⵜ ⵉⵙⵙⵏⵔⵓ ⵕⴱⴱⵉ ⵢⴰⵡⵙ 
ⴰⵙ, ⴰⵎ «ⵓⵙⴳⵔⴰⵡ ⴰⴱⵕⵍⴰⵎⴰⵏⵉ ⵏ ⵓⵎⵢⴰⵡⴰⵙ ⴰⴷⵎⵙⴰⵏ ⵏⴳⵔ ⵍⵎⵖⵔⵉⴱ ⴷ ⵜⴳⵔⵓⵎⵎⴰ 
ⵜⴰⴷⵎⵙⴰⵏⵜ ⴷ ⵜⵥⵕⴼⴰⵏⵜ ⵏ ⵡⴰⵎⵎⴰⵙ ⵏ ⵡⴰⴼⵔⵉⵇⵢⴰ (ⵙⵉⵎⴰⴽ)» ⴷ «ⵓⵙⴳⵔⴰⵡ ⵏ 
ⵓⵎⵙⴰⵡⴰⵍ ⴰⴱⵕⵍⴰⵎⴰⵏⵉ ⵉⴼⴼⵓⵙ-ⵉⴼⴼⵓⵙ» ⵙ ⵜⵉⵍⵉⵜ ⵏ ⵢⴰⵏ ⵏ ⵡⴰⴳⵏⴰⵔ ⴷ ⵙⵏⴰⵜ ⴷ 
ⵎⵔⴰⵡⵜ (32) ⵏ ⵜⵏⵙⵙⵉⵅⴼⵜ ⴷ ⵓⵏⵙⵙⵉⵅⴼ, ⴷ «ⵓⵙⴳⵔⴰⵡ ⴰⴱⵕⵍⴰⵎⴰⵏⵉ ⴰⴷⵎⵙⴰⵏ 
ⴰⵕⵓⵏⴰⵎⵎⴰⵙ ⴷ ⵓⵥⵍⴰⵏ», ⵉⵙⴷⴷⵉⴷ ⵙ ⵓⵢⵏⵏⴰ ⴰⵏⵏⴰⵍ ⵏⵏⵙ ⴰⵎⵖⵍⴰⵍ ⵉ ⵜⵙⵏⵜⴰⵢⵉⵏ ⵏ 
ⵓⵎⵢⴰⵡⴰⵙ ⵉⴼⴼⵓⵙ-ⵉⴼⴼⵓⵙ, ⴷ ⵓⵙⵕⵚⵚⴰ ⵏ ⵡⴰⴷⴷⵓⵔ ⵏ ⵍⵎⵖⵔⵉⴱ ⴰⵎ ⵢⴰⵏ 
ⵓⵎⵙⴽⴰⵔ ⴰⴷⵙⵍⴰⵏ ⴳ ⵓⵙⴷⵓⵙ ⵏ ⵓⵎⵙⴰⵡⴰⵍ ⴷ ⵓⵙⵓⴷⵙ ⵏⴳⵔ ⵉⵎⴰⴷⴰⵏⵏ ⴷ ⵉⴱⵕⵍⴰⵎⴰⵏⵏ, 
ⴷ ⵜⵎⵓⵏⵜ ⵜⴰⴱⵕⵍⴰⵎⴰⵏⵉⵜ ⴰⴽⴷ ⵓⵙⵕⵚⵚⴰ ⵏ ⵜⵓⵙⵏⵜ ⵜⴰⴳⵔⴰⵖⵍⴰⵏⵜ ⵉⵜⵜⴳⵎⴰⵏ ⵙ 
ⵜⵙⵏⵜⴰⵢⵜ ⵏ ⵓⵏⴱⴰⴹ ⴰⵏⵉⵎⴰⵏ ⵉⴳⴰⵏ ⵖⴰⵙ ⵢⴰⵏ ⵓⴼⵙⴰⵢ ⴰⵏⵉⵍⴰⵡ ⵏ ⵓⵙⵎⵙⴰⵙⴰ ⵏ ⵓⵎⵏⵣⴰⵖ 
ⵉⵜⵜⴰⵡⵙⴽⴰⵔⵏ ⵅⴼ ⵜⵏⵣⵔⵓⴼⵜ ⵜⴰⵎⵖⵔⵉⴱⵉⵜ.

ⵉⵣⵎⵔ ⴰⴷ ⵢⵉⵍⵉ ⵓⵥⵍⴰⵢ ⵏ ⵉⴼⵔⴷⴰⵙ ⵉⵅⴰⵜⴰⵔⵏ ⵏ ⵜⵏⴰⵟⵟⵓⴼⵜ ⴰⴷ ⴰⵎⵎⵓ:

 -  ⵜⴰⵙⵉⵍⴰⵡⵜ ⵏ ⵢⴰⵏ ⵏ ⵓⵖⴰⵡⴰⵙ ⴰⵙⵜⵔⴰⵜⵉⵊⵉ ⴰⵎⴰⵏⴰⵡ, ⵢⵓⴷⴼⵏ ⴰⵀⴰ ⵉⵏⵏⵓⵕⵥⵎ, ⴳ 
ⵓⵣⴳⵏ ⵏ ⵜⵡⴰⵍⴰ 2024-2027, ⵙ ⵓⵎⵙⴰⵙⴰ ⴷ ⵡⴰⵎⵎⴰⴽⵏ ⴷ ⵜⵙⵏⵜⴰⵢⵉⵏ ⵜⵉⵎⴰⵢⵏⵓⵜⵉⵏ 
ⵉⵜⵜⵓⵙⵓⵎⵔⵏ ⴳ ⵢⵉⴳⵔ ⵏ ⵜⴷⵉⴱⵍⵓⵎⴰⵙⵉⵜ ⵜⴰⴱⵕⵍⴰⵎⴰⵏⵉⵜ, ⴳ ⵓⵎⵣⵡⴰⵔⵓ ⵏⵏⵙⵏⵜ:



28

ⵜⴰⴳⴹⵡⵉⵜ ⵜⴰⵎⵣⵣⴳⴰⵔⵜ

ⵜⴰⵡⴽⴰⵍⵜ ⵜⵓⵣⵔⵉⴼⵜ (2021-2027)ⵜⴰⵏⴰⵟⵟⵓⴼⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⴽⴽⵓⵥ 2024-2025

	 ⴰⵙⵡⵓⵔⵉ ⵙ ⵜⴳⵔⵓⵎⵎⵉⵏ ⵜⵉⵊⵢⵓⵙⵔⵜⴰⵏⵉⵏ ⵙ ⵜⵖⴰⵔⴰⵙⵜ ⵏ ⵉⵙⵓⵏⴰⴹ 
ⵉⵊⵖⵔⴰⴼⵉⵢⵏ ⵉⵎⵏⵥⴰⵡⵏ ⴷ ⵉⵙⴳⴰⵡⴰⵏⵏ, ⵙ ⵓⵎⵙⴰⵙⴰ ⴷ ⵉⵥⴹⵡⴰⵏ 
ⵏ ⵜⵎⴰⵡⴰⵙⵜ ⵏ ⵉⵙⴽⴽⵉⵏⵏ ⵏ ⴱⵕⵕⴰ ⴷ ⵓⵎⵢⴰⵡⴰⵙ ⴰⴼⵔⵉⵇⵉ ⴷ 
ⵉⵎⵖⵔⴰⴱⵉⵢⵏ ⵉⵣⴷⵖⵏ ⴳ ⴱⵕⵕⴰ;
	 ⴰⵙⵙⴰⵔⵓ ⵏ ⵜⵏⴼⴰⵍⵉⵜ ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ ⵙⵍⴰⵡⴰⵏ ⴰⴽⴽⵯ 
ⴰⴼⵔⴷⵉⵙ ⴰⴷⵎⵙⴰⵏ, ⵙ ⵓⵙⵏⵎⴰⵍⴰ ⵏ ⵉⵏⵎⵓⵇⵇⴰⵔⵏ ⵉⵎⴰⵣⴰⵔⵏ, ⴷ 
ⵓⵙⵔⵓⵙ ⵏ ⵉⵙⴳⵔⴰⵡⵏ ⵉⴱⵕⵍⴰⵎⴰⵏⵉⵢⵏ ⵉⴷⵎⵙⴰⵏⵏ ⵉⵎⴰⵢⵏⵓⵜⵏ, ⴰⴽⴷ 
ⵜⵎⵓⵏⵉⵏ ⵜⵉⴱⵕⵍⴰⵎⴰⵏⵉⵢⵉⵏ ⵜⵉⵎⴷⵔⴰⵡⵉⵏ ⵉⵍⴰⵏ ⴰⴷⵔⵉⵣ ⴰⴷⵎⵙⴰⵏ, 
ⵙ ⵓⵎⵙⴰⵙⴰ ⴷ ⵉⵙⵉⵣⵡⵔⵏ ⵏ ⵜⵙⵔⵜⵉⵜ ⵜⴰⴱⵕⵕⴰⵏⵉⵜ ⵏ ⵜⴳⵍⴷⵉⵜ ⵏ 
ⵍⵎⵖⵔⵉⴱ;
	 ⴰⵙⵡⵓⵔⵉ ⵅⴼ ⵓⵙⵔⵓⵙ ⵏ ⵉⵙⴳⵔⴰⵡⵏ ⵉⴱⵕⵍⴰⵎⴰⵏⵉⵢⵏ ⵉⵙⵉⵏⵔⴰⵏⵏ 
ⵉⵎⴰⵢⵏⵓⵜⵏ, ⴰⴽⴷ ⵉⵡⴰⵏⴽⵏ ⵉⵎⵉⴹⵉⵚⵏ, ⴳ ⵓⵙⵡⵉⵔ ⵏ ⴽⵔⴰⵢⴳⴰⵜⵜ 
ⵜⵙⴳⵉⵡⵉⵏ ⵜⵉⵊⵢⵓⵙⵔⵜⴰⵏⵉⵏ;
	 ⴰⵙⵉⵍⵉ ⵏ ⵜⵙⵇⵇⴰⵏ ⴷ ⵡⴰⴷⴷⴰⴷ ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ ⴳ ⵜⵎⵓⵏⵉⵏ 
ⵜⵉⴱⵕⵍⴰⵎⴰⵏⵉⵢⵉⵏ ⵜⵉⵏⵎⵏⴰⴹⵉⵏ ⴷ ⵜⵎⵏⵥⴰⵡⵉⵏ ⴷ ⵜⴳⵔⴰⵖⵍⴰⵏⵉⵏ, ⴳ 
ⵓⵎⵣⵡⴰⵔⵓ ⵏⵏⵙⵏⵜ ⵉⴱⵕⵍⴰⵎⴰⵏⵏ ⵏ ⵎⵉⵔⵉⴽⴰⵏ ⵜⴰⵍⴰⵜⵉⵏⵉⵜ ⴷ ⴽⴰⵕⴰⵢⵉⴱ, 
ⴷ ⵓⴳⵔⴰⵡ ⴰⴱⵕⵍⴰⵎⴰⵏⵉ ⵏ ⵓⵙⵇⵇⵉⵎ ⵏ ⵓⵕⵓⴱⴱⴰ;
	 ⴰⵙⴳⵓⴷⵉ ⵏ ⵉⵔⵣⴰⴼⵏ ⵉ ⵜⵙⴳⵉⵡⵉⵏ ⵏ ⵢⵉⴼⴼⵓⵙ ⵙⴳ ⵜⵏⵉⵍⴰ ⵏ ⵉⴽⴰⴱⴰⵕⵏ 
ⵉⴱⵕⵕⴰⵏⵉⵢⵏ ⵃⵎⴰ ⴰⴷ ⵙⵙⵉⴳⴳⵏ ⵏⵉⵛⴰⵏ ⵉⵙⴰⵡⵔⵏ ⵉⵙⵜⵔⴰⵜⵉⵊⵉⵢⵏ ⴷ 
ⵉⵙⵏⵜⴰⵢ ⵉⵏⴳⵎⴰ ⵉⴷⵎⵙⴰⵏⵏ ⴷ ⵉⵏⴼⴳⴰⵏⵏ ⵏⵏⴰ ⵉⵕⵥⵎ ⴱⴰⴱ ⵏ ⵡⴰⴷⴷⵓⵔ 
ⴰⴳⵍⵍⵉⴷ ⵎⵓⵃⵎⵎⴷ ⵡⵉⵙ ⵚⴹⵉⵚ ⴰⴷ ⵜ ⵉⵙⵙⵏⵔⵓ ⵕⴱⴱⵉ ⵢⴰⵡⵙ ⴰⵙ, 
ⴷ ⵓⵎⵢⴰⵡⴰⴹ ⴰⴽⴷ ⵉⵎⵙⵜⵉⵢⵏ ⵉⴷⵖⵔⴰⵏⵏ ⴷ ⵉⵎⵖⴰⵔⵏ ⵏ ⵜⵇⴱⵉⵍⵉⵏ ⵏ 
ⵜⵏⵣⵔⵓⴼⵜ ⴷ ⵉⵎⵓⵙⵙⵓⵜⵏ ⵏ ⵡⴰⵎⵓⵏ ⵓⵖⵔⵉⵎ;
	 ⴰⵕⵥⵥⵓⵎ ⵏ ⵉⵙⵓⵔⴰ ⵉⵎⴰⵢⵏⵓⵜⵏ ⴰⴽⴷ ⵜⵎⵓⵏⵉⵏ ⵜⵉⴱⵕⵍⴰⵎⴰⵏⵉⵢⵉⵏ 
ⵜⵉⵏⵎⵏⴰⴹⵉⵏ ⴷ ⵉⵙⵇⵇⵉⵎⵏ ⵉⵎⵉⵡⵉⵢⵏ ⴳ ⵡⴰⴼⵔⵉⵇⵢⴰ ⴷ ⵡⴰⵙⵢⴰ;
	 ⴰⵙⵕⵚⵚⴰ ⵏ ⵢⴰⵜ ⵜⴷⵉⴱⵍⵓⵎⴰⵙⵉⵜ ⵏ ⵉⵙⴳⵔⴰⵡⵏ ⴷ ⵓⵎⵓⵜⵜⵉ ⵖⵔ 
ⵉⵙⵇⵇⵉⵎⵏ ⵏ ⵉⵎⵖⴰⵔⵏ ⴷ ⵉⵙⵇⵇⵉⵎⵏ ⵉⵎⵉⵡⵉⵢⵏ ⴳ ⵓⵎⴰⴹⴰⵍ ⴳ ⵓⵙⴰⵜⵉ 
ⵏ ⵓⵙⵎⴰⴷ ⴰⵙⵖⵏⴰⵏ ⴰⴽⴷ ⵓⵙⵇⵇⵉⵎ ⵏ ⵉⵎⵓⵔⴰ;
	 ⴰⵙⴽⴰⵔ ⵏ ⵜⴼⵔⴳⴰⵏⵉⵏ ⵜⵉⴱⵕⵍⴰⵎⴰⵏⵉⵢⵉⵏ ⵜⵉⵙⵜⵔⴰⵜⵉⵊⵉⵢⵉⵏ ⴳ 
ⵓⵙⵡⵉⵔ ⵏ ⵜⵎⵓⵏⵉⵏ ⵜⵉⴱⵕⵍⴰⵎⴰⵏⵉⵢⵉⵏ ⵜⵉⵏⵎⵏⴰⴹⵉⵏ ⴷ ⵜⵎⵏⵥⴰⵡⵉⵏ ⴷ 
ⵜⴳⵔⴰⵖⵍⴰⵏⵉⵏ;

ⵜⴰⵡⴽⴰⵍⵜ ⵜⵓⵣⵔⵉⴼⵜ (2021-2027)ⵜⴰⵏⴰⵟⵟⵓⴼⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⴽⴽⵓⵥ 2024-2025

	 ⴰⵙⴽⴰⵔ ⵏ ⵢⴰⵜ «ⵜⴷⴰⴱⵓⵜ ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ ⵏ ⵜⴷⵉⴱⵍⵓⵎⴰⵙⵉⵜ 
ⵜⴰⴱⵕⵍⴰⵎⴰⵏⵉⵜ ⴷ ⵓⵎⵙⴰⵡⴰⵍ ⵉⴼⴼⵓⵙ-ⵉⴼⴼⵓⵙ» ⵉⵡⴰⵜⵜⵙⵏ 
ⴰⴱⵣⴰⵔ ⴰⴱⵕⵍⴰⵎⴰⵏⵉ ⴳ ⵓⵙⴷⵓⵙ ⵏ ⵉⵣⴷⴰⵢⵏ ⵏ ⵜⵉⴷⴷⵓⴽⵍⴰ ⴷ 
ⵓⵙⵕⵚⵚⴰ ⵏ ⵓⵎⵢⴰⵡⴰⵙ ⴰⵙⵓⵍⴰⵏ ⴰⴽⴷ ⵉⵡⴰⵏⴽⵏ ⵏ ⵢⵉⴼⴼⵓⵙ ⴷ ⵓⵙⵔⵓⵙ 
ⵏ ⵢⴰⵏ ⵏ ⵓⵥⵏⵥⵕ ⵏ ⵜⴳⵍⴷⵉⵜ ⵏ ⵍⵎⵖⵔⵉⴱ, ⵙ ⵜⵏⴰⵔⴰ ⵏ ⴱⴰⴱ ⵏ ⵡⴰⴷⴷⵓⵔ 
ⴰⴳⵍⵍⵉⴷ ⵎⵓⵃⵎⵎⴷ ⵡⵉⵙ ⵚⴹⵉⵚ ⴰⴷ ⵜ ⵉⵙⵙⵏⵔⵓ ⵕⴱⴱⵉ ⵢⴰⵡⵙ 
ⴰⵙ, ⴷ ⵓⵙⵕⵚⵚⴰ ⵏ ⵜⵉⵍⴰⵍⵜ ⵏⵏⵙ ⵉⵣⵡⴰⵔⵏ ⵉⴳⴰⵏ ⴰⵎ ⵢⴰⵏ ⵉⴼⵉⵍⵉ 
ⴷ ⵜⴷⴰⴱⵓⵜ ⵏ ⵓⵎⵙⴰⵡⴰⵍ ⵏⴳⵔ ⵉⵡⴰⵏⴽⵏ ⵏ ⵢⵉⴼⴼⵓⵙ, ⴷ ⵓⵙⵕⵚⵚⴰ ⵏ 
ⵉⵣⴰⵍⵉⵡⵏ ⵏ ⵜⵡⵉⵙⵉ ⵉⵕⵡⴰⵏ ⴷ ⵓⵎⵢⴰⵡⴰⵙ ⵉⵙⵢⴰⴼⴰⵏ;
	 ⴰⵙⵔⵓⵙ ⵏ «ⵓⵥⵟⵟⴰ ⵏ ⵉⵏⴼⵍⴰⵙ ⵉⵎⴰⵜⴰⵢⵏ ⵏ ⵉⵡⴰⵏⴽ ⵏ ⵢⵉⴼⴼⵓⵙ» ⴰⵎ 
ⵢⴰⵏ ⵡⴰⵎⵎⴰⴽ ⴰⵎⴰⵢⵏⵓ ⵏ ⵓⵙⵖⵔⵜ ⵏ ⵉⵙⵓⴳⴰⵎ ⵉⵏⴼⴳⴰⵏⵏ, ⵢⵉⵍⵉ ⵖⵔⵙ 
ⵢⴰⵜ ⵏ ⵜⵥⴹⴰⵕⵜ ⵏ ⵓⵙⴱⴷⴷⵉ ⵏ ⵜⵏⵥⴰⵕ ⵏ ⵉⵎⴰⵍ.

-  ⴰⵍⵜⴰⵖ ⴰⵅⴰⵜⴰⵔ ⵏ ⵜⵣⵓⵏⴰ ⵜⵉⵎⵖⵍⴰⵍⵉⵏ ⵜⵉⵏⴰⵎⵓⵔⵉⵏ ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ 
ⴳ ⵉⴳⵔⴰⵡⵏ ⵏ ⵓⵙⵖⵜⵙ ⵏ ⵜⵎⵓⵏⵉⵏ ⵜⵉⴱⵕⵍⴰⵎⴰⵏⵉⵢⵉⵏ ⵜⵉⵏⵎⵏⴰⴹⵉⵏ ⴷ ⵜⴳⵔⴰⵖⵍⴰⵏⵉⵏ 
ⴰⴼⴰⴷ ⴰⴷ ⵜⴻⵜⵜⵓⵙⴼⵍⵙ ⵜⵉⵍⵉⵜ ⵉⴷⵓⵙⵏ ⵉⵍⴰⵏ ⵉⴹⵉⵚ ⴳ ⵜⵖⵜⴰⵙⵉⵏ ⴷ ⵉⵙⵖⵍⴰⴼ, 
ⴷ ⵓⵙⴷⵓⵙ ⵏ ⵓⵎⵣⴰⵖ ⵉⴱⵓⵖⵍⴰⵏ ⵅⴼ ⵜⵏⵓⴼⴰ ⵜⵉⵎⵉⴷⵉⵔⵉⵏ ⵏ ⵜⴳⵍⴷⵉⵜ ⵏ ⵍⵎⵖⵔⵉⴱ, 
ⵙ ⵡⵓⴹⵓⴼ ⵏ ⵜⵔⵙⵓⵜⵉⵏ, ⴰⵎ ⵓⵎⴰⵔⵉ ⵏ ⵓⵏⵙⵙⵉⵅⴼ ⵏ ⵓⴱⵕⵍⴰⵎⴰⵏ ⵏ ⵢⵉⵍⵍ ⴰⵏⴰⵎⵎⴰⵙ, 
ⴷ ⵓⵏⵙⵙⵉⵅⴼ ⵏ ⵜⵙⵇⵇⵉⵎⵜ ⵏ ⵓⵎⵢⴰⵡⴰⵙ ⴰⵙⵔⵜⴰⵏ ⴷ ⵓⵏⴼⵔⴰⵏ ⴳ ⵜⵎⴰⴷⴷⴰⵙⵜ 
ⴰⴷ ⵜⴰⵏⴰⵎⵎⴰⵙⵜ, ⴷ ⵓⴳⵎⴰⵎ ⵏ ⵓⵙⵉⵔⴰ ⵏ ⵜⵙⵇⵇⵉⵎⵜ ⵜⴰⵎⵖⵍⴰⵍⵜ ⵉⵥⵍⵉⵏ ⵙ 
ⵜⴷⵉⵎⵓⵇⵕⴰⵟⵉⵜ ⴷ ⵉⵣⵔⴼⴰⵏ ⵏ ⵓⴼⴳⴰⵏ ⴳ ⵜⵎⵓⵏⵜ ⵜⴰⴱⵕⵍⴰⵎⴰⵏⵉⵜ ⵜⴰⴳⵔⴰⵖⵍⴰⵏⵜ, 
ⴷ ⵜⵙⵇⵇⵉⵎⵜ ⵏ ⵜⵖⴰⵡⵙⵉⵡⵉⵏ ⵜⵉⴷⵎⵙⴰⵏⵉⵏ ⴳ ⵓⴱⵕⵍⴰⵎⴰⵏ ⴰⵄⵕⴰⴱ, ⴷ ⵓⵏⵙⵙⵉⵅⴼ 
ⵏ ⵜⵙⵇⵇⵉⵎⵜ ⵉⵥⵍⵉⵏ ⵙ ⵜⵖⴰⵡⵙⵉⵡⵉⵏ ⵜⵉⴷⵍⵙⴰⵏⵉⵏ ⴳ ⵓⴳⵔⴰⵡ ⴰⴱⵕⵍⴰⵎⴰⵏⵉ ⵏ 
ⵜⵎⵓⵏⵜ ⵉ ⵢⵉⵍⵍ ⴰⵏⴰⵎⵎⴰⵙ.

-  ⴳ ⵓⵙⴰⵜⵉ ⴰⴷ, ⵉⵎⵉⵥ ⵏ ⵜⵏⵙⵙⵉⵅⴼⵜ ⵏ ⵜⵣⵍⵖⴰ ⵏ ⵉⵙⵇⵇⵉⵎⵏ ⵏ ⵉⵎⵖⴰⵔⵏ ⴷ 
ⵓⵎⵛⴰⵡⴰⵕ ⴷ ⵉⵙⵇⵇⵉⵎⵏ ⵉⵎⵉⵡⵉⵢⵏ ⴳ ⵡⴰⴼⵔⵉⵇⵢⴰ ⴷ ⵓⵎⴰⴹⴰⵍ ⴰⵄⵕⴰⴱ, ⵙⴳ 
ⵜⵏⵉⵍⴰ ⵏ ⵎⴰⵙⵙ ⵎⵓⵃⵎⵎⴷ ⵡⵍⴷ ⵕⵕⴰⵛⵉⴷ, ⴰⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ, 
ⴰⵙⴽⴰⵔ ⵏ ⵢⴰⵜ ⵏ ⵜⴷⵉⵏⴰⵎⵉⵜ ⵉⴷⵓⵙⵏ ⴳ ⵓⵙⵡⵉⵔ ⵏ ⵜⵙⵇⵇⴰⵏ ⵜⵉⴱⵕⵍⴰⵎⴰⵏⵉⵢⵉⵏ 
ⵜⵉⴼⵔⵉⵇⵉⵢⵉⵏ - ⵜⵉⵄⵕⴰⴱⵉⵏ ⴷ ⵓⵣⴷⴷⵓⵢ ⵏ ⵉⵣⴷⴰⵢⵏ ⴰⴽⴷ ⵜⵎⵏⴰⴹⵜ ⵏ ⵎⵉⵔⵉⴽⴰⵏ 
ⵜⴰⵍⴰⵜⵉⵏⵉⵜ ⴷ ⴽⴰⵕⴰⵢⵉⴱ ⵙ ⵉⵔⵣⴰⴼⵏ ⵉⵎⴰⵏⴰⵡⵏ ⴷ ⵜⵉⵏⴰⵡⵉⵏ ⵜⵉⵎⴰⵣⴰⵔⵉⵏ ⴷ 
ⵓⵙⵔⵓⵙ ⵏ ⵉⵙⴳⵔⴰⵡⵏ ⵉⴱⵕⵍⴰⵎⴰⵏⵉⵢⵏ ⵉⴷⵎⵙⴰⵏⵏ ⵉⵎⴰⵣⴰⵔⵏ.

ⵜⴰⵡⴽⴰⵍⵜ ⵜⵓⵣⵔⵉⴼⵜ (2021-2027)ⵜⴰⵏⴰⵟⵟⵓⴼⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⴽⴽⵓⵥ 2024-2025

-   ⴰⵙⵔⵓⵙ ⴷ ⵡⵓⴹⵓⴼ ⵏ ⵜⵏⵙⵙⵉⵅⴼⵜ ⵜⴰⵎⴰⵣⴰⵔⵜ ⵏ «ⵓⵙⴳⵔⴰⵡ ⴰⴱⵕⵍⴰⵎⴰⵏⵉ 
ⴰⴷⵎⵙⴰⵏ ⵍⵎⵖⵔⵉⴱ - ⵎⵉⵔⵉⴽⴰⵏ ⵜⴰⵍⴰⵜⵉⵏⵉⵜ ⴷ ⴽⴰⵕⴰⵢⵉⴱ», ⵏⴳⵔ ⵓⵙⵇⵇⵉⵎ ⵏ 
ⵉⵎⵛⵛⵉⵡⴰⵕ ⴷ ⵓⴱⵕⵍⴰⵎⴰⵏ ⵏ ⵎⵉⵔⵉⴽⴰⵏ ⵜⴰⵍⴰⵜⵉⵏⵉⵜ ⴷ ⴽⴰⵕⴰⵢⵉⴱ, ⴰⵎ ⵢⴰⵜ ⵏ 
ⵜⵙⵏⵜⴰⵢⵜ ⵉⵙⴰⴷⵎⴰⵔⵏ ⵉ ⵡⴰⵙⵙⴰⵔ ⵏ ⵓⵙⴷⵔⵓ ⵏ ⵜⵙⵇⵇⴰⵏ ⵜⵉⵙⵜⵔⴰⵜⵉⵊⵉⵢⵉⵏ 
ⵏⴳⵔ ⵙⵏⴰⵜ ⵏ ⵜⵎⵔⵙⴰⵍ, ⴷ ⵓⵙⴽⴰⵔ ⵏ ⵢⴰⵏ ⵏ ⵓⵙⴰⵢⵔⴰⵔ ⴰⵎⵖⵍⴰⵍ ⵏ ⵓⵎⵙⴰⵡⴰⵍ 
ⴰⴱⵕⵍⴰⵎⴰⵏⵉ ⴰⵏⴳⵔⴰⵙⴳⴰⵡⴰⵏ ⵍⵍⵉ ⵔⴰⴷ ⵉⵙⵙⴷⵓⵙ ⴰⵎⵢⴰⵡⴰⵙ ⴷ ⵓⵙⵏⴰⵍ ⵏ 
ⵜⵡⵓⵔⵉ ⴳ ⵜⵎⵙⵍⴰⵢⵉⵏ ⵉⵍⴰⵏ ⴰⴽⴰⵎⴷ ⴰⵎⴰⵣⴰⵔ.

-  ⴰⵙⵔⵓⵙ ⵏ «ⵓⵙⴳⵔⴰⵡ ⵏ ⵓⵎⵙⴰⵡⴰⵍ ⴰⴱⵕⵍⴰⵎⴰⵏⵉ ⵏⴳⵔ ⵍⵎⵖⵔⵉⴱ ⴷ 
ⵎⵉⵔⵉⴽⴰⵏ ⵜⴰⵏⴰⵎⵎⴰⵙⵜ ⴷ ⴽⴰⵕⴰⵢⵉⴱ», ⴳ ⵓⵙⴰⵜⵉ ⵏ ⵓⵙⴳⵔⴰⵡ ⵏ ⵜⵏⵙⵙⵉⵅⴼⵉⵏ 
ⴷ ⵉⵏⵙⵙⵉⵅⴼⵏ ⵏ ⵉⵙⵇⵇⵉⵎⵏ ⵓⵣⵔⵉⴼⵏ ⴳ ⵎⵉⵔⵉⴽⴰⵏ ⵜⴰⵏⴰⵎⵎⴰⵙⵜ ⴷ ⴽⴰⵕⴰⵢⵉⴱ ⴷ 
ⵍⵎⵉⴽⵙⵉⴽ (ⴼⵓⴱⵕⵉⵍ) ⴰⵎ ⵢⴰⵏ ⵏ ⵓⵙⴰⵜⵉ ⵏ ⵓⵙⴷⵓⵙ ⵏ ⵓⵎⵢⴰⵡⴰⴹ ⴷ ⵓⵣⴷⴷⵓⵢ ⴷ 
ⵓⵙⵏⵎⵍ ⵙ ⵜⵥⵉⴹⴰⵕ ⵜⵉⵏⴳⵎⴰ ⵏ ⵜⴳⵍⴷⵉⵜ ⵏ ⵍⵎⵖⵔⵉⴱ ⴷ ⵜⵎⵉⵣⴰⵔ ⵜⵉⴳⵎⴰⵎⵉⵏ ⴳ 
ⵓⵙⴳⵔⴰⵡ ⵏ ⴼⵓⴱⵕⵉⵍ, ⵍⵍⵉⴳ ⵜⵜⴰⵡⴼⴽⴰ ⵜⵏⵙⵙⵉⵅⴼⵜ ⵜⴰⵎⴰⵣⴰⵔⵜ ⵏ ⵓⵙⴳⵔⴰⵡ 
ⵉ ⵎⴰⵙⵙ ⵎⵓⵃⵎⵎⴷ ⵡⵍⴷ ⵕⵕⴰⵛⵉⴷ, ⴰⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ, 
ⴷ ⵎⴰⵙⵙ ⵍⵡⵉⵙ ⵔⵓⵍⴰⵏⴷⵓ ⵔⵉⴷⵓⵏⴷⵓ ⴳⵉⴼⴰⵔⵓ, ⴰⵏⵙⵙⵉⵅⴼ ⵏ ⵓⴽⵓⵏⴳⵔⵉⵙ 
ⴰⵏⴰⵎⵓⵔ ⵏ ⵜⴳⴷⵓⴷⴰⵏⵜ ⵏ ⵀⵉⵏⴷⵓⵔⴰⵙ, ⴰⵏⵙⵙⵉⵅⴼ ⴰⵡⴰⵍⴰⵏ ⵏ ⴼⵓⴱⵕⵉⵍ.

-   ⴰⵙⴱⵓⵖⵍⵓ ⵏ «ⵓⵙⴳⵔⴰⵡ ⵏ ⵓⵎⵙⴰⵡⴰⵍ ⴰⴱⵕⵍⴰⵎⴰⵏⵉ ⵉⴼⴼⵓⵙ-ⵉⴼⴼⵓⵙ» 
ⵙ ⵓⵙⵖⵓⴷⵓ ⵏⵏⵙ ⴷ ⵓⵙⴷⵓⵙ ⵏ ⵡⴰⵎⵎⴰⴽⵏ ⵏ ⵓⵙⵡⵓⵔⵉ ⵏⵏⵙ, ⴷ ⵓⵙⵎⵖⵔ ⵏ ⵜⵙⵉⵍⴰ 
ⵏ ⵉⴳⵎⴰⵎⵏ ⵏⵏⵙ ⴰⴼⴰⴷ ⴰⴷ ⵢⴰⵎⵓ ⵇⴰⵃ ⵜⴰⵙⴳⵉⵡⵉⵏ ⵜⵉⵊⵢⵓⵙⵔⵜⴰⵏⵉⵏ, ⴰⵡⴷ 
ⴳ ⵓⵙⵡⵉⵔ ⵏ ⵓⴹⴰⴽⴰⵍ ⵏ ⵜⵙⵓⵍⵜ ⵜⵣⵎⵣⴰⵏⵜ ⵏ ⵓⵙⵏⵎⴰⵍⴰ ⵏⵏⵙ, ⵙ ⵓⵙⵕⵚⵚⴰ ⵏ 
ⵜⵎⵔⵉⵙⵜ ⵉⵕⵚⵚⴰⵏ ⵏ ⵜⴳⵍⴷⵉⵜ ⵏ ⵍⵎⵖⵔⵉⴱ, ⵙ ⵜⵏⴰⵔⴰ ⵜⴰⵎⵉⵖⵉⵙⵜ ⵏ ⴱⴰⴱ ⵏ 
ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴷ ⵡⵉⵙ ⵚⴹⵉⵚ ⴰⴷ ⵜ ⵉⵙⵙⵏⵔⵓ ⵕⴱⴱⵉ ⵢⴰⵡⵙ 
ⴰⵙ, ⵙ ⵓⵙⴷⵓⵙ ⵏ ⵓⵎⵢⴰⵡⴰⵙ ⵉⴼⴼⵓⵙ-ⵉⴼⴼⵓⵙ, ⴰⵎ ⵢⴰⵏ ⵓⵙⵜⴰⵢ ⴰⵙⵜⵔⴰⵜⵉⵊⵉ 
ⴰⵔⵎⵙⴽⵉⵍ ⴳ ⵜⵙⵔⵜⵉⵜ ⵏⵏⵙ ⵜⴰⴱⵕⵕⴰⵏⵉⵜ. ⵜⴳⴰ ⵜⵙⵏⵜⴰⵢⵜ ⴰⴷ ⵏⵏⴰ ⵉⵙⵙⵓⵎⵔ 
ⴰⵀⴰ ⵉⵙⵙⵏⵜⵉ ⵜⵜ ⵎⴰⵙⵙ ⵎⵓⵃⵎⵎⴷ ⵡⵍⴷ ⵕⵕⴰⵛⵉⴷ ⵙ ⵜⵎⵍⴷⴰ ⵏ ⵓⵙⵏⵎⴰⵍⴰ 
ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ, ⵙ ⵉⵡⵉⵣ ⵢⴰⵜⵜⵓⵢⵏ ⵏ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ 
ⵎⵓⵃⵎⵎⴷ ⵡⵉⵙ ⵚⴹⵉⵚ ⴰⴷ ⵜ ⵉⵙⵙⵏⵔⵓ ⵕⴱⴱⵉ ⵢⴰⵡⵙ ⴰⵙ, ⵉ ⵜⵓⵏⵖⵉⵍⵜ ⵜⵉⵙ 
ⴽⵕⴰⴹⵜ ⵏ ⵓⵙⴳⵔⴰⵡ, ⴰⵙⵙ ⵏ 28 ⴷ 29 ⵉⴱⵔⵉⵔ 2025 ⴳ ⵕⵕⴱⴰⵟ, ⵙ ⵓⴷⵔⴰⵡ 
ⴷ ⵜⵣⵍⵖⴰ ⵏ ⵉⵙⵇⵇⵉⵎⵏ ⵏ ⵉⵎⵖⴰⵔⵏ ⴷ ⵓⵎⵛⴰⵡⴰⵕ ⴷ ⵉⵙⵇⵇⵉⵎⵏ ⵉⵎⵉⵡⵉⵢⵏ ⴳ 
ⵡⴰⴼⵔⵉⵇⵢⴰ ⴷ ⵓⵎⴰⴹⴰⵍ ⴰⵄⵕⴰⴱ, ⵏⵏⴰ ⵉⵣⵔⵉⵏ ⵙ ⵢⴰⵜ ⵜⵉⵍⵉⵜ ⵜⵓⵙⵍⵉⴷⵜ ⴷ 

ⵜⴰⵡⴽⴰⵍⵜ ⵜⵓⵣⵔⵉⴼⵜ (2021-2027)ⵜⴰⵏⴰⵟⵟⵓⴼⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⴽⴽⵓⵥ 2024-2025

ⵜⵎⴰⵏⴰⵡⵜ ⵏ ⵙⵉⵏ ⵏ ⵡⴰⴳⵏⴰⵔⵏ (40) ⵏ ⵓⵡⴰⵏⴽ, ⴳⵉⵙⵏ ⴰⴳⵏⴰⵔ ⴷ ⵙⵉⵏ ⴷ ⵎⵔⴰⵡ (32) 
ⵏ ⵜⵏⵙⵙⵉⵅⴼⵜ ⴷ ⵓⵏⵙⵙⵉⵅⴼ, ⵉⴹⴼⴰⵕⵏ ⴽⴽⵓⵥⵜ ⵜⴳⵔⵓⵎⵎⵉⵏ ⵜⵉⵊⵢⵓⵙⵔⵜⴰⵏⵉⵏ 
ⵜⵉⵅⴰⵜⴰⵔⵉⵏ ⵉⵍⴰⵏ ⵢⴰⵜ ⵏ ⵜⵎⵖⵔⵜ ⵜⴰⵅⴰⵜⴰⵔⵜ ⵉⵎⵙⴰⵙⴰⵏ ⴳ ⵓⵎⴰⴹⴰⵍ.

-  ⴰⵏⵏⵓⵕⵥⵎ ⵅⴼ ⵢⴰⵜ ⵏ ⵜⵎⴰⴷⴷⴰⵙⵜ ⵜⴰⴱⵕⵍⴰⵎⴰⵏⵉⵜ ⵜⴰⴼⵔⵉⵇⵉⵜ ⵜⴰⵙⴳⴰⵡⴰⵏⵜ 
ⵜⴰⵎⴰⵢⵏⵓⵜ ⴳ ⵓⵙⴰⵜⵉ ⵏ ⵜⵎⵓⵏⵜ ⴰⴽⴷ ⵜⵙⵔⵜⵉⵜ ⵏ ⴱⵕⵕⴰ ⵏ ⵜⴳⵍⴷⵉⵜ ⵏ ⵍⵎⵖⵔⵉⴱ 
ⵉⵣⴷⵉⵏ ⴷ ⵓⵙⵕⵚⵚⴰ ⵏ ⵓⵍⵜⴰⵖ ⵏ ⵜⴳⵍⴷⵉⵜ ⴳ ⵜⵎⵓⵏⵜ ⵜⴰⴼⵔⵉⵇⵉⵜ, ⴷ ⵓⵙⵔⵓⵙ 
ⵏ ⵓⵎⵢⴰⴷⴰⴼ ⴰⵎⵏⵥⴰⵡ, ⵙ ⵜⵖⴰⵔⴰⵙⵜ ⵏ ⵜⵎⴰⴷⴷⴰⵙⵉⵏ ⵜⵉⴱⵕⵍⴰⵎⴰⵏⵉⵢⵉⵏ 
ⵜⵉⴼⵔⵉⵇⵉⵢⵉⵏ ⵜⵉⵙⴳⴰⵡⴰⵏⵉⵏ, ⴷⴰⵢ ⵉⵣⴷⵉ ⵡⴰⵡⴰⵍ ⴷ ⵓⴱⵕⵍⴰⵎⴰⵏ ⵏ ⵜⴳⵔⵓⵎⵎⴰ 
ⵜⴰⴷⵎⵙⴰⵏⵜ ⴷ ⵜⵓⴷⵔⵉⵎⵜ ⵏ ⵡⴰⵎⵎⴰⵙ ⵏ ⵡⴰⴼⵔⵉⵇⵢⴰ (ⵙⵉⵎⴰⴽ), ⵍⵍⵉⴳ 
ⵜⴻⵜⵜⴰⵡⵙⵔⴰⵙ ⴷⴰⵢ ⵜⴻⵜⵜⵓⵙⵏⵎⴰⵍⴰ ⵜⵓⵏⵖⵉⵍⵜ ⵜⴰⵎⵣⵡⴰⵔⵓⵜ ⵏ «ⵓⵙⴳⵔⴰⵡ 
ⴰⴱⵕⵍⴰⵎⴰⵏⵉ ⵏ ⵓⵎⵢⴰⵡⴰⵙ ⴰⴷⵎⵙⴰⵏ ⵍⵎⵖⵔⵉⴱ - ⵙⵉⵎⴰⴽ», ⵙ ⵉⵡⵉⵣ ⵢⴰⵜⵜⵓⵢⵏ 
ⵏ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴷ ⵡⵉⵙ ⵚⴹⵉⵚ, ⴰⴷ ⵜ ⵉⵙⵙⵏⵔⵓ ⵕⴱⴱⵉ 
ⵢⴰⵡⵙ ⴰⵙ, ⴳ ⵜⵎⴷⵉⵏⵜ ⵏ ⵍⵄⵢⵓⵏ ⴰⵙⵙ ⵏ 20 ⵢⵓⵏⵢⵓ 2025, ⵙ ⵓⴷⵔⴰⵡ ⴰⴽⴷ ⵜⵎⵓⵏⵉ 
ⵜⴰⵎⴰⵜⴰⵢⵜ ⵏ ⵜⵎⵙⵙⵏⵜⴰⵢ ⵏ ⵍⵎⵖⵔⵉⴱ, ⵙ ⵜⴷⵔⴰⵡⵜ ⵏ ⵉⵏⵙⵙⵉⵅⴼⵏ ⵏ ⵜⵎⵓⵏⵉⵏ ⵏ 
ⵜⵎⵙⵙⵏⵜⴰⵢ ⴳ ⵉⵡⴰⵏⴽⵏ ⵉⴳⵎⴰⵎⵏ ⴳ ⵙⵉⵎⴰⴽ, ⵏⵏⴰ ⵉⴳⴰⵏ ⵜⴰⴳⴷⵓⴷⴰⵏⵜ ⵏ ⴽⴰⵎⵉⵔⵓⵏ, 
ⴷ ⵜⴳⴷⵓⴷⴰⵏⵜ ⵏ ⵜⵛⴰⴷ, ⴷ ⵜⴳⴷⵓⴷⴰⵏⵜ ⵏ ⵖⵉⵏⵢⴰ ⵜⴰⴽⵡⴰⵜⵓⵔⵜ, ⴷ ⵜⴳⴷⵓⴷⴰⵏⵜ ⵏ 
ⴳⴰⴱⵓⵏ, ⴷ ⵜⴳⴷⵓⴷⴰⵏⵜ ⵏ ⴽⵓⵏⴳⵓ ⴷ ⵜⴳⴷⵓⴷⴰⵏⵜ ⵏ ⵡⴰⴼⵔⵉⵇⵢⴰ ⵜⴰⵏⴰⵎⵎⴰⵙⵜ.

-  ⴰⵙⵏⵎⴰⵍⴰ ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ ⵉ «ⵜⵎⵓⵏⵜ ⵜⴰⴱⵕⵍⴰⵎⴰⵏⵉⵜ 
ⵜⴰⴼⵔⵉⵇⵉⵜ - ⵜⴰⵎⵉⵔⵉⴽⵓⵍⴰⵜⵉⵏⵉⵜ» ⴳ ⵓⵙⴰⵜⵉ ⵏ ⵓⵙⴳⵔⴰⵡ ⴰⴱⵕⵍⴰⵎⴰⵏⵉ ⵏ 
ⵉⵡⴰⵏⴽⵏ ⵏ ⵡⴰⴼⵔⵉⵇⵢⴰ ⴷ ⵎⵉⵔⵉⴽⴰⵏ ⵜⴰⵍⴰⵜⵉⵏⵉⵜ ⴷ ⴽⴰⵕⴰⵢⵉⴱ (ⴰⴼⵔⵓⵍⴰⴽ), 
ⴰⵎ ⵢⴰⵜ ⵜⴷⴰⴱⵓⵜ ⵜⴰⵏⴳⵔⴰⵙⴳⴰⵡⴰⵏⵜ ⵜⴰⵏⴰⴼⵍⵍⴰⵜ ⵏ ⵓⵎⵙⴰⵡⴰⵍ ⴷ ⵓⵎⵢⴰⵡⴰⵙ, 
ⵉⵙⵎⵓⵏⵏ ⵜⵉⵏⵙⵙⵉⵅⴼⵉⵏ ⴷ ⵉⵏⵙⵙⵉⵅⴼⵏ ⴷ ⵉⴳⵏⵙⴰⵙⵏ ⵏ ⵜⵎⵓⵏⵉⵏ ⵜⵉⴱⵕⵍⴰⵎⴰⵏⵉⵢⵉⵏ 
ⵏ ⵡⴰⴼⵔⵉⵇⵢⴰ ⴷ ⵎⵉⵔⵉⴽⴰⵏ ⵜⴰⵍⴰⵜⵉⵏⵉⵜ ⴷ ⵓⵎⴰⴹⴰⵍ ⴰⵄⵕⴰⴱ, ⵉⴳⴰⵏ ⴰⴱⵕⵍⴰⵎⴰⵏ 
ⵏ ⵎⵉⵔⵉⴽⴰⵏ ⵜⴰⵍⴰⵜⵉⵏⵉⵜ ⴷ ⴽⴰⵕⴰⵢⵉⴱ, ⴷ ⵓⴱⵕⵍⴰⵎⴰⵏ ⴰⵏⴷⵉⵏⵉ, ⴷ ⵓⴱⵕⵍⴰⵎⴰⵏ 
ⵏ ⵎⵉⵔⵉⴽⴰⵏ ⵜⴰⵏⴰⵎⵎⴰⵙⵜ, ⴷ ⵓⴱⵕⵍⴰⵎⴰⵏ ⵏ ⵓⴳⴰⴷⴰⵣ ⴰⵎⴰⵣⴰⵔ ⵏ ⵎⵉⵔⵉⴽⴰⵏ ⵏ 
ⵢⵉⴼⴼⵓⵙ (ⵎⵉⵔⴽⵓⵙⵓⵔ), ⴷ ⵓⴱⵕⵍⴰⵎⴰⵏ ⴰⴼⵔⵉⵇⵉ, ⴷ ⵜⵣⵍⵖⴰ ⵏ ⵉⵙⵇⵇⵉⵎⵏ 
ⵏ ⵉⵎⵖⴰⵔⵏ ⴷ ⵓⵎⵛⴰⵡⴰⵕ ⴷ ⵉⵙⵇⵇⵉⵎⵏ ⵉⵎⵉⵡⵉⵢⵏ ⴳ ⵡⴰⴼⵔⵉⵇⵢⴰ ⴷ ⵓⵎⴰⴹⴰⵍ 
ⴰⵄⵕⴰⴱ, ⴷ ⵜⵎⵓⵏⵜ ⵜⴰⴱⵕⵍⴰⵎⴰⵏⵉⵜ ⵜⴰⴼⵔⵉⵇⵉⵜ, ⴷ ⵓⴱⵕⵍⴰⵎⴰⵏ ⵏ ⵜⴳⵔⵓⵎⵎⴰ 
ⵜⴰⴷⵎⵙⴰⵏⵜ ⵏ ⵉⵡⴰⵏⴽⵏ ⵏ ⵓⴷⴰⵔⴰⵎ ⵏ ⵡⴰⴼⵔⵉⵇⵢⴰ (ⵙⵉⴷⵢⴰⵡ), ⴷ ⵓⵙⴷⵓⵙ ⵏ 

ⵜⴰⵡⴽⴰⵍⵜ ⵜⵓⵣⵔⵉⴼⵜ (2021-2027)ⵜⴰⵏⴰⵟⵟⵓⴼⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⴽⴽⵓⵥ 2024-2025

ⵎⴰⵙⵙ ⵎⵓⵃⵎⵎⴷ ⵡⵍⴷ ⵕⵕⴰⵛⵉⴷ, ⴰⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ, 
ⴷ ⵓⵏⵙⵙⵉⵅⴼ ⵏ ⵜⵣⵍⵖⴰ ⵏ ⵉⵙⵇⵇⵉⵎⵏ ⵏ ⵉⵎⵖⴰⵔⵏ ⴷ ⵓⵎⵛⴰⵡⴰⵕ ⴷ ⵉⵙⵇⵇⵉⵎⵏ 
ⵉⵎⵡⵉⵢⵏ ⴳ ⵡⴰⴼⵔⵉⵇⵢⴰ ⴷ ⵓⵎⴰⴹⴰⵍ ⴰⵄⵕⴰⴱ, ⵉ ⵜⵏⴼⴰⵍⵉⵜ ⴰⴷ ⵏ ⵓⴱⵕⵍⴰⵎⴰⵏ 
ⵏ ⵜⴳⵔⵓⵎⵎⴰ ⵜⴰⴷⵎⵙⴰⵏⵜ ⴷ ⵜⵓⴷⵔⵉⵎⵜ ⵏ ⵉⵡⴰⵏⴽⵏ ⵏ ⵡⴰⵎⵎⴰⵙ ⵏ ⵡⴰⴼⵔⵉⵇⵢⴰ 
(ⵙⵉⵎⴰⴽ), ⴷ ⵜⵎⵙⵎⵓⵏⵜ ⵏ ⵉⵙⵇⵇⵉⵎⵏ ⵏ ⵉⵎⵖⴰⵔⵏ ⴳ ⵡⴰⴼⵔⵉⵇⵢⴰ.

-  ⴰⵙⵓⴼⵖ ⵏ ⵢⴰⵜ ⵏ ⵜⵖⵜⴰⵙⵜ ⵉⵙⵙⵓⵜⵓⵔⵏ ⴰⵙⵉⵍⵉ ⵏ ⵓⴼⵔⵉⵙ ⵏ ⵓⴱⵕⵍⴰⵎⴰⵏ 
ⴰⵎⵖⵔⵉⴱⵉ ⵙⴳ ⵓⴼⵔⵉⵙ ⵏ «ⵓⴳⵎⴰⵎ ⵉⵎⵏⵥⵉ ⴰⵎⵖⵍⴰⵍ» ⵖⵔ ⵡⴰⴷⴷⴰⴷ ⵏ 
«ⵓⵎⴷⵔⴰⵡ ⵉⴱⵓⵖⵍⴰⵏ» ⵎⵏⵉⴷ ⵏ ⵓⵙⴳⵔⴰⵡ ⵏ ⵜⵏⵙⵙⵉⵅⴼⵉⵏ ⴷ ⵉⵏⵙⵙⵉⵅⴼⵏ ⵏ 
ⵉⵙⵇⵇⵉⵎⵏ ⵓⵣⵔⵉⴼⵏ ⴳ ⵎⵉⵔⵉⴽⴰⵏ ⵜⴰⵏⴰⵎⵎⴰⵙⵜ ⴷ ⴽⴰⵕⴰⵢⵉⴱ ⴷ ⵎⵉⴽⵙⵉⴽ 
(ⴼⵓⴱⵕⵉⵍ).

-  ⴰⵙⵓⴼⵖ ⵏ ⵢⴰⵜ ⵏ ⵜⵖⵜⴰⵙⵜ ⵉⵙⵙⵓⵜⵓⵔⵏ ⴰⵙⵉⵍⵉ ⵏ ⵓⴼⵔⵉⵙ ⵏ ⵓⴱⵕⵍⴰⵎⴰⵏ 
ⴰⵎⵖⵔⵉⴱⵉ ⵙⴳ ⵓⴼⵔⵉⵙ ⵏ «ⵓⵎⴷⵔⴰⵡ ⵉⴱⵓⵖⵍⴰⵏ» ⵖⵔ ⵡⴰⴷⴷⴰⴷ ⵏ «ⵓⵎⴷⵔⴰⵡ 
ⵉⴱⵓⵖⵍⴰⵏ ⵉⴳⴰⵏ ⵓⵙⵍⵉⴷ» ⵎⵏⵉⴷ ⵏ ⵓⴱⵕⵍⴰⵎⴰⵏ ⴰⵏⴷⵉⵏⵉ.

-  ⴰⵙⵓⴼⵖ ⵏ ⵢⴰⵜ ⵏ ⵜⵖⵜⴰⵙⵜ ⵙⴳ ⵜⵎⵙⵎⵓⵏⵜ ⵜⴰⵎⴰⵜⴰⵢⵜ ⵏ ⵓⴱⵕⵍⴰⵎⴰⵏ ⵏ 
ⵎⵉⵔⵉⴽⴰⵏ ⵜⴰⵏⴰⵎⵎⴰⵙⵜ (ⴱⴰⵕⵍⴰⵙⵉⵏ), ⵉⵜⵜⴰⵍⵖⵏ ⵜⵉⵍⴰⵍⵜ ⵉⵣⵡⴰⵔⵏ ⵏⵏⴰ ⵉⵜⵜⴳⴳⴰ 
ⵍⵎⵖⵔⵉⴱ, ⵙ ⵜⵏⴰⵔⴰ ⵏ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴷ ⵡⵉⵙ ⵚⴹⵉⵚ,ⴰⴷ 
ⵜ ⵉⵙⵙⵏⵔⵓ ⵕⴱⴱⵉ ⵢⴰⵡⵙ ⴰⵙ, ⴳ ⵓⵙⴱⵓⵖⵍⵓ ⵏ ⵓⵎⵙⴰⵡⴰⵍ ⴷ ⵓⵎⵛⴰⵡⴰⵕ 
ⴰⴳⵔⴰⵖⵍⴰⵏ ⴷ ⵓⵙⴷⵓⵙ ⵏ ⵜⵏⴰⴳⵔⵉⵜ ⴷ ⵓⵎⵙⴰⵙⴰ ⵏⴳⵔ ⵉⵎⴰⴷⴰⵏⵏ, ⴰⵀⴰ ⵜⵙⴷⴷⵉⴷ 
ⴰⵙⵏⴰⵍ ⵏ ⵜⴰⵢⴰⵏⵜ ⵜⴰⵏⴰⴽⴰⵍⵜ ⵏ ⵜⴳⵍⴷⵉⵜ ⵏ ⵍⵎⵖⵔⵉⴱ, ⵙ ⵓⵙⵏⴰⵍ ⵏ ⵓⵖⴰⵡⴰⵙ ⵏ 
ⵓⵏⴱⴰⴹ ⴰⵏⵉⵎⴰⵏ ⵉⴳⴰⵏ ⵖⴰⵙ ⵢⴰⵏ ⵏ ⵓⴼⵙⴰⵢ ⴰⴷⵖⵔⵉ ⴷ ⵓⵏⵉⵍⴰⵡ ⵉⵍⴰⵏ ⵜⵉⵕⵡⵉ ⵉ 
ⵓⵎⵏⵣⴰⵖ ⵉⵜⵜⴰⵡⵙⴽⴰⵔⵏ ⵅⴼ ⵜⵏⵣⵔⵓⴼⵜ ⵜⴰⵎⵖⵔⵉⴱⵉⵜ, ⵙ ⵓⵙⴷⴷⵉⴷ ⵏ ⵓⵙⵏⴰⵍ ⵏ 
ⴱⴰⵕⵍⴰⵙⵉⵏ ⵉ ⵜⴰⵢⴰⵏⵜ ⵜⴰⵏⴰⴽⴰⵍⵜ ⵏ ⵜⴳⵍⴷⵉⵜ.

-  ⵓⴹⵓⴼ ⵏ ⵎⴰⵙⵙ ⵎⵓⵃⵎⵎⴷ ⵡⵍⴷ ⵕⵕⴰⵛⵉⴷ, ⴰⵏⵙⵙⵉⵅⴼ ⵏ ⵓⵙⵇⵇⵉⵎ ⵏ 
ⵉⵎⵛⵛⵉⵡⴰⵕ, ⵙⴳ ⵜⵏⵉⵍⴰ ⵏ ⵓⵏⵙⵙⵉⵅⴼ ⵏ ⴱⴰⵕⵍⴰⵙⵉⵏ, ⵢⴰⵏ ⵏ ⵓⵙⵍⴽⵉⵏ ⵏ ⵓⵙⵓⵜⴳ 
ⴷ ⵓⵖⵜⴰⵙ ⵙ ⵜⵉⵍⴰⵍⵜ ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ ⴳ ⵓⵙⴷⵓⵙ ⵏ ⵓⵎⵢⴰⵡⴰⵙ ⴰⴽⴷ 
ⵉⴱⵕⵍⴰⵎⴰⵏⵏ ⵏ ⵎⵉⵔⵉⴽⴰⵏ ⵜⴰⵍⴰⵜⵉⵏⵉⵜ, ⵙ ⵓⵎⵙⴰⵙⴰ ⴷ ⵉⵙⵡⴰⵍⴰⵜⵏ ⵉⵎⴰⵜⵜⴰⵢⵏ ⵏ 
ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴷ ⵡⵉⵙ ⵚⴹⵉⵚ ⴰⴷ ⵜ ⵉⵃⴹⵓ ⵕⴱⴱⵉ, ⵙ ⵓⵙⵏⴰⵍ 
ⵏ ⵓⵎⵢⴰⵡⴰⵙ ⵉⴼⴼⵓⵙ-ⵉⴼⴼⵓⵙ, ⴷⴰⵢ ⵜⴳⴰ ⵜⵙⵏⵜⴰⵢⵜ ⵜⴰⵎⵖⵔⵉⴱⵉⵜ ⵏ ⵓⵏⴱⴰⴹ 
ⴰⵏⵉⵎⴰⵏ ⵖⴰⵙ ⵢⴰⵏ ⵏ ⵓⴼⵙⴰⵢ ⵉ ⵓⴼⵓⴽⴽⵓ ⵏ ⵓⵎⵏⵣⴰⵖ ⴰⵙⴳⴰⵡⴰⵏ ⵉⵜⵜⴰⵡⵙⴽⴰⵔⵏ 
ⵅⴼ ⵜⵏⵣⵔⵓⴼⵜ ⵜⴰⵎⵖⵔⵉⴱⵉⵜ.

ⵜⴰⵡⴽⴰⵍⵜ ⵜⵓⵣⵔⵉⴼⵜ (2021-2027)ⵜⴰⵏⴰⵟⵟⵓⴼⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⴽⴽⵓⵥ 2024-2025

-  ⴰⵙⵓⴼⵖ ⵏ ⵢⴰⵜ ⵏ ⵜⵖⵜⴰⵙⵜ ⵏⵏⴰ ⴳ ⵙⵏⴰⵍⵏ ⵉⵏⵙⵙⵉⵅⴼⵏ ⵏ ⵉⴱⵕⵍⴰⵎⴰⵏⵏ ⵉⴳⵎⴰⵎⵏ 
ⴳ ⵓⵙⴳⵔⴰⵡ ⵏ ⵜⵏⵙⵙⵉⵅⴼⵉⵏ ⴷ ⵉⵏⵙⵙⵉⵅⴼⵏ ⵏ ⵉⵙⵇⵇⵉⵎⵏ ⵓⵣⵔⵉⴼⵏ ⴳ ⵎⵉⵔⵉⴽⴰⵏ 
ⵜⴰⵏⴰⵎⵎⴰⵙⵜ ⴷ ⴽⴰⵕⴰⵢⵉⴱ ⴷ ⵍⵎⵉⴽⵙⵉⴽ (ⴼⵓⴱⵕⵉⵍ) ⵜⴰⵢⴰⵏⵜ ⵜⴰⵏⴰⴽⴰⵍⵜ ⵏ 
ⵜⴳⵍⴷⵉⵜ ⵏ ⵍⵎⵖⵔⵉⴱ.

-  ⴰⵙⵓⵜⴳ ⵏ ⵜⵉⵍⴰⵍⵜ ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ ⴳ ⵉⴱⵔⴷⴰⵏ ⵏ ⵓⵎⵙⴰⵡⴰⵍ ⴷ 
ⵓⵏⵎⴰⴳⴰⵔ ⵏⴳⵔ ⵜⵓⴳⵜⵜ ⵏ ⵜⵎⵔⵙⴰⵍ ⵜⵓⵣⵔⵉⴼⵉⵏ ⴷ ⵜⵎⴰⴷⴷⴰⵙⵉⵏ ⵜⵉⴱⵕⵍⴰⵎⴰⵏⵉⵢⵉⵏ 
ⵜⵉⵏⴳⵔⴰⵙⴳⴰⵡⴰⵏⵉⵏ, ⴷ ⵓⵙⴷⴷⵉⴷ ⵏ ⵜⵎⴰⴷⴷⴰⵙⵉⵏ ⴰⴷ ⵉⵙ ⵜⴰⵖⵓⵍ ⴷⵖⵉ 
ⵜⴳⵍⴷⵉⵜ ⵏ ⵍⵎⵖⵔⵉⴱ ⵜⴳⴰ «ⵢⴰⵜ ⵏ ⵜⵎⴰⵥⵓⵏⵜ ⵜⴰⵎⴰⴹⵍⴰⵏⵜ ⵏ ⵜⴷⵉⴱⵍⵓⵎⴰⵙⵉⵜ 
ⵜⴰⴱⵕⵍⴰⵎⴰⵏⵉⵜ».

-  ⴰⵙⵏⵓⴱⴳ ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ ⵉ ⵉⵙⵉⵔⴰⵜⵏ ⵉⵎⵣⵣⴳⴰⵔⵏ ⵏ ⵓⴱⵕⵍⴰⵎⴰⵏ 
ⵏ ⵎⵉⵔⵉⴽⴰⵏ ⵜⴰⵍⴰⵜⵉⵏⵉⵜ ⴷ ⴽⴰⵕⴰⵢⵉⴱ, ⴷ ⵓⴱⵕⵍⴰⵎⴰⵏ ⴰⵏⴷⵉⵏⵉ, ⴷ ⵓⴱⵕⵍⴰⵎⴰⵏ ⵏ 
ⵎⵉⵔⵉⴽⴰⵏ ⵜⴰⵏⴰⵎⵎⴰⵙⵜ, ⴳ ⵓⵙⴰⵜⵉ ⵏ ⵓⵙⴱⴷⴷⵉ ⵏ ⵉⵎⵓⵙⵙⵓⵜⵏ ⵏ ⵉⵎⵍⵍⵓⴳⴰ ⵏ ⵜⴰⵢⴰⵏⵜ 
ⵜⴰⵏⴰⴽⴰⵍⵜ ⵏ ⵜⴳⵍⴷⵉⵜ ⵏ ⵍⵎⵖⵔⵉⴱ, ⴳ ⵉⴳⵔⴰⵡⵏ ⴰⴷ ⵉⴱⵕⵍⴰⵎⴰⵏⵉⵢⵏ, ⴷ ⵓⵙⵏⵎⴰⵍⴰ ⵏ 
ⵉⵔⵣⴰⴼⵏ ⵖⵔ ⵜⵎⴷⵉⵏⵜ ⵏ ⵍⵄⵢⵓⵏ ⴰⴼⴰⴷ ⴰⴷ ⵜⵜⵓⵙⵓⴼⵖⵏⵜ ⵜⵖⵜⴰⵙⵉⵏ ⵉⵙⵏⴰⵍⵏ ⵜⴰⵢⴰⵏⵜ 
ⵜⴰⵏⴰⴽⴰⵍⵜ ⵏ ⵜⴳⵍⴷⵉⵜ ⵏ ⵍⵎⵖⵔⵉⴱ ⴷ ⵓⴱⴰⴹ ⵏⵏⵙ ⵅⴼ ⵇⴰⵃ ⴰⴽⴰⵍ ⵏⵏⵙ.

-  ⴰⵙⵏⵓⴱⴳ ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ ⵉ ⵜⵡⵓⵔⵉⵡⵉⵏ ⵏ ⵜⵙⵎⵓⵏⵉ ⵜⴰⵎⵣⵡⴰⵔⵓⵜ 
ⵏ ⵓⵙⵉⵔⴰ ⴰⵎⵣⵣⴳⴰⵔ ⵏ ⵓⴱⴰⵕⵍⴰⵜⵉⵏⵓ ⴱⵕⵕⴰ ⵏ ⵜⵎⵏⴰⴹⵜ ⵏ ⵎⵉⵔⵉⴽⴰⵏ ⵜⴰⵍⴰⵜⵉⵏⵉⵜ 
ⴷ ⴽⴰⵕⴰⵢⵉⴱ, ⴰⵙⵙ ⵏ 13 ⴱⵕⴰⵢⵕ 2025.

-  ⵜⴰⴷⵔⴰⵡⵜ ⵜⴰⵎⴰⵏⴰⵡⵜ ⵏ ⵎⴰⵙⵙ ⵎⵓⵃⵎⵎⴷ ⵡⵍⴷ ⵕⵕⴰⵛⵉⴷ, ⴰⵏⵙⵙⵉⵅⴼ 
ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ, ⴳ ⵜⵡⵓⵔⵉⵡⵉⵏ ⵏ ⵜⵙⵎⵓⵏⵉ ⵜⵉⵙ 150 ⵏ ⵜⵎⵓⵏⵜ 
ⵜⴰⴱⵕⵍⴰⵎⴰⵏⵉⵜ ⵜⴰⴳⵔⴰⵖⵍⴰⵏⵜ ⵉⵜⵜⴰⵡⵙⴽⴰⵔⵏ ⴳ ⵟⴰⵛⵇⴰⵏⴷ, ⵜⴰⴳⴷⵓⴷⴰⵏⵜ ⵏ 
ⵓⵣⴱⴰⴽⵉⵙⵜⴰⵏ, ⵙⴳ 05 ⵖⵔ 09 ⵉⴱⵔⵉⵔ 2025, ⵙ ⵜⵖⴰⵔⴰⵙⵜ ⵏ ⵉⵏⵎⵓⵇⵇⴰⵔⵏ 
ⵉⴳⴳⵓⵜⵏ ⴰⴽⴷ ⵉⵏⵙⵙⵉⵅⴼⵏ ⴷ ⵜⵏⵙⵙⵉⵅⴼⵉⵏ ⵏ ⵉⴱⵕⵍⴰⵎⴰⵏⵏ ⵉⵏⴰⵎⵓⵔⵏ ⴷ ⵜⵎⵓⵏⵉⵏ 
ⵜⵉⴱⵕⵍⴰⵎⴰⵏⵉⵢⵉⵏ ⵜⵉⵏⵎⵏⴰⴹⵉⵏ ⴷ ⵜⴳⵔⴰⵖⵍⴰⵏⵉⵏ ⴷ ⵜⵉⴽⴽⵉ ⵏ ⵢⴰⵜ ⵏ ⵜⴳⵓⵔⵉ 
ⵉⴷⵓⵙⵏ ⴷⴰⵜ ⵏ ⵜⵖⵉⵎⵉⵜ ⵜⴰⵎⴰⵜⴰⵢⵜ ⵏ ⵜⵎⵓⵏⵜ ⵍⵍⵉ ⵉⵥⵍⵉⵏ ⵙ ⵓⵙⵏⴹⵕ ⴷ ⵜⵎⵔⴰⵔⵓⵜ 
ⵉⴽⵕⵥⵏ ⵙ ⵡⴰⵏⵥⴰⵜⵏ ⵉⵎⵣⵔⴰⵢⵏ ⴷ ⵉⵏⵉⵍⴰⵡⵏ, ⵅⴼ ⵜⵔⵎⵉⵜ ⵜⴰⵏⴳⵓⴼⵜ ⵏ ⵓⵙⵇⵇⵉⵎ 
ⴰⵎⴷⵏⴰⵏ ⴰⴷⵣⴰⵢⵔⵉ ⵉ ⵓⵙⵖⵍⵍⴰ ⵏ ⵜⵎⵓⵏⵜ ⵜⴰⴱⵕⵍⴰⵎⴰⵏⵉⵜ ⵜⴰⴳⵔⴰⵖⵍⴰⵏⵜ ⴰⵎ ⵢⴰⵜ 
ⵏ ⵜⵎⵍⴷⴰ ⵏ ⵓⵙⵏⵢⵓⴷⴷⵓ ⵏ ⴽⵔⴰ ⵏ ⵜⵎⵏⵏⴰ ⵏ ⵜⵃⵍⵍⴰⵍ ⵓⵔ ⵉⵍⵉⵏ ⵜⵉⴷⵜ ⵅⴼ ⵜⵏⵣⵔⵓⴼⵜ 
ⵜⴰⵎⵖⵔⵉⴱⵉⵜ.

ⵜⴰⵡⴽⴰⵍⵜ ⵜⵓⵣⵔⵉⴼⵜ (2021-2027)ⵜⴰⵏⴰⵟⵟⵓⴼⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⴽⴽⵓⵥ 2024-2025

-  ⴰⵙⴷⴷⵉⴷ ⵏ ⵎⴰⵙⵙ ⵎⵓⵃⵎⵎⴷ ⵡⵍⴷ ⵕⵕⴰⵛⵉⴷ, ⴰⵏⵙⵙⵉⵅⴼ ⵏ ⵓⵙⵇⵇⵉⵎ ⵏ 
ⵉⵎⵛⵛⵉⵡⴰⵕ, ⵎⵏⵉⴷ ⵏ ⵓⴳⵔⴰⵡ ⵡⵉⵙ ⴽⴽⵓⵥ ⵏ ⵓⵥⵟⵟⴰ ⵏ ⵉⴱⵕⵍⴰⵎⴰⵏⵏ ⵏ ⵓⵎⵓⵙⵙⵓ 
ⵏ ⵉⵡⴰⵏⴽⵏ ⵏ ⵜⴰⵔⴰⵡⵙⴰⵏⵜ, ⴰⵙⵙ ⵏ 06 ⵉⴱⵔⵉⵔ 2025, ⴳ ⵟⴰⵛⵇⴰⵏⴷ, ⵅⴼ ⵓⵏⴹⴰⴹ 
ⵏ ⵜⴳⵍⴷⵉⵜ ⵏ ⵍⵎⵖⵔⵉⴱ, ⵙ ⵜⵏⴰⵔⴰ ⵏ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴷ ⵡⵉⵙ 
ⵚⴹⵉⵚ ⴰⴷ ⵜ ⵉⵙⵙⵏⵔⵓ ⵕⴱⴱⵉ ⵢⴰⵡⵙ ⴰⵙ, ⴳ ⵓⵙⴷⵓⵙ ⵏ ⵓⵎⵢⴰⵡⴰⵙ ⴰⵙⴳⴰⵡⴰⵏ 
ⴷ ⵓⴳⵔⴰⵖⵍⴰⵏ ⵅⴼ ⵓⵙⵕⵚⵚⴰ ⵏ ⵓⵎⵏⵣⴰⵢ ⵏ ⵓⵣⵔⴰⴽ ⵏ ⵓⴱⴰⴹ ⵏ ⵉⵡⴰⵏⴽⵏ ⴷ ⵜⴰⵢⴰⵏⵜ 
ⵏⵏⵙⵏ ⵜⴰⵏⴰⴽⴰⵍⵜ ⴷ ⵜⵙⵉⵎⴰⵏⵜ ⵏⵏⵙⵏ ⵜⴰⵙⵔⵜⴰⵏⵜ, ⴷ ⵡⴰⵔⴰⴷⴰⴼ ⴳ ⵜⵖⴰⵡⵙⵉⵡⵉⵏ 
ⵏⵏⵙⵏ ⵜⵉⴳⵯⵏⵙⴰⵏⵉⵏ, ⴷ ⵓⵏⴹⴰⴹ ⴳ ⵓⴼⵙⴰⵢ ⴰⵏⴳⵔⴰⵢ ⵏ ⵉⵎⵏⵣⴰⵖⵏ.

-  ⴰⵙⵏⴹⵕ ⵏ ⵉⵎⵓⵙⵙⵓⵜⵏ ⵉⴷⵣⴰⵢⵔⵉⵢⵏ ⵏ ⵓⵙⵏⵓⴱⴳ ⵏ ⵓⵙⵖⵉⵎ ⴰⵎⵖⵍⴰⵍ ⵏ 
ⵜⵎⵓⵏⵜ ⵜⴰⴱⵕⵍⴰⵎⴰⵏⵉⵜ ⵜⴰⵄⵕⴰⴱⵜ, ⵙ ⵓⵣⴷⴷⵓⵢ ⵓⴽⵕⵉⵥ ⴰⴽⴷ ⵜⵎⴰⵡⴰⵙⵜ ⵏ 
ⵜⵖⴰⵡⵙⵉⵡⵉⵏ ⵏ ⴱⵕⵕⴰ ⴷ ⵓⵎⵢⴰⵡⴰⵙ ⴰⴼⵔⵉⵇⵉ ⴷ ⵉⵎⵖⵔⴰⴱⵉⵢⵏ ⵉⵣⴷⵖⵏ ⴳ 
ⴱⵕⵕⴰ, ⴰⵡⴷ ⴰⴽⴷ ⵉⵏⵙⵙⵉⵅⴼⵏ ⵏ ⵉⵙⵇⵇⵉⵎⵏ ⵏ ⵉⵎⵖⴰⵔⵏ ⴷ ⵓⵎⵛⴰⵡⴰⵕ ⵏ ⵉⵡⴰⵏⴽⵏ 
ⴰⵄⵕⴰⴱⵏ ⴰⵢⵜⵎⴰⵜⵏ, ⵍⵍⵉⴳ ⵉⵜⵜⵓⵙⵎⵓⵏⵏⴹ ⵓⵙⵓⵜⵔ ⵏⵏⴰ ⵉⵙⵙⵎⵏⵉⴷ ⵓⵏⵙⵙⵉⵅⴼ ⵏ 
ⵓⵙⵇⵇⵉⵎ ⴰⵏⴰⵎⵓⵔ ⴰⵎⴷⵏⴰⵏ ⴰⴷⵣⴰⵢⵔⵉ, ⵉⵙⵖⵍⵍⴰ ⴳⵉⵙ ⵜⴰⵏⵙⵙⵉⵅⴼⵜ ⵏⵏⵙ ⵏ 
ⵜⵎⵓⵏⵜ ⵜⴰⴱⵕⵍⴰⵎⴰⵏⵉⵜ ⵜⴰⵄⵕⴰⴱⵜ ⴷ ⵓⵙⵏⵓⴱⴳ ⵏ ⵜⵎⵓⵔⵜ ⵏⵏⵙ ⵉ ⵓⴳⵔⴰⵡ ⴰⴷ ⵏ 
ⵓⵎⴳⴳⴰⵔⵓ ⴰⴷ, ⴰⴼⴰⴷ ⴰⴷ ⵢⵉⵍⵉ ⵓⵣⵣⵔⴰⵢ ⵏ ⵜⵖⵜⴰⵙⵜ ⵏ ⵓⵙⵏⵓⴱⴳ.

-  ⴰⵔⵣⴰⴼ ⴰⵅⴰⵜⴰⵔ ⵏⵏⴰ ⵉⵙⴽⵔ ⵓⵏⵙⵙⵉⵅⴼ ⴰⴼⵕⴰⵏⵚⵉⵚ ⵏ ⵓⵙⵇⵇⵉⵎ ⵏ ⵉⵎⵖⴰⵔⵏ, 
ⵎⴰⵙⵙ ⵊⵉⵔⴰⵔ ⵍⴰⵕⵛⵉ, ⵖⵔ ⵜⴳⵍⴷⵉⵜ ⵏ ⵍⵎⵖⵔⵉⴱ, ⴰⵙⵙ ⵏ 25 ⴱⵕⴰⵢⵕ 
2025, ⴰⵎ ⵢⴰⵜ ⵏ ⵜⵉⵣⵉ ⵉⵖⵓⴷⴰⵏ ⴳ ⵓⴱⵔⵉⴷ ⵏ ⵉⵎⵢⴰⵙⵙⴰⵜⵏ ⵉⴱⵕⵍⴰⵎⴰⵏⵉⵢⵏ 
ⵏⴳⵔ ⵜⴳⵍⴷⵉⵜ ⵏ ⵍⵎⵖⵔⵉⴱ ⴷ ⵜⴳⴷⵓⴷⴰⵏⵜ ⵏ ⴼⵕⴰⵏⵚⴰ, ⴷ ⵓⵙⵕⵚⵚⴰ ⴰⵎⴷⵔⵓ ⵏ 
ⵜⵓⵙⵏⵜ ⵜⴰⴼⵕⴰⵏⵚⵉⵚⵜ ⵙ ⵜⵎⵖⵔⴰⴱⵉⵜ ⵏ ⵜⵏⵣⵔⵓⴼⵜ, ⵏⵏⴰ ⴷ ⵢⵓⵎⴰⵏⵏ ⵙ ⵓⵔⵣⴰⴼ ⵏ 
ⵓⵏⵙⵙⵉⵅⴼ ⴰⴼⵕⴰⵏⵚⵉⵚ ⵏ ⵓⵙⵇⵇⵉⵎ ⵏ ⵉⵎⵖⴰⵔⵏ ⵖⵔ ⵜⵎⴷⵉⵏⵜ ⵏ ⵍⵄⵢⵓⵏ ⴷ ⵜⵉⴽⴽⵉ 
ⵏⵏⵙ, ⴷⴰⵜ ⵏ ⵉⵎⵙⵜⴳⴳⴰⵔⵏ ⴷ ⵉⵎⵙⵜⵉⵢⵏ ⵉⴷⵖⵔⴰⵏⵏ ⴷ ⵉⵎⵖⴰⵔⵏ ⵏ ⵜⵇⴱⵉⵍⵉⵏ ⵏ 
ⵜⵏⵣⵔⵓⴼⵜ, ⵢⴰⵏ ⵏ ⵡⴰⵡⴰⵍ ⵉⵛⵛⵓⵔⵏ ⵙ ⵉⴼⵔⴰⵢⵏ ⵏ ⵓⵙⵓⵜⴳ ⵉ ⵜⴳⵍⴷⵉⵜ ⵏ ⵍⵎⵖⵔⵉⴱ, 
ⵙ ⵜⵏⴰⵔⴰ ⵏ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴷ ⵡⵉⵙ ⵚⴹⵉⵚ ⴰⴷ ⵜ ⵉⵙⵙⵏⵔⵓ 
ⵕⴱⴱⵉ ⵢⴰⵡⵙ ⴰⵙ, ⵉⵙⴷⴷⵉⴷ ⴳⵉⵙ ⵉⵙ ⵜⵉⵍⴰⵡⵜ ⴷ ⵉⵎⴰⵍ ⵏ ⵜⵏⵣⵔⵓⴼⵜ ⵙ ⵓⴱⴰⴹ 
ⴰⵎⵖⵔⵉⴱⵉ ⴷ ⵓⵍⵜⴰⵖ ⵉⵕⵚⵚⴰⵏ ⵏ ⵙⵏⴰⵜ ⵏ ⵜⵎⵔⵙⴰⵍ ⵜⵓⵣⵔⵉⴼⵉⵏ ⴳ ⵜⵎⵓⵏⵜ ⴰⴽⴷ 
ⵜⴷⵉⵏⴰⵎⵉⵜ ⵏⵏⴰ ⵉⵍⵍⴰⵏ ⴳ ⵓⴱⵔⵉⴷ ⵓⵙⵍⵉⴷ ⵏ ⵓⴷⵔⴰⵡ ⴰⵎⵖⵔⵉⴱⵉ ⴰⴼⵕⴰⵏⵚⵉⵚ, 
ⵙ ⵉⵡⵉⵣ ⵏ ⴱⴰⴱ ⵏ ⵡⴰⴷⴷⵓⵔ ⴰⴷ ⵜ ⵉⵃⴹⵓ ⵕⴱⴱⵉ, ⴷ ⴱⴰⴱ ⵏ ⵜⵎⵎⵓⵖⵔⴰ 
ⴰⵏⵙⵙⵉⵅⴼ ⵉⵎⴰⵏⵡⵉⵍ ⵎⴰⴽⵕⵓⵏ.

ⵜⴰⵡⴽⴰⵍⵜ ⵜⵓⵣⵔⵉⴼⵜ (2021-2027)ⵜⴰⵏⴰⵟⵟⵓⴼⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⴽⴽⵓⵥ 2024-2025

-  ⴰⵔⵣⴰⴼ ⴰⵏⴼⵔⴰⵔ ⵏⵏⴰ ⵉⵙⴽⵔ ⵓⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵉⵎⵖⴰⵔⵏ ⵏ 
ⴱⴰⴽⵉⵙⵜⴰⵏ, ⵎⴰⵙⵙ ⵢⵓⵙⴼ ⵕⵉⴹⴰ ⵊⵉⵍⴰⵏⵉ, ⵖⵔ ⵜⴳⵍⴷⵉⵜ ⵏ ⵍⵎⵖⵔⵉⴱ, ⴳ 
ⵜⵉⵣⵉ ⵉⵍⵍⴰⵏ ⵏⴳⵔ 28 ⵉⴱⵔⵉⵔ ⴷ 03 ⵎⴰⵢⵢⵓ 2025, ⴳ ⵓⵙⴰⵜⵉ ⵏ ⵓⵏⵏⵓⵕⵥⵎ ⵅⴼ 
ⵉⵙⵇⵇⵉⵎⵏ ⵉⵎⵉⵡⵉⵢⵏ ⴳ ⵜⵎⵏⴰⴹⵜ ⵏ ⵡⴰⵙⵢⴰ, ⴷ ⵓⵙⴳⵎⴹ ⵏ ⵢⴰⵜ ⵏ ⵜⵎⵙⵙⴽⵜⵉⵜ ⵏ 
ⵓⵏⵔⴰⵎⴰⵙ ⵏ ⵓⵎⵢⴰⵡⴰⵙ ⵏⴳⵔ ⵙⵉⵏ ⵏ ⵉⵙⵇⵇⵉⵎⵏ.

-  ⴰⵔⵣⴰⴼ ⴰⵏⴼⵔⴰⵔ ⵏⵏⴰ ⵉⵙⴽⵔ ⵓⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵉⵎⵖⴰⵔⵏ ⵏ ⵏⵉⵊⵉⵔⵢⴰ, 
ⵎⴰⵙⵙ ⴳⵓⴷⵙⵡⵉⵍ ⴰⴽⴱⴰⴱⵢⵓ, ⵖⵔ ⵜⴳⵍⴷⵉⵜ ⵏ ⵍⵎⵖⵔⵉⴱ, ⵉⵎⵎⴰⵍⵏ ⴰⵙⵕⵚⵚⴰ ⵏ 
ⵓⴷⵔⴰⵡ ⵏⴳⵔ ⵍⵎⵖⵔⵉⴱ ⴷ ⵏⵉⵊⵉⵔⵢⴰ, ⴳ ⵜⵉⵣⵉ ⵉⵍⵍⴰⵏ ⵏⴳⵔ 28 ⴷ 30 ⵉⴱⵔⵉⵔ 
2025 ⴷ ⵓⵙⴳⵎⴹ ⵏ ⵢⴰⵜ ⵏ ⵜⵎⵙⵙⴽⵜⵉⵜ ⵏ ⵓⵏⵔⴰⵎⴰⵙ ⵏ ⵓⵎⵢⴰⵡⴰⵙ ⵏⴳⵔ ⵙⵉⵏ ⵏ 
ⵉⵙⵇⵇⵉⵎⵏ.

1.	ⵜⴰⵏⴰⵟⵟⵓⴼⵜ ⵏ ⵉⵎⵢⴰⵙⵙⴰⵜⵏ ⵉⴳⵜⵉⵔⴰⵏⵏ

ⴰ- ⵜⴰⴷⵔⴰⵡⵜ ⴳ ⵜⵎⴰⴷⴷⴰⵙⵉⵏ ⵜⵉⴱⵕⵍⴰⵎⴰⵏⵉⵢⵉⵏ ⵜⵉⵏⵎⵏⴰⴹⵉⵏ ⴷ ⵜⵎⵏⵥⴰⵡⵉⵏ 
ⴷ ⵜⴳⵔⴰⵖⵍⴰⵏⵉⵏ

ⴳ ⵓⵙⵡⵉⵔ ⵏ ⵜⵎⴰⴷⴷⴰⵙⵉⵏ ⵜⵉⴱⵕⵍⴰⵎⴰⵏⵉⵢⵉⵏ ⵜⵉⵏⵎⵏⴰⴹⵉⵏ ⴷ ⵜⵎⵏⵥⴰⵡⵉⵏ ⴷ 
ⵜⴳⵔⴰⵖⵍⴰⵏⵉⵏ, ⵉⴷⵔⴰ ⵎⴰⵙⵙ ⵎⵓⵃⵎⵎⴷ ⵡⵍⴷ ⵕⵕⴰⵛⵉⴷ, ⴰⵏⵙⵙⵉⵅⴼ ⵏ ⵓⵙⵇⵇⵉⵎ 
ⵏ ⵉⵎⵛⵛⵉⵡⴰⵕ, ⵏⵏⵉⴳ ⵏ ⵢⴰⵏ ⵏ ⵓⴽⴰⴱⴰⵕ ⵏ ⵉⴳⵎⴰⵎⵏ ⵏ ⵜⵣⵓⵏⴰ ⵜⵉⵏⴰⵎⵓⵔⵉⵏ ⵖⵔ 
ⵉⴱⵕⵍⴰⵎⴰⵏⵏ ⵏ ⵎⵉⵔⵉⴽⴰⵏ ⵜⴰⵍⴰⵜⵉⵏⵉⵜ, ⴳ ⵜⵡⵓⵔⵉⵡⵉⵏ ⵏ ⵜⵙⵓⵜⵍⵜ ⵜⵉⵙ ⵡⴰⴳⵏⴰⵔ 
ⴷ ⵜⴰⵎⵜ ⴷ ⵎⵔⴰⵡⵜ ⵏ ⵓⴳⵔⴰⵡ ⴰⵎⴰⵜⴰⵢ ⵏ ⵓⴱⵕⵍⴰⵎⴰⵏ ⵏ ⵎⵉⵔⵉⴽⴰⵏ ⵜⴰⵍⴰⵜⵉⵏⵉⵜ ⴷ 
ⴽⴰⵕⴰⵢⵉⴱ, ⵏⵏⴰ ⵉⵜⵜⵓⵙⵏⵎⴰⵍⴰⵏ ⵙ ⵜⵎⵍⴷⴰ ⵏ ⵓⵙⴼⵓⴳⵍⵓ ⵙ ⵓⵙⴽⵜⵉ ⵡⵉⵙ ⴽⵕⴰⴹ ⵏ 
ⵡⴰⴳⵏⴰⵔⵏ ⵏ ⵓⵙⵔⵓⵙ ⵏ ⵜⵎⴰⴷⴷⴰⵙⵜ ⴰⴷ ⵜⴰⴱⵕⵍⴰⵎⴰⵏⵉⵜ ⵜⴰⵎⵏⵥⴰⵡⵜ ⵏⵏⴰ ⵉⵙⵎⵓⵏⴰⵏ 
ⵉⴳⵏⵙⴰⵙⵏ ⵏ 23 ⵏ ⵜⵎⵔⵙⵍⵜ ⵜⵓⵣⵔⵉⴼⵜ ⴳ ⵜⵎⵏⴰⴹⵜ, ⴳ ⵜⴳⴷⵓⴷⴰⵏⵜ ⵏ ⴱⴰⵏⴰⵎⴰ, ⴳ 
ⵜⵉⵣⵉ ⵉⵍⵍⴰⵏ ⵏⴳⵔ 04 ⴷ 06 ⴷⵓⵊⴰⵏⴱⵉⵔ 2024, ⵜⴳⴰ ⵜⴷⵔⴰⵡⵜ ⴰⴷ ⵏⵏⴰ ⴷ ⵢⵓⵛⴽⴰⵏ 
ⴳ ⵓⵙⴰⵜⵉ ⵏ ⵓⵙⵕⵚⵚⴰ ⵏ ⵜⵎⵔⵙⵉ ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ ⵖⵔ ⵜⵎⵓⵏⵉⵏ ⵜⵉⵏⵎⵏⴰⴹⵉⵏ 
ⴷ ⵜⵎⵏⵥⴰⵡⵉⵏ ⴳ ⵎⵉⵔⵉⴽⴰⵏ ⵜⴰⵍⴰⵜⵉⵏⵉⵜ ⴷ ⴽⴰⵕⴰⵢⵉⴱ, ⵉⴽⵛⵎ ⴳⵉⵙ ⵓⴱⴰⵕⵍⴰⵜⵉⵏⵓ, 
ⵍⵍⵉⴳ ⵜⵙⵎⴷ ⵙ ⵓⵙⴳⵎⴹ ⵏ ⵢⴰⵏ ⵏ «ⵓⵍⵖⵓ ⴰⵎⴰⵣⴰⵔ», ⴳ ⵓⵙⴰⵢⵔⴰⵔ ⵏ «ⵜⵙⴷⵍⵉⵙⵜ 
ⵏ ⵓⴳⵍⵍⵉⴷ ⵎⵓⵃⵎⵎⴷ ⵡⵉⵙ ⵚⴹⵉⵚ», ⴳ ⵓⵙⵖⵉⵎ ⵏ ⵓⴱⴰⵕⵍⴰⵜⵉⵏⵓ, ⵏⵏⴰ ⵉⵡⴰⵜⵜⵙⵏ 

ⵜⴰⵡⴽⴰⵍⵜ ⵜⵓⵣⵔⵉⴼⵜ (2021-2027)ⵜⴰⵏⴰⵟⵟⵓⴼⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⴽⴽⵓⵥ 2024-2025

ⴰⵙⵔⵓⵙ ⵏ «ⵓⵙⴳⵔⴰⵡ ⴰⴱⵕⵍⴰⵎⴰⵏⵉ ⴰⴷⵎⵙⴰⵏ ⵍⵎⵖⵔⵉⴱ - ⵎⵉⵔⵉⴽⴰⵏ ⵜⴰⵍⴰⵜⵉⵏⵉⵜ 
ⴷ ⴽⴰⵕⴰⵢⵉⴱ», ⴰⵎ ⵢⴰⵜ ⵏ ⵜⴷⴰⴱⵓⵜ ⵜⴰⵎⵔⵙⴰⵍⵜ ⵏ ⵓⵎⵢⴰⵡⴰⵙ ⴰⵎⴰⵣⴰⵔ.

ⵖⵉⴽⵍⵍⵉ ⵉⴼⴽⴰ ⵎⴰⵙⵙ ⵎⵓⵃⵎⵎⴷ ⵡⵍⴷ ⵕⵕⴰⵛⵉⴷ ⵙ ⵜⵎⵍⴷⴰ ⴰⴷ, 
ⵢⴰⵏ ⵏ ⵡⴰⵡⴰⵍ ⴷⴰⵜ ⵏ ⵓⴳⵔⴰⵡ ⴰⵎⴰⵜⴰⵢ ⵏ ⵓⴱⵕⵍⴰⵎⴰⵏ ⵏ ⵎⵉⵔⵉⴽⴰⵏ ⵜⴰⵍⴰⵜⵉⵏⵉⵜ ⴷ 
ⴽⴰⵕⴰⵢⵉⴱ, ⵉⵙⴷⴷⵉⴷ ⴳⵉⵙ ⴰⴱⴷⴰⴷ ⵏⵏⵙ ⵅⴼ ⵜⵓⴳⵉ ⵏ ⵢⴰⵏ ⵏ ⵓⴱⵔⵉⴷ ⴰⴷⵉⵏⴰⵎⵉ ⵏ 
ⵓⵎⵙⴰⵡⴰⵍ ⵏⴳⵔ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ ⴷ ⵓⴱⴰⵕⵍⴰⵜⵉⵏⵓ, ⵉⴱⴷⴷⵏ ⵅⴼ ⵡⴰⴷⴳⵉ 
ⵉⵕⵚⵚⴰⵏ ⴳ ⵡⴰⵛⵛⵉⵍ ⵏ ⵓⵙⴷⵓⵙ ⵏ ⵓⵎⵢⴰⵡⴰⵙ ⵉⴼⴼⵓⵙ-ⵉⴼⴼⵓⵙ, ⴰⵎ ⵢⴰⵏ ⵏ ⵓⵙⵜⴰⵢ 
ⴰⵙⵜⵔⴰⵜⵉⵊⵉ ⵏ ⵜⴳⵍⴷⵉⵜ ⵏ ⵍⵎⵖⵔⵉⴱ, ⵉⵍⴰⵏ ⵉⵡⵉⵣ ⴷ ⵓⵙⵡⵓⴷⴷⵓ ⵙⴳ ⵜⵏⵉⵍⴰ ⵏ 
ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴷ ⵡⵉⵙ ⵚⴹⵉⵚ ⴰⴷ ⵜ ⵉⵙⵙⵏⵔⵓ ⵕⴱⴱⵉ ⵢⴰⵡⵙ 
ⴰⵙ, ⴷⴰⵢ ⵉⵙⴷⴷⵉⴷ ⵜⵉⵔⵙⴰⵍ ⴷ ⵉⵎⵏⵣⴰⵢⵏ ⵉⴷⵙⵍⴰⵏⵏ ⵏ ⵜⵡⵓⵔⵉ ⵜⴰⴱⵕⵍⴰⵎⴰⵏⵉⵜ 
ⵜⴰⴷⵉⴱⵍⵓⵎⴰⵙⵉⵜ ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ ⵉⵥⵍⵉⵏ ⵙ ⵓⵙⴷⵓⵙ ⵏ ⵓⵎⵢⴰⵡⴰⵙ 
ⴰⵎⴰⵣⴰⵔ, ⴷ ⵓⵙⵏⴰⵍ ⵏ ⵉⵣⴰⵍⵉⵡⵏ ⵏ ⵜⵡⵉⵙⵉ ⴷ ⵜⵏⴰⴳⵔⵉⵜ, ⵙ ⵓⵎⵙⴰⵙⴰ ⴷ ⴽⵔⴰ ⵏ 
ⵉⵎⵢⴰⵙⵙⴰⵜⵏ ⵉⴱⴷⴷⵏ ⵅⴼ ⵜⵔⵙⴰⵍ ⵏ ⵡⴰⵔⴰⴷⴰⴼ ⴳ ⵜⵖⴰⵡⵙⵉⵡⵉⵏ ⵜⵉⴳⵯⵏⵙⴰⵏⵉⵏ, ⴷ 
ⵓⵣⵔⴰⴽ ⵏ ⵜⴰⵢⴰⵏⵜ ⴷ ⵓⴱⴰⴹ ⵏ ⵉⵡⴰⵏⴽⵏ ⴷ ⵜⵎⵔⵙⴰⵍ.

ⵎⴽⴷⴰ ⵉⴷⵔⴰ ⵎⴰⵙⵙ ⵎⵓⵃⵎⵎⴷ ⵡⵍⴷ ⵕⵕⴰⵛⵉⴷ, ⴰⵏⵙⵙⵉⵅⴼ ⵏ ⵓⵙⵇⵇⵉⵎ 
ⵏ ⵉⵎⵛⵛⵉⵡⴰⵕ, ⴳ ⵜⵉⵣⵉ ⴰⴷ ⴳ ⵜⵡⵓⵔⵉⵡⵉⵏ ⵏ ⵜⵙⵎⵓⵏⵉ ⵜⵉⵙ ⵙⵏⴰⵜ ⵏ ⵡⴰⴳⵏⴰⵔⵏ 
ⴷ ⴽⵕⴰⴹ ⵏ ⵓⵙⴳⵔⴰⵡ ⵏ ⵜⵏⵙⵙⵉⵅⴼⵉⵏ ⴷ ⵉⵏⵙⵙⵉⵅⴼⵏ ⵏ ⵉⵙⵇⵇⵉⵎⵏ ⵓⵣⵔⵉⴼⵏ ⴳ 
ⵎⵉⵔⵉⴽⴰⵏ ⵜⴰⵏⴰⵎⵎⴰⵙⵜ ⴷ ⴽⴰⵕⴰⵢⵉⴱ ⴷ ⵎⵉⴽⵙⵉⴽ (ⴼⵓⴱⵕⵉⵍ) ⵉⵜⵜⵓⵙⵏⵎⴰⵍⴰⵏ ⴳ 
ⵜⴳⴷⵓⴷⴰⵏⵜ ⵏ ⵀⵉⵏⴷⵓⵔⴰⵙ, ⴰⵙⵙ ⵏ 20 ⴷ 21 ⵉⵏⵏⴰⵢⵔ 2025, ⵉⵙⵎⴷⵏ ⵙ ⵓⵙⴷⴷⵉⴷ 
ⵏ ⵜⴷⵓⵙⵉ ⵏ ⵉⵎⵢⴰⵙⵙⴰⵜⵏ ⵉⵙⵎⵓⵏⴰⵏ ⴰⴱⵕⵍⴰⵎⴰⵏ ⴰⵎⵖⵔⵉⴱⵉ ⴷ ⴼⵓⴱⵕⵉⵍ, ⵉⴱⴷⴷⵏ 
ⵅⴼ ⵓⵎⵙⴰⵡⴰⵍ ⵉⵀⵢⵢⴰⵏ ⴷ ⵓⵎⵢⴰⵡⴰⵙ ⵉⵙⵢⴰⴼⴰⵏ, ⴰⵡⴷ ⵙ ⵓⵙⵓⴼⵖ ⵏ ⵢⴰⵜ ⵏ ⵜⵖⵜⴰⵙⵜ 
ⵏⵏⴰ ⴳ ⵙⵏⴰⵍⵏ ⵉⵏⵙⵙⵉⵅⴼⵏ ⵏ ⵉⴱⵕⵍⴰⵎⴰⵏⵏ ⵉⴳⵎⴰⵎⵏ ⴳ ⴼⵓⴱⵕⵉⵍ ⵜⴰⵢⴰⵏⵜ ⵜⴰⵏⴰⴽⴰⵍⵜ ⵏ 
ⵜⴳⵍⴷⵉⵜ ⵏ ⵍⵎⵖⵔⵉⴱ.

ⵙ ⵜⵎⵍⴷⴰ ⵏ ⵜⴷⵔⴰⵡⵜ ⴰⴷ, ⵉⵙⴽⵔ ⵎⴰⵙⵙ ⵎⵓⵃⵎⵎⴷ ⵡⵍⴷ ⵕⵕⴰⵛⵉⴷ, 
ⵉⵎⵙⴳⴷⴰⵍⵏ ⴰⴽⴷ ⵓⵏⵙⵙⵉⵅⴼ ⵏ ⵓⴽⵓⵏⴳⵔⵉⵙ ⴰⵏⴰⵎⵓⵔ ⵏ ⵀⵉⵏⴷⵓⵔⴰⵙ, ⵎⴰⵙⵙ ⵍⵡⵉⵙ 
ⵔⵓⵍⴰⵏⴷⵓ ⵔⵉⴷⵓⵏⴷⵓ ⴳⵉⴼⴰⵔⵓ, ⵉⵥⵍⵉⵏ ⵙ ⵉⴱⵔⴷⴰⵏ ⵏ ⵓⵙⴷⵓⵙ ⵏ ⵓⵎⵢⴰⵡⴰⵙ ⵏⴳⵔ 
ⵙⵏⴰⵜ ⵏ ⵜⵎⵔⵙⴰⵍ ⵜⵓⵣⵔⵉⴼⵉⵏ, ⴳ ⵓⵙⵡⵉⵔ ⴰⵙⵉⵏⵔⴰⵏ ⴷ ⵓⴳⵜⵉⵔⴰⵏ, ⵙⵍⴰⵡⴰⵏ ⴰⴽⴽⵯ 
ⵙ ⵓⵙⴷⵓⵙ ⵏ ⵓⵎⵙⴰⵡⴰⵍ ⴰⴱⵕⵍⴰⵎⴰⵏⵉ ⴰⴳⵔⴰⵙⴳⴰⵡⴰⵏ.

ⵜⴰⵡⴽⴰⵍⵜ ⵜⵓⵣⵔⵉⴼⵜ (2021-2027)ⵜⴰⵏⴰⵟⵟⵓⴼⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⴽⴽⵓⵥ 2024-2025

ⴳ ⵓⵙⵡⵉⵔ ⴰⴳⵔⴰⵖⵍⴰⵏ, ⵉⴷⵔⴰ ⵓⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ, 
ⵎⴰⵙⵙ ⵎⵓⵃⵎⵎⴷ ⵡⵍⴷ ⵕⵕⴰⵛⵉⴷ, ⴳ ⵜⵡⵓⵔⵉⵡⵉⵏ ⵏ ⵜⵎⵙⵎⵓⵏⵜ ⵜⵉⵙ ⵜⵎⵉⴹⵉ ⴷ 
ⵙⵉⵏ ⵏ ⵡⴰⴳⵏⴰⵔⵏ ⴷ ⵎⵔⴰⵡ ⵏ ⵜⵎⵓⵏⵜ ⵜⴰⴱⵕⵍⴰⵎⴰⵏⵉⵜ ⵜⴰⴳⵔⴰⵖⵍⴰⵏⵜ ⵉⵜⵜⵓⵙⵏⵎⴰⵍⴰⵏ ⴳ 
ⵟⴰⵛⵇⴰⵏⴷ, ⵜⴰⴳⴷⵓⴷⴰⵏⵜ ⵏ ⵓⵣⴱⴰⴽⵉⵙⵜⴰⵏ, ⴳ ⵜⵉⵣⵉ ⵉⵍⵍⴰⵏ ⵏⴳⵔ 05 ⴷ 09 ⵉⴱⵔⵉⵔ 
2025, ⵉⴼⴽⴰ ⴳⵉⵙ ⵢⴰⵏ ⵏ ⵡⴰⵡⴰⵍ ⴷⴰⵜ ⵏ ⵜⵖⵉⵎⵉⵜ ⵜⴰⵎⴰⵜⴰⵢⵜ ⵏ ⵜⵎⵓⵏⵜ, ⵉⵙⵙⵉⵡⵍ 
ⴳⵉⵙ ⵅⴼ ⴰⵢⵏⵏⴰ ⵜⵙⴽⵔ ⵜⴳⵍⴷⵉⵜ ⵏ ⵍⵎⵖⵔⵉⴱ, ⵙ ⵜⵏⴰⵔⴰ ⵏ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ 
ⵎⵓⵃⵎⵎⴷ ⵡⵉⵙ ⵚⴹⵉⵚ ⴰⴷ ⵜ ⵉⵙⵙⵏⵔⵓ ⵕⴱⴱⵉ ⵢⴰⵡⵙ ⴰⵙ, ⵙ ⵡⵓⵎⵄⵉⵏⵏ ⵉⵎⵣⵓⵔⵜⵏ 
ⴷ ⵉⵎⴰⵏⴰⵡⵏ ⴳ ⵢⵉⴳⵔ ⵏ ⵜⴳⵎⵉ ⴷ ⵜⵣⵔⴼⵜ ⵜⴰⵏⴰⵎⵓⵏⵜ.

ⵎⴽⴷⴰ ⵜⴳⴰ ⵜⴽⵛⵛⵓⵎⵜ ⴰⴷ ⵢⴰⵜ ⵏ ⵜⵎⵍⴷⴰ ⵏ ⵓⵙⵏⴹⵕ ⴷ ⵜⵎⵔⴰⵔⵓⵜ ⵉⴽⵕⵥⵏ 
ⵙ ⵡⴰⵏⵥⴰⵜⵏ ⵉⵎⵣⵔⴰⵢⵏ ⴷ ⵉⵏⵉⵍⴰⵡⵏ, ⵅⴼ ⵜⵔⵎⵉⵜ ⵜⴰⵏⴳⵓⴼⵜ ⵏ ⵓⵙⵖⵍⵍⴰ ⵏ ⵜⵎⵓⵏⵜ 
ⵜⴰⴱⵕⵍⴰⵎⴰⵏⵉⵜ ⵜⴰⴳⵔⴰⵖⵍⴰⵏⵜ ⴰⵎ ⵢⴰⵜ ⵏ ⵜⵎⵍⴷⴰ ⵏ ⵓⵙⵏⵢⵓⴷⴷⵓ ⵏ ⴽⵔⴰ ⵏ ⵜⵎⵏⵏⴰ ⵏ 
ⵜⵃⵍⵍⴰⵍ ⵓⵔ ⵉⵍⵉⵏ ⵜⵉⴷⵜ ⵅⴼ ⵜⵏⵣⵔⵓⴼⵜ ⵜⴰⵎⵖⵔⵉⴱⵉⵜ.

ⴳ ⵡⴰⵡⴰⵍ ⵏⵏⴰ ⵉⴼⴽⴰ ⵎⵏⵉⴷ ⵏ ⵓⴳⵔⴰⵡ ⵏ ⵓⵥⵟⵟⴰ ⵏ ⵉⴱⵕⵍⴰⵎⴰⵏⵏ ⵏ ⵓⵎⵓⵙⵙⵓ 
ⵏ ⵉⵡⴰⵏⴽⵏ ⵏ ⵜⴰⵔⴰⵡⵙⴰⵏⵜ, ⵉⵜⵜⵓⵙⵏⵎⴰⵍⴰⵏ ⵙ ⵓⵎⵙⴰⵙⴰ ⴷ ⵉⵎⵓⵙⵙⵓⵜⵏ ⴰⴷ ⵏⵏⵉⵜ, 
ⵉⵙⴷⴷⵉⴷ ⵎⴰⵙⵙ ⵎⵓⵃⵎⵎⴷ ⵡⵍⴷ ⵕⵕⴰⵛⵉⴷ ⵉⵙ ⵉⵎⵏⵣⴰⵢⵏ ⵉⵎⴰⵜⵜⴰⵢⵏ ⵏ ⵓⵙⴳⵔⴰⵡ 
ⴰⵎⵔⵙⴰⵍ ⵏ ⵓⵎⵓⵙⵙⵓ, ⴳⴰⵏ ⵏⵏⵉⵜ ⴰⵢⵏⵏⴰ ⴳ ⵜⵛⴱⵓⴱⴱⵔ ⵜⴳⵍⴷⵉⵜ ⵏ ⵍⵎⵖⵔⵉⴱ ⴷⴰⵢ 
ⵜⵎⵣⵖ ⵖⵉⴼⵙ ⵙ ⵓⴽⵕⴰⵥ ⵉⵕⵚⵚⴰⵏ, ⵙ ⵜⵏⴰⵔⴰ ⵏ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ 
ⵎⵓⵃⵎⵎⴷ ⵡⵉⵙ ⵚⴹⵉⵚ ⴰⴷ ⵜ ⵉⵙⵙⵏⵔⵓ ⵕⴱⴱⵉ ⵢⴰⵡⵙ ⴰⵙ, ⵙ ⵜⵖⴰⵔⴰⵙⵜ ⵏ ⵢⴰⵏ 
ⵏ ⵜⴰⵏⵏⴰⵢⵜ ⵜⴰⵙⵜⵔⴰⵜⵉⵊⵉⵜ ⵉⵙⵎⴷⵏ, ⵉⴱⴷⴷⵏ ⵅⴼ ⵓⵙⴷⵓⵙ ⵏ ⵜⵏⴳⴰⵔⵉⵜ ⴷ ⵜⵏⴼⵔⵓⵜ 
ⵜⴰⴳⵔⴰⵖⵍⴰⵏⵜ, ⴷ ⵓⵙⵕⵚⵚⴰ ⵏ ⵉⵣⴰⵍⵉⵡⵏ ⵏ ⵜⵡⵉⵙⵉ ⵉⵕⵡⴰⵏ ⴷ ⵓⵎⵢⴰⵡⴰⵙ ⵉⵙⵢⴰⴼⴰⵏ 
ⴷ ⵓⵙⵎⴰⴷ ⴷ ⵓⵙⵔⵓⵙ ⵏ ⵜⴳⵎⵉ ⵜⴰⵎⴰⵣⴰⵔⵜ ⴷ ⵜⵎⵢⵉⴷⵉⵔⵜ ⵜⴰⵏⴳⵔⴰⵢⵜ, ⴷ ⵓⵙⴷⵓⵙ 
ⵏ ⵓⵎⵢⴰⵡⴰⵙ ⴰⵙⴳⴰⵡⴰⵏ ⴷ ⵓⴳⵔⴰⵖⵍⴰⵏ ⵅⴼ ⵓⵙⵕⵚⵚⴰ ⵏ ⵓⵎⵏⵣⴰⵢ ⵏ ⵓⵣⵔⴰⴽ ⵏ ⵓⴱⴰⴹ 
ⵏ ⵉⵡⴰⵏⴽⵏ ⴷ ⵜⴰⵢⴰⵏⵜ ⵏⵏⵙⵏ ⵜⴰⵏⴰⴽⴰⵍⵜ ⴷ ⵜⵙⵉⵎⴰⵏⵜ ⵏⵏⵙⵏ ⵜⴰⵙⵔⵜⴰⵏⵜ, ⴷ ⵡⴰⵔⴰⴷⴰⴼ 
ⴳ ⵜⵖⴰⵡⵙⵉⵡⵉⵏ ⵏⵏⵙⵏ ⵜⵉⴳⵯⵏⵙⴰⵏⵉⵏ, ⴷ ⵓⵛⴱⵓⴱⴱⵔ ⴳ ⵓⴼⵙⴰⵢ ⴰⵏⴳⵔⴰⵢ ⵏ ⵉⵎⵏⵣⴰⵖⵏ.

ⵜⴳⴰ ⵜⴷⵔⴰⵡⵜ ⴰⴷ ⵢⴰⵜ ⵏ ⵜⵎⵍⴷⴰ, ⵏⵏⴰ ⴳ ⵉⵙⴽⵔ ⵎⴰⵙⵙ ⵎⵓⵃⵎⵎⴷ ⵡⵍⴷ 
ⵕⵕⴰⵛⵉⴷ ⵢⴰⵏ ⵏ ⵓⵙⴷⴷⵉ ⵏ ⵉⵏⵎⵓⵇⵇⴰⵔⵏ ⵉⵙⵉⵏⵔⴰⵏⵏ ⴰⴽⴷ ⵉⵏⵙⵙⵉⵅⴼⵏ ⵏ ⵉⴱⵕⵍⴰⵎⴰⵏⵏ 
ⵉⵏⴰⵎⵓⵔⵏ ⴷ ⵜⵎⵓⵏⵉⵏ ⵜⵉⴱⵕⵍⴰⵎⴰⵏⵉⵢⵉⵏ ⵜⵉⵙⴳⴰⵡⴰⵏⵉⵏ ⴷ ⵜⴳⵔⴰⵖⵍⴰⵏⵉⵏ, ⵉⵥⵍⵉⵏ ⵙ 
ⵉⴱⵔⴷⴰⵏ ⵏ ⵓⵙⴷⵓⵙ ⵏ ⵓⵎⵢⴰⵡⴰⵙ ⴰⵙⵉⵏⵔⴰⵏ ⴷ ⵓⴳⵜⵉⵔⴰⵏ, ⴷ ⵓⵙⵕⵚⵚⴰ ⵏ ⵜⵎⵔⵙⵉ 
ⵏ ⵓⴱⵕⵍⴰⵎⴰⵏ ⵏ ⵜⴳⵍⴷⵉⵜ ⵏ ⵍⵎⵖⵔⵉⴱ, ⴳⵉⵙ ⴰⵙⵇⵇⵉⵎ ⵏ ⵉⵎⵛⵛⵉⵡⴰⵕ, ⴳ ⵉⵣⵎⵣⵣⴰ 

ⵜⴰⵡⴽⴰⵍⵜ ⵜⵓⵣⵔⵉⴼⵜ (2021-2027)ⵜⴰⵏⴰⵟⵟⵓⴼⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⴽⴽⵓⵥ 2024-2025

ⵉⴱⵕⵍⴰⵎⴰⵏⵉⵢⵏ ⵉⴳⵔⴰⵖⵍⴰⵏⵏ, ⴷ ⵓⵙⵏⵄⵜ ⵏ ⵡⴰⴷⴷⴰⴷⵏ ⵏⵏⵙⵏ ⴳ ⵎⴰ ⵉⵥⵍⵉⵏ ⵙ ⵜⵎⵙⵍⴰⵢⵉⵏ 
ⵜⵉⴳⵔⴰⵖⵍⴰⵏⵉⵏ.

ⵎⴽⴷⴰ ⵉⴷⵔⴰ ⵎⴰⵙⵙ ⵎⵓⵃⵎⵎⴷ ⵡⵍⴷ ⵕⵕⴰⵛⵉⴷ ⴳ ⵜⵡⵓⵔⵉⵡⵉⵏ ⵏ ⵜⵙⵓⵜⵍⵜ 
ⵜⵉⵙ ⵙⴹⵉⵚⵜ ⴷ ⵎⵔⴰⵡⵜ ⵏ ⵓⴳⵔⴰⵡ ⴰⴱⵕⵍⴰⵎⴰⵏⵉ ⵓⵕⵓ-ⵍⴰⵜⵉⵏ (ⵓⵕⵓⵍⴰⵜ) 
ⵉⵜⵜⵓⵙⵏⵎⴰⵍⴰⵏ ⴳ ⵍⵉⵎⴰ, ⴳ ⵜⴳⴷⵓⴷⴰⵏⵜ ⵏ ⴱⵉⵔⵓ, ⴳ ⵜⵉⵣⵉ ⵉⵍⵍⴰⵏ ⵏⴳⵔ 01 ⴷ 03 
ⵢⵓⵏⵢⵓ 2025, ⵍⵍⵉⴳ ⵜⵙⵏⵄⵜ ⵜⵉⵍⵉⵜ ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ ⴳ ⵢⴰⵏ ⵏ ⵓⵏⵎⵓⵇⵇⴰⵔ 
ⵉⵥⵍⵉⵏ ⵖⴰⵙ ⵙ ⵉⴱⵕⵍⴰⵎⴰⵏⵉⵢⵏ ⵏ ⵓⵕⵓⴱⴱⴰ ⴷ ⵎⵉⵔⵉⴽⴰⵏ ⵜⴰⵍⴰⵜⵉⵏⵉⵜ ⵜⵉⵍⴰⵍⵜ 
ⵜⴰⴷⵉⵏⴰⵎⵉⵜ ⵉⵜⵜⴳⵎⴰⵏ ⵏ ⵜⴷⵉⴱⵍⵓⵎⴰⵙⵉⵜ ⵜⴰⴱⵕⵍⴰⵎⴰⵏⵉⵜ ⵜⴰⵎⵖⵔⵉⴱⵉⵜ ⴳ ⵉⴱⵔⴷⴰⵏ 
ⵏ ⵓⵎⵙⴰⵡⴰⵍ ⴷ ⵜⵎⵢⴰⴷⴰⵙⵜ ⵏⴳⵔ ⵎⵏⵏⴰⵡⵜ ⵏ ⵜⵎⵔⵙⴰⵍ ⵜⵓⵣⵔⵉⴼⵉⵏ ⴷ ⵜⵎⴰⴷⴷⴰⵙⵉⵏ 
ⵜⵉⴱⵕⵍⴰⵎⴰⵏⵉⵢⵉⵏ ⵜⵉⵏⵎⵏⴰⴹⵉⵏ, ⴰⵢⵏⵏⴰ ⵅⴼ ⵙⴰⵡⵍⵏ ⵉⵏⵙⵙⵉⵅⴼⵏ ⵏ ⵉⴱⵕⵍⴰⵎⴰⵏⵏ 
ⵉⵏⵎⵏⴰⴹⵏ ⵏ ⵎⵉⵔⵉⴽⴰⵏ ⵜⴰⵍⴰⵜⵉⵏⵉⵜ ⴷ ⴽⴰⵕⴰⵢⵉⴱ, ⵙ ⵓⵙⴷⴷⵉⴷ ⵉⵙ ⵜⴰⵖⵓⵍ ⵜⴳⵍⴷⵉⵜ 
ⵏ ⵍⵎⵖⵔⵉⴱ ⵜⴳⴰ «ⵜⴰⵎⴰⵥⵓⵏⵜ ⵜⴰⴳⵔⴰⵖⵍⴰⵏⵜ ⵏ ⵜⴷⵉⴱⵍⵓⵎⴰⵙⵉⵜ ⵜⴰⴱⵕⵍⴰⵎⴰⵏⵉⵜ».

ⴳ ⵓⵎⵓⵙⵙⵓ ⴰⴷ ⴰⵏⴼⵔⴰⵔ ⵉⵏⵏⴰ ⵎⴰⵙⵙ ⵎⵓⵃⵎⵎⴷ ⵡⵍⴷ ⵕⵕⴰⵛⵉⴷ, ⴳ 
ⵢⴰⵜ ⵏ ⵜⴽⵛⵛⵓⵎⵜ ⴷⴰⵜ ⵏ ⵓⴳⵔⴰⵡ ⴰⵎⴰⵜⴰⵢ ⵏ ⵜⵎⴰⴷⴷⴰⵙⵜ ⴰⴷ ⵜⴰⴱⵕⵍⴰⵎⴰⵏⵉⵜ 
ⵜⴰⵏⴳⵔⴰⵙⴳⴰⵡⴰⵏⵜ, ⵉⵙ ⵜⵍⴰ ⵜⴳⵍⴷⵉⵜ ⵏ ⵍⵎⵖⵔⵉⴱ ⵢⴰⵏ ⵏ ⵓⴷⵖⴰⵔ ⴰⴷⵙⵍⴰⵏ ⴳ 
ⵜⴳⴷⴰⵣⴰⵍⵜ ⵏ ⵓⴷⵔⴰⵡ ⵉⴼⴼⵓⵙ-ⵉⴼⴼⵓⵙ, ⴷⴰⵢ ⵜⴱⵣⵣⵔ ⴳ ⵢⴰⵜ ⵏ ⵜⴽⴽⵍⵜ ⴳ ⵓⵙⵔⵓⵙ 
ⵏ ⵢⴰⵏ ⵏ ⵓⵔⵎⵎⵓⵙ ⴰⵎⴰⵢⵏⵓ ⵉ ⵓⵎⵢⴰⵡⴰⵙ ⵉⵥⵥⵍⵎⴹ -ⵉⴼⴼⵓⵙ ⵅⴼ ⵜⵔⵙⴰⵍ ⵉⵎⵙⴰⵙⴰⵏ 
ⵎⵍⵉⵃ, ⵍⵍⵉⴳ ⵜⵥⴹⴰⵕ, ⵙ ⵜⵖⴰⵔⴰⵙⵜ ⵏ ⵜⵏⴰⵔⴰ ⵜⴰⵎⵉⵖⵉⵙⵜ ⴷ ⵜⵓⵏⵥⵉⵥⵜ ⵏ ⴱⴰⴱ 
ⵏ ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴷ ⵡⵉⵙ ⵚⴹⵉⵚ ⴰⴷ ⵜ ⵉⵙⵙⵏⵔⵓ ⵕⴱⴱⵉ ⵢⴰⵡⵙ ⴰⵙ, 
ⴰⴷ ⵜⵔⴰⵔ ⴰⴷⵖⴰⵔ ⵏⵏⵙ ⴰⵊⵖⵔⴰⴼⵉ ⵉⵀⵢⵢⴰⵏ, ⵏⵏⴰ ⵉⵜⵜⵡⵔⵔⴰⵄⵏ ⴳ ⵙⵉⵏ ⵏ ⵉⴳⵎⵎⴰⴹⵏ 
ⵏ ⵓⴳⴰⵔⵓ ⴰⵟⵍⴰⵏⵜⵉ ⴷ ⵢⵉⵍⵍ ⵓⵎⵍⵉⵍ ⴰⵏⴰⵎⵎⴰⵙ, ⴰⴷ ⵉⴳ ⵢⴰⵜ ⵏ ⵜⵏⵇⵇⵉⴹⵜ ⵏ ⵓⵙⵏⴰⵍ ⵏ 
ⵜⴰⵏⵏⴰⵢⵜ ⵜⴰⵙⵜⵔⴰⵜⵉⵊⵉⵜ ⵉⵙⵎⴷⵏ, ⵏⵏⴰ ⵜⵜ ⵉⵜⵜⴰⵊⵊⴰⵏ ⴰⴷ ⵜⴳ ⵉⴼⵉⵍⵉ ⵏ ⵓⵣⴷⴰⵢ ⵏⴳⵔ 
ⵙⵉⵏ ⵏ ⵉⴳⵎⵎⴰⴹⵏ, ⴷ ⵜⴷⴰⴱⵓⵜ ⵏ ⵓⵎⵔⴰⵔⴰ ⴷ ⵓⵙⵎⴰⴷ ⴰⵙⴳⴰⵡⴰⵏ ⴷ ⵓⵎⵙⴰⴳⴰⵔ ⵏ 
ⵜⴰⵏⵏⴰⵢⵉⵏ ⵜⵉⵖⵔⵎⴰⵏⵉⵏ ⴷ ⵜⵏⴼⴳⴰⵏⵉⵏ.

ⵉⵙⴷⴷⵉⴷ ⵓⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ ⴳ ⵓⵙⴰⵜⵉ ⴰⴷ, ⵉⵙ ⵉⴳⴰ 
ⵓⵎⵢⴰⵡⴰⵙ ⵉⴼⴼⵓⵙ-ⵉⴼⴼⵓⵙ ⵢⴰⵜ ⵏ ⵜⵔⵙⵍⵜ ⵜⴰⴷⵙⵍⴰⵏⵜ ⴳ ⵜⵖⴰⵍⵜ ⵜⴰⴷⵉⴱⵍⵓⵎⴰⵙⵉⵜ 
ⵏ ⵜⴳⵍⴷⵉⵜ ⵏ ⵍⵎⵖⵔⵉⴱ, ⵢⵓⵎⵥⵏ ⵜⴰⵏⴰⵔⴰ ⴷ ⵉⵡⵉⵣ ⵙⴳ ⵜⵏⵉⵍⴰ ⵏ ⴱⴰⴱ ⵏ ⵡⴰⴷⴷⵓⵔ ⴰⴷ 
ⵜ ⵉⵃⴹⵓ ⵕⴱⴱⵉ, ⵏⵏⴰ ⵉⴱⴷⴷⵏ ⵅⴼ ⵉⵣⴰⵍⵉⵡⵏ ⵏ ⵓⵎⵢⴰⵡⴰⵙ ⴷ ⵓⵎⵙⴰⵡⴰⵍ ⴷ ⵓⵣⵔⴰⴽ.

ⵜⴰⵡⴽⴰⵍⵜ ⵜⵓⵣⵔⵉⴼⵜ (2021-2027)ⵜⴰⵏⴰⵟⵟⵓⴼⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⴽⴽⵓⵥ 2024-2025

ⵜⴳⴰ ⵜⴷⵔⴰⵡⵜ ⴰⴷ ⴰⵡⴷ ⵢⴰⵜ ⵏ ⵜⵎⵍⴷⴰ ⵏ ⵓⵙⴽⴰⵔ ⵏ ⵉⵎⵙⴳⴷⴰⵍⵏ ⴰⴽⴷ 
ⵓⵏⵙⵙⵉⵅⴼ ⵏ ⵓⴽⵓⵏⴳⵔⵉⵙ ⴰⴱⵉⵔⵓⴼⵉ, ⵎⴰⵙⵙ ⵉⴷⵡⴰⵔⴷⵓ ⵙⴰⵍⵡⴰⵏⴰ ⴽⴰⴼⵉⴷⵉⵙ, 
ⵉⵙⴷⴷⵉⴷ ⴳⵉⵙ ⵓⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ, ⵜⴰⴷⵉⵏⴰⵎⵉⵜ ⵉⵜⵜⵓⵙⵎⴰⵢⵏⵓⵏ 
ⵉⵍⵍⴰⵏ ⵖⵔ ⵉⵎⵢⴰⵙⵙⴰⵜⵏ ⵉⵙⵔⵜⴰⵏⵏ ⵏⴳⵔ ⵜⴳⵍⴷⵉⵜ ⵏ ⵍⵎⵖⵔⵉⴱ ⴷ ⵜⴳⴷⵓⴷⴰⵏⵜ ⵏ 
ⴱⵉⵔⵓ, ⵙⴳ ⵓⵔⵣⴰⴼ ⴰⵎⵣⵔⴰⵢ ⵏ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴷ ⵡⵉⵙ ⵚⴹⵉⵚ 
ⴰⴷ ⵜ ⵉⵙⵙⵏⵔⵓ ⵕⴱⴱⵉ ⵢⴰⵡⵙ ⴰⵙ, ⵖⵔ ⵜⵎⵓⵔⵜ ⴰⴷ ⴳ ⵓⵙⴳⴳⵯⴰⵙ ⵏ 2004, ⵏⵏⴰ ⵉⴳⴰⵏ 
ⵢⴰⵏ ⵡⵓⵏⵏⵉⴹ ⴰⴷⵙⵍⴰⵏ ⴳ ⵓⵙⴷⵓⵙ ⵏ ⵉⵎⵢⴰⵙⵙⴰⵜⵏ ⵉⵙⵉⵏⵉⵔⴰⵏⵏ ⵏⴳⵔ ⵙⵉⵏ ⵏ ⵉⵡⴰⵏⴽⵏ 
ⴷ ⵓⵙⵔⵓⵙ ⵏ ⵉⵎⵏⵉⴷⵏ ⵉⵎⴰⵢⵏⵓⵜⵏ ⵉ ⵓⵎⵢⴰⵡⴰⵙ ⵉⴼⴼⵓⵙ-ⵉⴼⴼⵓⵙ, ⴰⵎⵉ ⵜ ⵉⵜⵜⴰⵔⵢ 
ⴱⴰⴱ ⵏ ⵡⴰⴷⴷⵓⵔ ⴰⴷ ⵉⵙⵙⵎⵖⵔ ⵕⴱⴱⵉ ⴰⵏⴰⴹ ⵏⵏⵙ.

ⵎⴽⴷⴰ ⵉⵙⵎⴰⵢⵏⵓ ⵎⴰⵙⵙ ⵎⵓⵃⵎⵎⴷ ⵡⵍⴷ ⵕⵕⴰⵛⵉⴷ, ⴳ ⵓⵏⵎⵓⵇⵇⴰⵔ ⴰⴷ, 
ⵜⵓⵍⵖⴰ ⵏ ⵓⵙⵏⴰⵍ ⴰⵔⵎⵙⴽⵉⵍ ⵏⵏⴰ ⵉⵙⵙⵎⵏⵉⴷ ⵓⴽⵓⵏⴳⵔⵉⵙ ⴰⴱⵉⵔⵓⴼⵉ ⵉ ⵜⴰⵢⴰⵏⵜ 
ⵜⴰⵏⴰⴽⴰⵍⵜ ⵏ ⵜⴳⵍⴷⵉⵜ ⵏ ⵍⵎⵖⵔⵉⴱ, ⴰⴽⴷ ⵜⵓⴳⴳⴰⵙ ⵏ ⵜⴳⵍⴷⵉⵜ ⵉⵡⴰⵜⵜⵙⵏ ⴰⵡⴰⴹ ⵙ ⵢⴰⵏ ⵏ 
ⵓⴼⵙⴰⵢ ⴰⴳⵉⵔⴰⵏ ⵉ ⵓⵎⵏⵣⴰⵖ ⴰⴷ ⵉⵜⵜⴰⵡⵙⴽⴰⵔⵏ ⵅⴼ ⵜⵏⵣⵔⵓⴼⵜ ⵜⴰⵎⵖⵔⵉⴱⵉⵜ, ⴷⴰⵢ 
ⵉⵙⵙⵓⵜⴳ ⴰⵙⵎⵏⵉⴷ ⵏ ⵓⴽⵓⵏⴳⵔⵉⵙ ⴰⴱⵉⵔⵓⴼⵉ, ⴳ ⵓⵙⴰⵜⵉ ⵏ ⵜⴷⵔⴰⵡⵜ ⵏ ⵓⵏⵙⵙⵉⵅⴼ ⵏ 
ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ ⴳ ⵓⴳⵔⴰⵡ ⵏ ⵓⵕⵓⵍⴰⵜ, ⵉ ⵢⴰⵏ ⵏ ⵓⵍⴰⵖⴰⴷ ⵉⵙⵙⵓⵜⵓⵔⵏ ⵙⴳ 
ⵜⵏⴱⴰⴹⵜ ⵜⴰⵣⴳⵔⴰⵏⵜ ⴰⵙⵏⴰⵍ ⵏ ⵓⴱⴰⴹ ⵏ ⵍⵎⵖⵔⵉⴱ ⵅⴼ ⵜⵏⵣⵔⵓⴼⵜ ⵏⵏⵙ.

ⴳ ⵓⵙⴰⵜⵉ ⴰⴷ ⵏⵏⵉⵜ ⵉⵣⴷⵉⵏ ⴷ ⵓⵏⵏⵓⵕⵥ ⵅⴼ ⵜⵎⵏⴰⴹⵜ ⵏ ⵎⵉⵔⵉⴽⴰⵏ ⵜⴰⵍⴰⵜⵉⵏⵉⵜ 
ⴷ ⴽⴰⵕⴰⵢⵉⴱ, ⵜⵣⵔⵉ ⵜⵉⵣⵉ ⴰⴷ ⵙ ⵜⴷⵔⴰⵡⵜ ⵏ ⵎⴰⵙⵙ ⵎⵓⵃⵎⵎⴷ ⵡⵍⴷ ⵕⵕⴰⵛⵉⴷ, 
ⴰⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ, ⴳ ⵜⵡⵓⵔⵉⵡⵉⵏ ⵏ «ⵓⵙⴳⵔⴰⵡ ⴰⴷⵎⵙⴰⵏ ⵏ 
ⵓⵙⵙⴰⵔⵓ ⴷ ⵜⴳⵎⵉ» ⵉⵜⵜⵓⵙⵏⵎⴰⵍⴰⵏ ⵙ ⵓⴷⵔⴰⵡ ⵏⴳⵔ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ 
ⴷ ⵓⴱⵕⵍⴰⵎⴰⵏ ⵏ ⵎⵉⵔⵉⴽⴰⵏ ⵜⴰⵏⴰⵎⵎⴰⵙⵜ, ⴳ ⵜⴳⴷⵓⴷⴰⵏⵜ ⵏ ⵙⵙⴰⵍⴼⴰⴹⵓⵕ, ⴰⵙⵙ ⵏ 
24 ⴷ 25 ⵢⵓⵏⵢⵓ 2025, ⵜⴼⴼⵓⵖ ⵜⴷⵔⴰⵡⵜ ⴰⴷ ⵉⵙⵎⴷⵏ, ⵙ ⵓⵣⴷⴷⵓⵢ ⵏⴳⵔ ⵎⴰⵙⵙ 
ⵎⵓⵃⵎⵎⴷ ⵡⵍⴷ ⵕⵕⴰⵛⵉⴷ ⴷ ⵓⵏⵙⵙⵉⵅⴼ ⵏ ⵓⴱⵕⵍⴰⵎⴰⵏ ⵏ ⵎⵉⵔⵉⴽⴰⵏ ⵜⴰⵏⴰⵎⵎⴰⵙⵜ, 
ⵎⴰⵙⵙ ⴽⴰⵕⵍⵓⵙ ⵔⵉⵏⵉ ⵀⵉⵔⵏⴰⵏⴷⵉⵣ, ⵙ ⵓⵙⵖⵣⵏ ⵏ ⵜⵎⴰⴷⴷⴰⵙⵜ ⴰⴷ ⴳ ⵓⴳⵔⴰⵡ 
ⵏⵏⵙ ⴰⵎⴰⵜⴰⵢ, ⵙ ⵜⵓⴳⵜⵜ ⵏ ⵉⴳⵎⴰⵎⵏ ⵏⵏⵙ, ⵉ ⵢⴰⵜ ⵏ ⵜⵖⵜⴰⵙⵜ ⵉⵙⴷⴷⵉⴷⵏ, ⴷⴼⴼⵉⵔ ⵏ 
ⵜⵓⵍⵖⴰ ⵏ ⵜⵉⵍⴰⵍⵜ ⵉⵣⵡⴰⵔⵏ ⵏⵏⴰ ⵉⵜⵜⴳⴳⴰ ⵍⵎⵖⵔⵉⴱ, ⵙ ⵜⵏⴰⵔⴰ ⵜⴰⵎⵉⵖⵉⵙⵜ ⵏ ⴱⴰⴱ 
ⵏ ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴷ ⵡⵉⵙ ⵚⴹⵉⵚ ⴰⴷ ⵜ ⵉⵙⵙⵏⵔⵓ ⵕⴱⴱⵉ ⵢⴰⵡⵙ ⴰⵙ, 
ⴳ ⵓⵙⴱⵓⵖⵍⵓ ⵏ ⵓⵎⵙⴰⵡⴰⵍ ⴷ ⵓⵎⵛⴰⵡⴰⵕ ⴰⴳⵔⴰⵖⵍⴰⵏ ⴷ ⵓⵙⴷⵓⵙ ⵏ ⵜⵏⴰⴳⵔⵉⵜ ⴷ 
ⵓⵎⵙⴰⵙⴰ ⵏⴳⵔ ⵉⵎⴰⴷⴰⵏⵏ, ⵅⴼ ⵓⵙⵏⴰⵍ ⵏ ⵜⴰⵢⴰⵏⵜ ⵜⴰⵏⴰⴽⴰⵍⵜ ⵏ ⵜⴳⵍⴷⵉⵜ ⵏ ⵍⵎⵖⵔⵉⴱ, 

ⵜⴰⵡⴽⴰⵍⵜ ⵜⵓⵣⵔⵉⴼⵜ (2021-2027)ⵜⴰⵏⴰⵟⵟⵓⴼⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⴽⴽⵓⵥ 2024-2025

ⵙ ⵓⵙⵏⴰⵍ ⵏ ⵓⵖⴰⵡⴰⵙ ⵏ ⵓⵏⴱⴰⴹ ⴰⵏⵉⵎⴰⵏ ⵉⴳⴰⵏ ⴰⴼⵙⴰⵢ ⴰⴷⵖⵔⵉ ⴷ ⵓⵏⵉⵍⴰⵡ ⵉⵍⴰⵏ 
ⵜⵉⵕⵡⵉ ⵉ ⵓⵎⵏⵣⴰⵖ ⵏ ⵜⴽⵔⴽⴰⵙ ⵉⵜⵜⴰⵡⵙⴽⴰⵔⵏ ⵅⴼ ⵜⵏⵣⵔⵓⴼⵜ ⵜⴰⵎⵖⵔⵉⴱⵉⵜ, ⵙ 
ⵓⵙⴷⴷⵉⴷ ⵏ ⵓⵙⵏⴰⵍ ⵏ ⵓⴱⴰⵕⵍⴰⵙⵉⵏ ⵉ ⵜⴰⵢⴰⵏⵜ ⵜⴰⵏⴰⴽⴰⵍⵜ ⵏ ⵜⴳⵍⴷⵉⵜ.

ⵎⴽⴷⴰ ⵉⵖⵔⴰ ⵓⴱⴰⵕⵍⴰⵙⵉⵏ, ⵙ ⵜⵖⵜⴰⵙⵜ ⴰⴷ, ⵉ ⵡⴰⵎⵓⵏ ⴰⴳⵔⴰⵖⵍⴰⵏ ⴰⴷ 
ⵉⵙⵏⴰⵍ ⵜⵉⵣⵎⵎⴰⵔ ⵜⵉⴷⵉⴱⵍⵓⵎⴰⵙⵉⵢⵉⵏ ⴷ ⵜⵙⵔⵜⴰⵏⵉⵏ ⵉⵡⴰⵜⵜⵙⵏ ⵜⴰⵡⴰⴼⵉⵜ ⵏ 
ⴽⵔⴰ ⵏ ⵓⴼⵙⴰⵢ ⴰⴳⵉⵔⴰⵏ ⴷ ⵓⵏⴳⵔⴰⵢ ⵉ ⵓⵎⵏⵣⴰⵖ ⴰⴷ ⵉⵜⵜⴰⵡⵙⴽⴰⵔⵏ, ⵙ ⵜⵖⴰⵔⴰⵙⵜ 
ⵉⵙⴼⵍⴰⵙⵏ ⴰⵔⴳⴳⵉⴳ ⴳ ⵜⵎⵏⴰⴹⵜ ⴷ ⵓⵣⵔⴰⴽ ⵏ ⵓⴱⴰⴹ ⵏ ⵜⴳⵍⴷⵉⵜ ⵏ ⵍⵎⵖⵔⵉⴱ.

ⴳ ⵡⴰⵡⴰⵍ ⵏⵏⴰ ⵉⴼⴽⴰ ⴳ ⵓⵕⵥⵥⵓⵎ ⵏ ⵓⵙⴳⵔⴰⵡ ⴰⴷ, ⵏⵏⴰ ⵉⵣⵔⵉⵏ ⵙ ⵢⴰⵜ ⵏ ⵜⵉⵍⵉⵜ 
ⴷ ⵜⴷⵔⴰⵡⵜ ⵏ ⵓⵎⴰⵔⵉ ⵏ ⵓⵏⵙⵙⵉⵅⴼ ⵏ ⵜⴳⴷⵓⴷⴰⵏⵜ ⵏ ⵙⵙⴰⵍⴼⴰⴹⵓⵕ, ⵎⴰⵙⵙ ⴼⵉⵍⵉⴽⵙ 
ⵓⵢⵡⴰ, ⵉⵙⴷⴷⵉⴷ ⵎⴰⵙⵙ ⵎⵓⵃⵎⵎⴷ ⵡⵍⴷ ⵕⵕⴰⵛⵉⴷ, ⵉⵙ ⵜⴰⵔⵎⵉⵜ ⵜⴰⵏⴳⵎⵓⵜ ⵏⵏⴰ 
ⵜⴹⴼⴰⵕ ⵜⴳⵍⴷⵉⵜ ⵏ ⵍⵎⵖⵔⵉⴱ, ⵙ ⵜⵏⴰⵔⴰ ⵜⴰⵎⵉⵖⵉⵙⵜ ⵏ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ 
ⵎⵓⵃⵎⵎⴷ ⵡⵉⵙ ⵚⴹⵉⵚ ⴰⴷ ⵜ ⵉⵙⵙⵏⵔⵓ ⵕⴱⴱⵉ ⵢⴰⵡⵙ ⴰⵙ, ⵜⴳⴰ ⵢⴰⵏ ⵏ ⵓⵣⵓⵔⵜ 
ⴰⵏⵎⴷⵓ ⵏ ⵓⵎⵢⴰⵡⴰⵙ ⴰⴽⴷ ⵉⵡⴰⵏⴽⵏ ⵏ ⵎⵉⵔⵉⴽⴰⵏ ⵜⴰⵏⴰⵎⵎⴰⵙⵜ, ⴷⴰⵢ ⵜⴳⴰ ⵜⴳⵍⴷⵉⵜ 
ⵢⴰⵜ ⵏ ⵜⵍⴳⴳⵯⵉⵜ ⵉⵜⵜⴰⵡⵉⵏ ⵖⵔ ⵓⵙⴰⵢⵔⴰⵔ ⴰⵟⵍⴰⵏⵜⵉ ⴷ ⵓⵎⵉⵔⵉⴽⵓⵍⴰⵜⵉⵏ, ⵉⵙⵎⵓⵏⴰⵏ 
ⵜⴰⵎⵏⴰⴹⵜ ⵏ ⵎⵉⵔⵉⴽⴰⵏ ⵜⴰⵏⴰⵎⵎⴰⵙⵜ, ⴰⵀⴰ ⵜⴼⵍⵙ ⵙ ⵜⵎⵖⵔⵜ ⵏ ⵓⵎⵢⴰⵡⴰⵙ ⴰⵙⴳⴰⵡⴰⵏ 
ⴷ ⵜⴳⵎⵉ ⵜⴰⵎⴰⵣⴰⵔⵜ.

ⵎⴽⴷⴰ ⵉⴱⴷⴷ ⵓⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ, ⵖⵔ ⵜⴰⵏⵏⴰⵢⵜ ⵜⵓⵏⵥⵉⵥⵜ 
ⵏ ⴱⴰⴱ ⵏ ⵡⴰⴷⴷⵓⵔ ⴰⴷ ⵉⵙⵙⵎⵖⵔ ⵕⴱⴱⵉ ⴰⵏⴰⴹ ⵏⵏⵙ, ⵉ ⵓⵙⴷⵓⵙ ⵏ ⵓⴱⴰⴹ ⴰⴼⵔⵉⵇⵉ, 
ⵙ ⵓⵕⵥⵥⵓⵎ ⵏ ⵉⵙⵏⵜⴰⵢ ⵓⵥⴹⵉⵡⵏ ⴳ ⵉⴳⵔⴰⵏ ⵏ ⵜⵓⵚⴽⵉⵡⵉⵏ ⵜⵉⵏⴰⴷⴷⴰⵡⵉⵏ, ⴷ ⵓⴱⴰⴹ 
ⴰⵎⵙⴰⴷⵓⵔ, ⴷ ⵜⵏⴼⵔⵓⵜ ⵜⴰⴷⵓⵙⴰⵏⵜ, ⴷ ⵜⵎⴳⵓⵔⵉⵡⵉⵏ ⵜⵉⵙⵏⴼⵍⴰⵏⵉⵏ, ⴷ ⵓⵙⵏⵜⵉ ⵏ 
ⵓⵙⵍⴷⴰ ⵏ ⵓⴳⴰⵣ ⵏⵉⵊⵉⵔⵢⴰ - ⵍⵎⵖⵔⵉⴱ, ⴷ ⵜⵙⵏⵜⴰⵢⵜ ⵜⴰⵟⵍⴰⵏⵜⵉⵜ ⵏ ⵡⴰⴼⵔⵉⵇⵢⴰ, 
ⵍⵍⵉⴳ ⵉⵙⴷⴷⵉⴷ, ⵉⵙ ⵉⴳⴰ ⵓⵙⵏⵜⵉ ⵏ ⵓⴼⵜⴰⵙ ⴰⵟⵍⴰⵏⵜⵉ ⵏ ⴷⴷⴰⵅⵍⴰ ⵢⴰⵜ ⵙⴳ ⵜⵔⵙⴰⵍ ⵏ 
ⵜⴰⵏⵏⴰⵢⵜ ⴰⴷ ⵜⴰⴳⵍⴷⴰⵏⵜ ⵢⴰⵜⵜⵓⵏⵢ, ⵙ ⵎⴰ ⵔⴰⴷ ⵉⴼⴽ ⵙ ⵜⵥⴹⴰⵕⵉⵏ ⵜⵉⵙⵜⵔⴰⵜⵉⵊⵉⵢⵉⵏ 
ⵉ ⵓⵣⴷⴰⵢ ⴰⵢⵍⴰⵏ ⵓⵙⵔⵉⴷ ⵏⴳⵔ ⵡⴰⴼⵔⵉⵇⵢⴰ ⴷ ⵎⵉⵔⵉⴽⴰⵏ ⵜⴰⵍⴰⵜⵉⵏⵉⵜ, ⴷ ⵜⵓⵚⴽⴰ ⵏ 
ⵢⴰⵏ ⵏ ⵓⵙⴰⵢⵔⴰⵔ ⴰⵟⵍⴰⵏⵜⵉ ⴰⴼⵔⵉⵇⵉ ⵢⵓⴷⴼⵏ, ⵉⵙⴷⴷⵉⴷⵏ ⴰⵏⵙⴰ ⵏⵏⵙ ⴳ ⵉⵙⴷⴷⵉⵜⵏ ⵏ 
ⵜⵙⵖⵏⵣⵉⵜ ⵜⴰⴳⵔⴰⵖⵍⴰⵏⵜ.

ⴳ ⵜⴳⵉⵔⴰ ⵏ ⵜⵡⵓⵔⵉⵡⵉⵏ ⵏ ⵓⵙⴳⵔⴰⵡ ⴰⴷ, ⵉⵟⵟⴼ ⵎⴰⵙⵙ ⵎⵓⵃⵎⵎⴷ ⵡⵍⴷ 
ⵕⵕⴰⵛⵉⴷ, ⵙⴳ ⵜⵏⵉⵍⴰ ⵏ ⵓⵏⵙⵙⵉⵅⴼ ⵏ ⵍⴱⴰⵕⵍⴰⵙⵉⵏ, ⵢⴰⵏ ⵏ ⵓⵙⵍⴽⵉⵏ ⵏ ⵓⵙⵓⴳⵔ 

ⵜⴰⵡⴽⴰⵍⵜ ⵜⵓⵣⵔⵉⴼⵜ (2021-2027)ⵜⴰⵏⴰⵟⵟⵓⴼⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⴽⴽⵓⵥ 2024-2025

ⴷ ⵓⵖⵜⴰⵙ ⵙ ⵜⵉⵍⴰⵍⵜ ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ ⴳ ⵓⵙⴷⵓⵙ ⵏ ⵓⵎⵢⴰⵡⴰⵙ ⴰⴽⴷ 
ⵉⴱⵕⵍⴰⵎⴰⵏⵏ ⵏ ⵎⵉⵔⵉⴽⴰⵏ ⵜⴰⵍⴰⵜⵉⵏⵉⵜ, ⵙ ⵓⵎⵙⴰⵙⴰ ⴷ ⵉⵙⵡⴰⵍⴰⵜⵏ ⵉⵎⴰⵜⵜⴰⵢⵏ ⵏ 
ⴱⴰⴱ ⵏ ⵡⴰⴷⴷⵓⵔ ⴰⴷ ⵜ ⵉⵃⴹⵓ ⵕⴱⴱⵉ, ⵙ ⵓⵙⵏⴰⵍ ⵏ ⵓⵎⵢⴰⵡⴰⵙ ⵉⴼⴼⵓⵙ-ⵉⴼⴼⵓⵙ, 
ⴷⴰⵢ ⵢⵓⵡⵉ ⴷ ⵓⵙⵍⴽⵉⵏ ⴰⴷ ⵏⵏⵉⵜ ⵢⴰⵏ ⵏ ⵓⵙⵖⵜⵙ ⵉⵙ ⵜⴳⴰ ⵜⵙⵏⵜⴰⵢⵜ ⵜⴰⵎⵖⵔⵉⴱⵉⵜ ⵏ 
ⵓⵏⴱⴰⴹ ⴰⵏⵉⵎⴰⵏ ⴰⴼⵙⴰⵢ ⴰⵎⵢⵉⵡⵏ ⵉ ⵓⴼⵓⴽⴽⵓ ⵏ ⵓⵎⵏⵣⴰⵖ ⴰⵙⴳⴰⵡⴰⵏ ⵉⵜⵜⴰⵡⵙⴽⴰⵔⵏ 
ⵅⴼ ⵜⵏⵣⵔⵓⴼⵜ ⵜⴰⵎⵖⵔⵉⴱⵉⵜ.

ⵙ ⵜⵎⵍⴷⴰ ⵏ ⵓⵔⵣⴰⴼ ⴰⴷ, ⵉⵙⴽⵔ ⵓⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ, 
ⵉⵎⵙⴳⴷⴰⵍⵏ ⴰⴽⴷ ⵓⵎⴰⵔⵉ ⵏ ⵓⵏⵙⵙⵉⵅⴼ ⵏ ⵜⴳⴷⵓⴷⴰⵏⵜ ⵏ ⵙⵙⴰⵍⴼⴰⴹⵓⵕ, ⵎⴰⵙⵙ 
ⴼⵉⵍⵉⴽⵙ ⵓⵢⵡⴰ, ⵜⴻⵜⵜⵓⵍⵖ ⴳⵉⵙⵏ ⵜⴷⵉⵏⴰⵎⵉⵜ ⵉⵥⵉⵍⵏ ⵏ ⵜⵙⵇⵇⴰⵏ ⵏⴳⵔ ⵙⵉⵏ ⵏ ⵉⵡⴰⵏⴽⵏ 
ⵉⵎⴷⴷⵓⴽⴽⴰⵍ.

ⵉⴳⴰ ⵓⵏⵎⵓⵇⵇⴰⵔ ⴰⴷ, ⵢⴰⵜ ⵏ ⵜⵎⵍⴷⴰ ⵍⵍⵉⴳ ⵢⵓⵍⵖ ⵎⴰⵙⵙ ⵎⵓⵃⵎⵎⴷ 
ⵡⵍⴷ ⵕⵕⴰⵛⵉⴷ, ⴰⴷⴷⴰⴷⵏ ⵉⴱⵓⵖⵍⴰⵏ ⵉⵖⵓⴷⴰⵏ ⵏ ⵜⴳⴷⵓⴷⴰⵏⵜ ⵏ ⵙⵙⴰⵍⴼⴰⴹⵓⵕ 
ⵜⴰⵎⴷⴷⴰⴽⴽⵯⵍⵜ ⵉⵥⵍⵉⵏ ⵙ ⵜⴰⵢⴰⵏⵜ ⵜⴰⵏⴰⴽⴰⵍⵜ ⵏ ⵜⴳⵍⴷⵉⵜ ⵏ ⵍⵎⵖⵔⵉⴱ, ⴷ ⵜⵙⵏⵜⴰⵢⵜ 
ⵏⵏⵙ ⵉⴱⵓⵖⵍⴰⵏ ⵏ ⵓⵏⴱⴰⴹ ⴰⵏⵉⵎⴰⵏ ⴳ ⵜⵙⴳⵉⵡⵉⵏ ⵏ ⵢⵉⴼⴼⵓⵙ, ⴷⴷⵓ ⵏ ⵓⴱⴰⴹ ⴰⵏⴰⵎⵓⵔ ⴷ 
ⵓⵎⵓⵔⴰⵏ ⵏ ⵜⴳⵍⴷⵉⵜ.

ⵙⴳ ⵜⵏⵉⵍⴰ ⵏⵏⵙ, ⵉⵙⴷⴷⵉⴷ ⵓⵎⴰⵔⵉ ⵏ ⵓⵏⵙⵙⵉⵅⴼ ⵏ ⵜⴳⴷⵓⴷⴰⵏⵜ ⵏ ⵙⵙⴰⵍⴼⴰⴹⵓⵕ, 
ⵉⵙ ⴷ ⵢⵓⵙⴰ ⵓⴱⴷⴰⴷ ⵏⵏⵙ ⵅⴼ ⵓⵙⵏⵎⴰⵍⴰ ⵏ ⵓⵏⵎⵓⵇⵇⴰⵔ ⴰⴷ, ⵙⴳ ⵜⵓⴼⵔⴰⵢⵉⵏ 
ⵏ ⵜⴳⴷⵓⴷⴰⵏⵜ ⵏ ⵙⵙⴰⵍⴼⴰⴹⵓⵕ ⵉⵍⴰⵏ ⴰⵙⵓⵜⴳ ⴰⵅⴰⵜⴰⵔ ⵏ ⵜⵉⴷⵜ ⵉ ⵜⴳⵍⴷⵉⵜ ⵏ 
ⵍⵎⵖⵔⵉⴱ, ⵙ ⵜⵏⴰⵔⴰ ⵜⴰⵎⵉⵖⵉⵙⵜ ⵏ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴷ ⵡⵉⵙ 
ⵚⴹⵉⵚ ⴰⴷ ⵜ ⵉⵙⵙⵏⵔⵓ ⵕⴱⴱⵉ ⵢⴰⵡⵙ ⴰⵙ, ⴷⴰⵢ ⵉⵙⵏⵄⵜ ⵜⵉⵔⴰⵜ ⵏ ⵜⵎⵓⵔⵜ ⵏⵏⵙ ⴳ 
ⵓⵙⴷⵓⵙ ⵏ ⵜⵉⵍⵉⵜ ⵏⵏⵙ ⴳ ⵜⵎⵏⵥⴰⵡⵜ ⵜⴰⴼⵔⵉⵇⵉⵜ, ⵍⵍⵉⴳ ⵉⵏⵏⴰ ⴳ ⵓⵙⴰⵜⵉ ⴰⴷ, ⵉⵙ 
ⵜⴰⴳⵍⴷⵉⵜ ⵙ ⵓⵔⴳⴳⵉⴳ ⵏⵏⵙ ⴰⵙⵔⵜⴰⵏ ⴷ ⵜⵣⵣⵓⴳⵔⴰ ⵜⴰⵙⴳⴰⵡⴰⵏⵜ, ⵜⴳⴰ ⵜⴰⴳⴳⵓⵔⵜ 
ⵜⴰⵙⵜⵔⴰⵜⵉⵊⵉⵜ ⵏ ⵙⵙⴰⵍⴼⴰⴹⵓⵕ ⵖⵔ ⵜⵎⵏⵥⴰⵡⵜ.

ⴳ ⵎⴰ ⵉⵣⴷⵉⵏ ⴷ ⵜⵎⵙⵍⴰⵢⵜ ⵜⴰⵏⴰⵎⵓⵔⵜ ⵏ ⵜⴳⵍⴷⵉⵜ ⵏ ⵍⵎⵖⵔⵉⴱ, ⵉⵙⵎⴰⵢⵏⵓ 
ⵓⵎⴰⵔⵉ ⵏ ⵓⵏⵙⵙⵉⵅⴼ ⵏ ⵜⴳⴷⵓⴷⴰⵏⵜ ⵏ ⵙⵙⴰⵍⴼⴰⴹⵓⵕ, ⴰⵙⵏⴰⵍ ⴰⵔⵎⵙⴽⵉⵍ ⴷ ⵓⵎⵖⵍⴰⵍ 
ⵏ ⵜⵎⵓⵔⵜ ⵏⵏⵙ ⵉ ⵜⴰⵢⴰⵏⵜ ⵏ ⵡⴰⴽⴰⵍ ⵏ ⵜⴳⵍⴷⵉⵜ, ⴰⵡⴷ ⵉ ⵜⵙⵏⵜⴰⵢⵜ ⵏ ⵓⵏⴱⴰⴹ ⴰⵏⵉⵎⴰⵏ 
ⴳ ⵜⵙⴳⵉⵡⵉⵏ ⵏ ⵢⵉⴼⴼⵓⵙ, ⵉⴳⴰⵏ ⴰⴼⵙⴰⵢ ⴰⴷⵖⵔⵉ ⴷ ⵓⵏⵉⵍⴰⵡ ⵉⵍⴰⵏ ⵜⵉⵕⵡⵉ ⵉ 
ⵓⵙⵎⵙⴰⵙⴰ ⵏ ⵓⵎⵏⵣⴰⵖ ⴰⵙⴳⴰⵡⴰⵏ ⵉⵜⵜⴰⵡⵙⴽⴰⵔⵏ ⵅⴼ ⵜⵏⵣⵔⵓⴼⵜ ⵜⴰⵎⵖⵔⵉⴱⵉⵜ, 
ⴷⴰⵢ ⵉⵙⴷⴷⵉⴷ ⵉⵙ ⵉⵎⵢⴰⵙⵙⴰⵜⵏ ⵉⵙⵉⵏⵔⴰⵏⵏ ⵏⴳⵔ ⵙⵏⴰⵜ ⵏ ⵜⵎⵓⵔⴰ, ⵣⵔⵉⵏ ⵙ ⵢⴰⵜ ⵏ 

ⵜⴰⵡⴽⴰⵍⵜ ⵜⵓⵣⵔⵉⴼⵜ (2021-2027)ⵜⴰⵏⴰⵟⵟⵓⴼⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⴽⴽⵓⵥ 2024-2025

ⵜⴷⵉⵏⴰⵎⵉⵜ ⵜⵓⵎⵏⵉⴳⵜ ⵉⵜⵜⴳⵎⴰⵏ ⵙⴳ ⵜⵉⵣⵉ ⵍⵍⵉⴳ ⵜⵖⵜⵙ ⵜⴳⴷⵓⴷⴰⵏⵜ ⵏ ⵙⵙⴰⵍⴼⴰⴹⵓⵕ 
ⴰⴷ ⵜⴱⴱⵉ ⵉⵎⵢⴰⵙⵙⴰⵜⵏ ⵏⵏⵙ ⴰⴽⴷ ⵉⵍⵉ ⴰⵔⵏⵉⵍⴰⵡ ⴳ ⵓⵙⴳⴳⵯⴰⵙ ⵏ 2019, ⴷ ⵓⵕⵥⵥⵓⵎ 
ⵏ ⵜⵎⵙⵇⴰⴷⵜ ⵏⵏⵙ ⴳ ⵕⵕⴱⴰⵟ ⴳ ⵓⵙⴳⴳⵯⴰⵙ ⵏ 2021.

ⴳ ⵓⵙⴰⵜⵉ ⴰⴷ ⵏⵏⵉⵜ, ⵉⵙⴷⴷⵉⴷ ⵓⵎⴰⵔⵉ ⵏ ⵓⵏⵙⵙⵉⵅⴼ ⵏ ⵜⴳⴷⵓⴷⴰⵏⵜ, ⴰⵡⵜⵜⴰⵙ 
ⵏⵏⵙ ⴰⵎⵖⵍⴰⵍ ⵏ ⵓⵕⵥⵥⵓⵎ ⵏ ⵜⵎⵓⵔⵜ ⵏⵏⵙ ⵉ ⵢⴰⵜ ⵏ ⵜⴳⵏⵙⴻⵙⵜ ⵜⴰⴷⵉⴱⵍⵓⵎⴰⵙⵉⵜ 
ⴳ ⵜⵎⴷⵉⵏⵜ ⵏ ⵍⵄⵢⵓⵏ, ⵃⵎⴰ ⴰⴷ ⵢⵉⵍⵉ ⵢⴰⵏ ⵏ ⵓⵙⵕⵚⵚⴰ ⵏ ⵓⵙⵖⵜⵙ ⵏ ⵜⴳⴷⵓⴷⴰⵏⵜ ⵏ 
ⵙⵙⴰⵍⴼⴰⴹⵓⵕ ⵙ ⵓⴱⴰⴹ ⵏ ⵍⵎⵖⵔⵉⴱ ⵅⴼ ⵜⵏⵣⵔⵓⴼⵜ ⵏⵏⵙ.

ⵖⵉⴽⵍⵍⵉ ⴷⵔⴰⵏⵜ ⵜⵣⵓⵏⴰ ⵜⵉⵏⴰⵎⵓⵔⵉⵏ ⵜⵉⵎⵖⵍⴰⵍⵉⵏ ⴷ ⵉⴽⴰⴱⴰⵕⵏ ⵏ ⵓⵙⵇⵇⵉⵎ 
ⵏ ⵉⵎⵛⵛⵉⵡⴰⵕ ⴳ ⵜⵉⵣⵉ ⴰⴷ ⴳ ⵜⵡⵓⵔⵉⵡⵉⵏ ⵏ:

	 ⵉⵎⵓⵙⵙⵓⵜⵏ ⵏ ⵓⴳⵔⴰⵡ ⴰⵎⴰⵜⴰⵢ ⵏ ⵓⴱⵕⵍⴰⵎⴰⵏ ⵏ ⵎⵉⵔⵉⴽⴰⵏ ⵜⴰⵏⴰⵎⵎⴰⵙⵜ, ⴳ 
ⴳⵡⴰⵜⵉⵎⴰⵍⴰ ⵙⵉⵜⵉ, ⵜⴰⴳⴷⵓⴷⴰⵏⵜ ⵏ ⴳⵡⴰⵜⵉⵎⴰⵍⴰ, ⴰⵙⵙ ⵏ 25 ⴽⵟⵓⴱⵕ 
2024;

	 ⵜⵉⵖⵉⵎⵉⵜ ⵜⴰⵎⴰⵜⴰⵢⵜ ⵜⴰⵎⵣⵡⴰⵔⵓⵜ ⵏ ⵜⵙⵓⵜⵍⵜ ⵏ ⵓⵙⵏⵎⴰⵍⴰ ⴰⵎⵣⵡⴰⵔⵓ ⵏ 
ⵓⵎⴰⴳⵔⴰⴷ ⵓⵣⵔⵉⴼ ⵡⵉⵙ ⴽⴽⵓⵥ ⵏ ⵓⴱⵕⵍⴰⵎⴰⵏ ⴰⵄⵕⴰⴱ, ⴳ ⵍⵇⴰⵀⵉⵔⴰ, 
ⵜⴰⴳⴷⵓⴷⴰⵏⵜ ⵜⴰⵄⵕⴰⴱⵜ ⵏ ⵎⵉⵚⵕ, ⴰⵙⵙ ⵏ 27 ⴽⵟⵓⴱⵕ 2024;

	 ⵜⴰⵙⵓⵜⵍⵜ ⵜⵉⵙ ⴽⴽⵓⵥⵜ ⵏ ⵜⵡⴰⵍⴰ ⵜⵓⵣⵔⵉⴼⵜ ⵜⵉⵙ ⵚⴹⵉⵚⵜ ⵏ ⵓⴱⵕⵍⴰⵎⴰⵏ 
ⴰⴼⵔⵉⵇⵉ, ⴳ ⵜⵎⴷⵉⵏⵜ ⵏ ⵎⵉⴷⵔⴰⵏⴷ, ⵜⴰⴳⴷⵓⴷⴰⵏⵜ ⵏ ⵢⵉⴼⴼⵓⵙ ⵏ ⵡⴰⴼⵔⵉⵇⵢⴰ, 
ⴳ ⵜⵉⵣⵉ ⵉⵍⵍⴰⵏ ⵏⴳⵔ 04 ⴷ 15 ⵏⵓⵡⴰⵏⴱⵉⵔ 2024;

	 ⵜⴰⵎⵀⵍⵜ ⵏ ⵓⴳⴳⵉⵡⵙ ⵏ ⵉⵙⵜⴰⵢⵏ ⴳ ⵎⵉⵔⵉⴽⴰⵏ, ⴰⵙⵙ ⵏ 05 ⵏⵓⵡⴰⵏⴱⵉⵔ 2024;
	 ⵜⴰⵙⵎⵓⵏⵉ ⵏ ⵉⵏⵙⵙⵉⵅⴼⵏ ⵏ ⵉⴱⵕⵍⴰⵎⴰⵏⵏ ⵏ ⵢⵉⴼⴼⵓⵙ ⵏ ⵜⵎⵓⵏⵜ ⵏ ⵓⵕⵓⴱⴱⴰ ⴷ 

ⵉⵣⵣⵍⵎⴹ ⵏ ⵡⴰⴼⵔⵉⵇⵢⴰ ⵉⵜⵜⵓⵙⵏⵎⴰⵍⴰⵏ ⵙⴳ ⵜⵏⵉⵍⴰ ⵏ ⵓⴳⵔⴰⵡ ⴰⴱⵕⵍⴰⵎⴰⵏⵉ ⵏ 
ⵜⵎⵓⵏⵜ ⵅⴼ ⵓⵏⴰⵎⵎⴰⵙ, ⴳ ⵍⴰⵏⵣⴰⵔⵓⵜⵜⵉ, ⵜⵉⴳⵣⵉⵔⵉⵏ ⵜⵉⴽⵏⴰⵔⵉⵢⵉⵏ, ⴳ ⵜⵉⵣⵉ 
ⵉⵍⵍⴰⵏ ⵏⴳⵔ 26 ⴷ 28 ⵉⵏⵏⴰⵢⵔ 2025;

	 ⵜⵉⴽⵍⵉ ⵜⴰⵎⵣⵡⴰⵔⵓⵜ ⵏ ⵜⵙⵓⵜⵍⵜ ⵜⵓⵏⵣⵉⵍⵜ ⵏ ⵓⴳⵔⴰⵡ ⴰⴱⵕⵍⴰⵎⴰⵏⵉ ⵏ 
ⵓⵙⵇⵇⵉⵎ ⵏ ⵓⵕⵓⴱⴱⴰ, ⴳ ⵙⵜⵔⴰⵙⴱⵓⵔⴳ, ⵜⴰⴳⴷⵓⴷⴰⵏⵜ ⵏ ⴼⵕⴰⵏⵚⴰ, ⴳ ⵜⵉⵣⵉ 
ⵉⵍⵍⴰⵏ ⵏⴳⵔ 27 ⴷ 31 ⵉⵏⵏⴰⵢⵔ 2025;

	 ⵜⴰⵙⵎⵓⵏⵉ ⵏ ⵓⵥⵟⵟⴰ ⴰⴱⵕⵍⴰⵎⴰⵏⵉ ⴰⴳⵔⴰⵖⵍⴰⵏ ⵉⴹⴼⴰⵕⵏ ⵉ ⵜⵎⴰⴷⴷⴰⵙⵜ ⵏ 

ⵜⴰⵡⴽⴰⵍⵜ ⵜⵓⵣⵔⵉⴼⵜ (2021-2027)ⵜⴰⵏⴰⵟⵟⵓⴼⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⴽⴽⵓⵥ 2024-2025

ⵓⵎⵢⴰⵡⴰⵙ ⴷ ⵜⴳⵎⵉ ⵜⴰⴷⵎⵙⴰⵏⵜ, ⴳ ⴱⴰⵔⵉⵣ, ⵜⴰⴳⴷⵓⴷⴰⵏⵜ ⵏ ⴼⵕⴰⵏⵚⴰ, ⴰⵙⵙ 
ⵏ 05 ⴷ 06 ⴱⵕⴰⵢⵕ 2025;

	 ⵜⴰⵙⵎⵓⵏⵉ ⵜⴰⴳⵔⵙⴰⵏⵜ ⵜⵉⵙ ⵡⴰⴳⵏⴰⵔ ⴷ ⴽⴽⵓⵥⵜ ⵏ ⵓⴳⵔⴰⵡ ⴰⴱⵕⵍⴰⵎⴰⵏⵉ ⵏ 
ⵜⵎⴰⴷⴷⴰⵙⵜ ⵏ ⵜⵏⴼⵔⵓⵜ ⴷ ⵓⵎⵢⴰⵡⴰⵙ ⴳ ⵓⵕⵓⴱⴱⴰ, ⴳ ⴼⵢⵉⵏⵏⴰ, ⵜⴰⴳⴷⵓⴷⴰⵏⵜ 
ⵏ ⵏⵏⴰⵎⵙⴰ, ⴰⵙⵙ ⵏ 20 ⴷ 21 ⴱⵕⴰⵢⵕ 2025;

	 ⴰⴳⵔⴰⵡ ⵡⵉⵙ ⵙⴰ ⵏ ⵉⵏⵙⵙⵉⵅⴼⵏ ⵏ ⵉⵙⵇⵇⵉⵎⵏ ⴷ ⵉⴱⵕⵍⴰⵎⴰⵏⵏ ⴰⵄⵕⴰⴱⵏ, ⴳ 
ⵍⵇⴰⵀⵉⵔⴰ, ⵜⴰⴳⴷⵓⴷⴰⵏⵜ ⵜⴰⵄⵕⴰⴱⵜ ⵏ ⵎⵉⵚⵕ, ⴰⵙⵙ ⵏ 22 ⴱⵕⴰⵢⵕ 2025;

	 ⴰⴳⵔⴰⵡ ⴰⵎⴰⵜⴰⵢ ⵡⵉⵙ ⵜⵥⴰ ⴷ ⵎⵔⴰⵡ ⵏ ⵓⴱⵕⵍⴰⵎⴰⵏ ⵏ ⵢⵉⵍⵍ ⵓⵎⵍⵉⵍ ⴰⵏⴰⵎⵎⴰⵙ, 
ⴳ ⵕⵓⵎⴰ, ⵜⴰⴳⴷⵓⴷⴰⵏⵜ ⵏ ⵟⵟⴰⵍⵢⴰⵏ, ⴳ ⵜⵉⵣⵉ ⵉⵍⵍⴰⵏ ⵏⴳⵔ 20 ⴷ 22 ⴱⵕⴰⵢⵕ 
2025;

	 ⵜⴰⵙⵓⵜⵍⵜ ⵜⵉⵙ ⵡⴰⴳⵏⴰⵔ ⴷ ⵙⴰⵜ ⴷ ⵎⵔⴰⵡⵜ ⵏ ⵜⵙⵇⵇⵉⵎⵜ ⵜⴰⵎⵣⵣⴳⴰⵔⵜ ⵏ 
ⵜⵎⵓⵏⵜ ⵜⴰⴱⵕⵍⴰⵎⴰⵏⵉⵜ ⵜⴰⵄⵕⴰⴱⵜ, ⴳ ⵍⵇⴰⵀⵉⵔⴰ, ⵜⴰⴳⴷⵓⴷⴰⵏⵜ ⵜⴰⵄⵕⴰⴱⵜ 
ⵏ ⵎⵉⵚⵕ, ⴰⵙⵙ ⵏ 23 ⴱⵕⴰⵢⵕ 2025;

	 ⵜⴰⵙⵇⵇⵉⵎⵜ ⵏ ⵜⵎⵖⴰⵔⵜ ⴳ ⵜⵎⵜⵜⴰ ⵉⵎⵓⵏⵏ, ⴳ ⵏⵢⵓⵢⵓⵔⴽ, ⵎⵉⵔⵉⴽⴰⵏ, ⴰⵙⵙ ⵏ 
12 ⵎⴰⵕⵚ 2025;

	 ⴰⴳⵔⴰⵡ ⴰⵎⴰⴹⵍⴰⵏ ⵏ ⵜⵎⵖⴰⵔⵉⵏ ⵜⵉⴱⵕⵍⴰⵎⴰⵏⵉⵏ ⵏ ⵜⵎⵓⵏⵜ ⵜⴰⴱⵕⵍⴰⵎⴰⵏⵉⵜ 
ⵜⴰⴳⵔⴰⵖⵍⴰⵏⵜ, ⴳ ⵎⵉⴽⵙⵉⴽⵓ ⵙⵉⵜⵉ, ⵍⵎⵉⴽⵙⵉⴽ, ⴳ ⵜⵉⵣⵉ ⵉⵍⵍⴰⵏ ⵏⴳⵔ 13 ⴷ 
16 ⵎⴰⵕⵚ 2025;

	 ⴰⵙⴳⵔⴰⵡ ⴰⴳⵔⴰⵖⵍⴰⵏ ⵅⴼ ⵉⵎⴰⵍ ⵏ ⵢⵉⵍⵍ ⵓⵎⵍⵉⵍ ⴰⵏⴰⵎⵎⴰⵙ ⴳ ⵖⵕⵏⴰⵟⴰ, 
ⵜⴰⴳⵍⴷⵉⵜ ⵏ ⵙⴱⴰⵏⵢⴰ, ⴳ ⵜⵉⵣⵉ ⵉⵍⵍⴰⵏ ⵏⴳⵔ 02 ⴷ 04 ⵉⴱⵔⵉⵔ 2025;

	 ⵜⴰⵙⵇⵇⵉⵎⵜ ⵏ ⵜⵎⵙⵍⴰⵢⵉⵏ ⵜⵉⵙⵔⵜⴰⵏⵉⵏ ⴷ ⵜⴷⵉⵎⵓⵇⵕⴰⵟⵉⵢⵉⵏ ⴳ ⵓⴳⵔⴰⵡ 
ⴰⴱⵕⵍⴰⵎⴰⵏⵉ ⵏ ⵓⵙⵇⵇⵉⵎ ⵏ ⵓⵕⵓⴱⴱⴰ, ⴳ ⵙⵜⵔⴰⵙⴱⵓⵔⴳ, ⵜⴰⴳⴷⵓⴷⴰⵏⵜ ⵏ 
ⴼⵕⴰⵏⵚⴰ, ⴰⵙⵙ ⵏ 07 ⵉⴱⵔⵉⵔ 2025;

	 ⵜⴰⵙⵓⵜⵍⵜ ⵏ ⵓⴳⵔⴰⵡ ⵏ ⵉⵙⵇⵇⵉⵎⵏ ⵏ ⵉⵎⵖⴰⵔⵏ ⴳ ⵡⴰⴼⵔⵉⵇⵢⴰ, ⴳ ⴱⵔⴰⵣⴰⴼⵉⵍ, 
ⵜⴰⴳⴷⵓⴷⴰⵏⵜ ⵏ ⴽⵓⵏⴳⵓ, ⴰⵙⵙ ⵏ 17 ⵉⴱⵔⵉⵔ 2025;

	 ⵜⴰⵙⵎⵓⵏⵉ ⵏ ⵜⵙⵇⵇⵉⵎⵜ ⵜⴰⵙⵔⵜⴰⵏⵜ ⵉⴹⴼⴰⵕⵏ ⵉ ⵓⴳⵔⴰⵡ ⴰⴱⵕⵍⴰⵎⴰⵏⵉ ⵏ 
ⵜⴼⵕⴰⵏⴽⵓⴼⵓⵏⵉⵜ, ⴳ ⴷⴰⴽⴰⵔ, ⵜⴰⴳⴷⵓⴷⴰⵏⵜ ⵏ ⵙⵙⵉⵏⵉⴳⴰⵍ, ⴰⵙⵙ ⵏ 28 ⴷ 29 

ⵜⴰⵡⴽⴰⵍⵜ ⵜⵓⵣⵔⵉⴼⵜ (2021-2027)ⵜⴰⵏⴰⵟⵟⵓⴼⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⴽⴽⵓⵥ 2024-2025

ⵉⴱⵔⵉⵔ 2025;
	 ⵉⵎⵓⵙⵙⵓⵜⵏ ⵏ ⵓⵙⴳⵔⴰⵡ ⴰⵏⵎⵏⴰⴹ ⵅⴼ ⵜⵣⵡⴰⴳⵜ, ⵉⵜⵜⵓⵙⵏⵎⴰⵍⴰⵏ ⵙⴳ ⵜⵏⵉⵍⴰ ⵏ 

ⵓⴱⵕⵍⴰⵎⴰⵏ ⵏ ⵎⵉⵔⵉⴽⴰⵏ ⵜⴰⵏⴰⵎⵎⴰⵙⵜ, ⴳ ⵙⴰⵏⵜⵓ ⴷⵓⵎⵉⵏⴳⵓ, ⵜⴰⴳⴷⵓⴷⴰⵏⵜ ⵏ 
ⴷⵓⵎⵉⵏⵉⴽⴰⵏ, ⴰⵙⵙ ⵏ 29 ⵉⴱⵔⵉⵔ 2025;

	 ⵜⴰⵙⵓⵜⵍⵜ ⵜⵉⵙ ⵜⵥⴰⵜ ⴷ ⵎⵔⴰⵡⵜ ⵏ ⵓⴳⵔⴰⵡ ⵏ ⵜⵎⵓⵏⵜ ⵏ ⵉⵙⵇⵇⵉⵎⵏ ⵏ ⵉⵡⴰⵏⴽⵏ 
ⵉⴳⵎⴰⵎⵏ ⴳ ⵜⵎⴰⴷⴷⴰⵙⵜ ⵏ ⵓⵎⵢⴰⵡⴰⵙ ⵓⵙⵍⵉⵎ, ⴳ ⵊⴰⴽⴰⵕⵟⴰ, ⵜⴰⴳⴷⵓⴷⴰⵏⵜ ⵏ 
ⵉⵏⴷⵓⵏⵉⵙⵢⴰ, ⴰⵙⵙ ⵏ 14 ⴷ 15 ⵎⴰⵢⵢⵓ 2025;

	 ⴰⴳⵔⴰⵡ ⴰⵎⴰⵜⴰⵢ ⵏ ⵓⴱⵕⵍⴰⵎⴰⵏ ⵏ ⵎⵉⵔⵉⴽⴰⵏ ⵜⴰⵏⴰⵎⵎⴰⵙⵜ, ⴳ ⵙⴰⵏ ⵙⴰⵍⴼⴰⴹⵓⵕ, 
ⵜⴰⴳⴷⵓⴷⴰⵏⵜ ⵏ ⵙⴰⵍⴼⴰⴹⵓⵕ, ⴰⵙⵙ ⵏ 25 ⵢⵓⵏⵢⵓ 2025;

	 ⵜⴰⵙⵇⵇⵉⵎⵜ ⵏ ⵉⵙⴽⵉⵍ ⴳ ⵓⴳⵔⴰⵡ ⴰⴱⵕⵍⴰⵎⴰⵏⵉ ⵏ ⵓⵙⵇⵇⵉⵎ ⵏ ⵓⵕⵓⴱⴱⴰ, ⴳ 
ⵙⵜⵔⴰⵙⴱⵓⵔⴳ, ⵜⴰⴳⴷⵓⴷⴰⵏⵜ ⵏ ⴼⵕⴰⵏⵚⴰ, ⴰⵙⵙ ⵏ 28 ⵢⵓⵏⵢⵓ 2025;

	 ⴰⵙⴳⵔⴰⵡ ⵏ ⵉⵙⵏⴼⵍⵏ ⵏ ⵓⵏⵣⵡⵉ ⴷ ⵓⵎⵓⵜⵜⵉ ⵓⵖⴷⵉⵎ ⵏⵏⴰ ⵉⵙⵏⵎⴰⵍⴰ ⵓⴱⵕⵍⴰⵎⴰⵏ 
ⵏ ⵎⵉⵔⵉⴽⴰⵏ ⵜⴰⵍⴰⵜⵉⵏⵉⵜ ⴷ ⴽⴰⵕⴰⵢⵉⴱ, ⴳ ⴱⴰⵏⴰⵎⴰ ⵙⵉⵜⵉ, ⴳ ⵜⴳⴷⵓⴷⴰⵏⵜ ⵏ 
ⴱⴰⵏⴰⵎⴰ, ⴰⵙⵙ ⵏ 04 ⴷ 05 ⵢⵓⵏⵢⵓ 2025;

	 ⵜⴰⵙⵎⵓⵏⵉ ⵜⴰⵎⴰⴹⵍⴰⵏⵜ ⵏ ⵓⵥⵟⵟⴰ ⴰⴳⵔⴰⵖⵍⴰⵏ ⵏ ⵉⵣⵣⵔⴰⴼⵏ ⵉⵣⴷⵉⵏ ⴷ 
ⵉⵙⴷⵓⵀⴷⵓⵜⵏ, ⵉⵜⵜⵓⵙⵏⵎⴰⵍⴰⵏ ⵙⴳ ⵜⵏⵉⵍⴰ ⵏ ⵓⵙⵉⵔⴰ ⵏ ⵜⵎⵜⵜⴰ ⵉⵎⵓⵏⵏ ⵉⵥⵍⵉⵏ 
ⵙ ⵉⵙⴷⵓⵀⴷⵓⵜⵏ ⴷ ⵓⴱⴽⴽⵉⴹ, ⴳ ⴼⵢⵉⵏⵏⴰ, ⵜⴰⴳⴷⵓⴷⴰⵏⵜ ⵏ ⵏⵏⴰⵎⵙⴰ, ⴰⵙⵙ ⵏ 24 
ⴷ 25 ⵢⵓⵏⵢⵓ 2025;

	 ⵜⴰⵙⵎⵓⵏⵉ ⵜⵉⵙ ⵙⵎⵎⵓⵙⵜ ⵏ ⵜⵙⵓⵜⵍⵜ ⵏ ⵜⵎⵓⵏⵉ ⵜⴰⵎⵣⵡⴰⵔⵓⵜ ⵏ ⵓⵎⴰⴳⵔⴰⴷ 
ⵓⵣⵔⵉⴼ ⵡⵉⵙ ⴽⴽⵓⵥ ⵏ ⵓⴱⵕⵍⴰⵎⴰⵏ ⴰⵄⵕⴰⴱ, ⴳ ⵍⵇⴰⵀⵉⵔⴰ, ⵜⴰⴳⴷⵓⴷⴰⵏⵜ 
ⵜⴰⵄⵕⴰⴱⵜ ⵏ ⵎⵉⵚⵕ, ⴳ ⵜⵉⵣⵉ ⵉⵍⵍⴰⵏ ⵏⴳⵔ 25 ⴷ 28 ⵢⵓⵏⵢⵓ 2025;

	 ⵜⵉⴽⵍⵉ ⵜⵉⵙ ⴽⵕⴰⴹⵜ ⵏ ⵜⵙⵓⵜⵍⵜ ⵜⵓⵏⵣⵉⵍⵜ ⵏ ⵓⴳⵔⴰⵡ ⴰⴱⵕⵍⴰⵎⴰⵏⵉ ⵏ 
ⵓⵙⵇⵇⵉⵎ ⵏ ⵓⵕⵓⴱⴱⴰ, ⴳ ⵙⵜⵔⴰⵙⴱⵓⵔⴳ, ⵜⴰⴳⴷⵓⴷⴰⵏⵜ ⵏ ⴼⵕⴰⵏⵚⴰ, ⴳ ⵜⵉⵣⵉ 
ⵉⵍⵍⴰⵏ ⵏⴳⵔ 23 ⴷ 27 ⵢⵓⵏⵢⵓ 2025;

	 ⵜⴰⵎⵓⵏⵉ ⵜⵉⵙ ⵜⵥⴰⵜ ⴷ ⵓⴳⵔⴰⵡ ⴰⵎⴰⵜⴰⵢ ⵡⵉⵙ ⵜⴰⵎ ⴷ ⵎⵔⴰⵡ ⵏ ⵓⴳⵔⴰⵡ 
ⴰⴱⵕⵍⴰⵎⴰⵏⵉ ⵏ ⵜⵎⵓⵏⵜ ⵅⴼ ⵓⵏⴰⵎⵎⴰⵙ, ⴳ ⵎⴰⵍⴰⴳⴰ, ⵜⴰⴳⵍⴷⵉⵜ ⵏ ⵙⴱⴰⵏⵢⴰ, 
ⴰⵙⵙ ⵏ 26 ⵢⵓⵏⵢⵓ 2025;

	 ⵜⴰⵙⵓⵜⵍⵜ ⵜⴰⵙⴳⵯⴰⵙⴰⵏⵜ ⵜⵉⵙ ⵡⴰⴳⵏⴰⵔ ⴷ ⵙⵏⴰⵜ ⴷ ⵎⵔⴰⵡⵜ ⵏ ⵓⴳⵔⴰⵡ 
ⴰⴱⵕⵍⴰⵎⴰⵏⵉ ⵏ ⵜⵎⴰⴷⴷⴰⵙⵜ ⵏ ⵜⵏⴼⵔⵓⵜ ⴷ ⵓⵎⵢⴰⵡⴰⵙ ⴳ ⵓⵕⵓⴱⴱⴰ, ⴳ ⴱⵓⵔⵜⵓ, 
ⵜⴰⴳⴷⵓⴷⴰⵏⵜ ⵏ ⴱⵔⵜⵇⵇⵉⵣ, ⴳ ⵜⵉⵣⵉ ⵉⵍⵍⴰⵏ ⵏⴳⵔ 29 ⵢⵓⵏⵢⵓ ⴷ 03 ⵢⵓⵍⵢⵓⵣ 
2025;

ⵜⴰⵡⴽⴰⵍⵜ ⵜⵓⵣⵔⵉⴼⵜ (2021-2027)ⵜⴰⵏⴰⵟⵟⵓⴼⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⴽⴽⵓⵥ 2024-2025

	 ⵜⴰⵙⵓⵜⵍⵜ ⵜⵉⵙ ⵙⵉⵏ ⵏ ⵡⴰⴳⵏⴰⵔⵏ ⴷ ⵎⵔⴰⵡⵜ ⵏ ⵓⴳⵔⴰⵡ ⴰⴱⵕⵍⴰⵎⴰⵏⵉ ⵏ 
ⵜⴼⵕⵓⵏⴽⵓⴼⵓⵏⵉⵜ, ⴳ ⴱⴰⵔⵉⵣ, ⵜⴰⴳⴷⵓⴷⴰⵏⵜ ⵏ ⴼⵕⴰⵏⵚⴰ, ⴳ ⵜⵉⵣⵉ ⵉⵍⵍⴰⵏ ⵏⴳⵔ 
09 ⴷ 13 ⵢⵓⵍⵢⵓⵣ 2025;

	 ⴰⴳⵔⴰⵡ ⴰⵎⴰⵜⴰⵢ ⵏ ⵓⴱⵕⵍⴰⵎⴰⵏ ⴰⵏⴷⵉⵏⵉ, ⴳ ⵍⵉⵎⴰ, ⵜⴰⴳⴷⵓⴷⴰⵏⵜ ⵏ ⴱⵉⵔⵓ, ⴳ 
ⵜⵉⵣⵉ ⵉⵍⵍⴰⵏ ⵏⴳⵔ 29 ⵢⵓⵍⵢⵓⵣ ⴷ 02 ⵖⵓⵛⵜ 2025.

ⴱ ⴰⵙⵏⵓⴱⴳ ⴷ ⵓⵙⵏⵎⴰⵍⴰ ⵏ ⵉⵎⵓⵙⵙⵓⵜⵏ ⵉⴱⵕⵍⴰⵎⴰⵏⵏ ⵉⵙⴳⴰⵡⴰⵏⵏ ⴷ ⵉⴳⵔⴰⵖⵍⴰⵏⵏ

ⴳ ⵓⵙⵡⵉⵔ ⵏ ⵓⵙⵏⵎⴰⵍⴰ ⵏ ⵉⵎⵓⵙⵙⵓⵜⵏ ⵉⵙⴳⴰⵡⴰⵏⵏ ⴷ ⵉⴳⵔⴰⵖⵍⴰⵏⵏ, ⵉⵙⵏⵎⴰⵍⴰ 
ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ, ⵙ ⵉⵡⵉⵣ ⵢⴰⵜⵜⵓⵢⵏ ⵏ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴷ 
ⵡⵉⵙ ⵚⴹⵉⵚ ⴰⴷ ⵜ ⵉⵙⵙⵏⵔⵓ ⵕⴱⴱⵉ ⵢⴰⵡⵙ ⴰⵙ, ⵙ ⵓⴷⵔⴰⵡ ⴰⴽⴷ ⵓⵙⵇⵇⵉⵎ ⵏ 
ⵉⵎⵓⵔⴰ ⴷ ⵓⵙⵇⵇⵉⵎ ⴰⵏⴰⵎⵓⵔ ⵏ ⵉⵣⵔⴼⴰⵏ ⵏ ⵓⴼⴳⴰⵏ, ⵢⴰⵜ ⵏ ⵜⵉⵏⴰⵡⵜ ⵜⴰⴳⵔⴰⵖⵍⴰⵏⵜ 
ⵅⴼ «ⵜⵔⵎⵉⵜ ⵜⴰⵎⵖⵔⵉⴱⵉⵜ ⴳ ⵢⵉⴳⵔ ⵏ ⵜⵣⵔⴼⵜ ⵜⴰⵏⵎⴰⵜⵜⴰⵢⵜ», ⴰⵙⵙ ⵏ 06 ⴷ 07 
ⴷⵓⵊⴰⵏⴱⵉⵔ 2024, ⵉⵙⴷⴷⵉⴷ ⴳⵉⵙ ⵎⴰⵙⵙ ⵎⵓⵃⵎⵎⴷ ⵡⵍⴷ ⵕⵕⴰⵛⵉⴷ, ⴰⵏⵙⵙⵉⵅⴼ 
ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ, ⵉⵙ ⵉⵙⵔⵙ ⴱⴰⴱ ⵏ ⵡⴰⴷⴷⵓⵔ, ⴰⴷ ⵜ ⵉⵃⴹⵓ ⵕⴱⴱⵉ, 
ⵉⵡⵉⵣ ⵏⵏⵙ ⵢⴰⵜⵜⵓⵢⵏ ⴳ ⵜⵎⵙⴰⵔⵜ ⴰⴷ, ⴰⵢⵍⵍⵉ ⵉⵎⵎⴰⵍⵏ ⴰⵏⵀⵍⵍⴰ ⴰⴳⵍⴷⴰⵏ ⴰⵎⵖⵍⴰⵍ ⴳ 
ⵓⵙⵏⵜⵉ ⴰⴷⵉⵎⵓⵇⵕⴰⵟⵉ ⴷ ⵉⵣⵔⴼⴰⵏ ⵏ ⵓⴼⴳⴰⵏ, ⴷⴰⵢ ⵉⵙⴷⴷⵉⴷ ⵜⵉⵎⵖⵔⵜ ⵏ ⵜⴱⵔⴰⵜ 
ⵜⴰⴳⵍⴷⴰⵏⵜ ⵜⴰⵎⴰⵜⵜⴰⵢⵜ ⵏⵏⴰ ⵉⴼⴽⴰ ⴱⴰⴱ ⵏ ⵡⴰⴷⴷⵓⵔ, ⴰⴷ ⵉⵙⵙⵎⵖⵔ ⵕⴱⴱⵉ ⴰⵏⴰⴹ 
ⵏⵏⵙ, ⵉ ⵉⵎⴷⵔⴰⵡⵏ, ⵍⵍⵉⴳ ⵜⵙⴷⴷⵉⴷ ⵜⴰⵔⴰⵏⴰⵡⵜ ⵏ ⵜⵔⵎⵉⵜ ⵜⴰⵎⵖⵔⵉⴱⵉⵜ ⴳ ⵢⵉⴳⵔ ⵏ 
ⵜⵣⵔⴼⵜ ⵜⴰⵏⵎⴰⵜⵜⴰⵢⵜ, ⴰⵀⴰ ⵜⵡⴰⵜⵜⵙ ⴰⵙⵕⵚⵚⴰ ⵏ ⵡⵓⵎⵄⵉⵏⵏ ⵉⵎⵎⵔⵙⵏ ⴷ ⵓⵙⴷⵓⵙ 
ⵏ ⵜⴷⵍⵙⴰ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⴳ ⵉⵣⵣⵔⴰⴼⵏ ⴷ ⵜⵎⵔⵙⴰⵍ ⵜⵉⵏⴰⵎⵓⵔⵉⵏ.

ⵉⵙⵎⴷ ⵎⴰⵙⵙ ⵎⵓⵃⵎⵎⴷ ⵡⵍⴷ ⵕⵕⴰⵛⵉⴷ ⵎⴰⵙ ⴷ ⵉⵙⵡⴰⵍⴰⵜⵏ ⵉⴳⵍⴷⴰⵏⵏ 
ⵉⵎⴰⵜⵜⴰⵢⵏ ⵏ ⴱⴰⴱ ⵏ ⵡⴰⴷⴷⵓⵔ, ⴰⴷ ⵜ ⵉⵙⵙⵏⵔⵓ ⵕⴱⴱⵉ ⵢⴰⵡⵙ ⴰⵙ, ⵜⵓⵖⴰ ⴳⴰⵏ 
ⴰⵥⵕⵓ ⵏ ⵜⵖⵎⵔⵜ ⴳ ⵜⵔⵎⵉⵜ ⴰⴷ, ⵍⵍⵉⴳ ⵓⵊⵊⴰⵏ ⴰⴷ ⵢⵉⵍⵉ ⵓⵙⵕⵚⵚⴰ ⵏ ⵢⴰⵏ ⵏ ⵓⵔⵎⵎⵓⵙ 
ⵉⵙⵎⴷⵏ ⵏ ⵓⵎⵙⵄⴷⴰⵍ ⵓⵔ ⵉⵣⴷⵉⵏ ⵖⴰⵙ ⴷ ⵓⵙⵎⴽⵍ ⵏ ⵜⵕⵥⵉⵡⵉⵏ, ⵎⴰⵛⴰ ⵉⵣⵔⵉ ⵜⵏⵜ 
ⵖⵔ ⵓⴹⴰⴽⴰⵍ ⵏ ⵡⴰⵔⴰⵍⴰⵙ ⵏⵏⵙⵏⵜ ⴷ ⵓⵙⴷⵓⵙ ⵏ ⵜⵎⵢⵉⵎⴰⵏⵜ ⵏⴳⵔ ⵓⵡⴰⵏⴽ ⴷ ⵡⴰⵎⵓⵏ, 
ⴰⵀⴰ ⵉⵙⴷⴷⵉⴷ ⵉⵙ ⵜⴰⵔⵎⵉⵜ ⵜⴰⵎⵖⵔⵉⴱⵉⵜ ⵜⵙⵏⵄⵜ ⵢⴰⵜ ⵏ ⵜⵣⵎⵔⵜ ⵉⵀⵢⵢⴰⵏ ⵅⴼ 
ⵓⵎⵢⴰⵙ ⵏⴳⵔ ⵜⵓⴳⴳⵓⵥⵜ ⵏ ⵜⴽⵜⵉⵜ ⵜⴰⵏⴰⵎⵓⵔⵜ ⴷ ⵓⵕⵥⵥⵓⵎ ⵏ ⴽⵔⴰ ⵏ ⵉⵎⵓⴽⵏⵏ ⵉⵎⵔⵙⴰⵍⵏ 
ⴷ ⵉⴷⵙⵜⴰⵔⵏ ⵉⵍⴰⵏ ⵜⵓⵙⵓⵔⵉⵏ ⵜⵓⵎⵏⵉⴳⵉⵏ ⴳ ⵜⴷⵉⵎⵓⵇⵕⴰⵟⵉⵜ ⴷ ⵜⴳⵎⵉ ⴳ ⵜⴳⵍⴷⵉⵜ.

ⵜⴰⵡⴽⴰⵍⵜ ⵜⵓⵣⵔⵉⴼⵜ (2021-2027)ⵜⴰⵏⴰⵟⵟⵓⴼⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⴽⴽⵓⵥ 2024-2025

ⵎⴽⴷⴰ ⵉⵙⵏⵎⴰⵍⴰ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ ⴰⴽⴷ ⵓⵙⵇⵇⵉⵎ ⵏ ⵉⵎⵓⵔⴰ ⵙ 
ⵓⵎⵢⴰⵡⴰⵙ ⴷ ⵜⵎⵔⵙⵍⵜ ⵏ «ⵉⵏⵎⵓⵇⵇⴰⵔⵏ ⵏ ⵉⵎⴰⵍ» ⴷ ⵙⵉⵏ ⵏ ⵉⵙⵇⵇⵉⵎⵏ ⵏ ⵉⵎⵓⵔⴰ ⴷ 
ⵉⵎⵖⴰⵔⵏ ⴳ ⵜⴳⴷⵓⴷⴰⵏⵜ ⵏ ⵛⵛⵉⵍⵉ, ⴰⴳⵔⴰⵡ ⵏ ⵉⵎⴰⵍ, ⴰⵙⵙ ⵏ 16 ⴷ 17 ⴷⵓⵊⴰⵏⴱⵉⵔ 
2024, ⵏⵏⴰ ⵉⴳⴰⵏ ⵢⴰⵜ ⵏ ⵜⵎⵍⴷⴰ ⵏ ⵓⵎⵔⴰⵔⴰ ⵏ ⵜⴰⵏⵏⴰⵢⵉⵏ ⴳ ⵜⵎⵙⵍⴰⵢⵉⵏ ⵉⵥⵍⵉⵏ ⵙ ⵉⵎⴰⵍ 
ⵏ ⵜⴼⴳⴰⵏⵜ.

ⵉⴳⴰ ⴰⴳⵔⴰⵡ ⵏⵏⴰ ⴳ ⴷⵔⴰⵏ ⵉⴱⵕⵍⴰⵎⴰⵏⵉⵢⵏ ⴷ ⵉⵎⴰⵡⵙⴰⵙⵏ ⴷ ⵉⵎⵙⵜⴳⴳⴰⵔⵏ 
ⴷ ⵉⵎⵥⵍⴰⵢⵏ ⵏ ⵜⴳⵍⴷⵉⵜ ⵏ ⵍⵎⵖⵔⵉⴱ ⴷ ⵜⴳⴷⵓⴷⴰⵏⵜ ⵏ ⵛⵛⵉⵍⵉ, ⴰⴽⴷ ⵉⵎⵙⴷⴰⵡⵏ ⴷ 
ⵉⵎⵓⵣⴰⵢⵏ ⵙⴳ ⵓⵕⵓⴱⴱⴰ ⴷ ⵡⴰⴼⵔⵉⵇⵢⴰ ⴷ ⵎⵉⵔⵉⴽⴰⵏ ⵜⴰⵍⴰⵜⵉⵏⵉⵜ.

ⵉⴳⴰ ⵓⵙⵏⵎⴰⵍⴰ ⵏ ⵜⵙⵓⵜⵍⵜ ⴰⴷ ⴳ ⵜⴳⵍⴷⵉⵜ ⵏ ⵍⵎⵖⵔⵉⴱ, ⵜⵉⴽⴽⵍⵜ ⴰⴽⴽⵯ 
ⵉⵣⵡⴰⵔⵏ ⴳ ⵢⴰⵏ ⵏ ⵓⵡⴰⵏⴽ ⴰⴼⵔⵉⵇⵉ, ⴰⵙⵕⵚⵚⴰ ⵏ ⵡⴰⴷⴷⴰⴷ ⵏ ⵍⵎⵖⵔⵉⴱ ⵉⴳⴰⵏ ⵢⴰⵏ 
ⵏ ⵓⵙⴰⵏⵓⴹ ⵏ ⵓⵙⵡⵉⵏⴳⵎ ⴰⵎⴰⵙⵙⴰⵏ ⵓⵏⵥⵉⵥ ⴳ ⵜⵎⵙⵍⴰⵢⵉⵏ ⵏ ⵉⵡⴰⵏⴽⵏ ⴷ ⵉⵎⴰⴷⴰⵏⵏ ⵏ 
ⵡⴰⴼⵔⵉⵇⵢⴰ ⴷ ⵓⵎⴰⴹⴰⵍ ⴰⵄⵕⴰⴱ ⴰⵡⴷ ⴳ ⵢⵉⴳⵔ ⵏ ⵓⵎⵢⴰⵡⴰⵙ ⵉⴼⴼⵓⵙ-ⵉⴼⴼⵓⵙ, 
ⴷ ⵡⴰⴷⴷⴰⴷ ⵉⵀⵢⵢⴰⵏ ⵉⵍⵍⴰⵏ ⵖⵔ ⵜⴳⵍⴷⵉⵜ ⵏ ⵍⵎⵖⵔⵉⴱ, ⵙ ⵜⵏⴰⵔⴰ ⵏ ⴱⴰⴱ ⵏ 
ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴷ ⵡⵉⵙ ⵚⴹⵉⵚ ⴰⴷ ⵜ ⵉⵙⵙⵏⵔⵓ ⵕⴱⴱⵉ ⵢⴰⵡⵙ ⴰⵙ, 
ⵊⴰⵊ ⵏ ⵡⴰⴼⵔⵉⵇⵢⴰ ⵏⵉⵖ ⵖⵔ ⵜⵎⵓⵏⵉⵏ ⴷ ⵉⴳⵣⴷⵉⵡⵏ ⵉⵙⵔⵜⴰⵏⵏ ⴷ ⵉⴱⵕⵍⴰⵎⴰⵏⵉⵢⵏ ⴷ 
ⵉⴷⵎⵙⴰⵏⵏ ⴳ ⵎⵉⵔⵉⴽⴰⵏ ⵜⴰⵍⴰⵜⵉⵏⵉⵜ.

ⴳ ⵡⴰⵡⴰⵍ ⵏⵏⵙ ⴳ ⵜⵖⵉⵎⵉⵜ ⵏ ⵓⵕⵥⵥⵓⵎ ⵏ ⵓⴳⵔⴰⵡ, ⵉⵙⴷⴷⵉⴷ ⵎⴰⵙⵙ 
ⵎⵓⵃⵎⵎⴷ ⵡⵍⴷ ⵕⵕⴰⵛⵉⴷ, ⴰⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ, ⵉⵙ ⴰⵙⵏⵓⴱⴳ 
ⵏ ⵓⴱⵕⵍⴰⵎⴰⵏ ⵏ ⵜⴳⵍⴷⵉⵜ ⵏ ⵍⵎⵖⵔⵉⴱ ⵉ ⵜⵓⵏⵖⵉⵍⵜ ⴰⴷ ⵏ ⵓⴳⵔⴰⵡ ⵏ ⵉⵎⴰⵍ, ⵍⵍⵉⴳ 
ⵉⴳⴰⵏ ⵜⴰⵙⵓⵜⵍⵜ ⵜⴰⵎⵣⵡⴰⵔⵓⵜ ⵉⵜⵜⵓⵙⵏⵎⴰⵍⴰⵏ ⴱⵕⵕⴰ ⵏ ⵜⴳⴷⵓⴷⴰⵏⵜ ⵏ ⵛⵛⵉⵍⵉ ⴷ 
ⵎⵉⵔⵉⴽⴰⵏ ⵜⴰⵍⴰⵜⵉⵏⵉⵜ, ⵉⵍⴰ ⵜⵉⵎⵉⵜⴰⵔ ⵏⵏⵙ ⵜⵓⵏⴳⵉⵍⵉⵏ ⵉⴷⵓⵙⵏ, ⵍⵍⵉⴳ ⵉⴳⴰ ⴰⵙⴷⴷⵉⴷ 
ⵏ ⵡⴰⴷⴷⴰⴷ ⵉⵅⴰⵜⵔⵏ ⴷ ⵜⵎⵢⵉⵎⴰⵏⵜ ⵉⵍⵍⴰⵏ ⵖⵔ ⵍⵎⵖⵔⵉⴱ ⴳ ⵓⵙⵡⵉⵔ ⴰⴳⵔⴰⵖⵍⴰⵏ ⴷ 
ⵓⵙⴳⴰⵡⴰⵏ, ⵙ ⵜⵏⴰⵔⴰ ⵜⵓⵏⵥⵉⵥⵜ ⵏ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴷ ⵡⵉⵙ ⵚⴹⵉⵚ 
ⴰⴷ ⵜ ⵉⵙⵙⵏⵔⵓ ⵕⴱⴱⵉ ⵢⴰⵡⵙ ⴰⵙ, ⵉⵙⵙⴽⵜⵉ ⴷ ⵜⵉⵎⵖⵔⵜ ⵏ ⵜⵙⵏⵜⴰⵢⵉⵏ ⵜⵉⴷⵎⵙⴰⵏⵉⵏ 
ⴷ ⵜⵙⵔⵜⴰⵏⵉⵏ ⵜⵉⵅⴰⵜⴰⵔⵉⵏ ⵏⵏⴰ ⵉⵕⵥⵎ ⵍⵎⵖⵔⵉⴱ, ⴳ ⵉⵙⴳⴳⵯⴰⵙⵏ ⵉⴷⵔⵓⵙⵏ ⵉⵣⵔⵉⵏ 
ⴳ ⵓⵎⵢⴰⵙⵙⴰ ⵏⵏⵙ ⴰⴽⴷ ⵉⵡⴰⵏⴽⵏ ⵏ ⵡⴰⴼⵔⵉⵇⵢⴰ ⵏ ⵢⵉⴼⴼⵓⵙ ⵏ ⵜⵏⵣⵔⵓⴼⵜ, ⵙ ⵜⵙⵏⵜⴰⵢⵜ 
ⴷ ⵉⵡⵉⵣ ⴰⵎⴰⵜⵜⴰⵢ ⵏ ⴱⴰⴱ ⵏ ⵡⴰⴷⴷⵓⵔ ⴰⴷ ⵜ ⵉⵃⴹⵓ ⵕⴱⴱⵉ, ⴳⵉⵙⵏⵜ ⴰⵙⵏⵜⵉ ⵏ 
ⵓⵙⵍⴷⴰ ⵏ ⵓⴳⴰⵣ ⵏⵉⵊⵉⵔⵢⴰ - ⵍⵎⵖⵔⵉⴱ, ⴷ ⵜⵙⵏⵜⴰⵢⵜ ⵏ ⵓⵙⴷⵓⵙ ⵏ ⵓⴽⵛⵛⵓⵎ ⵏ ⵉⵡⴰⵏⴽⵏ 

ⵜⴰⵡⴽⴰⵍⵜ ⵜⵓⵣⵔⵉⴼⵜ (2021-2027)ⵜⴰⵏⴰⵟⵟⵓⴼⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⴽⴽⵓⵥ 2024-2025

ⵏ ⵜⴰⵖⴰⵔⵜ ⵖⵔ ⵓⴳⴰⵔⵓ ⴰⵟⵍⴰⵏⵜⵉ, ⵉⵡⴰⵜⵜⵙⵏ ⴰⵙⴷⵓⵙ ⵏ ⵜⵔⵙⴰⵍ ⵏ ⵓⵔⴳⴳⵉⴳ ⴳ 
ⵜⵎⵏⴰⴹⵜ ⴷ ⵓⵙⵎⴽⵍ ⵏ ⵜⵎⵙⵍⴰⵢⵉⵏ ⵉⵣⴷⵉⵏ ⴷ ⵜⵣⵡⴰⴳⵜ ⴷ ⵜⵏⴼⵔⵓⵜ ⴷ ⵜⴳⵎⵉ.

ⵎⴽⴷⴰ ⵉⵙⴽⵔ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ, ⴰⴽⴷ ⵓⵙⵇⵇⵉⵎ ⵏ ⵉⵎⵓⵔⴰ, 
ⴰⵙⵏⵓⴱⴳ ⵏ ⵜⵡⵓⵔⵉⵡⵉⵏ ⵏ ⵜⵙⵎⵓⵏⵉ ⵜⵓⵙⵍⵉⴷⵜ ⵜⵉⵙ 30 ⵏ ⵓⵙⴳⵔⴰⵡ ⵏ ⵉⵏⵙⵙⵉⵅⴼⵏ 
ⴷ ⵜⵏⵙⵙⵉⵅⴼⵉⵏ ⵏ ⵉⵙⵇⵇⵉⵎⵏ ⵓⵣⵔⵉⴼⵏ ⴳ ⵎⵉⵔⵉⴽⴰⵏ ⵜⴰⵏⴰⵎⵎⴰⵙⵜ ⴷ ⴽⴰⵕⴰⵢⵉⴱ ⴷ 
ⵎⵉⴽⵙⵉⴽ (ⴼⵓⴱⵕⵉⵍ), ⴰⵙⵙ ⵏ 27 ⴷ 28 ⵏⵓⵡⴰⵏⴱⵉⵔ 2024 ⴳ ⵓⵙⵖⵉⵎ ⵏ ⵓⴱⵕⵍⴰⵎⴰⵏ, 
ⵍⵍⵉ ⵉⴳⴰⵏ ⴰⵎⵓⵙⵙⵓ ⵏⵏⴰ ⴳ ⵉⵎⵎⵓⴳ ⵓⵍⵖⵓ ⵏ ⵓⵙⵉⵍⵉ ⵏ ⵓⴱⵕⵍⴰⵎⴰⵏ ⴰⵎⵖⵔⵉⴱⵉ ⵙⴳ 
ⵓⴼⵔⵉⵙ ⵏ «ⵓⴳⵎⴰⵎ ⵉⵎⵏⵥⵉ ⴰⵎⵖⵍⴰⵍ» ⵏⵏⴰ ⵢⵓⵎⵥ ⴳ ⵓⵙⴳⴳⵯⴰⵙ ⵏ 2014 ⴳ ⵓⵙⴳⵔⴰⵡ, 
ⵖⵔ ⵓⴼⵔⵉⵙ ⵏ «ⵓⵎⴷⵔⴰⵡ ⵉⴱⵓⵖⵍⴰⵏ».

ⴳ ⵉⵏⴰⵡ ⵏⵏⵙ ⴳ ⵜⵙⵎⵓⵏⵉ ⵏ ⴼⵓⴱⵕⵉⵍ, ⵉⵙⵙⵓⵜⵔ ⵎⴰⵙⵙ ⵎⵓⵃⵎⵎⴷ ⵡⵍⴷ 
ⵕⵕⴰⵛⵉⴷ, ⴰⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ, ⴰⴷ ⵜⵉⵍⵉ ⵜⵓⵚⴽⴰ ⵏ ⵢⴰⵏ ⵏ 
ⵓⵙⴳⵔⴰⵡ ⵏ ⵓⵎⵙⴰⵡⴰⵍ ⴰⴱⵕⵍⴰⵎⴰⵏⵉ ⵏⴳⵔ ⵍⵎⵖⵔⵉⴱ ⴷ ⵎⵉⵔⵉⴽⴰⵏ ⵜⴰⵏⴰⵎⵎⴰⵙⵜ 
ⴷ ⴽⴰⵕⴰⵢⵉⴱ, ⵏⵏⴰ ⵎⵉ ⵖⴰ ⵜⵜⵓⵙⵏⵎⴰⵍⴰⵏⵜ ⵜⵙⵓⵜⴰⵍ ⵏⵏⵙ ⵙ ⵜⵡⴰⵍⴰ ⵏⴳⵔ ⵙⵏⴰⵜ ⵏ 
ⵜⴼⵓⵍⵉⵏ, ⴷⴰⵢ ⵉⵙⴷⴷⵉⴷ ⵉⵙ ⵔⴰⴷ ⵢⴰⵊⵊ ⴰⴷ ⵜⵉⵍⵉ ⵜⵓⵙⵙⵏⴰ ⵉⵅⴰⵜⵔⵏ ⵏ ⵓⵎⵣⵔⵓⵢ, 
ⴷ ⵉⵣⴰⵍⵉⵡⵏ ⴷ ⵜⵖⵔⵎⴰ, ⴷ ⵜⵉⵍⴰⵡⵜ, ⴷ ⵜⵥⴹⴰⵕⵉⵏ ⵏ ⵉⵡⴰⵏⴽⵏ ⵉⴳⵎⴰⵎⵏ ⴳ ⵓⵙⴳⵔⴰⵡ ⵏ 
ⴼⵓⴱⵕⵉⵍ, ⴰⵀⴰ ⴰⴷ ⵉⴳ ⵢⴰⵜ ⵏ ⵜⵎⵍⴷⴰ ⴳ ⵖⴰ ⵙⵙⵏⵏ ⵉⵎⴰⴷⴰⵏⵏ ⵏ ⵉⵡⴰⵏⴽⵏ ⵏⵏⴰ ⵜ ⵉⴹⴼⴰⵕⵏ 
ⵜⵉⵣⵉⴽⵜ ⵏ ⵓⵎⵣⵔⵓⵢ ⵏ ⵜⴳⵍⴷⵉⵜ ⵏ ⵍⵎⵖⵔⵉⴱ, ⴷ ⵎⴰⵏⵉ ⵖⵔ ⵜⵓⵡⴹ ⴳ ⵓⴱⵔⵉⴷ ⵏⵏⵙ 
ⴰⵏⴳⵎⵓ, ⵙ ⵜⵏⴰⵔⴰ ⵜⴰⵎⵉⵖⵉⵙⵜ ⵏ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴷ ⵡⵉⵙ ⵚⴹⵉⵚ 
ⴰⴷ ⵜ ⵉⵙⵙⵏⵔⵓ ⵕⴱⴱⵉ ⵢⴰⵡⵙ ⴰⵙ.

ⴰⵔ ⵉⵥⵕⵕⴰ ⵎⴰⵙⵙ ⵡⵍⴷ ⵕⵕⴰⵛⵉⴷ ⴳ ⵓⵙⴰⵜⵉ ⴰⴷ, ⵉⵙ ⴰⴱⵔⵉⴷ ⵉⵀⵢⵢⴰⵏ ⵏⴳⵔ 
ⵓⴱⵕⵍⴰⵎⴰⵏ ⴰⵎⵖⵔⵉⴱⵉ ⴷ ⵓⵙⴳⵔⴰⵡ ⵏ ⴼⵓⴱⵕⵉⵍ, ⵉⴱⴷⴷⵏ ⵅⴼ ⵢⵉⵎⴰⵏ ⵏ ⵓⵎⵣⵔⴰⴽ, 
ⴰⵔ ⵉⵙⵕⵚⵚⴰ ⵜⴰⵎⵙⵜⴳⴳⴰⵔⵜ ⵏ ⵓⵙⴷⵓⵙ ⵏⵏⵙ ⴷ ⵓⵙⵎⵓⵜⵜⵉ ⵏⵏⵙ ⵖⵔ ⵉⵙⴰⵢⵔⴰⵔⵏ 
ⵉⴱⴰⵔⴰⵡⵏ ⵏ ⵓⵎⵢⴰⵡⴰⵙ ⵉⵙⵢⴰⴼⴰⵏ, ⴷⴰⵢ ⵉⵙⴷⴷⵉⴷ ⵉⵙ ⴷ ⵉⴷⴷⴰ ⵓⵙⴷⵓⵙ ⵏ ⵉⵣⴷⴰⵢⵏ 
ⵏ ⵜⵉⴷⴷⵓⴽⵍⴰ ⴷ ⵓⵎⵢⴰⵡⴰⵙ ⴰⴽⴷ ⵓⵙⴳⵔⴰⵡ ⵏ ⴼⵓⴱⵕⵉⵍ ⵙⴳ ⵜⴼⵍⵙⵜ ⴳ ⵜⵎⵖⵔⵜ ⵏ 
ⵓⵙⵏⴰⵍ ⵏ ⵇⴰⵃ ⵜⵉⵙⵏⵜⴰⵢⵉⵏ ⵜⵉⵏⵎⵢⴰⵡⴰⵙⵉⵏ, ⴷ ⵉⵙⵏⵜⴰⵢ ⵉⵎⵙⵉⴷⴼⵏ, ⵍⵓⵎⵎⵏ ⵏⵏⴰ ⵉⵣⴷⵉⵏ 
ⴷ ⵓⵎⵢⴰⵡⴰⵙ ⵉⴼⴼⵓⵙ-ⵉⴼⴼⵓⵙ, ⵍⵍⵉⴳ ⵉⵍⴰ ⵢⴰⵜ ⵏ ⵜⵎⵖⵔⵜ ⵜⴰⵅⴰⵜⴰⵔⵜ ⴳ ⵓⵙⴷⵓⵙ 
ⵏ ⵓⵎⵙⴰⵡⴰⵍ ⴷ ⵜⵡⵉⵙⵉ ⴷ ⵓⵙⵔⵓⵙ ⵏ ⵜⴳⵎⵉ ⵜⴰⵎⴰⵣⴰⵔⵜ.

ⵜⴰⵡⴽⴰⵍⵜ ⵜⵓⵣⵔⵉⴼⵜ (2021-2027)ⵜⴰⵏⴰⵟⵟⵓⴼⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⴽⴽⵓⵥ 2024-2025

ⵎⴽⴷⴰ ⵉⵙⵏⴱⴳⵉ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ ⵜⵉⵡⵓⵔⵉⵡⵉⵏ ⵏ ⵜⵙⵎⵓⵏⵉ 
ⵜⴰⵎⵣⵡⴰⵔⵓⵜ ⵏ ⵓⵙⵉⵔⴰ ⴰⵣⴳⵔⴰⵏ ⵏ ⵓⴱⴰⵕⵍⴰⵜⵉⵏⵓ ⴱⵕⵕⴰ ⵏ ⵜⵎⵏⴰⴹⵜ ⵏ ⵎⵉⵔⵉⴽⴰⵏ 
ⵜⴰⵍⴰⵜⵉⵏⵉⵜ ⴷ ⴽⴰⵕⴰⵢⵉⴱ, ⴳ ⵜⵉⵣⵉ ⵉⵍⵍⴰⵏ ⵏⴳⵔ 12 ⴷ 17 ⴱⵕⴰⵢⵕ 2025, ⵍⵍⵉ ⴳ 
ⵜⴻⵜⵜⵓⵙⵏⵎⴰⵍⴰ ⵢⴰⵜ ⵏ ⵜⵙⵎⵓⵏⵉ ⵜⴰⵎⴰⵣⴰⵔⵜ ⴰⴽⴷ ⵓⵙⵉⵔⴰ ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ, 
ⵉⵙⵎⴷⵏ ⵙ ⵓⵙⴳⵎⴹ ⵏ ⵢⴰⵏ ⵏ ⵓⵙⵉⵡⴹ ⵉⵙⴷⴷⵉⴷⵏ ⵜⴰⴷⵓⵙⵉ ⴷ ⵜⵔⴰⵏⴰⵡⵜ ⵏ ⵓⴱⵔⵉⴷ ⵏ 
ⵓⵎⵢⴰⵡⴰⵙ ⵏⴳⵔ ⵙⵏⴰⵜ ⵏ ⵜⵎⵔⵙⴰⵍ, ⴳ ⵓⵙⵡⵉⵔ ⴰⵙⵉⵏⵔⴰⵏ ⴷ ⵓⴳⵜⵉⵔⴰⵏ, ⴷⴰⵢ ⵜⴼⴼⵖ 
ⵙ ⵢⴰⵜ ⵏ ⵜⵖⵜⴰⵙⵜ ⵉⵜⵜⵔⴰⵔⴰⵏ ⴰⵙⵇⵇⵉⵎ ⵏ ⵉⵎⵛⵛⵉⵡⴰⵕ ⴷ ⵢⴰⵏ ⵏ ⵓⵎⴷⵔⴰⵡ ⵓⵙⵍⵉⴷ 
ⴷ ⵓⵙⵜⵔⴰⵜⵉⵊⵉ ⵖⵔ ⵓⴱⵕⵍⴰⵎⴰⵏ ⵏ ⵎⵉⵔⵉⴽⴰⵏ ⵜⴰⵍⴰⵜⵉⵏⵉⵜ ⴷ ⴽⴰⵕⴰⵢⵉⴱ, ⵍⵓⵎⵎⵏ ⴳ 
ⵓⵙⴱⵓⵖⵍⵓ ⵏ ⵓⵎⵙⴰⵡⴰⵍ ⴰⴱⵕⵍⴰⵎⴰⵏⵉ ⴰⴼⵔⵉⵇⵉ ⴰⵎⵔⵉⴽⵓⵍⴰⵜⵉⵏⵉ ⴳ ⵓⵙⴳⵔⴰⵡ ⵏ 
ⵡⴰⴼⵔⵓⵍⴰⴽ.

ⴳ ⵜⵉⵣⵉ ⴰⴷ ⵏⵏⵉⵜ ⵉⵙⴽⵔ ⵢⴰⵏ ⵏ ⵓⴽⴰⴱⴰⵕ ⵏ ⵓⴱⵕⵍⴰⵎⴰⵏ ⴰⵏⴷⵉⵏⵉ, ⵢⴰⵏ 
ⵏ ⵓⵔⵣⴰⴼ ⵖⵔ ⵜⴳⵍⴷⵉⵜ ⵏ ⵍⵎⵖⵔⵉⴱ, ⴳ ⵜⵉⵣⵉ ⵉⵍⵍⴰⵏ ⵏⴳⵔ 01 ⴷ 03 ⵉⴱⵔⵉⵔ 
2025, ⵜⴻⵜⵜⵓⵙⵏⵎⴰⵍⴰ ⴳⵉⵙ ⵢⴰⵜ ⵏ ⵜⵎⵓⵏⵉ ⵜⴰⵎⴰⵜⴰⵢⵜ ⵏ ⵓⴳⵔⴰⵡ ⴰⴷ ⴰⴱⵕⵍⴰⵎⴰⵏⵉ 
ⴰⵏⵎⵏⴰⴹ, ⴷ ⵉⵎⵙⴳⴷⴰⵍⵏ ⴰⴽⴷ ⵉⵎⵙⵜⴳⴳⴰⵔⵏ ⵓⵏⴱⵉⴹⵏ ⴷ ⵉⴱⵕⵍⴰⵎⴰⵏⵉⵢⵏ, ⴷ ⵢⴰⵜ ⵏ 
ⵜⵙⵎⵓⵏⵉ ⵜⴰⵎⴰⵣⴰⵔⵜ ⴰⴽⴷ ⵓⵙⵉⵔⴰ ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ, ⵉⵙⴷⴷⵉⴷ ⴳⵉⵙ 
ⵓⵏⵙⵙⵉⵅⴼ ⵏ ⵜⵎⴰⴷⴷⴰⵙⵜ ⴰⴷ, ⵎⴰⵙⵙ ⴰⵍⴼⵔⵉⴷⵓ ⴱⴰⵜⵛⵉⴽⵓ, ⴰⵙⵓⵜⴳ ⴰⵎⴷⵔⵓ 
ⴷ ⵓⵙⵏⵉⵎⵎⵔ ⵓⵖⵥⵉⵏ ⵉ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴷ ⵡⵉⵙ ⵚⴹⵉⵚ ⴰⴷ 
ⵜ ⵉⵙⵙⵏⵔⵓ ⵕⴱⴱⵉ ⵢⴰⵡⵙ ⴰⵙ, ⵓⵍⴰ ⵉ ⵜⵙⵏⵜⴰⵢⵉⵏ ⵏⵏⵙ ⴰⴷ ⵜ ⵉⵃⴹⵓ ⵕⴱⴱⵉ, ⴳ 
ⵓⵙⴷⵓⵙ ⵏ ⵓⵎⵢⴰⵡⴰⵙ ⵉⴼⴼⵓⵙ-ⵉⴼⴼⵓⵙ, ⴷ ⵓⵙⵔⵓⵙ ⵏ ⵜⵏⴰⴳⵔⵉⵜ ⴷ ⵓⵔⴳⴳⵉⴳ ⴷ 
ⵜⴳⵎⵉ ⴳ ⵓⵙⵡⵉⵔ ⴰⵙⴳⴰⵡⴰⵏ ⴷ ⵓⴳⵔⴰⵖⵍⴰⵏ. ⵎⴽⴷⴰ ⵉⵙⵙⵉⵡⵍ ⴳ ⵉⵏⵎⵓⵇⵇⴰⵔⵏ ⴰⴷ 
ⵅⴼ ⵓⵙⵏⴰⵍ ⵏⵏⵙ ⵉⵙⵎⴷⵏ ⵉ ⵜⴰⵢⴰⵏⵜ ⵏ ⵡⴰⴽⴰⵍ ⵏ ⵜⴳⵍⴷⵉⵜ ⵏ ⵍⵎⵖⵔⵉⴱ ⴷ ⵓⴱⴰⴹ ⵏⵏⵙ 
ⵅⴼ ⵇⴰⵃ ⵉⴽⴰⵍⵉⵡⵏ ⵏⵏⵙ.

ⵉⵣⵔⵉ ⵓⵔⵣⴰⴼ ⴰⴷ ⴳ ⵜⵎⴷⵉⵏⵜ ⵏ ⵍⵄⵢⵓⵏ ⵙ ⵓⵙⴳⵎⴹ ⵏ ⵢⴰⵏ ⵏ «ⵓⵍⵖⵓ ⴰⵎⴰⵣⴰⵔ» 
ⵏⴳⵔ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ ⴷ ⵓⴱⵕⵍⴰⵎⴰⵏ ⴰⵏⴷⵉⵏⵉ, ⵉⵡⴰⵜⵜⵙⵏ ⴰⵙⴷⵓⵙ ⵏ 
ⵓⵎⵢⴰⵡⴰⵙ ⴰⵎⴰⵣⴰⵔ ⴷ ⵓⵙⵉⵍⵉ ⵏ ⵡⴰⴷⴷⴰⴷ ⵏ ⵓⴱⵕⵍⴰⵎⴰⵏ ⵏ ⵜⴳⵍⴷⵉⵜ ⵏ ⵍⵎⵖⵔⵉⴱ ⴳ 
ⵜⵎⴰⴷⴷⴰⵙⵜ ⴰⴷ ⵜⴰⴱⵕⵍⴰⵎⴰⵏⵉⵜ ⵜⴰⵏⵎⵏⴰⴹⵜ ⵖⵔ ⵓⴼⵔⵉⵙ ⵏ «ⵓⵎⴷⵔⴰⵡ ⵉⴱⵓⵖⵍⴰⵏ 
ⵓⵙⵍⵉⴷ».

ⵜⴰⵡⴽⴰⵍⵜ ⵜⵓⵣⵔⵉⴼⵜ (2021-2027)ⵜⴰⵏⴰⵟⵟⵓⴼⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⴽⴽⵓⵥ 2024-2025

ⴷⴰⵢ ⵜⵣⵔⵉ ⵜⵉⵣⵉ ⴰⴷ ⵙ ⵢⴰⵜ ⵏ ⵜⵎⵙⴰⵔⵜ ⵜⵓⵙⵍⵉⴷⵜ, ⴰⴷ ⵜⵜ ⵉⴳⴰⵏ ⴷ ⵓⵙⵏⵎⴰⵍⴰ 
ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ, ⵙ ⵉⵡⵉⵣ ⵢⴰⵜⵜⵓⵢⵏ ⵏ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ 
ⵎⵓⵃⵎⵎⴷ ⵡⵉⵙ ⵚⴹⵉⵚ ⴰⴷ ⵜ ⵉⵙⵙⵏⵔⵓ ⵕⴱⴱⵉ ⵢⴰⵡⵙ ⴰⵙ, ⵙ ⵓⴷⵔⴰⵡ ⴰⴽⴷ ⵜⵣⵍⵖⴰ 
ⵏ ⵉⵙⵇⵇⵉⵎⵏ ⵏ ⵉⵎⵖⴰⵔⵏ ⴷ ⵓⵎⵛⴰⵡⴰⵕ ⴷ ⵉⵙⵇⵇⵉⵎⵏ ⵉⵎⵉⵡⵉⵢⵏ ⴳ ⵡⴰⴼⵔⵉⵇⵢⴰ ⴷ 
ⵓⵎⴰⴹⴰⵍ ⴰⵄⵕⴰⴱ, ⵏⵏⴰ ⵉⵙⵙⵉⵅⵉⴼ ⵎⴰⵙⵙ ⵎⵓⵃⵎⵎⴷ ⵡⵍⴷ ⵕⵕⴰⵛⵉⴷ, ⴰⵙⵙ ⵏ 28 ⴷ 
29 ⵉⴱⵔⵉⵔ 2025 ⴳ ⵕⵕⴱⴰⵟ, ⵉ ⵜⵓⵏⵖⵉⵍⵜ ⵜⵉⵙ ⴽⵕⴰⴹⵜ ⵏ ⵓⵙⴳⵔⴰⵡ ⵏ ⵓⵎⵙⴰⵡⴰⵍ 
ⴰⴱⵕⵍⴰⵎⴰⵏⵉ ⵉⴼⴼⵓⵙ-ⵉⴼⴼⵓⵙ, ⴷⴷⵓ ⵏ ⵜⵎⴰⵜⴰⵔⵜ: «ⵉⵎⵙⴰⵡⴰⵍⵏ ⵉⵏⴳⵔⴰⵙⴳⴰⵡⴰⵏⵏ 
ⴷ ⵉⵎⵏⵥⴰⵡⵏ ⴳ ⵉⵡⴰⵏⴽⵏ ⵏ ⵢⵉⴼⴼⵓⵙ: ⵜⴰⵎⵙⵙⵉⵍⵉⵜ ⵜⴰⴷⵙⵍⴰⵏⵜ ⵏ ⵓⵎⵏⴰⵍⴰ ⵏ ⵜⵏⵥⴰⵕ 
ⵜⵉⵎⴰⵢⵏⵓⵜⵉⵏ ⵏ ⵓⵎⵢⴰⵡⴰⵙ ⴰⴳⵔⴰⵖⵍⴰⵏ ⴷ ⵓⵙⵔⵓⵙ ⵏ ⵜⵏⴰⴳⵔⵉⵜ ⴷ ⵜⵏⴼⵔⵓⵜ ⴷ ⵓⵔⴳⴳⵉⴳ 
ⴷ ⵜⴳⵎⵉ ⵜⴰⵎⴰⵣⴰⵔⵜ».

ⵢⵓⵛⴽⴰ ⴷ ⵓⵙⵏⵎⴰⵍⴰ ⵏ ⵓⵙⴳⵔⴰⵡ ⴰⴷ ⵙ ⵓⵙⵎⵀⵍ ⵏ ⵜⴰⵏⵏⴰⵢⵜ ⵜⴰⴳⵍⴷⴰⵏⵜ 
ⵜⴰⵎⴰⵜⵜⴰⵢⵜ ⵉⵡⴰⵜⵜⵙⵏ ⴰⵙⴷⵓⵙ ⵏ ⵓⵎⵢⴰⵡⴰⵙ ⵉⴼⴼⵓⵙ-ⵉⴼⴼⵓⵙ, ⵙ ⵓⵏⵏⵓⵕⵥⵎ ⵅⴼ 
ⵜⵔⵎⵉⵜⵉⵏ ⵜⵉⵙⴳⴰⵡⴰⵏⵉⵏ ⴷ ⵓⵙⴷⵓⵙ ⵏ ⵡⴰⵍⵍⴰⵍⵏ ⵏ ⵓⵎⵙⴰⵡⴰⵍ ⴰⴱⵕⵍⴰⵎⴰⵏⵉ ⵏⴳⵔ 
ⵉⵡⴰⵏⴽⵏ ⵏ ⵢⵉⴼⴼⵓⵙ, ⵍⵍⵉⴳ ⵉⴳⴰ ⵢⴰⵜ ⵏ ⵜⵎⵙⵙⵉⵍⵉⵜ ⵏ ⵓⵙⴷⵓⵙ ⵏ ⵓⵙⵎⴰⴷ ⴰⴷⵎⵙⴰⵏ 
ⴷ ⵓⵙⵔⵓⵙ ⵏ ⵜⴳⵎⵉ ⵜⴰⵙⵓⵍⴰⵏⵜ ⴷ ⵓⵙⵕⵚⵚⴰ ⵏ ⵜⵏⴰⴳⵔⵉⵜ ⴷ ⵓⵔⴳⴳⵉⴳ.

ⴰⵀⴰ ⵉⴼⴽⴰ ⵎⴰⵙⵙ ⵎⵓⵃⵎⵎⴷ ⵡⵍⴷ ⵕⵕⴰⵛⵉⴷ, ⴰⵏⵙⵙⵉⵅⴼ ⵏ ⵓⵙⵇⵇⵉⵎ ⵏ 
ⵉⵎⵛⵛⵉⵡⴰⵕ, ⴳ ⵓⵙⴳⵔⴰⵡ ⴰⴷ ⵢⴰⵏ ⵏ ⵜⵉⵏⴰⵡⵜ ⵉⵙⴷⴷⵉⴷ ⴳⵉⵙ ⵉⵙ ⴰⵏⵎⵓⵇⵇⴰⵔ 
ⴰⴷ ⵔⴰⴷ ⵉⵜⵜⴰⵡⴱⴷⴰⵔ ⴳ ⵡⴰⵔⵔⴰ ⵏ ⵓⵎⵢⴰⵡⴰⵙ ⴰⴱⵕⵍⴰⵎⴰⵏⵉ ⴰⵎⴰⵣⴰⵔ, ⵍⵍⵉⴳ 
ⵉⴳⴰ ⵢⴰⵏ ⵏ ⵓⵙⵔⵙ ⵉⴼⴰⵡⵏ ⴳ ⵜⵡⴰⴷⴰ ⵜⴰⵎⴳⵔⵓⵜ ⵏ ⵓⵙⴳⵔⴰⵡ, ⵎⵓⵏⵏ ⴳⵉⵙ ⵉⵙⵇⵇⵉⵎⵏ 
ⵏ ⵉⵎⵖⴰⵔⵏ ⴷ ⵉⵙⵇⵇⵉⵎⵏ ⵉⵎⵉⵡⵉⵢⵏ, ⴷ ⵜⵎⵓⵏⵉⵏ ⵜⵉⴱⵕⵍⴰⵎⴰⵏⵉⵢⵉⵏ ⵜⵉⵏⵎⵏⴰⴹⵉⵏ ⴷ 
ⵜⵙⴳⴰⵡⴰⵏⵉⵏ ⴷ ⵜⵎⵏⵥⴰⵡⵉⵏ, ⵙⴳ ⵙⵉⵏ ⵏ ⵡⴰⴳⵏⴰⵔⵏ (40) ⵏ ⵓⵡⴰⵏⴽ, ⴳⵉⵙⵏ ⴰⴳⵏⴰⵔ ⴷ 
ⵙⵉⵏ ⴷ ⵎⵔⴰⵡ (32) ⵏ ⵜⵏⵙⵙⵉⵅⴼⵜ ⴷ ⵓⵏⵙⵙⵉⵅⴼ, ⵉⴹⴼⴰⵕⵏ ⴽⴽⵓⵥⵜ ⵏ ⵜⴳⵔⵓⵎⵎⵉⵏ 
ⵜⵉⵊⵢⵓⵙⵔⵜⴰⵏⵉⵏ ⵜⵉⵅⴰⵜⴰⵔⵉⵏ ⵉⵍⴰⵏ ⵜⵉⵎⵖⵔⵜ ⵜⴰⵅⴰⵜⴰⵔⵜ ⴳ ⵓⵎⴰⴹⴰⵍ, ⵜⴰⴼⴰ ⴰⴷ 
ⵉⵇⵇⵉⵎ ⵓⵎⵙⴰⵡⴰⵍ ⴷ ⵓⵎⵛⴰⵡⴰⵕ ⴷ ⵓⵙⵡⵉⵏⴳⵎ ⴰⵎⴳⵔⵓ, ⵙ ⵜⵖⴰⵔⴰⵙⵜ ⵉⵙⵙⴷⵓⵙⵏ 
ⵜⴰⵢⴰⵏⵜ ⵏ ⵡⴰⴷⴷⴰⴷⵏ ⴷ ⵉⵎⴷⵡⴰⵏⵏ, ⴷ ⴰⵔ ⵜⵙⵕⵚⵚⴰ ⵜⵉⵣⵎⵎⴰⵔ ⴷ ⵉⵡⵜⵜⴰⵙⵏ ⴷ 
ⵜⵙⵏⵜⴰⵢⵉⵏ ⵏ ⵓⵙⵏⴰⵍ ⵏ ⵓⴱⵔⵉⴷ ⵏ ⵜⴳⵎⵉ ⴷ ⵜⵣⵣⵉⴳⵣⵜ ⴳ ⵉⵡⴰⵏⴽⵏ ⵏ ⵢⵉⴼⴼⵓⵙ.

ⵉⵙⴷⴷⵉⴷ ⵎⴰⵙⵙ ⵎⵓⵃⵎⵎⴷ ⵡⵍⴷ ⵕⵕⴰⵛⵉⴷ ⵉⵙ ⴰⵡⵜⵜⴰⵙ ⵏ ⵓⵙⵇⵇⵉⵎ 
ⵏ ⵉⵎⵛⵛⵉⵡⴰⵕ, ⴳ ⵓⴹⴰⴽⴰⵍ ⵏ ⵜⵙⵓⵍⵜ ⴷ ⵜⵣⵎⵣⴰⵏⵜ ⵏ ⵜⵎⵓⵏⵉ ⵏ ⵓⵙⴳⵔⴰⵡ ⴰⴷ, ⴷ 

ⵜⴰⵡⴽⴰⵍⵜ ⵜⵓⵣⵔⵉⴼⵜ (2021-2027)ⵜⴰⵏⴰⵟⵟⵓⴼⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⴽⴽⵓⵥ 2024-2025

ⵓⵙⴱⵓⵖⵍⵓ ⵏ ⵡⴰⵍⵍⴰⵍⵏ ⵏ ⵓⵙⵡⵓⵔⵉ ⵏⵏⵙ, ⴷ ⵓⵙⵎⵖⵔ ⵏ ⵜⵙⵉⵍⴰ ⵏ ⵉⴳⵎⴰⵎⵏ ⵏⵏⵙ, ⵉⴷⴷⴰ 
ⴷ, ⴱⵍⴰ ⴽⵔⴰ ⵏ ⵜⵓⵔⴷⴰ, ⵙⴳ ⵜⵎⵔⵉⵙⵜ ⵉⵕⵚⵚⴰⵏ ⵏ ⵜⴳⵍⴷⵉⵜ ⵏ ⵍⵎⵖⵔⵉⴱ, ⵙ ⵜⵏⴰⵔⴰ 
ⵜⴰⵎⵉⵖⵉⵙⵜ ⵜ ⵏ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴷ ⵡⵉⵙ ⵚⴹⵉⵚ ⴰⴷ ⵜ ⵉⵙⵙⵏⵔⵓ 
ⵕⴱⴱⵉ ⵢⴰⵡⵙ ⴰⵙ, ⵙ ⵓⵙⴷⵓⵙ ⵏ ⵓⵎⵢⴰⵡⴰⵙ ⵉⴼⴼⵓⵙ-ⵉⴼⴼⵓⵙ, ⵉⴳⴰⵏ ⴰⵎ ⵢⴰⵏ ⵏ 
ⵓⵙⵜⴰⵢ ⴰⵙⵜⵔⴰⵜⵉⵊⵉ ⴰⵔⵎⵙⴽⵉⵍ ⴳ ⵜⵙⵔⵜⵉⵜ ⵏⵏⵙ ⵏ ⴱⵕⵕⴰ.

ⵉⵙⴷⴷⵉⴷ ⵓⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ ⵉⵙ ⵉⵡⴰⵏⴽⵏ ⵏ ⵢⵉⴼⴼⵓⵙ, 
ⵉⵅⵚⵚⴰ ⴰⵙⵏ ⴰⵙⵙⴰ, ⴰⴷ ⵙⵏⵓⵍⴼⵓⵏ ⵜⵉⵎⵢⴰⴷⴰⵙⵉⵏ ⵜⵉⵏⵊⵎⴰ ⴷ ⵜⵏⵙⵎⴰⴷⵉⵏ ⵙ 
ⵜⴷⵉⵏⴰⵎⵉⵜ ⴷ ⵜⵡⵀⵏⵉ ⵉⵀⵢⵢⴰⵏ, ⵉⴱⴷⴷⵏ ⵅⴼ ⵓⵎⵔⴰⵔⴰ ⴰⵙⴳⴰⵡⴰⵏ ⴷ ⵓⵎⵢⴰⴷⴰⴼ 
ⴰⴷⵎⵙⴰⵏ, ⴷ ⵓⵎⵢⴰⵡⴰⵙ ⴰⵜⵉⴽⵏⵓⵍⵓⵊⵉ, ⵏⵏⴰ ⵢⵓⵖⴰⵍⵏ ⴷ ⴰⵛⵛⵉⵍ ⴳ ⵜⵉⵣⵉ ⵏ ⵜⴳⵔⴰⵡⵍⴰ 
ⵍⵍⵉ ⵜⵜ ⵉⵏⵏ ⵊⵊⵓ ⵓⵔ ⵉⴽⴽⵉⵏ ⴷ ⵜⵣⵣⵉⴳⵣⵜ ⵜⴰⵎⴰⵙⵙⴰⵏⵜ ⵜⴰⵎⵖⴰⵡⵍⵜ ⴳ ⵢⵉⴳⵔ ⵏ 
ⵜⵉⵜⵉⴽⵏⵓⵍⵓⵊⵉⵢⵉⵏ ⵜⵉⵜⵔⴰⵔⵉⵏ ⴷ ⵉⵙⵙⵍⵡⵉ ⴷ ⵜⵙⵎⵓⵟⵟⵓⵏⵜ ⴷ ⵜⵖⵉⵙⵜ ⵜⴰⵙⵎⴳⵓⵔⵜ, 
ⴷⴰⵢ ⵉⵙⴷⴷⵉⴷ ⴳ ⵓⵙⴰⵜⵉ ⴰⴷ, ⴰⵛⵛⵉⵍ ⵏ ⵓⵙⵙⴰⵔⵓ ⵏ ⵜⵥⵉⴹⴰⵕ ⵜⵉⵏⵉⵎⴰⵏⵉⵏ ⴳ 
ⵜⵓⵚⴽⴰ ⵏ ⵢⴰⵏ ⵏ ⵓⵏⴳⵔⴰⵡ ⴰⵎⴰⴹⵍⴰⵏ ⵉⵣⵎⵔⵏ ⴰⴷ ⵉⵙⴽⵔ ⵢⴰⵏ ⵏ ⵓⵎⵓⵜⵜⵉ ⴰⵎⴰⵏⴰⵡ ⴳ 
ⵉⵔⵎⵎⵓⵙⵏ ⴷ ⵜⵔⵙⴰⵍ ⵏ ⵓⵏⴳⵔⴰⵡ ⴰⴷⵎⵙⴰⵏ ⴰⵎⴰⴹⵍⴰⵏ, ⵙ ⵓⵎⵙⴰⵙⴰ ⴷ ⵓⵎⵏⵣⴰⵢ ⵏ 
ⵓⵎⵔⵓⵣ-ⴰⵎⵔⵓⵣ, ⵉ ⵓⵙⵡⵓⵔⵉ ⵅⴼ ⵜⴰⵏⴼⵓⵜ ⵜⴰⵎⵓⴼⴰⵢⵜ ⵏ ⵜⴼⴳⴰⵏⵜ.

ⵉⵔⵏⴰ ⵎⴰⵙⵙ ⵎⵓⵃⵎⵎⴷ ⵡⵍⴷ ⵕⵕⴰⵛⵉⴷ ⵉⵙ ⴷ ⵜⵓⵎⴰⵏ ⵜⵎⵔⵉⵙⵜ ⴰⴷ 
ⴳ ⵓⵕⵥⵥⵓⵎ ⵏ ⵜⴳⵍⴷⵉⵜ ⵏ ⵍⵎⵖⵔⵉⴱ, ⵙ ⵜⵏⴰⵔⴰ ⵏ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ 
ⵎⵓⵃⵎⵎⴷ ⵡⵉⵙ ⵚⴹⵉⵚ ⴰⴷ ⵜ ⵉⵙⵙⵏⵔⵓ ⵕⴱⴱⵉ ⵢⴰⵡⵙ ⴰⵙ, ⵉ ⴽⵔⴰ ⵏ ⵉⴷⵔⴰⵡⵏ 
ⵉⵙⵜⵔⴰⵜⵉⵊⵉⵢⵏ ⵉⵙⵢⴰⴼⴰⵏ ⵉⵏⵏⵓⵕⵥⵎⵏ ⴷ ⵜⵙⵏⵜⴰⵢⵉⵏ ⵜⵉⵎⵣⵡⵓⵔⴰ ⴷ ⵜⵎⴰⴳⴳⵓⵎⵉⵏ, 
ⵉⵡⴰⵜⵜⵙⵏ ⴰⵙⴷⵓⵙ ⵏ ⵓⵎⵢⴰⵡⴰⵙ ⴰⵎⴰⵣⴰⵔ ⴷ ⵓⵙⵕⵚⵚⴰ ⵏ ⵉⵣⴰⵍⵉⵡⵏ ⵏ ⵜⵡⵉⵙⵉ ⵏⴳⵔ 
ⴽⵔⴰⵢⴳⴰⵜⵜ ⵉⵡⴰⵏⴽⵏ, ⵍⵓⵎⵎⵏ ⴳ ⵓⵙⵡⵉⵔ ⵏ ⵢⵉⴼⴼⵓⵙ.

ⴷⴰⵢ ⵉⵙⴷⴷⵉⴷ ⵎⴰⵙ ⵉⵙⵏⵜⴰⵢ ⴰⴷ ⵉⵙⵜⵔⴰⵜⵉⵊⵉⵢⵏ ⵉⵅⴰⵜⴰⵔⵏ, ⵡⴰⵜⵜⵙⵏ 
ⴰⵙⴷⵓⵙ ⵏ ⵜⵏⴼⵔⵓⵜ ⴷ ⵓⵔⴳⴳⵉⴳ ⴰⵙⴳⴰⵡⴰⵏ, ⴷ ⵓⵙⵔⵓⵙ ⵏ ⵢⴰⵜ ⵏ ⵜⴷⵉⵏⴰⵎⵉⵜ 
ⵜⴰⵏⴳⵎⵓⵜ ⴷ ⵓⵙⴷⵓⵙ ⵏ ⵓⵎⵔⴰⵔⴰ ⴰⵏⴼⴳⴰⵏ, ⴳ ⵓⵎⵣⵡⴰⵔⵓ ⵏⵏⵙⵏ ⵍⵍⴰⵏⵜ ⵜⵙⵏⵜⴰⵢⵉⵏ ⴷ 
ⵉⵙⵏⵜⴰⵢ ⵉⵣⵡⴰⵔⵏ ⴳ ⵓⵙⵡⵉⵔ ⴰⴼⵔⵉⵇⵉ ⴷ ⵓⵟⵍⴰⵏⵜⵉ, ⴰⵎ ⵢⴰⵏ ⵏ ⵉⵥⵕⵉ ⴰⵎⵙⵏⵓⵍⴼⵓ 
ⵏ ⵓⵎⵢⴰⴷⴰⴼ ⴷ ⵓⵎⵢⴰⵡⴰⵙ, ⵏⵏⴰ ⵉⵙⵔⵓⵙⵏ ⵢⴰⵏ ⵏ ⵡⴰⵟⵍⴰⵚ ⴰⴱⴰⵔⴰⵡ ⴷ ⵉⴷⵔⴰⵡⵏ 
ⵉⴼⴼⵓⵙ-ⵉⴼⴼⵓⵙ ⵍⵍⵉ ⴱⴰⵀⵔⴰ ⵉⴷⵔⴰⵏ.

ⵜⴰⵡⴽⴰⵍⵜ ⵜⵓⵣⵔⵉⴼⵜ (2021-2027)ⵜⴰⵏⴰⵟⵟⵓⴼⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⴽⴽⵓⵥ 2024-2025

ⵎⴽⴷⴰ ⵉⵙⵏⵎⴰⵍⴰ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ, ⴰⵙⵙ ⵏ 29 ⵉⴱⵔⵉⵔ 
2025 ⴳ ⵓⵙⵖⵉⵎ ⵏ ⵓⵙⵇⵇⵉⵎ, ⵢⴰⵜ ⵏ «ⵜⵎⵓⵏⵉ ⵜⴰⴱⵕⵍⴰⵎⴰⵏⵉⵜ ⵜⴰⴼⵔⵉⵇⵉⵜ - 
ⵜⴰⵎⵔⵉⴽⵓⵍⴰⵜⵉⵏⵉⵜ», ⴳ ⵓⵙⴰⵜⵉ ⵏ ⵓⵙⴳⵔⴰⵡ ⴰⴱⵕⵍⴰⵎⴰⵏⵉ ⵏ ⵉⵡⴰⵏⴽⵏ ⵏ ⵡⴰⴼⵔⵉⵇⵢⴰ ⴷ 
ⵎⵉⵔⵉⴽⴰⵏ ⵜⴰⵍⴰⵜⵉⵏⵉⵜ ⴷ ⴽⴰⵕⴰⵢⵉⴱ (ⴰⴼⵔⵓⵍⴰⴽ), ⴰⵎ ⵢⴰⵜ ⵏ ⵜⴷⴰⴱⵓⵜ ⵜⴰⵏⴳⵔⵎⵏⴰⴹⵜ 
ⵜⴰⵏⴰⴼⵍⵍⴰⵜ ⵏ ⵓⵎⵙⴰⵡⴰⵍ ⴷ ⵓⵎⵢⴰⵡⴰⵙ, ⵉⵙⵎⵓⵏⴰⵏ ⵜⵉⵏⵙⵙⵉⵅⴼⵉⵏ ⴷ ⵉⵏⵙⵙⵉⵅⴼⵏ ⵏ 
ⵜⵎⵓⵏⵉⵏ ⵜⵉⴱⵕⵍⴰⵎⴰⵏⵉⵢⵉⵏ ⴳ ⵡⴰⴼⵔⵉⵇⵢⴰ ⴷ ⵎⵉⵔⵉⴽⴰⵏ ⵜⴰⵍⴰⵜⵉⵏⵉⵜ, ⴰⴷ ⵜⵏ ⵉⴳⴰⵏ 
ⴷ ⵓⴱⵕⵍⴰⵎⴰⵏ ⵏ ⵎⴰⵔⵉⴽⴰⵏ ⵜⴰⵍⴰⵜⵉⵏⵉⵜ ⴷ ⵍⴽⴰⵔⴰⵢⵉⴱ, ⴷ ⵓⴱⵕⵍⴰⵎⴰⵏ ⴰⵏⴷⵉⵏⵉ, ⴷ 
ⵓⴱⵕⵍⴰⵎⴰⵏ ⵏ ⵎⴰⵔⵉⴽⴰⵏ ⵜⴰⵏⴰⵎⵎⴰⵙⵜ, ⴷ ⵓⴱⵕⵍⴰⵎⴰⵏ ⵏ ⵓⴳⴰⴷⴰⵣ ⴰⵎⴰⵣⴰⵔ ⵏ ⵎⴰⵔⵉⴽⴰⵏ 
ⵏ ⵢⵉⴼⴼⵓⵙ (ⵎⵉⵔⴽⵓⵙⵓⵔ), ⴷ ⵓⴱⵕⵍⴰⵎⴰⵏ ⴰⴼⵔⵉⵇⵉ, ⴷ ⵜⵣⵍⵖⴰ ⵏ ⵉⵙⵇⵇⵉⵎⵏ ⵏ 
ⵉⵎⵖⴰⵔⵏ ⴷ ⵓⵎⵛⴰⵡⴰⵕ ⴷ ⵉⵙⵇⵇⵉⵎⵏ ⵉⵎⵉⵡⵉⵢⵏ ⴳ ⵡⴰⴼⵔⵉⵇⵢⴰ ⴷ ⵓⵎⴰⴹⴰⵍ ⴰⵄⵕⴰⴱ, 
ⴷ ⵜⵎⵓⵏⵜ ⵜⴰⴱⵕⵍⴰⵎⴰⵏⵉⵜ ⵜⴰⴼⵔⵉⵇⵉⵜ, ⴷ ⵓⴱⵕⵍⴰⵎⴰⵏ ⵏ ⵜⴳⵔⵓⵎⵎⴰ ⵜⴰⴷⵎⵙⴰⵏⵜ ⵏ 
ⵉⵡⴰⵏⴽⵏ ⵏ ⵓⴷⴰⵔⴰⵎ ⵏ ⵡⴰⴼⵔⵉⵇⵢⴰ (ⵙⵉⴷⵢⴰⵡ), ⵍⵍⵉⴳ ⵉⵙⴷⵓⵙ ⵎⴰⵙⵙ ⵎⵓⵃⵎⵎⴷ 
ⵡⵍⴷ ⵕⵕⴰⵛⵉⴷ, ⵜⴰⵏⴼⴰⵍⵉⵜ ⴰⴷ ⵙ ⵙⵉⵏ ⵏ ⵉⴼⵔⴷⵉⵙⵏ ⵉⵎⴰⵢⵏⵓⵜⵏ ⵉⴼⵔⴰⵔⵏ, ⴰⴷ ⵜⵏ 
ⵉⴳⴰⵏ ⴷ ⵓⴱⵕⵍⴰⵎⴰⵏ ⵏ ⵜⴳⵔⵓⵎⵎⴰ ⵜⴰⴷⵎⵙⴰⵏⵜ ⴷ ⵜⵓⴷⵔⵉⵎⵜ ⵏ ⵉⵡⴰⵏⴽⵏ ⵏ ⵡⴰⵎⵎⴰⵙ ⵏ 
ⵡⴰⴼⵔⵉⵇⵢⴰ (ⵙⵉⵎⴰⴽ), ⴷ ⵜⵎⵙⵎⵓⵏⵜ ⵏ ⵉⵙⵇⵇⵉⵎⵏ ⵏ ⵉⵎⵖⴰⵔⵏ ⴳ ⵡⴰⴼⵔⵉⵇⵢⴰ.

ⵜⴳⴰ ⵜⵎⵓⵏⵉ ⵏ ⵡⴰⴼⵔⵓⵍⴰⴽ ⵢⴰⵜ ⵏ ⵜⵎⵍⴷⴰ ⵉ ⵓⵙⵓⵜⴳ ⵏ ⵜⵣⵎⵎⴰⵔ ⵏ ⵜⴳⵍⴷⵉⵜ 
ⵏ ⵍⵎⵖⵔⵉⴱ, ⵙ ⵜⵏⴰⵔⴰ ⵏ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴷ ⵡⵉⵙ ⵚⴹⵉⵚ ⴰⴷ ⵜ 
ⵉⵃⴹⵓ ⵕⴱⴱⵉ, ⵉⵡⴰⵜⵜⵙⵏ ⴰⵙⵎⵖⵔ ⵏ ⵉⴼⵉⵍⴰⵏ ⵏ ⵓⵎⵢⴰⵡⴰⵙ ⴳ ⵓⵙⵡⵉⵔ ⵏ ⵓⵙⴰⵢⵔⴰⵔ 
ⴰⵟⵍⴰⵏⵜⵉ, ⴷ ⵓⵙⴷⵓⵙ ⵏ ⵜⵎⵢⵉⴷⵉⵔⵜ ⴷ ⵜⵏⴰⴳⵔⵉⵜ ⴷ ⵜⵏⴼⵔⵓⵜ ⴷ ⵓⵔⴳⴳⵉⴳ ⴷ 
ⵓⵎⵢⴰⵡⴰⵙ ⴰⵙⵓⵍⴰⵏ, ⴷ ⵓⵙⵕⵚⵚⴰ ⵏ ⵉⵣⴰⵍⵉⵡⵏ ⵏ ⵜⵡⵉⵙⵉ ⵉⵕⵡⴰⵏ ⵉ ⵓⵙⵡⵓⴷⴷⵓ ⵏ 
ⵜⵏⵥⴰⵕ ⵜⵉⵙⴳⴰⵡⴰⵏⵉⵏ ⵜⵉⵎⴰⵣⴰⵔⵉⵏ.

ⵎⴽⴷⴰ ⵉⴳⴰ ⵓⵏⵎⵓⵇⵇⴰⵔ ⵏ ⵜⵎⵓⵏⵉ ⵜⴰⴱⵕⵍⴰⵎⴰⵏⵉⵜ ⵜⴰⴼⵔⵉⵇⵉⵜ-
ⵜⴰⵎⵔⵉⴽⵓⵍⴰⵜⵉⵏⵉⵜ, ⵢⴰⵜ ⵏ ⵜⵎⵍⴷⴰ ⵏ ⵓⵙⵏⵄⵜ ⵏ ⵜⵎⵖⵔⵜ ⵏ ⵜⵡⵓⵔⵉ ⵜⴰⵎⴳⵔⵓⵜ ⵉ 
ⵓⵙⴱⴷⴷⵉ ⵏ ⵜⵏⵥⴰⵕ ⵉⵜⵜⴳⵎⴰⵏ ⵏⵏⴰ ⵉⵜⵜⵡⴰⵍⴰⵏ ⵙⵏⴰⵜ ⵏ ⵜⵎⵏⴰⴹⵉⵏ, ⵍⵓⵎⵎⵏ ⵜⵏⵏⴰ ⵉⵣⴷⵉⵏ 
ⴷ ⵜⵏⴼⵔⵓⵜ ⵜⴰⵎⵙⴰⴷⵓⵔⵜ ⴷ ⵓⵙⵏⴼⵍ ⵏ ⵓⵏⵣⵡⵉ ⴷ ⵓⵙⴷⵓⵙ ⵏ ⵜⴳⵎⵉ ⵜⴰⵙⵓⵍⴰⵏⵜ.

ⴳ ⵓⵙⴰⵜⵉ ⵏ ⵜⵓⴳⵉ ⵏ ⵡⴰⵍⵍⴰⵍⵏ ⴷ ⵜⴷⴰⴱⵓⵜⵉⵏ ⵜⵉⵎⵙⵏⵓⵍⴼⵓⵜⵉⵏ ⵉⵕⵡⴰⵏ ⵉ 
ⵓⵙⵖⵔⵜ ⵏ ⵉⵙⵓⴳⴰⵎ ⵉⵏⴼⴳⴰⵏⵏ ⴷ ⵓⵙⴷⵓⵙ ⵏ ⵜⵥⵉⴹⴰⵕ ⵏⵏⵙⵏ, ⵉⵙⵙⵓⵎⵔ ⵎⴰⵙⵙ 

ⵜⴰⵡⴽⴰⵍⵜ ⵜⵓⵣⵔⵉⴼⵜ (2021-2027)ⵜⴰⵏⴰⵟⵟⵓⴼⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⴽⴽⵓⵥ 2024-2025

ⵎⵓⵃⵎⵎⴷ ⵡⵍⴷ ⵕⵕⴰⵛⵉⴷ, ⴰⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ, ⵜⵓⴳⵉ ⴷ ⵓⵙⵔⵓⵙ 
ⵏ «ⵓⵥⵟⵟⴰ ⵏ ⵉⵏⴼⵍⴰⵙ ⵉⵎⴰⵜⴰⵢⵏ ⵏ ⵓⵙⴳⵔⴰⵡ ⵏ ⵓⵎⵙⴰⵡⴰⵍ ⵉⴼⴼⵓⵙ-ⵉⴼⴼⵓⵙ», ⴳ 
ⵓⵙⴰⵜⵉ ⵏ ⵜⵉⵔⴰⵜ ⵏⵏⵙ ⵖⵔ ⵜⵓⵚⴽⴰ ⵏ ⵢⴰⵏ ⵏ ⵓⴷⴳⴰⵔ ⴰⵏⴼⴳⴰⵏ ⴰⵎⵙⵙⵓⴳⵓⵔ ⴰⵎⵥⵍⴰⵢ ⴷ 
ⵓⵎⵖⵔⴰⵜ ⵉⵍⴰⵏ ⵜⴰⵙⵓⴳⵔⵜ ⵜⴰⵏⴰⴼⵍⵍⴰⵜ, ⵏⵏⴰ ⵉⵣⵎⵔⵏ ⴰⴷ ⵉⴽⴽⵙ ⵜⵉⵏⵥⴰⵕ ⵏ ⵉⵎⴰⵍ, ⴳ 
ⵓⵙⵡⵉⵔ ⵏ ⵜⴷⵉⴱⵍⵓⵎⴰⵙⵉⵜ ⵜⴰⴱⵕⵍⴰⵎⴰⵏⵉⵜ ⵓⵍⴰ ⴳ ⵓⵙⴰⵜⵉ ⵏ ⵓⵍⵜⴰⵖ ⵙ ⵜⵕⵡⵉ ⴳ 
ⵜⴷⵉⵏⴰⵎⵉⵜ ⵏ ⵓⵙⵏⴼⵍ ⴰⵎⵔⵙⴰⵍ ⵉⵜⵜⵉⵍⵉⵏ ⴳ ⵉⴱⵕⵍⴰⵎⴰⵏⵏ ⵉⵜⵔⴰⵔⵏ.

ⵉⵣⵔⵉ ⵓⵏⵎⵓⵇⵇⴰⵔ ⴰⵎⵔⵙⴰⵍ ⵏ ⵓⵥⵟⵟⴰ, ⵏⵏⴰ ⵉⵜⵜⵓⵙⵏⵎⴰⵍⴰⵏ ⴰⵙⵙ ⵏ 29 
ⵉⴱⵔⵉⵔ 2025 ⴳ ⵓⵙⵖⵉⵎ ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ, ⵙ ⵜⴷⵔⴰⵡⵜ ⵏ ⴽⵔⴰ ⵏ 
ⵉⵏⴼⵍⴰⵙ ⵉⵎⴰⵜⴰⵢⵏ ⵏ ⵜⵎⵓⵏⵉⵏ ⵜⵉⴱⵕⵍⴰⵎⴰⵏⵉⵢⵉⵏ ⵜⵉⵙⴳⴰⵡⴰⵏⵉⵏ ⴷ ⵜⵎⵏⵥⴰⵡⵉⵏ ⴷ 
ⵉⵙⵇⵇⵉⵎⵏ ⵏ ⵉⵎⵖⴰⵔⵏ ⴷ ⵓⵎⵛⴰⵡⴰⵕ ⴷ ⵉⵙⵇⵇⵉⵎⵏ ⵉⵎⵉⵡⵉⵢⵏ ⴳ ⵉⵡⴰⵏⴽⵏ ⵏ ⵢⵉⴼⴼⵓⵙ, 
ⵍⵍⵉⴳ ⵉⴳⴰ ⵉⵛⵜ ⵏ ⵜⵎⵍⴷⴰ ⵏ ⵓⵕⵥⵥⵓⵎ ⵏ ⵓⵙⵏⵜⵉ ⴰⴷ ⴰⵎⵙⵙⵓⴳⵓⵔ ⴰⵅⴰⵜⴰⵔ, ⴷ 
ⵓⵥⵍⴰⵢ ⵏ ⵓⵖⴰⵡⴰⵙ ⵏ ⵜⵡⵓⵔⵉ ⵍⵍⵉ ⵔⴰⴷ ⵉⵙⵙⴷⵓⵙⵏ ⵜⵉⵙⵓⴳⴰⵔ ⵜⵉⵏⴼⴳⴰⵏⵉⵏ ⴷ 
ⵜⵎⵙⵙⵓⴳⴰⵔ ⵏ ⵉⵙⵇⵇⵉⵎⵏ ⵓⵣⵔⵉⴼⵏ, ⴷ ⵓⵙⴷⵓⵙ ⵏ ⵜⵕⵡⵉ ⵏⵏⵙⵏⵜ ⴷ ⵜⵡⵓⵔⵉⵡⵉⵏ 
ⵏⵏⵙⵏⵜ ⵜⵉⵎⵛⴰⵡⴰⵕⵉⵏ ⴷ ⵜⵓⵔⵣⵉⵡⵉⵏ.

ⴳ ⵓⵙⵡⵉⵔ ⵏ ⵜⵎⵓⵏⵜ ⵜⴰⴱⵕⵍⴰⵎⴰⵏⵉⵜ ⵜⴰⴼⵔⵉⵇⵉⵜ, ⵉⵙⵏⴱⴳⵉ ⵓⵙⵇⵇⵉⵎ ⵏ 
ⵉⵎⵛⵛⵉⵡⴰⵕ, ⵙ ⵓⴷⵔⴰⵡ ⴷ ⵓⵙⵇⵇⵉⵎ ⵏ ⵉⵎⵓⵔⴰ, ⵜⵉⵡⵓⵔⵉⵡⵉⵏ ⵏ ⵜⵙⵓⵜⵍⵜ ⵜⵉⵙ 
ⴽⴽⵓⵥⵜ ⵏ ⵡⴰⴳⵏⴰⵔⵏ ⴷ ⴽⵕⴰⴹⵜ (83) ⵏ ⵜⵙⵇⵇⵉⵎⵜ ⵜⴰⵣⴳⵔⴰⵏⵜ ⵏ ⵜⵎⴰⴷⴷⴰⵙⵜ ⴰⴷ 
ⵜⴰⴱⵕⵍⴰⵎⴰⵏⵉⵜ ⵜⴰⴼⵔⵉⵇⵉⵜ ⵜⴰⵙⴳⴰⵡⴰⵏⵜ, ⴳ ⵕⵕⴱⴰⵟ, ⴰⵙⵙ ⵏ 20 ⴷ 21 ⵎⴰⵢⵢⵓ 
2025, ⵉⴼⴽⴰ ⴳⵉⵙ ⵎⴰⵙⵙ ⵎⵓⵃⵎⵎⴷ ⵡⵍⴷ ⵕⵕⴰⵛⵉⴷ ⵢⴰⵏ ⵏ ⵡⴰⵡⴰⵍ ⵉⵙⴷⴷⵉⴷ ⴳⵉⵙ 
ⵉⵙ ⵜⴰⴳⵍⴷⵉⵜ ⵏ ⵍⵎⵖⵔⵉⴱ, ⴷⴷⵓ ⵏ ⵜⵏⴰⵔⴰ ⵜⵓⵏⵥⵉⵥⵜ ⵏ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ 
ⵎⵓⵃⵎⵎⴷ ⵡⵉⵙ ⵚⴹⵉⵚ ⴰⴷ ⵜ ⵉⵃⴹⵓ ⵕⴱⴱⵉ, ⵜⵙⴽⵔ ⴳ ⵓⵎⵢⴰⵡⴰⵙ ⴰⴼⵔⵉⵇⵉ ⵙⴳ 
ⵉⵙⵉⵣⵡⵔⵏ ⵏⵏⵙ ⵉⵙⵜⵔⴰⵜⵉⵊⵉⵢⵏ, ⵍⵍⵉⴳ ⵜⴼⵍⵙ ⵙ ⵜⴰⵢⴰⵏⵜ ⵏ ⵡⵓⵎⵎⵍ, ⴰⵡⴷ ⵙ ⵢⴰⵜ 
ⵏ ⵜⵉⵔⴰⵜ ⵉⵖⵥⴰⵏⵏ ⵏ ⵓⴱⵣⴰⵔ ⴳ ⵜⵉⵍⵉⵜ ⵏ ⵡⴰⴼⵔⵉⵇⵢⴰ ⵉⴷⵓⵙⵏ ⵉⵎⵢⴰⵡⴰⵙⵏ, ⴷⴰⵢ 
ⵉⵙⵏⵄⵜ ⵉⵙ ⵜⵉⵔⴰⵜ ⴰⴷ ⵜⴻⵜⵜⵓⵎⴰⵏ ⴳ ⵜⵓⴳⵜⵜ ⵏ ⵜⵙⵏⵜⴰⵢⵉⵏ ⴷ ⵉⵙⵏⵜⴰⵢ ⵉⵙⵜⵔⴰⵜⵉⵊⵉⵢⵏ 
ⵏⵏⴰ ⵉⵕⵥⵎ ⴱⴰⴱ ⵏ ⵡⴰⴷⴷⵓⵔ ⴰⴷ ⵜ ⵉⵙⵙⵏⵔⵓ ⵕⴱⴱⵉ ⵢⴰⵡⵙ ⴰⵙ, ⴳ ⵓⵙⴰⵜⵉ ⵏ 
ⵓⵙⴱⵓⵖⵍⵓ ⵏ ⵢⴰⵏ ⵏ ⵓⵣⵓⵔⵜ ⴰⵎⵙⵏⵓⵍⴼⵓ ⵏ ⵓⵎⵢⴰⵡⴰⵙ ⵉⴼⴼⵓⵙ-ⵉⴼⴼⵓⵙ, ⴷ ⵓⴷⵔⴰⵡ 
ⵏ ⵓⵎⵔⵓⵣ-ⴰⵎⵔⵓⵣ, ⵉⴱⴷⴷⵏ ⵅⴼ ⵓⴱⴹⴰⵢ ⵏ ⵜⵓⵙⵙⵏⵉⵡⵉⵏ ⴷ ⵜⵙⵓⴳⴰⵔ ⴷ ⵜⵎⵓⵣⴰⵢⵉⵏ 
ⴷ ⵉⵙⵓⴳⴰⵎ, ⵉ ⵓⵙⴷⵓⵙ ⵏ ⵜⴳⵎⵉ ⵜⴰⴷⵎⵙⴰⵏⵜ ⴷ ⵜⵏⴼⴳⴰⵏⵜ ⵏ ⵉⵡⴰⵏⴽⵏ ⵉⴼⵔⵉⵇⵉⵢⵏ.

ⵜⴰⵡⴽⴰⵍⵜ ⵜⵓⵣⵔⵉⴼⵜ (2021-2027)ⵜⴰⵏⴰⵟⵟⵓⴼⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⴽⴽⵓⵥ 2024-2025

ⴳ ⵓⵙⴰⵜⵉ ⵏ ⵓⵙⵕⵚⵚⴰ ⵏ ⵓⴷⵖⴰⵔ ⵉⵣⵡⴰⵔⵏ ⵏ ⵜⴳⵍⴷⵉⵜ ⵏ ⵍⵎⵖⵔⵉⴱ, ⴰⵎ ⵢⴰⵏ 
ⵏ ⵓⵙⵖⵓⵏ ⵏⴳⵔ ⵉⵥⵥⵍⵎⴹ ⴷ ⵢⵉⴼⴼⵓⵙ, ⴷ ⵓⵙⴷⵓⵙ ⵏ ⵜⵉⵍⴰⵍ ⵏ ⵉⴱⵕⵍⴰⵎⴰⵏⵏ ⴳ ⵜⵎⵓⵏⵜ 
ⴰⴽⴷ ⵏ ⵉⵙⵏⴼⵍⵏ ⵉⴷⵎⵙⴰⵏⵏ ⵉⵅⴰⵜⴰⵔⵏ, ⵉⵙⵏⵎⴰⵍⴰ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ, ⵙ ⵉⵡⵉⵣ 
ⵢⴰⵜⵜⵓⵢⵏ ⵏ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴷ ⵡⵉⵙ ⵚⴹⵉⵚ ⴰⴷ ⵜ ⵉⵙⵙⵏⵔⵓ 
ⵕⴱⴱⵉ ⵢⴰⵡⵙ ⴰⵙ, ⵜⴰⵙⵓⵜⵍⵜ ⵜⵉⵙ ⴽⵕⴰⴹⵜ ⵏ ⵓⵙⴳⵔⴰⵡ ⴰⴷⵎⵙⴰⵏ ⴰⴱⵕⵍⴰⵎⴰⵏⵉ 
ⴳ ⵎⵕⵕⴰⴽⵛ ⵉ ⵜⵎⵏⴰⴹⵜ ⵜⴰⵕⵓⵏⴰⵎⵎⴰⵙⵜ ⴷ ⵓⵥⵍⴰ ⵙ ⵓⴷⵔⴰⵡ ⴰⴽⴷ ⵓⴱⵕⵍⴰⵎⴰⵏ ⵏ 
ⵢⵉⵍⵍ ⵓⵎⵍⵉⵍ ⴰⵏⴰⵎⵎⴰⵙ, ⴳ ⵜⵎⴷⵉⵏⵜ ⵏ ⵎⵕⵕⴰⴽⵛ, ⴰⵙⵙ ⵏ 23 ⴷ 24 ⵎⴰⵢⵢⵓ 2025, 
ⴷⴷⵓ ⵏ ⵜⵎⴰⵜⴰⵔⵜ: «ⵜⵉⵏⵥⴰⵕ ⵜⵉⴷⵎⵙⴰⵏⵉⵏ ⴷ ⵜⵙⵖⵏⵣⵉⵜⵉⵏ ⴷ ⵜⵓⵥⴹⵉⵕⵉⵏ ⵍⵍⵉ ⵜⵜ 
ⵉⵏⵏ ⵓⵔ ⵉⴽⴽⵉⵏ - ⴰⵙⴰⴷⵎⵔ ⵏ ⵉⴱⵕⵍⴰⵎⴰⵏⵏ ⵉⵙⴳⴰⵡⴰⵏⵏ ⴷ ⵢⵉⴳⵔ ⵓⵙⵍⵉⴳ».

ⵉⴼⴽⴰ ⵎⴰⵙⵙ ⵎⵓⵃⵎⵎⴷ ⵡⵍⴷ ⵕⵕⴰⵛⵉⴷ ⴳ ⵜⵖⵉⵎⵉⵜ ⵏ ⵓⵕⵥⵥⵓⵎ ⵏ ⵓⵎⵓⵙⵙⵓ 
ⴰⴷ ⵢⴰⵏ ⵏ ⵡⴰⵡⴰⵍ ⵉⵙⴷⴷⵉⴷ ⴳⵉⵙ ⵉⵙ ⴰⵙⴳⵔⴰⵡ ⴰⴷ ⵉⴳⴰ ⵢⴰⵜ ⵏ ⵜⵎⵍⴷⴰ ⵜⴰⵅⴰⵜⴰⵔⵜ, 
ⵉⵜⵜⴰⵊⵊⴰⵏ ⴰⴷ ⵢⵉⵍⵉ ⵓⴱⵣⴰⵔ ⴳ ⵜⵙⵉⵍⴰⵡⵜ ⵏ ⵜⴼⵔⵉⵙⵉⵏ ⵏ ⵢⴰⵏ ⵏ ⵓⵏⴳⵔⴰⵡ ⴰⴷⵎⵙⴰⵏ 
ⴰⵎⴰⴹⵍⴰⵏ ⴰⵎⴰⵢⵏⵓ, ⵙ ⵓⵙⵔⵓⵙ ⵏ ⵢⴰⵏ ⵏ ⵓⵙⵔⵜⵓ ⴰⵎⵙⵏⵓⵍⴼⵓ ⵏ ⵓⵎⵢⴰⵡⴰⵙ ⵉⴱⴷⴷⵏ ⵅⴼ 
ⵓⵙⴷⵔⴼⵉ ⵏ ⵜⵥⴹⴰⵕⵉⵏ ⵜⵉⵎⴰⵣⴰⵔⵉⵏ, ⴷ ⵜⵓⵚⴽⴰ ⵏ ⵢⴰⵏ ⵏ ⵓⵣⵓⵔⵜ ⴰⵙⴳⴰⵡⴰⵏ ⵉⴱⵓⵖⵍⴰⵏ 
ⵏ ⵓⵙⵏⴼⵍ ⴰⴷⵎⵙⴰⵏ, ⵉⵙⴷⴷⵉⴷ ⵉⵙ ⵜⵍⵍⴰ ⵢⴰⵜ ⵏ ⵜⴽⴰⵢⵍⴰⵍⵜ ⴰⴷ ⵉⵙⵎⵓⵏⵏ ⴰⵎⴰⵜⴰ, ⴰⴷ 
ⵜⵜ ⵉⴳⴰⵏ ⴷ ⵓⵙⴷⵓⵙ ⵏ ⵓⴷⵔⴰⵡ ⴰⵙⵜⵔⴰⵜⵉⵊⵉ ⵙ ⵉⵎⵏⵉⴷⵏ ⵉⵔⵉⵡⵏ ⵉⵎⵙⴰⵙⴰⵏ ⵎⵍⵉⵃ ⴳ 
ⵜⵏⵓⴼⴰ ⴷ ⵜⴰⵏⵏⴰⵢⵉⵏ, ⵉⵙⵎⵓⵏⵏ ⵏⴳⵔ ⵉⵎⵏⵉⴷⵏ ⵉⵏⴼⵔⴰⵏⵏ ⴷ ⵉⵎⵙⵓⵔⴰⵙ ⵉⵏⴳⵎⴰ, ⵉⵙⴽⴰⵔⵏ 
ⴰⵎⵢⴰⴷⴰⴼ ⴰⴷⵎⵙⴰⵏ ⴷ ⵓⵙⵎⵓⵜⵜⵉ ⵏ ⵜⵜⵉⴽⵏⵓⵍⵓⵊⵉⵜ ⴷ ⵓⵙⵔⵓⵙ ⵏ ⵜⵣⵔⴼⵜ ⵜⵎⵏⴳⵉⴳⵜ.

ⵉⵙⴷⴷⵉⴷ ⵓⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ ⵎⴰⵙ ⴰ ⵜⵣⵣⵓⴳⴰⵣ 
ⵜⴳⵍⴷⵉⵜ ⵜⴰⵎⵖⵔⵉⴱⵉⵜ, ⴷⴷⴰⵡ ⵏ ⵜⵏⴰⵔⴰ ⵜⵓⵏⵥⵉⵥⵜ ⵏ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ 
ⵎⵓⵃⵎⵎⴰⴷ ⵡⵉⵙ ⵚⴹⵉⵚ, ⴰⴷ ⵜ ⵉⵃⴹⵓ ⵕⴱⴱⵉ, ⴳ ⵜⵡⵓⵔⵉ ⵜⴰⵙⵓⵍⴰⵏⵜ ⴰⴼⴰⴷ 
ⴰⴷ ⵢⵉⵍⵉ ⵓⴷⵔⴰⵡ ⵉⵕⵡⴰⵏ ⴳ ⵜⵓⴳⴳⴰⵙ ⵏ ⵓⵎⵓⵜⵜⵉ ⴰⵏⴳⵎⵓ ⴰⴳⵜⵉⵔⴰⵏ, ⵙ ⵓⵙⵏⵜⵉ ⵏ 
ⵜⵙⵏⵜⴰⵢⵉⵏ ⵜⵉⵙⴳⴰⵡⴰⵏⵉⵏ ⵉⵡⴰⵜⵜⵙⵏ ⴰⴷ ⵜⵉⵍⵉ ⵜⴳⵎⵉ ⵜⴰⵖⵣⵓⵔⴰⵏⵜ ⴷ ⵓⵙⴷⵓⵙ ⵏ 
ⵜⵔⵙⴰⵍ ⵏ ⵜⵏⴼⵔⵓⵜ ⵜⵓⵥⴹⵉⵕⵜ ⴷ ⵜⵎⵙⴰⴷⵓⵔⵜ ⴳ ⵜⵎⵏⴰⴹⵜ, ⵉⵙⴷⴷⵉⴷ ⵅⴼ ⵜⵎⵖⵔⵜ 
ⵏ ⵓⵙⴷⵓⵙ ⵏ ⵜⵡⵓⵔⵉ ⵜⴰⴷⵉⴱⵍⵓⵎⴰⵙⵉⵜ ⵜⴰⴱⵕⵍⴰⵎⴰⵏⵉⵜ, ⵙⵍⵡⴰⵏ ⴰⴽⴽⵯ ⴳ ⵢⵉⴳⵔ 
ⴰⴷⵎⵙⴰⵏ, ⴷ ⵡⴰⵛⵛⵉⵍ ⵏ ⵜⵡⵓⵔⵉ ⵅⴼ ⵜⵎⵙⴽⴰⵔⵜ ⵏ ⵜⵎⴳⴳⵉⵢⵉⵏ ⵜⵓⵣⵔⵉⴼⵉⵏ ⴷ 
ⵓⵙⵔⵙ ⵏ ⵜⵙⵔⵜⴰⵢ ⵉⵣⵎⵔⵏ ⴰⴷ ⵙⴷⵓⵙⵏⵜ ⵜⵉⴷⵔⴰⵡⵉⵏ ⵜⵉⵙⵜⵔⴰⵜⵉⵊⵉⵢⵉⵏ ⴷ ⵓⵙⴽⴰⵔ 
ⵏ ⵓⵙⵎⴰⴷ ⴷ ⵓⵎⵢⴰⴷⴰⴼ ⴷ ⵜⵙⵖⵣⵏⵜ ⵜⴰⵎⵢⴰⵖⵜ ⴷ ⵜⴳⵎⵉ ⵜⴰⵎⴰⵣⴰⵔⵜ ⴰⴼⴰⴷ ⴰⴷ 
ⵢⵉⵍⵉ ⵓⵙⴱⴷⴷⵉ ⴰⵎⴳⵔⵓ ⵏ ⵜⵎⵓⴽⵔⵉⵙⵉⵏ ⴷ ⵜⵏⵥⴰⵕ ⵜⵉⵏⴳⵎⴰ ⵍⵍⵉ ⵏⵏⵉⵜ ⵙⵓⵍ ⵓⵔ 
ⵉⵜⵜⴰⵊⵊⴰⵏ ⴰⴷ ⵏⵍⴽⵎ ⵉⵙⵡⵉⵔⵏ ⵉⵜⵜⴰⵡⵜⵜⴰⵔⵏ ⵙⴳ ⵓⵡⵜⵜⴰⵙ ⴰⴷ ⴰⵎⴰⵜⵜⴰⵢ.

ⵜⴰⵡⴽⴰⵍⵜ ⵜⵓⵣⵔⵉⴼⵜ (2021-2027)ⵜⴰⵏⴰⵟⵟⵓⴼⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⴽⴽⵓⵥ 2024-2025

ⴳ ⵓⵙⴰⵜⵉ ⵏ ⵓⵙⵏⵉⵎⴰⵍ ⵏ ⵉⵎⵏⵉⴷⵏ ⵏ ⵓⵙⴱⵓⵖⵍⵓ ⵏ ⵓⴷⵔⴰⵡ ⴰⴽⴷ ⵉⵡⴰⵏⴽⵏ ⴰⵢⵜⵎⴰⵜⵏ 
ⴳ ⵡⴰⵎⵎⴰⵙ ⵏ ⵡⴰⴼⵔⵉⵇⵢⴰ, ⵍⵓⵎⵎⵏ ⴳ ⵓⵙⵡⵉⵔ ⵏ ⵓⵎⵙⴰⵡⴰⵍ ⵏⴳⵔ ⵓⵎⴳⴳⴰⵢ ⴰⵙⵔⵜⴰⵏ 
ⴷ ⵓⴷⵎⵙⴰⵏ, ⴰⵡⴷ ⴳ ⵓⵙⴰⵜⵉ ⵏ ⵜⵙⵏⵜⴰⵢⵉⵏ ⵜⵉⵎⴰⵢⵏⵓⵜⵉⵏ ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ 
ⵉⵣⴷⵉⵏ ⴷ ⵓⵏⵏⵓⵕⵥⵎ ⵅⴼ ⴽⵔⴰ ⵏ ⵜⵎⴰⴷⴷⴰⵙⵉⵏ ⵜⵉⴱⵕⵍⴰⵎⴰⵏⵉⵢⵉⵏ ⵜⵉⴼⵔⵉⵇⵉⵢⵉⵏ 
ⵜⵉⵙⴳⴰⵡⴰⵏⵉⵏ ⵜⵉⵎⴰⵢⵏⵓⵜⵉⵏ, ⵉⵙⵏⵎⴰⵍⴰ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ, ⵙ ⵉⵡⵉⵣ ⵢⴰⵜⵜⵓⵢⵏ 
ⵏ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴷ ⵡⵉⵙ ⵚⴹⵉⵚ ⴰⴷ ⵜ ⵉⵙⵙⵏⵔⵓ ⵕⴱⴱⵉ ⵢⴰⵡⵙ 
ⴰⵙ, ⴰⵙⵙ ⵏ 20 ⵢⵓⵏⵢⵓ 2025, ⵙ ⵓⴷⵔⴰⵡ ⴰⴽⴷ ⵜⴰⴹⴰ ⵜⴰⵎⴰⵜⴰⵢⵜ ⵏ ⵜⵎⵙⵙⵏⵜⴰⵢ 
ⵏ ⵍⵎⵖⵔⵉⴱ, ⵜⵉⵡⵓⵔⵉⵡⵉⵏ ⵏ ⵜⵓⵏⵖⵉⵍⵜ ⵜⴰⵎⵣⵡⴰⵔⵓⵜ ⵏ ⵓⵙⴳⵔⴰⵡ ⴰⴱⵕⵍⴰⵎⴰⵏⵉ ⵏ 
ⵓⵎⵢⴰⵡⴰⵙ ⴰⴷⵎⵙⴰⵏ ⵏⴳⵔ ⵜⴳⵍⴷⵉⵜ ⵏ ⵍⵎⵖⵔⵉⴱ ⴷ ⵓⴱⵕⵍⴰⵎⴰⵏ ⵏ ⵜⴳⵔⵓⵎⵎⴰ ⵏ ⵉⵡⴰⵏⴽⵏ 
ⵏ ⵜⴳⵔⵓⵎⵎⴰ ⵜⴰⴷⵎⵙⴰⵏⵜ ⴷ ⵜⵓⴷⵔⵉⵎⵜ ⵏ ⵡⴰⵎⵎⴰⵙ ⵏ ⵡⴰⴼⵔⵉⵇⵢⴰ (ⵙⵉⵎⴰⴽ), ⴳ 
ⵜⵎⴷⵉⵏⵜ ⵏ ⵍⵄⵢⵓⵏ. 

ⵉⴳⴰ ⵓⵙⴳⵔⴰⵡ ⴰⴷ ⵢⴰⵜ ⵏ ⵜⴷⴰⴱⵓⵜ ⵜⴰⵎⵔⵙⴰⵍⵜ ⵏ ⵓⵎⵙⴰⵡⴰⵍ ⴷ ⵓⵎⵔⴰⵔⴰ 
ⵏ ⵜⴰⵏⵏⴰⵢⵉⵏ ⵅⴼ ⵉⴱⵔⴷⴰⵏ ⵏ ⵓⵙⴷⵓⵙ ⵏ ⵓⵎⵢⴰⵡⴰⵙ ⴰⴷⵎⵙⴰⵏ ⴷ ⵜⴳⵎⵉ ⵏ ⵉⵎⵎⵙⴽⴰⵍⵏ 
ⵉⵙⵖⵏⵣⵉⵜⵏ ⵏⴳⵔ ⵍⵎⵖⵔⵉⴱ ⴷ ⵉⵡⴰⵏⴽⵏ ⵏ ⵙⵉⵎⴰⴽ, ⵙ ⵜⵖⴰⵔⴰⵙⵜ ⵉⵙⴼⵍⴰⵙⵏ ⴰⵙⵔⵓⵙ 
ⵏ ⵉⵙⵏⵜⴰⵢ ⵉⵏⴳⵎⴰ ⵉⵎⴰⵣⴰⵔⵏ, ⴷ ⵉⵜⵜⴱⵣⴰⵔⵏ ⴳ ⵓⵙⵏⴰⵍ ⵏ ⵜⴷⵉⵏⴰⵎⵉⵜ ⵏ ⵓⵎⵢⴰⴷⴰⴼ 
ⴰⴷⵎⵙⴰⵏ ⴰⴼⵔⵉⵇⵉ.

ⴰⵔ ⵉⵎⵎⴰⵍ ⵓⵙⵏⵎⴰⵍⴰ ⵏ ⵓⵙⴳⵔⴰⵡ ⴰⴷ ⴰⵙⵎⵀⵍ ⵏ ⵜⴰⵏⵏⴰⵢⵜ  ⵜⵓⵏⵥⵉⵥⵜ ⵏ ⴱⴰⴱ 
ⵏ ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴷ ⵡⵉⵙ ⵚⴹⵉⵚ ⴰⴷ ⵜ ⵉⵙⵙⵏⵔⵓ ⵕⴱⴱⵉ ⵢⴰⵡⵙ ⴰⵙ, ⴳ 
ⵓⵙⵕⵚⵚⴰ ⵏ ⵓⴷⵔⴰⵡ ⵉⴼⴼⵓⵙ-ⵉⴼⴼⵓⵙ ⵉⵕⵡⴰⵏ ⵉⵎⵙⴰⵙⴰⵏ, ⴷ ⵓⵙⵏⵉⵎⴰⵍ ⵏ ⵉⵎⵏⵉⴷⵏ 
ⵉⵅⴰⵜⴰⵔⵏ ⵏ ⵓⵎⵢⴰⵡⴰⵙ ⵏⴳⵔ ⵜⴳⵍⴷⵉⵜ ⵏ ⵍⵎⵖⵔⵉⴱ ⴷ ⵜⵎⵓⵔⴰ ⵏ ⵜⵎⵏⴰⴹⵜ ⵏ ⵡⴰⵎⵎⴰⵙ 
ⵏ ⵡⴰⴼⵔⵉⵇⵢⴰ, ⵉⴱⴷⴷⵏ ⵅⴼ ⵜⵏⴼⴰ ⵜⴰⵎⵢⴰⵖⵜ, ⴷ ⵓⵙⵎⴰⴷ ⴰⴷⵎⵙⴰⵏ, ⴷ ⵓⵎⵎⵣⵔⴰⴽ.

ⴳ ⵡⴰⵡⴰⵍ ⵏⵏⵙ ⴳ ⵜⵖⵉⵎⵉⵜ ⵜⴰⵏⴰⴼⵍⵍⴰⵜ ⵏ ⵓⵙⴳⵔⴰⵡ, ⵉⵙⴷⴷⵉⴷ ⵎⴰⵙⵙ 
ⵎⵓⵃⵎⵎⴷ ⵡⵍⴷ ⵕⵕⴰⵛⵉⴷ, ⴰⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ, ⵉⵙ ⴰⵙⴳⵔⴰⵡ 
ⴰⴱⵕⵍⴰⵎⴰⵏⵉ ⵏ ⵓⵎⵢⴰⵡⴰⵙ ⴰⴷⵎⵙⴰⵏ ⵍⵎⵖⵔⵉⴱ - ⵜⴰⴳⵔⵓⵎⵎⴰ ⵜⴰⴷⵎⵙⴰⵏⵜ ⴷ 
ⵜⵥⵕⴼⴰⵏⵜ ⵏ ⵉⵡⴰⵏⴽⵏ ⵏ ⵡⴰⵎⵎⴰⵙ ⵏ ⵡⴰⴼⵔⵉⵇⵢⴰ (ⵙⵉⵎⴰⴽ), ⴰⵔ ⵉⵎⵎⴰⵍ ⴰⵎⵢⴰⵡⴰⵙ 
ⵉⴼⴼⵓⵙ – ⵉⴼⴼⵓⵙ, ⵎⴽⴷⴰ ⵜ ⵉⵃⵟⵟⵓ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴷ ⵡⵉⵙ 
ⵚⴹⵉⵚ ⴰⴷ ⵜ ⵉⵙⵙⵏⵔⵓ ⵕⴱⴱⵉ ⵢⴰⵡⵙ ⴰⵙ, ⵉⴳⴰ ⴰⵡⴷ ⵢⴰⵏ ⵏ ⵓⵡⵏⵏⵉ ⵏ ⵓⴼⵔⴰⴽ ⵉⵜⵜⴳⵎⴰⵏ 

ⵜⴰⵡⴽⴰⵍⵜ ⵜⵓⵣⵔⵉⴼⵜ (2021-2027)ⵜⴰⵏⴰⵟⵟⵓⴼⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⴽⴽⵓⵥ 2024-2025

ⵙ ⵡⴰⵛⵛⵉⵍ ⵏ ⵓⵙⵔⵓⵙ ⵏ ⵢⴰⵜ ⵏ ⵜⵎⵢⴰⴷⴰⵙⵜ ⵜⴰⵎⴰⵢⵏⵓⵜ ⴳ ⵜⵡⵓⵔⵉ ⵜⴰⴱⵕⵍⴰⵎⴰⵏⵉⵜ 
ⵜⴰⴼⵔⵉⵇⵉⵜ, ⵉⴱⴷⴷⵏ ⵅⴼ ⵓⵎⵙⴰⵙⴰ ⵏ ⵜⴷⵉⴱⵍⵓⵎⴰⵙⵉⵜ ⵜⴰⴱⵕⵍⴰⵎⴰⵏⵉⵜ ⴷ ⵜⴷⵉⵏⴰⵎⵉⵜ 
ⵜⴰⴷⵎⵙⴰⵏⵜ, ⵙ ⵓⵙⵕⵚⵚⴰ ⵏ ⵢⴰⵏ ⵏ ⵓⵙⴰⵜⵉ ⴰⵎⵔⵙⴰⵍ ⵉⵏⵎⴰⵍⴰⵏ ⵉ ⵓⵎⵢⴰⵡⴰⵙ ⵉⵙⵎⵓⵏⵏ 
ⵉⵎⴳⴳⴰⵢⵏ  ⵉⵙⵔⵜⴰⵏⵏ ⴷ ⵉⵏⵣⵣⵓⵔⴼⴰ ⴷ ⵉⴷ ⴱⴰⴱ ⵏ ⵜⵡⵓⵔⵉⵡⵉⵏ ⴷ ⵢⵉⴳⵔ ⵓⵙⵍⵉⴳ ⴷ 
ⵓⴳⴷⵓⴷⴰⵏ ⴷ ⵜⵎⵔⵙⴰⵍ ⵜⵉⵥⵕⴼⴰⵏⵉⵏ ⴷ ⵉⵎⵓⵣⴰⵢⵏ ⵏ ⵙⵏⴰⵜ ⵏ ⵜⴼⵓⵍⵉⵏ.

ⵉⵙⴷⴷⵉⴷ ⴳ ⵓⵙⴰⵜⵉ ⴰⴷ, ⵉⵙ ⵉⵇⵇⵉⵎ ⵍⵎⵖⵔⵉⴱ ⵢⵓⵛⴰ ⴰⵙⵓⴼⵓ ⵉ ⵉⵙⵜⴰⵢⵏ 
ⵏⵏⵙ ⵉⴼⵔⵉⵇⵉⵢⵏ ⴷ ⵉⴱⴷⴷ ⵜⴰⴼⴰ ⴰⴷ ⵉⵎⵓⵏ ⴰⴽⴷ ⴰⵢⵜⵎⴰⵙ ⵏⵏⵙ, ⵙⵍⴰⵡⴰⵏ ⴰⴽⴽⵯ 
ⵉⵡⴰⵏⴽⵏ ⵏ ⵙⵉⵎⴰⴽ, ⴳ ⵓⴱⵔⵉⴷ ⵏ ⵜⴳⵎⵉ ⵜⴰⵎⴰⵣⴰⵔⵜ ⴷ ⵓⵙⵉⵥⴹⵕ ⴰⵎⵢⴰⵖ, ⴷ ⵜⵡⴰⴷⴰ 
ⵜⴰⵎⴰⴳⴳⵓⵎⵜ ⵖⵔ ⵉⵎⴰⵍ, ⵉⵔⵏⴰ ⵉⵙ ⵜⴰⴳⵍⴷⵉⵜ, ⴳ ⵓⴱⵔⵉⴷ ⴰⴷ ⵉⵜⵜⵓⵙⵎⴰⵢⵏⵓⵏ, ⵙ 
ⵜⵏⴰⵔⴰ ⵏ ⴱⴰⴱ ⵏ ⵡⴰⴷⴷⵓⵔ ⴰⴷ ⵜ ⵉⵃⴹⵓ  ⵕⴱⴱⵉ, ⵜⵇⵇⵉⵎ ⴳ ⵓⵙⵕⵚⵚⴰ ⵏ ⵜⴰⵏⵏⴰⵢⵜ 
ⵏⵏⵙ ⵜⴰⴼⵔⵉⵇⵉⵜ ⵜⵓⵏⵥⵉⵥⵜ, ⵏⵏⴰ ⵉⵜⵜⵡⴰⵙⵙⵏⵏ ⵙ ⵓⴳⵓⴷⵉ ⵏ ⵉⵎⵏⵉⴷⵏ ⵏⵏⵙ ⴷ ⵓⵎⵢⴰⵏⴰⵡ 
ⵏ ⵉⴳⵔⴰⵏ ⵏⵏⵙ ⴷ ⵓⵙⵎⴰⴷ ⵏ ⵜⵙⵏⵜⴰⵢⵉⵏ ⵏⵏⵙ.

ⴰⵀⴰ ⵉⵏⵏⴰ ⵎⴰⵙⵙ ⵡⵍⴷ ⵕⵕⴰⵛⵉⴷ ⵉⵙ ⵉⴳⴰ ⵍⵎⵖⵔⵉⴱ ⵙⴳ ⵉⵡⴰⵏⴽⵏ ⵉⵎⵣⵡⵓⵔⴰ 
ⵏⵏⴰ ⵉⵍⵜⵖⵏ ⵙ ⵜⵕⵡⵉ ⴳ ⵜⵎⴽⵜⵉⵜ ⵏ ⵜⵎⵓⵏⵜ ⵜⴰⴼⵔⵉⵇⵉⵜ 2063, ⴰⵡⴷ ⴳ ⵓⵙⵎⵀⵍ ⵏ 
ⵜⵙⴳⴰ ⵏ ⵓⵎⵎⵙⴽⴰⵍ ⴰⴷⵔⴼⴰⵏ ⴰⵎⵏⵥⴰⵡ, ⴷ ⵜⵙⵏⵜⴰⵢⵉⵏ ⵜⵉⵎⵉⴷⵉⵔⵉⵏ ⵢⴰⴹⵏ, ⴷⴰⵢ ⵜⵔⴰ 
ⵜⴰⵙⵉⵍⴰⵡⵜ ⵏ ⴽⵔⴰ ⵏ ⵉⵎⴷⵡⴰⵏ ⵉⵎⴰⵢⵏⵓⵜⵏ ⵉ ⵓⵎⵢⴰⵡⴰⵙ ⵏⴳⵔ ⵉⵡⴰⵏⴽⵏ ⵏ ⵢⵉⴼⴼⵓⵙ, ⵙ 
ⴽⵔⴰ ⵏ ⵜⵙⵏⵜⴰⵢⵉⵏ ⵜⵉⵙⵜⵔⴰⵜⵉⵊⵉⵢⵉⵏ, ⴷ ⵜⵓⵥⴹⵉⵡⵉⵏ ⵍⵍⵉ ⵊⵊⵓ ⵓⵔ ⵉⵍⵍⵉⵏ, ⵉⵥⵍⵉⵏ ⵙ 
ⵜⵓⵜⵜ ⵏ ⵉⵡⴰⵏⴽⵏ ⵏ ⵜⵎⵏⵥⴰⵡⵜ, ⴰⵎ ⵜⵙⵏⵜⴰⵢⵉⵏ ⵜⵉⴳⵍⴷⴰⵏⵉⵏ ⵏ ⵡⴰⴼⵔⵉⵇⵢⴰ ⵜⴰⵟⵍⴰⵏⵜⵉⵜ, 
ⴷ ⵓⵙⴷⵓⵙ ⵏ ⵓⴽⵛⵛⵓⵎ ⵙ ⵓⴳⴰⵔⵓ ⴰⵟⵍⴰⵏⵜⵉ ⵉ ⵉⵡⴰⵏⴽⵏ ⵏ ⵜⴰⵖⴰⵔⵜ.

ⵜⴰⵡⴽⴰⵍⵜ ⵜⵓⵣⵔⵉⴼⵜ (2021-2027)ⵜⴰⵏⴰⵟⵟⵓⴼⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⴽⴽⵓⵥ 2024-2025

2.	 ⵜⴰⵏⴰⵟⵟⵓⴼⵜ ⵏ ⵉⵎⵢⴰⵙⵙⴰⵜⵏ ⵉⵙⵉⵏⵔⴰⵏⵏ

ⴳ ⵓⵙⵡⵉⵔ ⴰⵙⵉⵏⵔⴰⵏ, ⵜⵣⵔⵉ ⵜⵉⵣⵉ ⴰⴷ ⵙ ⵓⵔⵣⴰⴼ ⴰⵎⴰⴷⴷⵓⴷ ⵏⵏⴰ ⵉⵙⴽⵔ 
ⴱⴰⴱ ⵏ ⵜⵎⵎⵓⵖⵔⴰ ⴰⵏⵙⵙⵉⵅⴼ ⴰⴼⵕⴰⵏⵚⵉⵚ ⵉⵎⴰⵏⵡⵉⵍ ⵎⴰⴽⵕⵓⵏ ⵖⵔ ⵜⴳⵍⴷⵉⵜ ⵏ 
ⵍⵎⵖⵔⵉⴱ, ⴳ ⵜⵉⵣⵉ ⵉⵍⵍⴰⵏ ⵏⴳⵔ 28 ⴷ 30 ⴽⵟⵓⴱⵕ 2024, ⵙ ⵜⵖⵓⵔⵉ ⵜⴰⵎⵓⴼⴰⵢⵜ 
ⵏ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴷ ⵡⵉⵙ ⵚⴹⵉⵚ ⴰⴷ ⵜ ⵉⵙⵙⵏⵔⵓ ⵕⴱⴱⵉ ⵢⴰⵡⵙ 
ⴰⵙ, ⵏⵏⴰ ⴳ ⵉⴼⴽⴰ ⵢⴰⵏ ⵏ ⵡⴰⵡⴰⵍ ⴳ ⵓⴱⵕⵍⴰⵎⴰⵏ, ⴳ ⵓⵙⴰⵜⵉ ⵏ ⵢⴰⵜ ⵏ ⵜⵖⵉⵎⵉⵜ ⵜⴰⵎⴰⵣⴰⵔⵜ 
ⵏⴳⵔ ⵓⵙⵇⵇⵉⵎ ⵏ ⵉⵎⵓⵔⴰ ⴷ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ ⴰⵙⵙ ⵏ 29 ⴽⵟⵓⴱⵕ 2024. 

ⵜⴳⴰ ⵜⴰⵎⵍⴷⴰ ⵏⵏⴰ ⴳ ⵉⴼⴽⴰ ⵎⴰⵙⵙ ⵎⵓⵃⵎⵎⴷ ⵡⵍⴷ ⵕⵕⴰⵛⵉⴷ, ⴰⵏⵙⵙⵉⵅⴼ 
ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ, ⵢⴰⵏ ⵏ ⵡⴰⵡⴰⵍ ⵉⵙⵙⵎⵏⵉⴷ ⴳⵉⵙ ⵉⵡⵏⵏⴰ ⵏ ⵓⵙⵏⵉⵎⵎⵔ ⴷ 
ⵓⵙⵓⵜⴳ ⵉ ⴱⴰⴱ ⵏ ⵜⵎⵎⵓⵖⵔⴰ ⴰⵏⵙⵙⵉⵅⴼ ⴰⴼⵕⴰⵏⵚⵉⵚ ⵅⴼ ⵓⵢⵏⵏⴰ ⵉⵍⵍⴰⵏ ⴳ ⵡⴰⵡⴰⵍ 
ⵏⵏⵙ ⴷⴰⵜ ⵏ ⵉⴳⵏⵙⴰⵙⵏ ⵏ ⵜⵎⵜⵜⵉ, ⵍⵍⵉ ⵉⴳⴰⵏ ⵢⴰⵏ ⵏ ⵉⵏⵉⴳⵉ ⴰⵎⴰⵏⴰⵡ, ⵅⴼ ⵉⵎⵢⴰⵙⵙⴰⵜⵏ 
ⵉⵎⵖⵔⴰⴱⵉⵢⵏ ⵉⴼⵕⴰⵏⵚⵉⵚⵏ ⵙ ⵢⴰⵜ ⵏ ⵜⴷⵉⵏⴰⵎⵉⵜ ⵉⴷⵓⵙⵏ ⵙ ⵜⵖⴰⵔⴰⵙⵜ ⵏ ⵓⵏⵀⵍⵍⴰ 
ⵓⵥⵍⵉⵢ ⵙⴳ ⵜⵏⵉⵍⴰ ⵏ ⵙⵉⵏ ⵏ ⵉⵎⵓⵣⵔⵏ ⵏ ⵙⵏⴰⵜ ⵏ ⵜⵎⵓⵔⴰ, ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ 
ⵎⵓⵃⵎⵎⴷ ⵡⵉⵙ ⵚⴹⵉⵚ ⴰⴷ ⵜ ⵉⵃⴹⵓ ⵕⴱⴱⵉ, ⴷ ⴱⴰⴱ ⵏ ⵜⵎⵎⵓⵖⵔⴰ ⴰⵏⵙⵙⵉⵅⴼ 
ⴰⴼⵕⴰⵏⵚⵉⵚ ⵉⵎⴰⵏⵡⵉⵍ ⵎⴰⴽⵔⵓⵏ.

ⵉⵙⵏⵄⵜ ⵎⴰⵙⵙ ⵎⵓⵃⵎⵎⴷ ⵡⵍⴷ ⵕⵕⴰⵛⵉⴷ ⵉⵙ ⴰⵔⵣⴰⴼ ⴰⴷ ⵉⵙⵕⵚⵚⴰ 
ⴰⵙⵍⵉⴷ ⵏ ⵉⵎⵢⴰⵙⵙⴰⵜⵏ ⵉⵙⵉⵏⵔⴰⵏⵏ ⵏⴳⵔ ⵙⵏⴰⵜ ⵏ ⵜⵎⵓⵔⴰ ⵢⵓⵜⵏ ⵙ ⵉⵥⵓⵕⴰⵏ ⴳ ⵓⵎⵣⵔⵓⵢ, 
ⵉⴱⴷⴷⵏ ⵅⴼ ⵜⵔⵙⴰⵍ ⵉⴷⵓⵙⵏ ⵏ ⵓⵎⵙⴰⵡⴰⵍ ⴷ ⵓⵎⵔⴰⵔⴰ ⴰⵏⴼⴳⴰⵏ ⴷ ⵓⴷⵍⵙⴰⵏ ⴷ 
ⵜⴷⵉⵏⴰⵎⵉⵜ ⵜⴰⴷⵎⵙⴰⵏⵜ ⴷ ⵜⵙⵖⵏⵣⵉⵜ ⵜⴰⵎⵢⴰⵏⴰⵡⵜ ⵉⵜⵜⵓⵙⵎⴰⵢⵏⵓⵏ, ⵙ ⵉⵎⵏⵉⴷⵏ 
ⵉⴱⴰⵔⴰⵡⵏ ⵏ ⵓⴱⵓⵖⵍⵓ ⴷ ⵜⴳⵎⵉ ⵜⴰⵎⴰⵣⴰⵔⵜ ⵏ ⵙⵏⴰⵜ ⵏ ⵜⵎⵓⵔⴰ ⴷ ⵙⵉⵏ ⵏ ⵉⵎⴰⴷⴰⵏⵏ 
ⵉⵎⴷⴷⵓⴽⴽⴰⵍ.

ⵎⴽⴷⴰ ⵉⵙⵙⵉⵡⵍ ⵅⴼ ⵓⵙⵏⵎⵎⵔ ⵉⵅⴰⵜⵔⵏ ⵉ ⴼⵕⴰⵏⵚⴰ ⵅⴼ ⵡⴰⴷⴷⴰⴷ ⵏⵏⵙ 
ⴰⵎⵣⵔⴰⵢ ⵅⴼ ⵜⵎⵙⵍⴰⵢⵜ ⵏ ⵜⵏⵣⵔⵓⴼⵜ ⵜⴰⵎⵖⵔⵉⴱⵉⵜ, ⵏⵏⴰ ⵉⴳⴰⵏ ⵉⵎⵔⵙⵉ ⵏ ⵜⵓⵍⵖⴰ 
ⵜⴰⴳⵍⴷⴰⵏⵜ ⵜⴰⵎⴰⵜⵜⴰⵢⵜ, ⴳ ⵉⵏⴰⵡ ⴰⴳⵍⴷⴰⵏ ⴰⵎⴰⵜⵜⴰⵢ ⵏ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ 
ⵎⵓⵃⵎⵎⴷ ⵡⵉⵙ ⵚⴹⵉⵚ ⴰⴷ ⵜ ⵉⵙⵙⵏⵔⵓ ⵕⴱⴱⵉ ⵢⴰⵡⵙ ⴰⵙ, ⵙ ⵜⵎⵍⴷⴰ ⵏ ⵓⵕⵥⵥⵓⵎ 
ⵏ ⵓⵙⴳⴳⵯⴰⵙ ⵓⵣⵔⵉⴼ ⵏ ⴷⵖⵉ.

ⵜⴰⵡⴽⴰⵍⵜ ⵜⵓⵣⵔⵉⴼⵜ (2021-2027)ⵜⴰⵏⴰⵟⵟⵓⴼⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⴽⴽⵓⵥ 2024-2025

ⵉⵙⴷⴷⵉⴷ ⵓⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ ⵉⵙ ⴰⴷⴷⴰⴷ ⴰⴷ ⴰⵎⵣⵔⴰⵢ, 
ⵏⵏⴰ ⴷ ⵉⵙⵙⵓⴼⵖ ⵢⴰⵏ ⵏ ⵓⵡⴰⵏⴽ ⴰⵅⴰⵜⴰⵔ, ⴰⴳⵎⴰⵎ ⴰⵎⵖⵍⴰⵍ ⴳ ⵓⵙⵇⵇⵉⵎ ⵏ ⵜⵏⴼⵔⵓⵜ, ⴷ 
ⵓⵎⴳⴳⴰⵢ ⴰⵎⵉⴹⵉⵚ ⴳ ⵓⴱⴰⵔⴰⵣ ⴰⴳⵔⴰⵖⵍⴰⵏ ⵏⵏⴰ ⵉⵙⵇⵔⵔⴰⵏ ⵙ ⵉⵣⵔⴼⴰⵏ ⵉⵎⵣⵔⴰⵢⵏ 
ⵏ ⵍⵎⵖⵔⵉⴱ, ⵉⵜⵜⴱⴷⴰⴷⵏ ⴰⴽⴷ ⵓⵣⵔⴼ ⴷ ⵜⵍⵍⵓⴳⵏⴰ, ⴰⵀⴰ ⵉⴳⴰ ⵢⴰⵏ ⵏ ⵓⵍⴼⴰⴼ ⴳ 
ⵓⴱⵔⵉⴷ ⵏ ⵓⴱⵓⵖⵍⵓ ⵓⵎⵏⵉⴳ ⵏ ⵓⴼⵙⴰⵢ ⴰⵎⴳⴳⴰⵔⵓ ⵏ ⵜⵎⵙⵍⴰⵢⵜ ⴰⴷ, ⵙ ⵓⵎⵙⴰⵙⴰ ⴷ 
ⵜⵙⵏⵜⴰⵢⵜ ⵏ ⵓⵏⴱⴰⴹ ⴰⵏⵉⵎⴰⵏ ⵙ ⵓⴱⴰⴹ ⴰⵎⵖⵔⵉⴱⵉ ⵉⴳⴰⵏ ⵖⴰⵙ ⵢⴰⵏ ⵏ ⵓⴼⵙⴰⵢ ⵏ ⵓⵎⵏⵣⴰⵖ 
ⴰⴷ ⴰⵙⴳⴰⵡⴰⵏ ⵉⵜⵜⴰⵡⵙⴽⴰⵔⵏ ⵅⴼ ⵜⵏⵣⵔⵓⴼⵜ ⵜⴰⵎⵖⵔⵉⴱⵉⵜ.

ⵎⴽⴷⴰ ⵜⵣⵔⵉ ⵜⵉⵣⵉ ⴰⴷ ⵙ ⵓⵔⵣⴰⴼ ⵏⵏⴰ ⵉⵙⴽⵔ ⵎⴰⵙⵙ ⵉⴼⴰⵔⵉⵙⵜ ⵏⴳⴰⵎⴰⵏⴰ, 
ⴰⵏⵙⵙⵉⵅⴼ ⵏ ⵓⴱⵕⵍⴰⵎⴰⵏ ⵏ ⵜⴳⵔⵓⵎⵎⴰ ⵜⴰⴷⵎⵙⴰⵏⵜ ⴷ ⵜⵓⴷⵔⵉⵎⵜ ⵏ ⵡⴰⵎⵎⴰⵙ ⵏ 
ⵡⴰⴼⵔⵉⵇⵢⴰ (ⵙⵉⵎⴰⴽ), ⵖⵔ ⵜⴳⵍⴷⵉⵜ ⵏ ⵍⵎⵖⵔⵉⴱ, ⴳ ⵜⵉⵣⵉ ⵉⵍⵍⴰⵏ ⵏⴳⵔ 20 ⴷ 25 
ⵉⵏⵏⴰⵢⵔ 2025, ⴳ ⵓⵙⴰⵜⵉ ⵏ ⵜⵎⵓⵏⵜ ⵜⴰⴱⵕⵍⴰⵎⴰⵏⵉⵜ ⴰⴽⴷ ⵉⵎⵢⴰⵙⵙⴰⵜⵏ ⵏ ⵓⵎⵢⴰⵡⴰⵙ 
ⵉⵍⵍⴰⵏ ⵏⴳⵔ ⵜⴳⵍⴷⵉⵜ ⵏ ⵍⵎⵖⵔⵉⴱ ⴷ ⵉⵡⴰⵏⴽⵏ ⵏ ⵜⴳⵔⵓⵎⵎⴰ.

ⴳ ⵓⵏⵎⵓⵇⵇⴰⵔ ⵏⵏⴰ ⵜⵏ ⵉⵙⵎⵓⵏⵏ ⴳ ⵓⵙⵖⵉⵎ ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ, ⵣⵎⵎⴻⵎⵏ 
ⵙⵏⴰⵜ ⵏ ⵜⴼⵓⵍⵉⵏ ⴰⴱⵔⵉⴷ ⴰⵏⴱⵖⵓⵔ ⵏ ⵉⵎⵢⴰⵙⵙⴰⵜⵏ ⵉⵎⵖⵔⴰⴱⵉⵢⵏ ⵉⴼⵔⵉⵇⵉⵢⵏ ⴷ 
ⵜⵎⵖⵔⵜ ⵜⴰⵎⵣⵔⴰⵢⵜ ⵏ ⵉⵎⵢⴰⵙⵙⴰⵜⵏ ⵉⵙⵉⵏⵔⴰⵏⵏ ⴷ ⵉⴳⵜⵉⵔⴰⵏⵏ ⵏⴳⵔ ⵍⵎⵖⵔⵉⴱ ⴷ 
ⵜⴳⵔⵓⵎⵎⴰ ⵏ ⵙⵉⵎⴰⴽ, ⴷⴰⵢ ⵏⵏⴰⵏ ⵉⵙ ⴰⵔⵣⴰⴼ ⴰⴷ ⴰⵔ ⵉⵕⵥⵥⵎ ⵉⵎⵏⵉⴷⵏ ⵉⵅⴰⵜⴰⵔⵏ 
ⵉ ⵓⵙⴷⵓⵙ ⵏ ⵓⵎⵢⴰⵡⴰⵙ, ⵙ ⵜⵖⴰⵔⴰⵙⵜ ⵉⵙⴼⵍⴰⵙⵏ ⵜⵉⵏⴼⴰ ⵏ ⵜⴼⵓⵍⵉⵏ ⴷ ⵉⵎⵏⵉⴷⵏ ⵏ 
ⵉⵎⴰⴷⴰⵏⵏ ⵏⵏⵙⵏⵜ ⵖⵔ ⵓⴳⴰⵔ ⵏ ⵜⴳⵎⵉ ⵜⴰⵎⴰⵣⴰⵔⵜ ⴷ ⵜⵡⵉⵙⵉ ⴳ ⵓⵙⴰⵜⵉ ⵏ ⵓⵎⵏⵣⴰⵢ ⵏ 
ⵓⴷⵔⴰⵡ ⴰⵎⵔⵓⵣ-ⴰⵎⵔⵓⵣ ⴷ ⵓⵎⵢⴰⵡⴰⵙ ⵉⴼⴼⵓⵙ-ⵉⴼⴼⵓⵙ, ⴰⵀⴰ ⵙⴷⴷⵉⴷⵏⵜ ⵙⵏⴰⵜ 
ⵏ ⵜⴼⵓⵍⵉⵏ ⵉⵙ ⵇⴰⵃ ⵜⵉⵏⵥⴰⵕ ⵏⵏⴰ ⵉⵡⴰⵍⴰⵏ ⵜⴰⵎⵏⵥⴰⵡⵜ ⵜⴰⴼⵔⵉⵇⵉⵜ, ⵔⴰⵏⵜ ⴷⵖⵉ 
ⴰⵙⴷⵓⵙ ⵏ ⵓⵎⵢⴰⵡⴰⵙ ⴷ ⵓⵙⵎⵓⵏ ⵏ ⵜⵣⵎⵎⴰⵔ ⴷ ⵓⵙⵡⵓⵔⵉ ⵏ ⵜⵎⵢⴰⴷⴰⵙⵉⵏ ⵜⵉⵎⴳⵔⴰ 
ⵉⵜⵜⴱⴷⴰⴷⵏ ⴰⴽⴷ ⵜⵎⵙⵏⵉⵍⵜ ⴷ ⵜⵙⵖⵣⵏⵜ ⵜⴰⵎⵢⴰⵖⵜ.

ⵎⴽⴷⴰ ⵉⵙⴷⴷⵉⴷ ⵓⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ, ⵙ ⵜⵎⵍⴷⴰ ⴰⴷ, 
ⵜⵉⵎⵖⵔⵜ ⵏ ⵜⴷⵉⴱⵍⵓⵎⴰⵙⵉⵜ ⵜⴰⴷⵎⵙⴰⵏⵜ ⴷ ⵓⵏⵙⵖⵍⵍⴰ ⵏ ⵜⵎⵍⴷⵉⵡⵉⵏ ⴷ ⵜⵥⵉⴹⴰⵕ 
ⵉⵍⵍⴰⵏ ⵖⵔ ⵙⵏⴰⵜ ⵏ ⵜⴼⵓⵍⵉⵏ ⵉ ⵜⵏⴽⵔⴰ ⵙ ⵉⵎⵢⴰⵙⵙⴰⵜⵏ ⵉⵙⵉⵏⵔⴰⵏⵏ, ⴷⴰⵢ ⵉⵙⵙⵉⵡⵍ ⴳ 
ⵓⵙⴰⵜⵉ ⴰⴷ ⵅⴼ ⵜⵉⵍⵉⵜ ⵜⴰⴷⵎⵙⴰⵏⵜ ⵉⵀⵢⵢⴰⵏ ⴷ ⵉⵙⵙⴰⵔⵓⵜⵏ ⵏ ⵜⴳⵍⴷⵉⵜ ⵏ ⵍⵎⵖⵔⵉⴱ 
ⴳ ⵜⵎⵏⵥⴰⵡⵜ ⵜⴰⴼⵔⵉⵇⵉⵜ, ⴳⵉⵙ ⵉⵡⴰⵏⴽⵏ ⵏ ⵜⴳⵔⵓⵎⵎⴰ, ⵃⵎⴰ ⴰⴷ ⵢⵉⵍⵉ ⵓⵙⵉⵍⵉ ⵏ 
ⵉⵎⵎⵙⴽⴰⵍⵏ ⵉⵙⵖⵏⵣⵉⵜⵏ ⴷ ⵓⵙⵏⴰⵍ ⵏ ⵓⵙⵎⴰⴷ ⴰⴷⵎⵙⴰⵏ ⴷ ⵓⵎⵢⴰⴷⴰⴼ ⴰⵙⴳⴰⵡⴰⵏ, 



58

ⵜⴰⴳⴹⵡⵉⵜ ⵜⴰⵎⵣⵣⴳⴰⵔⵜ

ⵜⴰⵡⴽⴰⵍⵜ ⵜⵓⵣⵔⵉⴼⵜ (2021-2027)ⵜⴰⵏⴰⵟⵟⵓⴼⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⴽⴽⵓⵥ 2024-2025

ⴷ ⵜⴰⵣⵣⴰⵣⵜ ⵏ ⵓⵎⵢⴰⵡⴰⵙ ⴰⵥⵕⴼⴰⵏ ⴷ ⵡⵓⴷⵔⵉⵎ, ⴷ ⵜⵉⴽⴽⵉ ⵏ ⵢⴰⵜ ⵏ ⵜⴷⵉⵏⴰⵎⵉⵜ 
ⵜⴰⵎⴰⵢⵏⵓⵜ ⵉ ⵉⵎⵢⴰⵙⵙⴰⵜⵏ ⴳ ⵇⴰⵃ ⵉⴳⵔⴰⵏ ⵉⵎⵉⴷⵉⵔⵏ.

ⴳ ⵡⴰⵎⵎⴰⵙ ⵏ ⵡⴰⵡⴰⵍ ⵏⵏⵙ ⵅⴼ ⵜⵣⵎⵎⴰⵔ ⵉⵜⵜⴰⵡⵙⴽⴰⵔⵏ ⴳ ⵓⵙⵡⵉⵔ ⴰⵙⴳⴰⵡⴰⵏ 
ⴷ ⵓⵎⵏⵥⴰⵡ, ⵉⵙⵏⵄⵜ ⵎⴰⵙⵙ ⵎⵓⵃⵎⵎⴷ ⵡⵍⴷ ⵕⵕⴰⵛⵉⴷ ⴰⵍⵜⴰⵖ ⵉⵕⵡⴰⵏ ⵏ ⵜⴳⵍⴷⵉⵜ 
ⵏ ⵍⵎⵖⵔⵉⴱ, ⵙ ⵜⵏⴰⵔⴰ ⵏ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴷ ⵡⵉⵙ ⵚⴹⵉⵚ ⴰⴷ ⵜ 
ⵉⵙⵙⵏⵔⵓ ⵕⴱⴱⵉ ⵢⴰⵡⵙ ⴰⵙ, ⴳ ⵜⵙⵏⵜⴰⵢⵉⵏ ⵉⵙⵏⴰⵍⵏ ⴰⵙⵎⴰⴷ ⴰⴼⵔⵉⵇⵉ ⴷ ⵓⵙⴽⴰⵔ 
ⵏ ⵢⴰⵜ ⵏ ⵜⵙⴳⴰ ⵜⴰⴷⵔⴼⴰⵏⵜ ⵉ ⵜⵙⵖⵏⵣⵉⵜ ⵜⴰⴼⵔⵉⵇⵉⵜ ⴷ ⵓⵙⵔⵓⵙ ⵏ ⵉⵡⵜⵜⴰⵙⵏ ⵏ 
ⵜⵎⴽⵜⵉⵜ ⵏ 2063, ⴰⵎ ⵉⵡⵜⵜⴰⵙⵏ ⵉⵙⵜⵔⴰⵜⵉⵊⵉⵢⵏ ⵏ ⵢⴰⵜ ⵏ ⵜⵎⵏⵥⴰⵡⵜ ⵉⴱⵓⵖⵍⴰⵏ, ⴰⵀⴰ 
ⵉⵙⵙⵉⵡⵍ ⵙ ⵜⵖⴰⵔⴰⵙⵜ ⵉⵥⵍⵉⵏ ⵅⴼ ⵜⵙⵏⵜⴰⵢⵉⵏ ⵜⵉⴳⵍⴷⴰⵏⵉⵏ ⵉⵥⵍⵉⵏ ⵙ ⵉⵡⴰⵏⴽⵏ 
ⵉⴼⵔⵉⵇⵉⵢⵏ ⵉⵟⵍⴰⵏⵜⵉⵢⵏ ⴷ ⵓⵙⵀⵡⵏ ⵏ ⵓⴽⵛⵛⵓⵎ ⵏ ⵜⵎⵓⵔⴰ ⵏ ⵜⴰⵖⴰⵔⵜ  ⴷ ⵜⵏⵣⵔⵓⴼⵜ 
ⵖⵔ ⵓⴳⴰⵔⵓ ⴰⵟⵍⴰⵏⵜⵉ ⴷ ⵓⵙⵍⴷⴰ ⵏ ⵓⴳⴰⵣ ⵏⵉⵊⵉⵔⵢⴰ - ⵍⵎⵖⵔⵉⴱ.

ⴳ ⵓⵙⴰⵜⵉ ⴰⴷ, ⵉⵙⵙⵉⵡⵍ ⵎⴰⵙⵙ ⵎⵓⵃⵎⵎⴷ ⵡⵍⴷ ⵕⵕⴰⵛⵉⴷ ⵅⴼ ⵓⵙⵓⵊⴷ 
ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ, ⵙ ⵎⴰ ⵉⵍⴰ ⵙ ⵜⵏⴼⴰⵍⵉⵜ ⵜⵓⴼⵔⵉⴷⵜ, ⵉ ⵜⵎⵓⵏⵜ ⴰⴽⴷ 
ⵉⵎⵢⴰⵙⵙⴰⵜⵏ ⵉⵙⵢⴰⴼⴰⵏ ⵏⴳⵔ ⵍⵎⵖⵔⵉⴱ ⴷ ⵜⴳⵔⵓⵎⵎⴰ ⵜⴰⴷⵎⵙⴰⵏⵜ ⴷ ⵜⵥⵕⴼⴰⵏⵜ 
ⵏ ⵡⴰⵎⵎⴰⵙ ⵏ ⵡⴰⴼⵔⵉⵇⵢⴰ ⵙ ⵇⴰⵃ ⵜⵉⵙⵏⵜⴰⵢⵉⵏ ⵜⵉⴱⵕⵍⴰⵎⴰⵏⵉⵢⵉⵏ ⵉⵣⵎⵔⵏ ⴰⴷ 
ⵙⵙⵔⵇⴱⵏⵜ ⴰⵎⵙⴰⵡⴰⵍ ⴷ ⵓⵏⵔⴰⵎⴰⵙ ⵏⴳⵔ ⵉⵎⴰⴷⴰⵏⵏ, ⴷ ⵓⵙⵔⵓⵙ ⵏ ⵡⴰⵍⵍⴰⵍⵏ 
ⵉ ⵓⵙⴷⵓⵙ ⵏ ⵓⵎⵛⴰⵡⴰⵕ ⴷ ⵓⵎⵔⴰⵔⴰ ⵏ ⵜⵔⵎⵉⵜⵉⵏ ⴷ ⵜⵎⵙⴽⴰⵔ ⵜⵉⵎⵓⴼⴰⵢⵉⵏ, ⴷ 
ⵓⵣⴷⴷⵓⵢ ⵏ ⵡⴰⴷⴷⴰⴷⵏ ⴷ ⵜⵡⵓⵔⵉ ⵜⴰⵎⴰⵣⴰⵔⵜ ⵊⴰⵊ ⵏ ⵉⴳⵔⴰⵡⵏ ⵉⴱⵕⵍⴰⵎⴰⵏⵉⵢⵏ 
ⵉⴳⵔⴰⵖⵍⴰⵏⵏ, ⴳⵉⵙⵏ ⵜⵏⵏⴰ ⵉⵙⵎⵓⵏⵏ ⵍⵎⵖⵔⵉⴱ ⴷ ⵉⵡⴰⵏⴽⵏ ⵏ ⵎⵉⵔⵉⴽⴰⵏ ⵜⴰⵍⴰⵜⵉⵏⵉⵜ ⴷ 
ⵡⴰⴼⵔⵉⵇⵢⴰ.

ⴳ ⵓⵏⵎⵓⵇⵇⴰⵔ ⴰⴷ, ⵓⵔ ⵜⵣⵔⵉ ⵜⵉⵣⵉ ⵉ ⵎⴰⵙⵙ ⴰⵏⵙⵙⵉⵅⴼ ⵏ ⵓⵙⵇⵇⵉⵎ ⵏ 
ⵉⵎⵛⵛⵉⵡⴰⵕ ⴰⴷ ⵉⵙⵏⵉⵎⵎⵔ ⴷ ⴰⴷ ⵢⵓⵍⵖ ⴰⴷⴷⴰⴷ ⵏ ⵜⴳⵎⴰⵜ ⵉⵀⵢⵢⴰⵏ ⵏ ⵉⵡⴰⵏⴽⵏ 
ⵉⴳⵎⴰⵎⵏ ⵏ ⵜⴳⵔⵓⵎⵎⴰ ⵜⴰⴷⵎⵙⴰⵏⵜ ⴷ ⵜⵓⴷⵔⵉⵎⵜ ⵏ ⵡⴰⵎⵎⴰⵙ ⵏ ⵡⴰⴼⵔⵉⵇⵢⴰ ⵉⵏⵏⴰⵍⵏ 
ⵜⴰⵎⵖⵔⵉⴱⵉⵜ ⵏ ⵜⵏⵣⵔⵓⴼⵜ, ⴰⵀⴰ ⵉⵏⵏⴰ ⴳ ⵓⵙⴰⵜⵉ ⴰⴷ ⵉⵙ ⴰⴷⴷⴰⴷ ⴰⴷ ⵉⵕⵚⵚⴰⵏ ⴰⵔ 
ⵉⵜⵜⵎⵙⴰⵙⴰ ⴷ ⵜⴷⵉⵏⴰⵎⵉⵜ ⵏ ⵡⴰⵏⵏⴰⵍ ⵉⵔⵏⵏⵓⵏ ⵉⵔⵉⵡⵏ ⵏ ⵜⵎⵙⵍⴰⵢⵜ ⵏ ⵜⵎⵓⵏⵜ ⵜⴰⵎⵓⵔⴰⵏⵜ 
ⵏ ⵜⴳⵍⴷⵉⵜ ⵏ ⵍⵎⵖⵔⵉⴱ, ⵏⵏⴰ ⵉⵎⵎⴰⵍⵏ ⴰⵡⵡⴰⵙ ⵏ ⵜⵓⴳⵜⵜ ⵏ ⵉⵡⴰⵏⴽⵏ ⵉⴼⵔⵉⵇⵉⵢⵏ ⴷ 
ⵡⴰⵎⵓⵏ ⴰⴳⵔⴰⵖⵍⴰⵏ ⵉ ⵜⴰⵏⵏⴰⵢⵜ ⵏ ⵜⴳⵍⴷⵉⵜ ⵏ ⵍⵎⵖⵔⵉⴱ, ⵙ ⵜⵏⴰⵔⴰ ⵜⵓⵏⵥⵉⵥⵜ ⵏ ⴱⴰⴱ 

ⵜⴰⵡⴽⴰⵍⵜ ⵜⵓⵣⵔⵉⴼⵜ (2021-2027)ⵜⴰⵏⴰⵟⵟⵓⴼⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⴽⴽⵓⵥ 2024-2025

ⵏ ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴷ ⵡⵉⵙ ⵚⴹⵉⵚ ⴰⴷ ⵜ ⵉⵙⵙⵏⵔⵓ ⵕⴱⴱⵉ ⵢⴰⵡⵙ ⴰⵙ, 
ⵉ ⵉⵎⴰⵍ ⵏ ⵜⵏⵣⵔⵓⴼⵜ ⵜⴰⵎⵖⵔⵉⴱⵉⵜ ⵙ ⵇⴰⵃ ⵉⵎⵏⵉⴷⵏ ⵏⵏⵙ ⵉⵙⵔⵜⴰⵏⵏ ⴷ ⵉⴷⵎⵙⴰⵏⵏ ⴷ 
ⵉⵏⴳⵎⴰ.

ⵙⴳ ⵜⵏⵉⵍⴰ ⵏⵏⵙ, ⵉⵙⵎⴰⵢⵏⵓ ⵓⵏⵙⵙⵉⵅⴼ ⵏ ⵓⴱⵕⵍⴰⵎⴰⵏ ⵏ ⵜⴳⵔⵓⵎⵎⴰ ⵜⴰⴷⵎⵙⴰⵏⵜ 
ⴷ ⵜⵓⴷⵔⵉⵎⵜ ⵏ ⵡⴰⵎⵎⴰⵙ ⵏ ⵡⴰⴼⵔⵉⵇⵢⴰ, ⵎⴰⵙⵙ ⵉⴼⴰⵔⵉⵙⵜ ⵏⴳⴰⵎⴰⵏⴰ, ⴰⵙⵏⵉⵎⵎⵔ 
ⴷ ⵓⵙⵓⵜⴳ ⵏⵏⵙ ⵉ ⵜⵙⵏⵜⴰⵢⵜ ⵏ ⵜⵖⵓⵔⵉ ⵏⵏⵙ ⵃⵎⴰ ⴰⴷ ⵉⵙⴽⵔ ⴰⵔⵣⴰⴼ ⴰⴷ ⵢⴰⵜⵜⵓⵢⵏ ⵖⵔ 
ⵍⵎⵖⵔⵉⴱ, ⴷⴰⵢ ⵉⵙⵙⵉⵡⵍ ⵅⴼ ⵓⴱⵓⵔⵣ ⵏⵏⵙ ⴰⵅⴰⵜⴰⵔ ⵙ ⵜⴰⵏⵏⴰⵢⵜ ⵜⵓⵏⵥⵉⵥⵜ ⵏ ⴱⴰⴱ 
ⵏ ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴷ ⵡⵉⵙ ⵚⴹⵉⵚ ⴰⴷ ⵜ ⵉⵃⴹⵓ ⵕⴱⴱⵉ, ⴷ ⵜⵣⵎⵎⴰⵔ ⵏⵏⵙ 
ⵜⵉⵎⵖⵍⴰⵍⵉⵏ ⵃⵎⴰ ⴰⴷ ⴷ ⵜⵓⵎⴰⵏ ⵜⵡⵉⵙⵉ ⵜⴰⴼⵔⵉⵇⵉⵜ ⴷ ⵓⵎⵢⴰⴷⴰⴼ ⴰⵙⴳⴰⵡⴰⵏ, ⴷⴰⵢ 
ⵉⵙⵙⵉⵡⵍ ⵅⴼ ⵓⵙⵓⵊⴷ ⵏⵏⵙ ⵓⵙⵎⵉⴷ ⵉ ⵜⵙⵓⵍⵜ ⵏ ⵜⵡⵓⵔⵉ ⴰⴼⴰⴷ ⴰⴷ ⴷⵓⵙⵏ ⵉⵣⴷⴰⵢⵏ 
ⵉⴷⵓⵙⵏ ⵏⴳⵔ ⵜⴳⵍⴷⵉⵜ ⵏ ⵍⵎⵖⵔⵉⴱ ⴷ ⵉⵡⴰⵏⴽⵏ ⵏ ⵜⴳⵔⵓⵎⵎⴰ.

ⴷⴼⴼⵉⵔ ⵎⴰ ⵉⵙⵙⵉⵡⵍ ⵅⴼ ⵜⵉⵍⴰⵍ ⵜⵉⵅⴰⵜⴰⵔⵉⵏ ⵍⵍⵉ ⵜⵙⴽⴰⵔ ⵜⴳⵔⵓⵎⵎⴰ 
ⴳ ⵓⵙⵎⵓⵙⵙⵓ ⵏ ⵜⴷⵉⴱⵍⵓⵎⴰⵙⵉⵜ ⵜⴰⴱⵕⵍⴰⵎⴰⵏⵉⵜ, ⵉⵙⴷⴷⵉⴷ ⵎⴰⵙⵙ ⵉⴼⴰⵔⵉⵙⵜ 
ⵏⴳⴰⵎⴰⵏⴰ ⵉⵙ ⴰⴱⵕⵍⴰⵎⴰⵏ ⵏ ⵜⴳⵔⵓⵎⵎⴰ ⴰⵔ ⵉⴷⵔⵔⵓ ⴷ ⵉⵎⵓⵣⵔⵏ ⵏ ⵉⵡⵏⴽⵏ ⴳ ⵜⵣⵎⵎⴰⵔ 
ⵏ ⵡⴰⴷⴰⵙ ⵏ ⵜⴰⵏⵏⴰⵢⵉⵏ ⵏⴳⵔ ⵉⵎⴰⴷⴰⵏⵏ  ⴷ ⵓⵙⴷⵓⵙ ⵏ ⵓⵎⵢⴰⵡⴰⵙ ⴰⵙⵉⵏⵔⴰⵏ ⴷ ⵓⴳⵜⵉⵔⴰⵏ, 
ⵉⵙⵙⵉⵡⵍ ⴳ ⵓⵙⴰⵜⵉ ⴰⴷ ⵅⴼ ⵓⵙⵙⴱⵖⵔ ⵏ ⵉⵡⴰⵏⴽⵏ ⵏ ⵜⴳⵔⵓⵎⵎⴰ ⴳ ⵓⵎⵢⴰⵡⴰⵙ 
ⴰⴽⴷ ⵍⵎⵖⵔⵉⴱ, ⵍⵓⵎⵎⵏ ⴳ ⵉⴳⵔⴰⵏ ⵏ ⵜⵥⴹⴰⵕⵜ ⴷ ⵜⵓⵚⴽⵉⵡⵜ ⵜⴰⵏⴰⴷⴷⴰⵡⵜ ⴰⵡⴷ ⴳ 
ⵜⵙⴳⴰ ⵜⴰⴷⵉⴱⵍⵓⵎⴰⵙⵉⵜ, ⴷⴰⵢ ⵢⵓⵍⵖ ⵜⵉⵙⵏⵜⴰⵢⵉⵏ ⵜⵉⵅⴰⵜⴰⵔⵉⵏ ⵍⵍⵉ ⵉⵕⵥⵎ ⴱⴰⴱ ⵏ 
ⵡⴰⴷⴷⵓⵔ ⴰⴷ ⵜ ⵉⵙⵙⵏⵔⵓ ⵕⴱⴱⵉ ⵢⴰⵡⵙ ⴰⵙ, ⵃⵎⴰ ⴰⴷ ⵉⴷⵓⵙ ⵓⵎⵢⴰⵡⴰⵙ ⴰⴼⵔⵉⵇⵉ 
ⴰⵎⴰⴳⵓⵜ, ⴳ ⵓⵎⵣⵡⴰⵔⵓ ⵏⵏⵙⵏⵜ ⵜⵏⵏⴰ ⵉⵥⵍⵉⵏ ⵙ ⵓⵙⵓⵜⴳ ⵏ ⵓⵙⵡⵉⵔ ⴰⵟⵍⴰⵏⵜⵉ ⴰⴼⵔⵉⵇⵉ 
ⴷ ⵓⵙⴽⴰⵔ ⵏ ⵓⵙⵍⴷⴰ ⵏ ⵓⴳⴰⵣ ⵏⵉⵊⵉⵔⵢⴰ - ⵍⵎⵖⵔⵉⴱ.

ⵉⵏⵏⴰ ⵎⴰⵙⵙ ⵉⴼⴰⵔⵉⵙⵜ ⵏⴳⴰⵎⴰⵏⴰ ⵉⵙ ⴰⵙⵏⴰⵍ ⵏ ⵜⴳⵔⵓⵎⵎⴰ ⵉ ⵉⵙⵏⵜⴰⵢ ⴰⴷ 
ⵔⴰⴷ ⵢⴰⵎⵥ ⵉⵎⵏⵉⴷⵏ ⵉⵅⴰⵜⴰⵔⵏ ⴳ ⵉⵎⴰⵍ ⵙ ⵓⵍⵜⴰⵖ ⵏⵏⴰ ⵖⴰ ⵉⵍⵉⵏ ⵏ ⵙⵎⵎⵓⵙ ⵏ ⵉⵡⴰⵏⴽⵏ 
ⵢⴰⴹⵏ ⴳ ⵜⴳⵎⴰⵎⵜ ⵏ ⵜⴳⵔⵓⵎⵎⴰ.

ⵉⵣⵔⵉ ⵓⵔⵣⴰⴼ ⵙ ⵓⵙⴳⵎⴹ ⵏ ⵢⴰⵜ ⵏ ⵜⵎⵙⵙⴽⵜⵉⵜ ⵏ ⵓⵏⵔⴰⵎⴰⵙ ⵉ ⵓⵎⵢⴰⵡⴰⵙ 
ⵏⴳⵔ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ ⴷ ⵓⴱⵕⵍⴰⵎⴰⵏ ⵏ ⵙⵉⵎⴰⴽ, ⵜⵙⵎⵓⵏ ⵜⵉⴳⵎⵉ ⵏ ⵓⵎⵢⴰⵡⴰⵙ 
ⴳ ⵢⵉⴳⵔ ⵏ ⵉⵎⵢⴰⵙⵙⴰⵜⵏ ⵉⴱⵕⵍⴰⵎⴰⵏⵉⵢⵏ ⵙ ⵓⵎⵔⴰⵔⴰ ⵏ ⵜⵎⵓⵣⴰⵢⵉⵏ, ⴷ ⵓⵣⵣⴳⵉⵔ ⵏ 

ⵜⴰⵡⴽⴰⵍⵜ ⵜⵓⵣⵔⵉⴼⵜ (2021-2027)ⵜⴰⵏⴰⵟⵟⵓⴼⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⴽⴽⵓⵥ 2024-2025

ⵉⵖⴰⵡⴰⵙⵏ ⵏ ⵓⵙⴰⵏⵓⵏ ⵉ ⵜⴳⵎⵉ ⵏ ⵜⵥⴹⴰⵕⵉⵏ ⵏ ⵉⴱⵕⵍⴰⵎⴰⵏⵉⵢⵏ ⴷ ⵉⵙⵓⵜⴰⵢ ⵉⵎⵙⵙⵓⴳⴰⵔ 
ⵏ ⵙⵏⴰⵜ ⵏ ⵜⴼⵓⵍⵉⵏ ⴳ ⵎⵏⵏⴰⵡ ⵏ ⵉⴳⵔⴰⵏ ⵏ ⵜⵡⵓⵔⵉ ⵏ ⵙⵏⴰⵜ ⵏ ⵜⵎⵔⵙⴰⵍ, ⵙⵍⴰⵡⴰⵏ ⴰⴽⴽⵯ 
ⵙ «ⵜⴷⴰⴱⵓⵜ ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ ⵏ ⵜⴷⵉⴱⵍⵓⵎⴰⵙⵉⵜ ⵜⴰⴱⵕⵍⴰⵎⴰⵏⵉⵜ ⴷ 
ⵓⵎⵙⴰⵡⴰⵍ ⵉⴼⴼⵓⵙ-ⵉⴼⴼⵓⵙ», ⵏⵏⴰ ⵉⵙⵙⵓⵎⵔ ⴰⵀⴰ ⵉⵙⴽⵔ ⵜⵜ ⵎⴰⵙⵙ ⵎⵓⵃⵎⵎⴷ 
ⵡⵍⴷ ⵕⵕⴰⵛⵉⴷ, ⴰⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ, ⴷ ⵓⵙⴷⵓⵙ ⵏ ⵓⵎⵔⴰⵔⴰ ⵏ 
ⵉⵔⵣⴰⴼⵏ ⴷ ⵓⵙⵏⵎⴰⵍⴰ ⴰⵎⴰⵣⴰⵔ ⵏ ⵉⴳⵔⴰⵡⵏ ⴷ ⵜⵉⵏⴰⵡⵉⵏ ⵅⴼ ⵉⵎⵔⵙⵉⵜⵏ ⴷ ⵜⵎⵙⵍⴰⵢⵉⵏ 
ⵉⵍⴰⵏ ⴰⴽⴰⵎⴷ ⴰⵎⴰⵣⴰⵔ.

ⴳ ⵓⵙⵡⵉⵔ ⴰⵄⵕⴰⴱ, ⵉⵙⴽⵔ ⵎⴰⵙⵙ ⵎⵓⵃⵎⵎⴷ ⵡⵍⴷ ⵕⵕⴰⵛⵉⴷ, ⴰⵏⵙⵙⵉⵅⴼ 
ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ, ⴳ ⵜⵙⵓⵜⵍⵜ ⴰⴷ ⵢⴰⵏ ⵏ ⵓⵔⵣⴰⴼ ⴰⴱⵕⵍⴰⵎⴰⵏⵉ ⵖⵔ ⵓⵡⴰⵏⴽ 
ⵏ ⵉⵎⴰⵕⴰⵜ ⵜⴰⵄⵕⴰⴱⵉⵏ ⵉⵎⵓⵏⵏ, ⴳ ⵜⵉⵣⵉ ⵉⵍⵍⴰⵏ ⵏⴳⵔ 28 ⴷ 30 ⵉⵏⵏⴰⵢⵔ 2025, 
ⵙ ⵓⵙⴰⴷⵎ ⵏ ⵢⴰⵜ ⵏ ⵜⵖⵓⵔⵉ ⵜⴰⵎⵓⴼⴰⵢⵜ ⵏ ⵎⴰⵙⵙ ⵚⴰⵇⵕ ⵖⴰⴱⴱⴰⵛ, ⴰⵏⵙⵙⵉⵅⴼ 
ⵏ ⵓⵙⵇⵇⵉⵎ ⴰⵏⴰⵎⵓⵔ ⵏ ⵜⵎⵓⵏⵜ, ⵍⵍⵉ ⵉⴳⴰⵏ ⵢⴰⵜ ⵏ ⵜⵎⵍⴷⴰ ⵏⵏⴰ ⴳ ⵙⵏⵎⴰⵍⴰⵏⵜ ⵙⵏⴰⵜ ⵏ 
ⵜⴼⵓⵍⵉⵏ ⴽⵔⴰ ⵏ ⵉⵎⵙⴳⴷⴰⵍⵏ ⵉⵙⵉⵏⵔⴰⵏⵏ, ⵉⵥⵍⵉⵏ ⵙ ⵉⴱⵔⴷⴰⵏ ⵏ ⵓⵙⵕⵚⵚⴰ ⵏ ⵉⵣⴷⴰⵢⵏ 
ⵏ ⵜⴳⵯⵎⴰⵜ ⴷ ⵓⵎⵢⴰⵡⴰⵙ ⵏⴳⵔ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ ⴷ ⵓⵙⵇⵇⵉⵎ ⴰⵏⴰⵎⵓⵔ ⵏ ⵜⵎⵓⵏⵜ 
ⴳ ⵎⵏⵏⴰⵡ ⵉⴳⵔⴰⵏ, ⵃⵎⴰ ⴰⴷ ⵜⵉⵍⵉ ⵜⵎⵓⵏⵜ ⵜⴰⴱⵕⵍⴰⵎⴰⵏⵉⵜ ⴰⴽⴷ ⵉⵣⴷⴰⵢⵏ ⵉⵅⴰⵜⴰⵔⵏ 
ⵉⵙⵎⵓⵏⴰⵏ ⵜⴰⴳⵍⴷⵉⵜ ⵏ ⵍⵎⵖⵔⵉⴱ ⴷ ⵜⵎⵓⵔⵜ ⵏ ⵉⵎⴰⵕⴰⵜ ⵜⴰⵄⵕⴰⴱⵉⵏ ⵉⵎⵓⵏⵏ, ⵏⵏⴰ 
ⵉⵜⵜⴰⵎⵥⵏ ⵜⴰⴷⵓⵙⵉ ⵏⵏⵙⵏ ⵙⴳ ⵉⵣⴷⴰⵢⵏ ⵉⴳⵯⵎⴰⵏⵏ ⵉⴷⵓⵙⵏ ⵏⴳⵔ ⴱⴰⴱ ⵏ ⵡⴰⴷⴷⵓⵔ 
ⴰⴳⵍⵍⵉⴷ ⵎⵓⵃⵎⵎⴷ ⵡⵉⵙ ⵚⴹⵉⵚ ⴰⴷ ⵜ ⵉⵃ!ⴷⵓ ⵕⴱⴱⵉ, ⴷ ⵓⵎⴰⵙ ⴱⴰⴱ ⵏ ⵜⴰⵜⵜⵓⵢⵜ 
ⵛⵛⵉⵅ ⵎⵓⵃⵎⵎⴷ ⴱⵏ ⵣⴰⵢⴷ ⴰⵍ ⵏⴰⵀⵢⴰⵏ.

ⵎⴽⴷⴰ ⵜⵣⵔⵉ ⵜⵉⵣⵉ ⴰⴷ ⵙ ⵢⴰⵏ ⵏ ⵓⵔⵣⴰⴼ ⴰⵏⴼⵔⴰⵔ ⵏ ⵓⵏⵙⵙⵉⵅⴼ ⴰⴼⵕⴰⵏⵚⵉⵚ 
ⵏ ⵓⵙⵇⵇⵉⵎ ⵏ ⵉⵎⵖⴰⵔⵏ, ⵎⴰⵙⵙ ⵊⵉⵔⴰⵔ ⵍⴰⵔⵛⵉ, ⵖⵔ ⵜⴳⵍⴷⵉⵜ ⵏ ⵍⵎⵖⵔⵉⴱ, ⴳ 
ⵜⵉⵣⵉ ⵉⵍⵍⴰⵏ ⵏⴳⵔ 23 ⴷ 26 ⴱⵕⴰⵢⵕ 2025, ⵜⴳⴰ ⵢⴰⵜ ⵏ ⵜⵉⵣⵉ ⵉⵀⵢⵢⴰⵏ ⴳ ⵓⴱⵔⵉⴷ 
ⵏ ⵉⵎⵢⴰⵙⵙⴰⵜⵏ ⵉⴱⵕⵍⴰⵎⴰⵏⵉⵢⵏ ⵉⵎⵖⵔⵉⴱⵉⵢⵏ - ⵉⴼⵕⴰⵏⵚⵉⵚⵏ, ⴷ ⵓⵙⵕⵚⵚⴰ 
ⴰⵏⴰⵎⴽⴰⵏ ⴰⵎⵇⵔⴰⵏ ⵏ ⵜⵓⵙⵏⵜ ⵜⴰⴼⵕⴰⵏⵚⵉⵚⵜ ⵙ ⵜⵎⵖⵔⵉⴱⵉⵜ ⵏ ⵜⵏⵣⵔⵓⴼⵜ, ⴰⵎⵉ ⴷ 
ⵢⵓⵙⴰ ⴳ ⵡⴰⵡⴰⵍ ⵍⵍⵉ ⵉⴼⴽⴰ ⵎⴰⵙⵙ ⵎⵓⵃⵎⵎⴷ ⵡⵍⴷ ⵕⵕⴰⵛⵉⴷ, ⵜⴰⵎⴰ ⵏ ⵓⵏⵙⵙⵉⵅⴼ 
ⴰⴼⵕⴰⵏⵚⵉⵚ ⵏ ⵓⵙⵇⵇⵉⵎ ⵏ ⵉⵎⵖⴰⵔⵏ ⴳ ⵜⵎⴷⵉⵏⵜ ⵏ ⵍⵄⵢⵓⵏ, ⴷⴰⵜ ⵏ ⵉⵎⵙⵜⴳⴳⴰⵔⵏ ⴷ 
ⵉⵎⵙⵜⵉⵢⵏ ⵉⴷⵖⴰⵔⴰⵏⵏ ⴷ ⵉⵎⵖⴰⵔⵏ ⵏ ⵜⵇⴱⵉⵍⵉⵏ ⵏ ⵜⵏⵣⵔⵓⴼⵜ, ⵉⵙⴷⴷⵉⴷ ⴳⵉⵙ ⵉⵙ 
ⴰⵔⵣⴰⴼ ⵏ ⵓⵏⵙⵙⵉⵅⴼ ⴰⴼⵕⴰⵏⵚⵉⵚ ⵏ ⵓⵙⵇⵇⵉⵎ ⵏ ⵉⵎⵖⴰⵔⵏ ⵉⴳⴰ ⵉⵛⵜ ⵏ ⵜⵎⵙⴰⵔⵜ 
ⵜⴰⵎⵣⵔⴰⵢⵜ ⵜⴰⵅⴰⵜⴰⵔⵜ ⴷ ⵢⴰⵜ ⵏ ⵜⵉⵣⵉ ⵜⵓⵙⵍⵉⴷⵜ ⴳ ⵓⵎⵣⵔⵓⵢ ⵏ ⵉⵎⵢⴰⵙⵙⴰⵜⵏ 



61

ⵜⴰⴳⴹⵡⵉⵜ ⵜⴰⵎⵣⵣⴳⴰⵔⵜ

ⵜⴰⵡⴽⴰⵍⵜ ⵜⵓⵣⵔⵉⴼⵜ (2021-2027)ⵜⴰⵏⴰⵟⵟⵓⴼⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⴽⴽⵓⵥ 2024-2025

ⵉⵎⵖⵔⴰⴱⵉⵢⵏ ⵉⴼⵕⴰⵏⵚⵉⵚⵏ, ⵉⵏⵏⴰ ⵉⵙ ⴰⵙⵏⴰⵍ ⴰⴼⵕⴰⵏⵚⵉⵚ ⵉ ⵜⴰⵢⴰⵏⵜ ⵏ ⵡⴰⴽⴰⵍ ⵏ 
ⵍⵎⵖⵔⵉⴱ ⵓⵔ ⵉⴳⵉ ⵖⴰⵙ ⴰⵙⵏⴰⵍ ⴰⴷⵉⴱⵍⵓⵎⴰⵙⵉ ⵉⵣⵔⵉⵏ, ⵎⴰⵛⴰ ⵉⴳⴰ ⴰⴷⴷⴰⴷ 
ⴰⵎⵖⵍⴰⵍ ⴷ ⵜⵎⵔⵉⵙⵜ ⵜⴰⵔⵎⵙⴽⵉⵍⵜ, ⵏⵏⴰ ⵉⵎⵎⴰⵍⵏ ⵜⴰⴷⵉⵏⴰⵎⵉⵜ ⵏ ⵓⵙⵏⴰⵍ ⴰⴳⵔⴰⵖⵍⴰⵏ 
ⴰⵔⵓⵏⵜⵉⵍ ⵉⵜⵜⴳⵎⴰⵏ ⵉ ⵜⵙⵏⵜⴰⵢⵜ ⵜⴰⵎⵖⵔⵉⴱⵉⵜ ⵏ ⵓⵏⴱⴰⴹ ⴰⵏⵉⵎⴰⵏ ⵙ ⵓⴱⴰⴹ ⴰⵎⵖⵔⵉⴱⵉ 
ⵉⵍⴰⵏ ⵜⵓⵍⵖⴰ ⵜⴰⴳⵔⴰⵖⵍⴰⵏⵜ ⵜⴰⵅⴰⵜⴰⵔⵜ, ⵜⵉⵍⵉ ⴷ ⵖⴰⵙ ⵢⴰⵏ ⵏ ⵓⴼⵙⴰⵢ ⵓⵖⴷⵉⵎ ⵉ 
ⵓⴼⵓⴽⴽⵓ ⵏ ⵓⵎⵏⵣⴰⵖ ⴰⴷ ⵉⵜⵜⴰⵡⵙⴽⴰⵔⵏ ⵅⴼ ⵜⵏⵣⵔⵓⴼⵜ ⵜⴰⵎⵖⵔⵉⴱⵉⵜ.

ⴷⴰⵢ ⵉⵙⵙⵉⵙⴼⵉⵡ ⵎⴰⵙⵙ ⵡⵍⴷ ⵕⵕⴰⵛⵉⴷ, ⵉⵙ ⵙⵉⵏ ⵏ ⵉⵙⵇⵇⵉⵎⵏ ⵍⴰⵏ ⵢⴰⵜ ⵏ 
ⵜⴽⵕⵥⵉ ⵜⴰⵎⴰⵣⴰⵔⵜ ⵉⴷⵓⵙⵏ ⴳ ⵓⴱⵣⴰⵔ ⵉⵕⵡⴰⵏ ⴳ ⵜⵉⵔⵔⴰ ⵏ ⵜⵙⵏⵉⵡⵉⵏ ⵜⵉⵎⴰⵖⵓⴷⵉⵏ 
ⵏ ⵓⴷⵍⵉⵙ ⴰⵎⴰⵢⵏⵓ ⵏⵏⴰ ⵖⵉⴼⵙ ⵙⵙⵉⵡⵍⵏ ⵙⵉⵏ ⵏ ⵉⵎⵓⵣⵔⵏ ⵏ ⵙⵏⴰⵜ ⵏ ⵜⵎⵓⵔⴰ, ⴱⴰⴱ ⵏ 
ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴷ ⵡⵉⵙ ⵚⴹⵉⵚ ⴰⴷ ⵜ ⵉⵙⵙⵏⵔⵓ ⵕⴱⴱⵉ ⵢⴰⵡⵙ ⴰⵙ, ⴷ 
ⴱⴰⴱ ⵏ ⵜⵎⵎⵓⵖⵔⴰ ⴰⵏⵙⵙⵉⵅⴼ ⵉⵎⴰⵏⵡⵉⵍ ⵎⴰⴽⵕⵓⵏ, ⵙ ⵜⵎⵍⴷⴰ ⵏ ⵓⵔⵣⴰⴼ ⵏ ⵓⵡⴰⵏⴽ 
ⵍⵍⵉ ⵉⵙⴽⵔ ⵓⵎⴳⴳⴰⵔⵓ ⴰⴷ ⵙ ⵢⴰⵜ ⵏ ⵜⵖⵓⵔⵉ ⵜⴰⵎⵓⴼⴰⵢⵜ ⵏ ⴱⴰⴱ ⵏ ⵡⴰⴷⴷⵓⵔ ⴰⴷ ⵜ 
ⵉⵃⴹⵓ ⵕⴱⴱⵉ.

ⴰⵀⴰ ⵉⵏⵏⴰ ⵓⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ ⵉⵙ ⴰⴱⵓⵔⵣ ⴰⵅⴰⵜⴰⵔ ⵏ 
ⵉⵚⵃⵕⴰⵡⵉⵢⵏ ⵙ ⵜⵎⵖⵔⵉⴱⵉⵜ ⵏⵏⵙⵏ ⴷ ⵜⴰⵢⴰⵏⵜ ⵏ ⵡⴰⴽⴰⵍ ⵏ ⵜⵎⵓⵔⵜ ⵏⵏⵙⵏ ⴷ ⵡⴰⵎⵎⴰⵥ 
ⵏⵏⵙⵏ ⵉⴷⵓⵙⵏ ⴳ ⵓⴷⴰⴱⵓ ⴰⵄⵍⴰⵡⵉ ⴰⵎⴰⵖⵓⴷ, ⴰⵔ ⵉⵜⵜⵓⵎⴰⵏ ⵙ ⵜⵖⴰⵔⴰⵙⵜ ⵉⴼⴰⵡⵏ ⴳ 
ⵡⴰⴷⴷⴰⴷⵏ ⵉⵎⵓⵏⴰⵏⵏ ⴷ ⵉⵎⵣⵔⴰⵢⵏ ⵏ ⵉⵎⵖⴰⵔⵏ ⵏ ⵜⵇⴱⵉⵍⵉⵏ ⵏ ⵜⵏⵣⵔⵓⴼⵜ ⵜⴰⵎⵖⵔⵉⴱⵉⵜ, 
ⴷⴰⵢ ⵉⵏⵏⴰ ⵉⵙ ⴰⵔ ⵜⵜⵉⵣⵉⵣⵏ ⵢⴰⵏ ⵏ ⵡⴰⵣⵓⵍ ⵏ ⵓⵙⵓⵜⴳ ⴷ ⵓⵙⵎⵖⵔ, ⵍⵍⵉⴳ ⵙⴽⵔⵏ ⴰⵀⴰ 
ⵙⵓⵍⵏ ⵙⴽⴰⵔⵏ ⵜⵉⵍⴰⵍ ⵏ ⵓⵙⴳⴳⴷ ⴷ ⵓⵙⴼⵔⴽ ⴷ ⵜⵉⵍⴰⵍ ⵜⵉⵏⴰⵎⵓⵏⵉⵏ ⵜⵉⵅⴰⵜⴰⵔⵉⵏ, 
ⴰⵀⴰ ⴱⵣⵔⵏ, ⵓⵔ ⴷ ⵖⴰⵙ ⴳ ⵜⵙⵓⵍⵜ ⵏ ⵉⵣⴰⵍⵉⵡⵏ ⴷ ⵜⵏⵓⵎⴰ ⵜⵉⴷⵖⵔⴰⵏⵉⵏ, ⴷ ⵓⴹⴰⴽⴰⵍ ⵏ 
ⵜⵎⵢⵉⴷⵉⵔⵜ ⴷ ⵜⴰⵢⴰⵏⵜ ⴷ ⵜⵡⵉⵙⵉ, ⵎⴰⵛⴰ ⴰⵡⴷ ⴳ ⵓⵙⴱⵓⵖⵍⵓ ⵏ ⵜⴰⵙⵓⵜⵉⵏ ⵏ ⴷⵖⵉ ⴷ 
ⵓⵙⴷⵓⵙ ⵏ ⵜⴽⵕⵥⵉ ⵏⵏⵙⵏ, ⴳ ⵓⵍⵜⴰⵖ ⵉⴽⵕⵥⵏ ⵉⵍⴰⵏ ⵜⴰⵎⵢⵉⵎⴰⵏⵜ ⴳ ⵜⵡⴰⴷⴰ ⵏ ⵉⵙⴳⴳⴷⵏ 
ⴷ ⵓⵙⵜⵔⴰⵔ. 

ⵙⴳ ⵜⵏⵉⵍⴰ ⵏⵏⵙ, ⵉⵙⴷⴷⵉⴷ ⵓⵏⵙⵙⵉⵅⴼ ⴰⴼⵕⴰⵏⵚⵉⵚ ⵏ ⵓⵙⵇⵇⵉⵎ ⵏ ⵉⵎⵖⴰⵔⵏ 
ⴳ ⵡⴰⵡⴰⵍ ⵏⵏⵙ, ⵉⵙ ⵜⴰⵏⵏⴰⵢⵜ ⵜⴰⵎⴰⵢⵏⵓⵜ ⵏⵏⴰ ⵉⵍⵍⴰⵏ ⵖⵔ ⴼⵕⴰⵏⵚⴰ ⴳ  ⵜⵎⵙⵍⴰⵢⵜ ⵏ 
ⵜⵏⵣⵔⵓⴼⵜ ⵜⴰⵎⵖⵔⵉⴱⵉⵜ ⴷ ⵓⴱⵓⵖⵍⵓ ⵏ ⵡⴰⴷⴷⴰⴷ ⵏⵏⵙ ⴰⵔ ⵜⵜⴱⴷⴰⴷⵏ ⵅⴼ ⵢⴰⵜ ⵏ 
ⵜⵉⴷⵜ ⵜⴰⵏⴼⵍⴰⵍⴰⵢⵜ ⵉⵍⴰⵏ ⴰⵍⵓⴳⵏ, ⴷ ⵓⵙⵏⴰⵍ ⵏ ⴼⵕⴰⵏⵚⴰ ⵉ ⵓⵖⴰⵡⴰⵙ ⵏ ⵓⵏⴱⴰⴹ ⴰⵏⵉⵎⴰⵏ 

ⵜⴰⵡⴽⴰⵍⵜ ⵜⵓⵣⵔⵉⴼⵜ (2021-2027)ⵜⴰⵏⴰⵟⵟⵓⴼⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⴽⴽⵓⵥ 2024-2025

ⵙ ⵓⴱⴰⴹ ⴰⵎⵖⵔⵉⴱⵉ, ⵍⵍⵉⴳ ⵉⴳⴰ ⴰⵙⴰⵜⵉ ⵓⴼⵔⵉⴷ ⴷ ⵓⵎⵢⵉⵡⵏ ⵏ ⵓⵙⵎⵙⴰⵙⴰ, ⵢⵓⵖⴰⵍ 
ⴷ ⵢⴰⵏ ⵏ ⵡⴰⵏⴰⴹ ⴰⵎⵖⵜⴰⵙ ⵉⵎⵎⴰⵍⵏ ⴰⴷⴷⴰⴷ ⵏ ⵎⵏⵏⴰⵡⵜ ⵏ ⵜⵎⵔⵙⴰⵍ ⵏ ⵜⴳⴷⵓⴷⴰⵏⵜ 
ⵜⴰⴼⵕⴰⵏⵚⵉⵚⵜ, ⴷⴰⵢ ⵉⵙⴷⴷⵉⴷ ⵉⵙ ⴰⵙⵏⴰⵍ ⴰⴷ ⵓⵔ ⵉⴳⵉ ⴽⵔⴰ ⵏ ⵜⴼⵍⵍⴰⵡⵜ ⵏ 
ⵜⵙⵔⵜⵉⵜ ⵜⵓⵏⴱⵉⴹⵜ, ⵎⴰⵛⴰ ⵖⵉⴷ ⵙ ⵉⵎⴰⵍ  ⵉⴳⴰ ⵢⴰⵜ ⵏ ⵜⵙⵔⵜⵉⵜ ⵏ ⵜⴳⴷⵓⴷⴰⵏⵜ 
ⵜⴰⴼⵕⴰⵏⵚⵉⵚⵜ.

ⵉⵙⵙⵉⵡⵍ ⵎⴰⵙⵙ ⵊⵉⵕⴰⵕ ⵍⴰⵕⵛⵉ ⵅⴼ ⵓⴳⴰⵔⴰⵣ ⵏⵏⵙ ⴰⵅⴰⵜⴰⵔ ⵙ ⵓⴱⵓⵖⵍⵓ 
ⵉⵍⵍⴰⵏ ⴳ ⵜⵎⵏⴰⴹⵜ ⵏ ⵍⵄⵢⵓⵏ ⵙⵙⴰⵇⵢⴰ ⵍⵃⵎⵕⴰ, ⵙ ⵓⵎⵙⴰⵙⴰ ⴷ ⵜⵉⵔⴰⵜ ⵜⴰⵎⴰⵜⵜⴰⵢⵜ ⵏ 
ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴷ ⵡⵉⵙ ⵚⴹⵉⵚ ⴰⴷ ⵜ ⵉⵙⵙⵏⵔⵓ ⵕⴱⴱⵉ ⵢⴰⵡⵙ 
ⴰⵙ, ⴳ ⵓⵙⵡⵉⵔ ⵏ ⵜⵓⵚⴽⵉⵡⵉⵏ ⵜⵉⵏⴰⴷⴷⴰⵡⵉⵏ ⴷ ⵜⵏⵓⴼⴰ ⵜⵉⵏⴰⵎⵓⵏⵉⵏ ⴷ ⵓⵡⵜⵜⴰⵙ 
ⴰⵎⵖⵍⴰⵍ ⵏ ⵓⵙⵔⵓⵙ ⵏ ⵜⴳⵎⵉ ⵜⴰⵙⵓⵍⴰⵏⵜ, ⴷⴰⵢ ⵉⵏⵏⴰ ⴳ ⵓⵙⴰⵜⵉ ⴰⴷ ⵉⵙ ⴳⴰⵏⵜ ⵜⵙⴳⵉⵡⵉⵏ 
ⵏ ⵢⵉⴼⴼⵓⵙ ⵏ ⵜⴳⵍⴷⵉⵜ ⵢⴰⵏ ⵏ ⵓⵣⵓⵔⵜ ⵉⵍⴰⵏ ⴰⴹⴼⴰⵕ, ⴰⵀⴰ ⵉⵙⴷⴷⵉⴷ ⵉⵙ ⴰⵣⵓⵔⵜ 
ⴰⴷ ⵉⴽⵛⵎ ⴳ ⵓⵙⴰⵜⵉ ⵏ ⵜⴰⵏⵏⴰⵢⵜ  ⵜⴰⵊⵢⵓⵙⵜⵔⴰⵜⵉⵊⵉⵜ ⵏ ⵍⵎⵖⵔⵉⴱ, ⵢⵉⵍⵉ ⴷ ⵜⴰⵎⵍⴷⴰ 
ⵏ ⵡⵓⴽⵓⵙ ⵏ ⵜⵓⴳⴳⵓⴳⵜ ⴷ ⵓⵙⵔⵓⵙ ⵏ ⵜⴳⵎⵉ ⴳ ⵉⵡⴰⵏⴽⵏ ⵉⵍⵍⴰⵏ ⴳ ⵓⵏⵎⵉⵍⴰ ⵏ ⵜⴳⵍⴷⵉⵜ.

ⴷⴼⴼⵉⵔ ⵎⴰ ⵉⴱⴷⵔ ⵉⵙ ⵜⴰⵏⴼⴰⵍⵉⵜ ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ ⴷ ⵓⵙⵇⵇⵉⵎ 
ⵏ ⵉⵎⵖⴰⵔⵏ ⵜⵙⵎⵓⵏ ⵜⴰⴳⵏⵙⴰⵙⵜ ⵏ ⵜⴳⵔⴰⵡⵉⵏ ⵜⵉⵎⵓⵔⴰⵏⵉⵏ, ⴷⴰⵢ ⵉⵙⵙⵓⵜⵔ ⵓⵏⵙⵙⵉⵅⴼ 
ⴰⴼⵕⴰⵏⵚⵉⵚ ⵏ ⵓⵙⵇⵇⵉⵎ ⵏ ⵉⵎⵖⴰⵔⵏ ⵜⵉⴽⴽⵉ ⵏ ⵢⴰⵜ ⵏ ⵜⴷⵉⵏⴰⵎⵉⵜ ⵜⴰⵎⴰⵢⵏⵓⵜ ⵉ 
ⵜⴷⵉⴱⵍⵓⵎⴰⵙⵉⵜ ⵜⴰⵎⵓⵔⴰⵏⵜ ⵏⴳⵔ ⵜⴳⵔⴰⵡⵉⵏ ⵜⵉⴼⵕⴰⵏⵚⵉⵚⵉⵏ ⴷ ⵜⵏⴳⴳⵯⴰ ⵏⵏⵙⵏⵜ 
ⵜⵉⵎⵖⵔⵉⴱⵉⵢⵉⵏ ⵏⵏⴰ ⵉⵙⵎⵓⵏⴰⵏ ⵇⴰⵃ ⵜⵉⵙⴳⵉⵡⵉⵏ ⵏ ⵜⴳⵍⴷⵉⵜ ⵏ ⵍⵎⵖⵔⵉⴱ.

ⵎⴽⴷⴰ ⵜⵣⵔⵉ ⵜⵉⵣⵉ ⴰⴷ ⵙ ⵓⵔⵣⴰⴼ ⵏⵏⴰ ⵉⵙⴽⵔ ⵓⵏⵙⵙⵉⵅⴼ ⵏ ⵓⴱⵕⵍⴰⵎⴰⵏ 
ⵏ ⵎⵉⵔⵉⴽⴰⵏ ⵜⴰⵏⴰⵎⵎⴰⵙⵜ, ⵎⴰⵙⵙ ⴽⴰⵕⵍⵓⵙ ⵔⵉⵏⵉ ⵀⵉⵔⵏⴰⵏⴷⵉⵣ, ⵖⵔ ⵜⴳⵍⴷⵉⵜ ⵏ 
ⵍⵎⵖⵔⵉⴱ, ⴳ ⵜⵉⵣⵉ ⵉⵍⵍⴰⵏ ⵏⴳⵔ 15 ⴷ 18 ⵉⴱⵔⵉⵔ 2025, ⵉⵜⵜⵓⵙⵏⵓⴱⴳ ⴳⵉⵙ 
ⵙⴳ ⵜⵏⵉⵍⴰ ⵏ ⵓⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ, ⵎⴰⵙⵙ ⵎⵓⵃⵎⵎⴷ ⵡⵍⴷ 
ⵕⵕⴰⵛⵉⴷ, ⵉⵙⵙⵉⵡⵍ ⴳⵉⵙ ⵓⵎⴳⴳⴰⵔⵓ ⴰⴷ ⵅⴼ ⵓⵙⴳⵓⵏⴼⵓ ⵏⵏⵙ ⴰⵅⴰⵜⴰⵔ ⵎⵏⵉⴷ ⵏ 
ⵓⵙⵡⵉⵔ ⵉⴱⵓⵖⵍⴰⵏ ⵍⵍⵉ ⵍⴽⵎⵏ ⵉⵎⵢⴰⵙⵙⴰⵜⵏ ⴰⴽⴷ ⵜⵎⴰⴷⴷⴰⵙⵜ ⴰⴷ ⵜⴰⴱⵕⵍⴰⵎⴰⵏⵉⵜ 
ⵜⴰⵙⴳⴰⵡⴰⵏⵜ, ⴳ ⵓⵙⵡⵉⵔ ⴰⵙⵉⵏⵔⴰⵏ ⵓⵍⴰ ⴰⴳⵜⵉⵔⴰⵏ, ⴷⴰⵢ ⵉⵙⵎⴰⵢⵏⵓ ⵎⴰⵙ ⵢⵓⵊⴰⴷ 
ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ ⵉ ⵜⵙⵓⵍⵜ ⵏ ⵓⵙⵏⴰⵍ ⵏ ⵜⵡⵓⵔⵉ ⵜⴰⵎⵔⵙⴰⵍⵜ ⵏ ⵓⴱⴰⵕⵍⴰⵙⵉⵏ.

ⵎⴽⴷⴰ ⵢⵓⵍⵖ ⴰⵙⵏⴰⵍ ⵏ ⵜⵎⴰⴷⴷⴰⵙⵜ ⴰⴷ ⵜⴰⴱⵕⵍⴰⵎⴰⵏⵉⵜ ⵉ ⵜⵙⵏⵜⴰⵢⵉⵏ ⵍⵍⵉ 

ⵜⴰⵡⴽⴰⵍⵜ ⵜⵓⵣⵔⵉⴼⵜ (2021-2027)ⵜⴰⵏⴰⵟⵟⵓⴼⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⴽⴽⵓⵥ 2024-2025

ⵉⵕⵥⵎ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ, ⵙⵍⴰⵡⴰⵏ ⴰⴽⴽⵯ  «ⴰⵙⴳⵔⴰⵡ ⴰⴱⵕⵍⴰⵎⴰⵏⵉ 
ⴰⴷⵎⵙⴰⵏ ⵍⵎⵖⵔⵉⴱ - ⵎⵉⵔⵉⴽⴰⵏ ⵜⴰⵍⴰⵜⵉⵏⵉⵜ ⴷ ⴽⴰⵕⴰⵢⵉⴱ», ⴷ «ⵓⵙⴳⵔⴰⵡ ⵏ 
ⵓⵎⵙⴰⵡⴰⵍ ⴰⴱⵕⵍⴰⵎⴰⵏⵉ ⵏⴳⵔ ⵍⵎⵖⵔⵉⴱ ⴷ ⵎⵉⵔⵉⴽⴰⵏ ⵜⴰⵏⴰⵎⵎⴰⵙⵜ ⴷ ⴽⴰⵕⴰⵢⵉⴱ», 
ⴰⵡⴷ «ⴰⵙⴳⵔⴰⵡ ⴰⴱⵕⵍⴰⵎⴰⵏⵉ ⵏ ⵜⵎⵓⵔⴰ ⵏ ⵡⴰⴼⵔⵉⵇⵢⴰ ⴷ ⵎⵉⵔⵉⴽⴰⵏ ⵜⴰⵍⴰⵜⵉⵏⵉⵜ 
ⴷ ⴽⴰⵕⴰⵢⵉⴱ» (ⴰⴼⵕⵓⵍⴰⴽ), ⴷ ⵜⵓⴳⵜⵜ ⵏ ⵉⵎⵓⵙⵙⵓⵜⵏ ⵉⴽⵛⵎⵏ ⴳ ⵓⵙⴰⵜⵉ ⵏ ⵓⵍⵜⴰⵖ 
ⴰⴷⵖⵔⵉ ⵏ ⵓⵙⵇⵇⵉⵎ ⴳ ⵜⴰⵏⵏⴰⵢⵜ ⵜⴰⴳⵍⴷⴰⵏⵜ ⴰⵎⵓⵣⴰⵢ ⵉ ⵓⵙⴷⵓⵙ ⵏ ⵓⵎⵢⴰⵡⴰⵙ 
ⵉⴼⴼⵓⵙ-ⵉⴼⴼⵓⵙ ⴰⵎ ⵢⴰⵏ ⵏ ⵓⵙⵜⴰⵢ ⴰⵙⵜⵔⴰⵜⵉⵊⵉ, ⵙ ⵎⴰ ⵉⵣⵎⵔⵏ ⴰⴷ ⵉⵕⵥⵎ 
ⵉⵎⵏⵉⴷⵏ ⵉⵅⴰⵜⴰⵔⵏ ⵏ ⵓⴷⵔⴰⵡ ⴷ ⵓⵙⴷⵓⵙ ⵏ ⵜⵏⴰⴳⵔⵉⵜ ⴷ ⵓⵔⴳⴳⵉⴳ ⴰⵙⴳⴰⵡⴰⵏ.

ⵉⵙⵎⵓⵏ ⵓⵔⵣⴰⴼ ⵏ ⵓⵏⵙⵙⵉⵅⴼ ⵏ ⵓⴱⴰⵕⵍⴰⵙⵉⵏ ⴰⵙⵏⵎⴰⵍⴰ ⵏ ⴽⵔⴰ ⵏ ⵉⵏⵎⵓⵇⵇⴰⵔⵏ 
ⴳ ⵜⵎⴷⵉⵏⵜ ⵏ ⵍⵄⵢⵓⵏ ⴰⴽⴷ ⵉⵎⵙⵜⴳⴳⴰⵔⵏ ⵉⴷⵖⵔⴰⵏⵏ, ⵉⵙⴷⴷⵉⴷ ⴳⵉⵙⵏ ⵉⵙ ⵜⴰⴳⵍⴷⵉⵜ 
ⵏ ⵍⵎⵖⵔⵉⴱ ⵜⴳⴰ ⴰⵎⴷⵔⴰⵡ  ⴰⵙⵜⵔⴰⵜⵉⵊⵉ ⵏ ⵜⵎⵓⵔⴰ ⵏ ⵎⵉⵔⵉⴽⴰⵏ ⵜⴰⵏⴰⵎⵎⴰⵙⵜ, 
ⴰⵀⴰ ⵉⵙⵎⴰⵢⵏⵓ ⴰⵙⴷⴷⵉⴷ ⴳ ⵓⵙⴰⵜⵉ ⴰⴷ, ⵏ ⵡⴰⴷⴷⴰⴷ ⵏ ⵓⴱⴰⵕⵍⴰⵙⵉⵏ ⵉⵙⵏⴰⵍⵏ 
ⵜⴰⵢⴰⵏⵜ ⵏ ⵡⴰⴽⴰⵍ ⵏ ⵍⵎⵖⵔⵉⴱ ⴷ ⵓⴱⴰⴹ ⵏⵏⵙ ⵅⴼ ⵇⴰⵃ ⵜⵉⵎⵓⵔⴰ ⵏⵏⵙ, ⴰⵀⴰ ⵉⵙⴷⴷⵉⴷ 
ⵉⵙ ⵉⵎⵙⴰⵙⴰ ⵡⴰⴷⴷⴰⴷ ⴰⴷ ⴰⴽⴷ ⵉⵣⴰⵍⵉⵡⵏ ⵏⵏⴰ ⵢⵓⵎⵥ ⴰⵎ ⵢⴰⵜ ⵏ ⵜⵎⴰⴷⴷⴰⵙⵜ 
ⵜⴰⴱⵕⵍⴰⵎⴰⵏⵉⵜ ⵜⴰⵏⵎⵏⴰⴹⵜ, ⴳ ⵓⵎⵣⵡⴰⵔⵓ ⵏⵏⵙⵏ ⴰⵣⵔⴰⴽ ⵏ ⵓⴱⴰⴹ ⵏ ⵉⵡⴰⵏⴽⵏ ⴷ ⵡⴰⵔ 
ⴰⴷⴰⴼ ⴳ ⵉⵙⴽⴽⵉⵏⵏ  ⵏⵏⵙⵏ ⵜⵉⴳⵯⵏⵙⴰⵏⵉⵏ. 

ⴷⴰⵢ ⵉⵏⵏⴰ ⵓⵏⵙⵙⵉⵅⴼ ⵏ ⵓⴱⴰⵕⵍⴰⵙⵉⵏ ⵉⵙ ⵜⴰⵣⵣⵉⴳⵣⵜ ⵜⴰⴷⵎⵙⴰⵏⵜ ⴷ 
ⵜⵏⴰⵎⵓⵏⵜ ⵉⵍⵍⴰⵏ ⴳ ⵜⵙⴳⵉⵡⵉⵏ ⵏ ⵢⵉⴼⴼⵓⵙ ⵏ ⵜⴳⵍⴷⵉⵜ ⵜⴳⴰ ⴰⵏⵥⴰ ⵉⴼⴰⵡⵏ ⵍⵍⵉⴳ 
ⵉⴳⴰ ⵓⵢⵏⵏⴰ ⵉⵙⵙⵓⵎⵔ ⵍⵎⵖⵔⵉⴱ ⴰⴼⵙⴰⵢ ⴰⵏⵉⵍⴰⵡⵏ ⵏⵏⴰ ⵉⵙⴼⵍⴰⵙⵏ ⵉ ⵉⵎⵣⴷⴰⵖⵏ 
ⵉⴱⵔⴷⴰⵏ ⵏ ⵜⵓⴷⵔⵜ ⵜⴰⵎⵓⴼⴰⵢⵜ ⴳ ⵜⵉⵣⵉ ⵏ ⵜⵏⴼⵔⵓⵜ ⴷ ⵓⵔⴳⴳⵉⴳ.

ⵙⵎⴷⵏⵜ ⵜⵡⵓⵔⵉⵡⵉⵏ ⵏ ⵜⵙⵎⵓⵏⵉ ⵜⴰⵎⴰⵣⴰⵔⵜ ⵏⵏⴰ ⵉⵙⵎⵓⵏⵏ ⴰⵙⵇⵇⵉⵎ ⵏ 
ⵉⵎⵛⵛⵉⵡⴰⵕ ⴷ ⵓⴱⴰⵕⵍⴰⵙⵉⵏ, ⵙ ⵓⵏⵙⵙⵉⵅⴼ ⵏⵏⵙ ⴷ ⵢⴰⵏ ⵏ ⵓⴽⴰⴱⴰⵕ ⴰⴱⵕⵍⴰⵎⴰⵏⵉ 
ⵍⵍⵉ ⴷⵉⴷⵙ ⵉⵎⵓⵏⵏ, ⵙ «ⵓⵍⵖⵓ ⵏ ⵍⵄⵢⵓⵏ», ⵏⵏⴰ ⵉⵙⵙⵓⵜⴳⵏ ⵜⴰⵙⵏⵜⴰⵢⵜ ⵜⴰⵟⵍⴰⵏⵜⵉⵜ ⵏ 
ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴷ ⵡⵉⵙ ⵚⴹⵉⵚ ⴰⴷ ⵜ ⵉⵙⵙⵏⵔⵓ ⵕⴱⴱⵉ ⵢⴰⵡⵙ 
ⴰⵙ, ⴰⵀⴰ ⵉⵏⵏⴰ ⵉⵙ ⵜⴳⴰ ⵜⴰⵙⵏⵜⴰⵢⵜ ⵉⵣⵡⴰⵔⵏ ⵏⵏⴰ ⵔⴰⴷ ⵉⴱⵣⵔ ⴳ ⵓⵙⴱⵓⵖⵍⵓ ⵏ 
ⵜⵎⵏⴰⴹⵜ ⵜⴰⵟⵍⴰⵏⵜⵉⵜ ⴷ ⴰⴷ ⵜⵙⵙⴷⵓⵙ ⵜⵉⴳⵎⵉ ⵜⴰⵎⴰⵣⴰⵔⵜ.

ⵉⴱⴷⵔ ⵓⵙⵉⵡⴹ ⵉⵙ ⴰⴷⵖⴰⵔ ⴰⵊⵢⵓⵙⵜⵔⴰⵜⵉⵊⵉ ⴷ ⵡⴰⴷⴷⴰⴷ ⵏ ⵜⴳⵍⴷⵉⵜ ⵏ 

ⵜⴰⵡⴽⴰⵍⵜ ⵜⵓⵣⵔⵉⴼⵜ (2021-2027)ⵜⴰⵏⴰⵟⵟⵓⴼⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⴽⴽⵓⵥ 2024-2025

ⵍⵎⵖⵔⵉⴱ ⴳ ⵓⵏⵎⵉⵍⴰ ⵏⵏⵙ ⴰⵙⴳⴰⵡⴰⵏ ⴷ ⵓⵏⵎⵏⴰⴹ, ⵙ ⵜⵏⴰⵔⴰ ⵜⴰⵎⵉⵖⵉⵙⵜ ⵏ ⴱⴰⴱ ⵏ 
ⵡⴰⴷⴷⵓⵔ ⴰⴷ ⵜ ⵢⴰⵔⵢ ⵕⴱⴱⵉ, ⵉⵜⵜⴰⵊⵊⴰ ⵜⵜ ⴷ ⴰⵛⵔⵉⴽ ⴰⵙⵜⵔⴰⵜⵉⵊⵉ ⴳ ⵜⵎⵏⵥⴰⵡⵜ 
ⵜⴰⴼⵔⵉⵇⵉⵜ ⴷ ⵜⴰⵡⵡⵓⵔⵜ ⵉⵜⵜⵓⴼⵍⵙⵏ ⵉⴷⵓⵙⵏ ⵖⵔ ⵉⵡⴰⵏⴽⵏ ⵏ ⵡⴰⴼⵔⵉⵇⵢⴰ ⴷ 
ⵓⵎⴰⴹⴰⵍ ⴰⵄⵕⴰⴱ ⵉ ⵉⵡⴰⵏⴽⵏ ⵏ ⵎⵉⵔⵉⴽⴰⵏ ⵜⴰⵏⴰⵎⵎⴰⵙⵜ.

ⴳ ⵓⵙⴰⵜⵉ ⵏ ⵓⵙⴷⵓⵙ ⵏ ⵓⵏⵏⵓⵕⵥⵎ ⴰⴱⵕⵍⴰⵎⴰⵏⵉ ⵅⴼ ⵉⵡⴰⵏⴽⵏ ⵏ ⵡⴰⵙⵢⴰ, ⵉⵙⴽⵔ 
ⵎⴰⵙⵙ ⵢⵓⵙⴼ ⵕⵉⴹⴰ ⴰⵚⴼⵉ, ⴰⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵉⵎⵖⴰⵔⵏ ⴳ ⵜⴳⴷⵓⴷⴰⵏⵜ 
ⵜⵓⵙⵍⵉⵎⵜ ⵏ ⴱⴰⴽⵉⵙⵜⴰⵏ, ⵢⴰⵏ ⵏ ⵓⵔⵣⴰⴼ ⵖⵔ ⵜⴳⵍⴷⵉⵜ ⵏ ⵍⵎⵖⵔⵉⴱ, ⴳ ⵜⵉⵣⵉ ⵉⵍⵍⴰⵏ 
ⵏⴳⵔ 28 ⵉⴱⵔⵉⵔ ⴷ 03 ⵎⴰⵢⵢⵓ 2025, ⵉⵙⴽⵔ ⴳⵉⵙ ⵢⴰⵏ ⵏ ⵓⵙⴷⴷⵉ ⵏ ⵉⵏⵎⵓⵇⵇⴰⵔⵏ 
ⵉⵙⵉⵏⵔⴰⵏⵏ ⴰⴽⴷ ⵉⵎⴰⵡⵙⴰⵙⵏ ⴷ ⵉⵎⵙⵜⴳⴳⴰⵔⵏ ⵉⴱⵕⵍⴰⵎⴰⵏⵉⵢⵏ, ⵉⵥⵍⵉⵏ ⵙ ⵉⴱⵔⴷⴰⵏ 
ⵏ ⵓⵙⴱⵓⵖⵍⵓ ⵏ ⵓⵎⵢⴰⵡⴰⵙ ⴰⵙⵉⵏⵔⴰⵏ ⵏⴳⵔ ⵙⵏⴰⵜ ⵏ ⵜⵎⵓⵔⴰ.

ⴳ ⵓⵙⴰⵜⵉ ⴰⴷ, ⴳⴰⵏ ⵉⵎⵙⴳⴷⴰⵍⵏ ⵏⵏⴰ ⵉⵙⴽⵔ ⵎⴰⵙⵙ ⵎⵓⵃⵎⵎⴷ ⵡⵍⴷ ⵕⵕⴰⵛⵉⴷ, 
ⴰⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ, ⴰⴽⴷ ⵓⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵉⵎⵖⴰⵔⵏ ⵏ 
ⴱⴰⴽⵉⵙⵜⴰⵏ, ⵢⴰⵜ ⵏ ⵜⵎⵍⴷⴰ ⵏ ⵓⵙⴷⴷⵉⴷ ⴰⵎⵢⴰⵖ ⵏ ⵜⵎⵖⵔⵜ ⵏ ⵓⵔⵣⴰⴼ ⴰⴷ ⴳ ⵓⵙⴷⵓⵙ 
ⵏ ⵉⵎⵢⴰⵙⵙⴰⵜⵏ ⵉⴳⵯⵎⴰⵏⵏ ⵉⵙⵎⵓⵏⴰⵏ ⵙⵏⴰⵜ ⵏ ⵜⵎⵓⵔⴰ ⵜⴰⴳⵯⵎⴰⵜⵉⵏ , ⵉⴱⴷⴷⵏ ⵅⴼ 
ⵉⵣⴰⵍⵉⵡⵏ ⵉⵎⴰⵣⴰⵔⵏ, ⴷ ⵓⵎⵢⴰⵡⴰⵙ ⵉⵙⵢⴰⴼⴰⵏ, ⴷ ⵓⵣⵔⴰⴽ ⴷ ⵓⵙⵏⴰⵍ ⴰⵎⵢⴰⵖ, ⴷ 
ⵜⵉⵔⴰⵜ ⵜⴰⵎⴰⵣⴰⵔⵜ ⵏ ⵓⵙⴷⵓⵙ ⵏ ⵉⵎⵢⴰⵙⵙⴰⵜⵏ ⴰⴷ ⴳ ⴽⵉⴳⴰⵏ ⵏ ⵉⴳⵔⴰⵏ.

ⵎⴽⴷⴰ ⵜⴻⵜⵜⵓⵙⴷⴷⵉⴷ ⵜⵉⵔⵉⵜ ⵏ ⵜⴳⵍⴷⵉⵜ ⴳ ⵓⵙⴷⵓⵙ ⵏ ⵓⵎⵢⴰⵡⴰⵙ ⴰⴽⴷ 
ⴱⴰⴽⵉⵙⵜⴰⵏ ⴳ ⵎⵏⵏⴰⵡ ⵉⴳⵔⴰⵏ ⵉⵍⴰⵏ ⴰⴽⴰⵎⴷ ⴰⵎⴰⵣⴰⵔ, ⴷ ⵡⴰⵛⵛⵉⵍ ⵏ ⵓⵙⵎⵓⵙⵙⵓ 
ⵏ ⵓⵎⵢⴰⵡⴰⵙ ⴰⴷⵎⵙⴰⵏ ⴷ ⵓⵙⵖⵏⵣⵉ, ⴷ ⵓⵙⵙⵔⵇⴱ ⵏ ⵉⴷ ⴱⴰⴱ ⵏ ⵜⵡⵓⵔⵉⵡⵉⵏ 
ⵉⴱⴰⴽⵉⵙⵜⴰⵏⵉⵢⵏ ⵅⴼ ⵓⵙⵙⴰⵔⵓ ⴳ ⵍⵎⵖⵔⵉⴱ, ⵍⵓⵎⵎⵏ ⴳ ⵜⵙⴳⵉⵡⵉⵏ ⵏ ⵢⵉⴼⴼⵓⵙ ⵏ 
ⵜⴳⵍⴷⵉⵜ, ⵏⵏⴰ ⵉⴽⵜⵓⵔⵏ ⵙ ⵜⵥⴹⴰⵕⵉⵏ ⵜⵉⵎⵙⵙⴰⵔⵓⵜⵉⵏ ⵜⵉⵅⴰⵜⴰⵔⵉⵏ ⴷ ⵜⵓⵚⴽⵉⵡⵉⵏ 
ⵜⵉⵏⴰⴷⴷⴰⵡⵉⵏ ⵏⵏⴰ ⵜⵜ ⵉⵜⵜⴰⵊⵊⴰⵏ ⴰⴷ ⵜⴳ ⵢⴰⵜ ⵏ ⵜⴷⴰⴱⵓⵜ ⵉⴱⵓⵖⵍⴰⵏ ⵏ ⵜⴳⵎⵉ ⵜⴰⵏⵎⵏⴰⴹⵜ.

ⵉⵣⵔⵉ ⵓⵔⵣⴰⴼ ⵙ ⵓⵙⴳⵎⴹ ⵏ ⵢⴰⵜ ⵏ ⵜⵎⵙⵙⴽⵜⵉⵜ ⵏ ⵓⵏⵔⴰⵎⴰⵙ ⵏ ⵓⵎⵢⴰⵡⴰⵙ 
ⵏⴳⵔ ⵙⵉⵏ ⵏ ⵉⵙⵇⵇⵉⵎⵏ, ⵉⵡⴰⵜⵜⵙⵏ ⴰⵙⴷⵓⵙ ⵏ ⵓⵎⵢⴰⵡⴰⵙ ⴳ ⵎⵏⵏⴰⵡ ⵉⴳⵔⴰⵏ ⵏ ⵜⵡⵓⵔⵉ 
ⵜⴰⴱⵕⵍⴰⵎⴰⵏⵉⵜ, ⵙ ⵜⵖⴰⵔⴰⵙⵜ ⵉⵙⵡⵓⵔⵓⵢⵏ ⵅⴼ ⵜⵏⵓⴼⴰ ⵜⵉⵎⴰⵣⴰⵔⵉⵏ ⵏ ⵙⵏⴰⵜ ⵏ 
ⵜⵎⵓⵔⴰ.



65

ⵜⴰⴳⴹⵡⵉⵜ ⵜⴰⵎⵣⵣⴳⴰⵔⵜ

ⵜⴰⵡⴽⴰⵍⵜ ⵜⵓⵣⵔⵉⴼⵜ (2021-2027)ⵜⴰⵏⴰⵟⵟⵓⴼⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⴽⴽⵓⵥ 2024-2025

ⴳ ⵓⵙⵡⵉⵔ ⴰⴼⵔⵉⵇⵉ, ⵜⵣⵔⵉ ⵜⵉⵣⵉ ⴰⴷ ⵙ ⵓⵔⵣⴰⴼ ⵏⵏⴰ ⵉⵙⴽⵔ ⵎⴰⵙⵙ ⴳⵓⴷⵙⵡⵉⵍ 
ⴰⴽⴱⴰⴱⵢⵓ, ⴰⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵉⵎⵖⴰⵔⵏ ⵏ ⵜⴳⴷⵓⴷⴰⵏⵜ ⵜⴰⴼⵉⴷⵉⵕⴰⵍⵉⵜ ⵏ 
ⵏⵉⵊⵉⵔⵢⴰ ⵖⵔ ⵜⴳⵍⴷⵉⵜ ⵏ ⵍⵎⵖⵔⵉⴱ, ⴳ ⵉⵍⵍⴰⵏ ⵏⴳⵔ 28 ⴷ 30 ⵉⴱⵔⵉⵔ 2025, ⵏⵏⴰ 
ⴳⵉⵙ ⵍⵍⴰⵏ ⴽⵔⴰ ⵏ ⵉⵏⵎⵓⵇⵇⴰⵔⵏ ⴰⴽⴷ ⵉⵎⵙⵜⴳⴳⴰⵔⵏ ⵓⵏⴱⵉⴹⵏ ⴷ ⵉⴱⵕⵍⴰⵎⴰⵏⵉⵢⵏ, ⴷ 
ⵓⵙⴳⵎⴹ ⵏ ⵢⴰⵜ ⵏ ⵜⵎⵙⵙⴽⵜⵉⵜ ⵏ ⵓⵏⵔⴰⵎⴰⵙ ⵉⴳⴰⵏ ⵢⴰⵏ ⵏ ⵓⵙⴰⵜⵉ ⴰⵎⵔⵙⴰⵍ ⴰⵅⴰⵜⴰⵔ ⵏ 
ⵜⵡⵓⵔⵉ ⵜⴰⵎⴰⵣⴰⵔⵜ, ⴷ ⵓⵎⵢⴰⵡⴰⴹ, ⴷ ⵓⵎⵛⴰⵡⴰⵕ, ⴷ ⵓⵣⴷⴷⵓⵢ ⵅⴼ ⵜⵎⵙⵍⴰⵢⵉⵏ ⵉⵍⴰⵏ 
ⴰⴽⴰⵎⴷ ⴰⵎⴰⵣⴰⵔ.

ⵉⴳⴰ ⵓⵔⵣⴰⴼ ⴰⴷ ⵏⵏⴰ ⵉⵎⵙⴰⵙⴰⵏ ⴷ ⵡⴰⴳⴳⴰⴹ ⴷ ⵜⴷⵉⵏⴰⵎⵉⵜ ⵏ ⵉⵎⵢⴰⵙⵙⴰⵜⵏ ⵏ 
ⵜⵉⴷⴷⵓⴽⵍⴰ ⴷ ⵓⵎⵢⴰⵡⴰⵙ ⵉⵙⵎⵓⵏⴰⵏ ⵜⴰⴳⵍⴷⵉⵜ ⵏ ⵍⵎⵖⵔⵉⴱ ⴷ ⵜⴳⴷⵓⴷⴰ ⵜⴰⴼⵉⴷⵉⵕⴰⵍⵉⵜ 
ⵏ ⵏⵉⵊⵉⵔⵢⴰ ⵉⴱⴷⴷⵏ ⵅⴼ ⵓⵙⵓⵜⴳ ⴷ ⵓⵎⵎⵣⵔⴰⴽ ⴷ ⵜⴽⴰⵢⵍⴰⵍⵜ ⵜⴰⵎⴰⵣⴰⵔⵜ ⴳ 
ⵓⵙⵎⵢⴰⵏⴰⵡ ⵏ ⵓⵎⵢⴰⵡⴰⵙ ⴳ ⵎⵏⵏⴰⵡ ⵉⴳⵔⴰⵏ ⵉⵏⴳⵎⴰ ⴷ ⵉⵏⴼⴳⴰⵏⵏ, ⴳⴰⵏ ⵉⵎⵢⴰⵙⵙⴰⵜⵏ ⴰⴷ 
ⵏⵏⴰ ⵉⵜⵜⴷⵓⵙⵏ ⵎⵍⵉⵃ, ⵙ ⵜⵖⴰⵔⴰⵙⵜ ⵏ ⵓⵔⵣⴰⴼ ⴰⵎⵣⵔⴰⵢ ⵏⵏⴰ ⵉⵙⴽⵔ ⴱⴰⴱ ⵏ ⵡⴰⴷⴷⵓⵔ 
ⴰⴳⵍⵍⵉⴷ ⵎⵓⵃⵎⵎⴷ ⵡⵉⵙ ⵚⴹⵉⵚ ⴰⴷ ⵜ ⵉⵙⵙⵏⵔⵓ ⵕⴱⴱⵉ ⵢⴰⵡⵙ ⴰⵙ, ⵖⵔ ⵏⵉⵊⵉⵔⵢⴰ 
ⴳ ⴷⵓⵊⴰⵏⴱⵉⵔ 2016, ⵏⵏⴰ ⵉⵕⵥⵎⵏ ⵢⴰⵏ ⵏ ⵓⵣⵎⵣ ⴰⵎⴰⵢⵏⵓ ⴳ ⵉⵎⵢⴰⵙⵙⴰⵜⵏ ⵉⵙⵔⵜⴰⵏⵏ ⴷ 
ⵉⴷⵎⵙⴰⵏⵏ ⴷ ⵉⵏⴰⵎⵓⵏⵏ ⵏⴳⵔ ⵙⵏⴰⵜ ⵏ ⵜⵎⵓⵔⴰ.

ⵎⴽⴷⴰ ⵉⴳⴰ ⵓⵔⵣⴰⴼ ⵢⴰⵜ ⵏ ⵜⵎⵍⴷⴰ ⵏ ⵓⵙⵓⵜⴳ ⵏ ⵜⵣⵎⵎⴰⵔ ⵏ ⴱⴰⴱ ⵏ ⵡⴰⴷⴷⵓⵔ ⴰⴷ 
ⵜ ⵉⵃⴹⵓ ⵕⴱⴱⵉ, ⴳ ⵜⵏⴽⵔⴰ ⵙ ⵜⵏⴰⴳⵔⵉⵜ ⴷ ⵜⵏⴼⵔⵓⵜ ⴷ ⵜⴳⵎⵉ ⴷ ⵓⵔⴳⴳⵉⴳ ⴳ ⵜⵎⵏⵥⴰⵡⵜ 
ⵜⴰⴼⵔⵉⵇⵉⵜ ⴷ ⵓⵙⵔⵓⵙ ⵏ ⵜⴰⵢⴰⵏⵜ ⴷ ⵜⵡⵉⵙⵉ ⵏⴳⵔ ⵉⵡⴰⵏⴽⵏ ⵉⴼⵔⵉⵇⵉⵢⵏ, ⵍⵓⵎⵎⵏ ⵙ 
ⵜⵙⵏⵜⴰⵢⵉⵏ ⵜⵉⵙⵜⵔⴰⵜⵉⵊⵉⵢⵉⵏ ⵏ ⴱⴰⴱ ⵏ ⵡⴰⴷⴷⵓⵔ ⴰⴷ ⵉⵙⵙⵎⵖⵔ ⵕⴱⴱⵉ ⴰⵏⴰⴹ ⵏⵏⵙ, 
ⴰⵎ ⵡⴰⴼⵔⵉⵇⵢⴰ ⴰⵟⵍⴰⵏⵜⵉ ⴷ ⵓⵙⵏⵜⵉ ⵏ ⵓⵙⵍⴷⴰ ⵏ ⵓⴳⴰⵣ ⵏⵉⵊⵉⵔⵢⴰ - ⵍⵎⵖⵔⵉⴱ.

ⴷⴰⵢ ⵉⵙⴽⵔ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ ⴳ ⵜⵉⵣⵉ ⴰⴷ, ⴽⵔⴰ ⵏ ⵉⵏⵎⵓⵇⵇⴰⵔⵏ ⴷ 
ⵉⵎⵙⴳⴷⴰⵍⵏ ⵉⵙⵉⵏⵔⴰⵏⵏ ⴰⴽⴷ ⴽⵔⴰ ⵏ ⵉⵡⵔⵉⴽⵏ ⵓⵏⴱⵉⴹⵏ ⴷ ⵉⴱⵕⵍⴰⵎⴰⵏⵏ ⴷ ⵉⵏⵎⵓⵍⵍⵉⵜⵏ 
ⵉⵅⴰⵜⴰⵔⵏ, ⴳ ⵓⵎⵣⵡⴰⵔⵓ ⵏⵏⵙⵏ:

	 ⴰⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵉⵎⵖⴰⵔⵏ ⴰⴼⵉⴷⵉⵕⴰⵍⵉ ⴳ ⵜⴳⴷⵓⴷⴰⵏⵜ ⵏ ⵍⴱⵕⴰⵣⵉⵍ 
ⵜⴰⴼⵉⴷⵉⵕⴰⵍⵉⵜ, ⵎⴰⵙⵙ ⵔⵓⴷⵔⵉⴳⵓ ⵓⵟⴰⴼⵓ ⵙⵡⴰⵔⵉⵣ ⴱⴰⵜⵛⵉⴽⵓ;

	 ⴰⵏⵙⵙⵉⵅⴼ ⵏ ⵜⵎⵙⵎⵓⵏⵜ ⵜⴰⵏⴰⵎⵓⵔⵜ ⴳ ⵜⴳⴷⵓⴷⴰⵏⵜ ⵏ ⵍⴱⵉⵏⵉⵏ, ⵎⴰⵙⵙ ⴼⵍⴰⴼⵓⵏⵓ 
ⵍⵡⵉⵙ ⵖⴱⵉⵀⵓⵏⵓ;

ⵜⴰⵡⴽⴰⵍⵜ ⵜⵓⵣⵔⵉⴼⵜ (2021-2027)ⵜⴰⵏⴰⵟⵟⵓⴼⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⴽⴽⵓⵥ 2024-2025

	 ⵜⴰⵏⵙⵙⵉⵅⴼⵜ ⵏ ⵜⵎⵙⵎⵓⵏⵜ ⵜⴰⵏⴰⵎⵓⵔⵜ ⴳ ⵜⴳⴷⵓⴷⴰⵏⵜ ⵏ ⵚⵉⵕⴱⵢⴰ, ⵎⴰⵙⵙⴰ 
ⴰⵏⴰ ⴱⵉⵕⵏⴰⴱⵉⴽ;

	 ⴰⵏⵙⵙⵉⵅⴼ ⵏ ⵜⵎⵙⵎⵓⵏⵜ ⵜⴰⵏⴰⵎⵓⵔⵜ ⴳ ⵜⴳⴷⵓⴷⴰⵏⵜ ⵜⵓⵙⵍⵉⵎⵜ ⵜⴰⵎⵓⵕⵉⵟⴰⵏⵉⵜ, 
ⵎⴰⵙⵙ ⵎⵓⵃⵎⵎⴰⴷ ⴱⵎⴱⴰ ⵎⴰⴽⵜ;

	 ⵜⴰⵏⵙⵙⵉⵅⴼⵜ ⵏ ⵜⵎⵙⵎⵓⵏⵜ ⵜⴰⵏⴰⵎⵓⵔⵜ ⵜⴰⴼⵕⴰⵏⵚⵉⵚⵜ, ⵎⴰⵙⵙⴰ ⵢⴰ-ⵉⵍ ⴱⵔⵓⵏ 
ⴱⵉⴼⵉ;

	 ⴰⵏⵙⵙⵉⵅⴼ ⵏ ⵍⴽⵓⵏⴳⵔⵉⵙ ⴰⵏⴰⵎⵓⵔ ⵏ ⵜⴳⴷⵓⴷⴰⵏⵜ ⵏ ⵀⵓⵏⴷⵓⵔⴰⵙ, ⵎⴰⵙⵙ 
ⵍⵡⵉⵙ ⵔⵓⵍⴰⵏⴷⵓ ⵕⵉⴹⵓⵏⴹⵓ ⵖⵉⴼⴰⵕⵓ;

	 ⴰⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵉⵎⵖⴰⵔⵏ ⴳ ⵜⴳⴷⵓⴷⴰⵏⵜ ⵏ ⵛⵛⵉⵍⵉ, ⵎⴰⵙⵙ ⵎⴰⵏⵡⵉⵍ 
ⵓⵙⴰⵏⴷⵓⵏ;

	 ⴰⵏⵙⵙⵉⵅⴼ ⵏ ⵍⴽⵓⵏⴳⵔⵉⵙ ⴰⴱⵉⵔⵓⴼⵉ, ⵎⴰⵙⵙ ⵉⴷⵡⴰⵕⴹⵓ ⵙⴰⵍⵡⴰⵏⴰ 
ⴽⴰⴼⵉⴷⵉⵙ;

	 ⴰⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵉⵎⵓⵔⴰ ⴳ ⵜⴳⵍⴷⵉⵜ ⵏ ⵍⴱⴰⵃⵕⴰⵢⵏ, ⵎⴰⵙⵙ ⴰⵃⵎⴰⴷ 
ⴱⵏ ⵙⴰⵍⵎⴰⵏ ⵍⵎⵓⵙⵍⵉⵎ;

	 ⴰⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵉⵎⵖⴰⵔⵏ ⴳ ⵜⴳⴷⵓⴷⴰⵏⵜ ⵏ ⴱⴰⴽⵉⵙⵜⴰⵏ ⵜⵓⵙⵍⵉⵎⵜ, 
ⵎⴰⵙⵙ ⵢⵓⵙⵓⴼ ⵕⵉⴹⴰ ⵊⵉⵍⴰⵏⵉ;

	 ⵜⴰⵏⵙⵙⵉⵅⴼⵜ ⵏ ⵜⵎⵙⵎⵓⵏⵜ ⵜⴰⵏⴰⵎⵓⵔⵜ ⴳ ⵜⴳⴷⵓⴷⴰⵏⵜ ⵏ ⴰⴷⵉⵔⴱⵉⴷⵊⴰⵏ, 
ⵎⴰⵙⵙⴰ ⵚⴰⵃⵉⴱⴰ ⵖⴰⴼⴰⵕⵓⴼⴰ;

	 ⴰⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵉⵎⵓⵔⴰ ⴳ ⵜⴳⴷⵓⴷⴰⵏⵜ ⵏ ⴽⴰⵥⴰⵅⵉⵙⵜⴰⵏ, ⵎⴰⵙⵙ 
ⵢⵉⵔⵍⴰⵏ ⵊⴰⴽⴰⵏⵓⴼⵉⵜⵛ ⴽⵓⵛⴰⵏⵓⴼ;

	 ⴰⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵓⵎⵛⴰⵡⴰⵕ ⴳ ⵜⴳⵍⴷⵉⵜ ⵏ ⵍⴱⴰⵃⵕⴰⵢⵏ, ⵎⴰⵙⵙ ⵄⴰⵍⵉ 
ⵚⴰⵍⵉⵃ ⵚⵚⴰⵍⵉⵃ;

	 ⴰⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵉⵎⵓⵔⴰ ⴳ ⵜⴳⵍⴷⵉⵜ ⵏ ⵍⴱⴰⵃⵕⴰⵢⵏ, ⵎⴰⵙⵙ ⴰⵃⵎⴰⴷ 
ⴱⵏ ⵙⴰⵍⵉⵎ ⵍⵎⵓⵙⵍⵉⵎ;

	 ⴰⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵓⵎⵛⴰⵡⴰⵕ ⴳ ⵜⴳⵍⴷⵉⵜ ⵜⴰⵄⵕⴰⴱⵜ ⵜⴰⵙⴰⵄⵓⴷⵉⵜ, 

ⵜⴰⵡⴽⴰⵍⵜ ⵜⵓⵣⵔⵉⴼⵜ (2021-2027)ⵜⴰⵏⴰⵟⵟⵓⴼⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⴽⴽⵓⵥ 2024-2025

ⵎⴰⵙⵙ ⵄⴱⴷ ⵍⵍⴰⵀ ⴱⵏ ⵎⵓⵃⴰⵎⵎⴰⴷ ⴱⵏ ⵉⴱⵕⴰⵀⵉⵎ ⴰⵍ ⵛⵛⴰⵢⵅ;

	 ⴰⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵉⵎⵖⴰⵔⵏ ⴳ ⵜⴳⴷⵓⴷⴰⵏⵜ ⵜⴰⵄⵕⴰⴱⵜ ⵏ ⵎⵉⵚⵕ, ⵎⴰⵙⵙ 
ⵄⴱⴷ ⵍⵡⴰⵀⵀⴰⴱ ⵄⴱⴷ ⵔⵔⴰⵣⵣⴰⵇ;

	 ⴰⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵉⵏⵎⵖⵓⵔⵏ ⴳ ⵜⴳⵍⴷⵉⵜ ⵜⴰⵢⵓⵕⴷⵓⵏⵉⵜ ⵜⴰⵀⴰⵛⵉⵎⵉⵜ, 
ⵎⴰⵙⵙ ⴼⴰⵢⵚⴰⵍ ⵄⴰⴽⵉⴼ ⵍⴼⴰⵢⵣ;

	 ⵜⴰⵏⵙⵙⵉⵅⴼⵜ ⵏ ⵓⵙⵇⵇⵉⵎ ⵏ ⵉⵎⵖⴰⵔⵏ ⴳ ⵜⴳⴷⵓⴷⴰⵏⵜ ⵏ ⴽⵓⵜ ⴷⵉⴼⵡⴰⵕ, 
ⵜⴰⵏⵙⵙⵉⵅⴼⵜ ⵏ ⵜⵣⵍⵖⴰ ⵏ ⵉⵙⵇⵇⵉⵎⵏ ⵏ ⵉⵎⵖⴰⵔⵏ ⵏ ⵡⴰⴼⵔⵉⵇⵢⴰ, ⵎⴰⵙⵙⴰ 
ⴽⴰⵏⴷⵢⴰ ⴽⴰⵎⵉⵙⵓⴽⵓ ⴽⴰⵎⴰⵕⴰ;

	 ⵜⴰⵏⵙⵙⵉⵅⴼⵜ ⵏ ⵓⵙⵇⵇⵉⵎ ⵏ ⵉⵎⵖⴰⵔⵏ ⴳ ⵜⴳⴷⵓⴷⴰⵏⵜ ⵏ ⵖⵉⵏⵢⴰ ⵜⴰⴽⵡⴰⵜⵓⵔⵜ, 
ⵎⴰⵙⵙⴰ ⵜⵉⵔⵉⵣⴰ ⵉⴼⵡⴰ ⴰⵙⴰⵏⴳⵓⵏⵓ;

	 ⴰⵏⵙⵙⵉⵅⴼ ⵏ ⵓⴱⵕⵍⴰⵎⴰⵏ ⵏ ⵜⴳⴷⵓⴷⴰⵏⵜ ⵏ ⵎⴰⵇⴷⵓⵏⵢⴰ ⵏ ⵉⵥⵥⵍⵎⴹ, ⵎⴰⵙⵙ 
ⴰⴼⵔⵉⵎ ⵖⴰⵛⵉ;

	 ⴰⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵉⵎⵓⵔⴰ ⴳ ⵜⴳⴷⵓⴷⴰⵏⵜ ⵏ ⴹⴹⵓⵎⵉⵏⵉⴽⴰⵏ, ⵎⴰⵙⵙ 
ⴰⵍⴼⵕⵉⴹⵓ ⴱⴰⵜⵛⵉⴽⵓ;

	 ⴰⵏⵙⵙⵉⵅⴼ ⵏ ⵜⵎⵙⵎⵓⵏⵜ ⵜⴰⵏⴰⵎⵓⵔⵜ ⴳ ⵜⴳⴷⵓⴷⴰⵏⵜ ⵏ ⴼⵉⵜⵏⴰⵎ ⵜⴰⵙⵔⵎⵓⵏⵜ, 
ⵎⴰⵙⵙ ⵜⵔⴰⵏ ⵜⴰⵏ ⵎⴰⵏ;

	 ⵜⴰⵏⵙⵙⵉⵅⴼⵜ ⵏ ⵜⵎⵓⵏⵉ ⵜⴰⴱⵕⵍⴰⵎⴰⵏⵉⵜ ⵜⴰⴳⵔⴰⵖⵍⴰⵏⵜ ⵎⴰⵙⵙⴰ ⵜⵓⵍⵢⴰ 
ⴰⴽⵙⵓⵏ;

	 ⴰⵏⵙⵙⵉⵅⴼ ⵏ ⵓⴱⵕⵍⴰⵎⴰⵏ ⴰⴼⵔⵉⵇⵉ, ⵎⴰⵙⵙ ⵛⵉⴼ ⴼⵓⵕⵜⵓⵏ ⵛⴰⵕⵓⵎⴱⵉⵕⴰ;

	 ⴰⵏⵙⵙⵉⵅⴼ ⵏ ⵓⴱⵕⵍⴰⵎⴰⵏ ⵏ ⵜⴳⵔⵓⵎⵎⴰ ⵜⴰⴷⵎⵙⴰⵏⵜ ⴷ ⵜⵓⴷⵔⵉⵎⵜ ⵏ ⵡⴰⵎⵎⴰⵙ 
ⵏ ⵡⴰⴼⵔⵉⵇⵢⴰ, ⵎⴰⵙⵙ ⵉⴼⴰⵔⵉⵙⵜ ⵏⴳⴰⵎⴰⵏⴰ;

	 ⴰⵏⵙⵙⵉⵅⴼ ⵏ ⵓⴱⵕⵍⴰⵎⴰⵏ ⵏ ⵎⴰⵔⵉⴽⴰⵏ ⵜⴰⵍⴰⵜⵉⵏⵉⵜ ⴷ ⵍⴽⴰⵕⴰⵢⵉⴱ, ⵎⴰⵙⵙ 
ⵕⵓⵍⴰⵏⴷⵓ ⴳⵓⵏⵣⴰⵍⵉⵙ ⴱⴰⵜⵔⵉⵙⵢⵓ;

	 ⴰⵏⵙⵙⵉⵅⴼ ⵏ ⵓⴱⵕⵍⴰⵎⴰⵏ ⴰⵏⴷⵉⵏⵉ, ⵎⴰⵙⵙ ⴳⵓⵙⵜⴰⴼⵓ ⴱⴰⵜⵛⵉⴽⵓ ⴼⵉⵍⴰⵕ;

	 ⴰⵏⵙⵙⵉⵅⴼ ⵏ ⵓⴱⵕⵍⴰⵎⴰⵏ ⵏ ⵎⴰⵔⵉⴽⴰⵏ ⵜⴰⵏⴰⵎⵎⴰⵙⵜ, ⵎⴰⵙⵙ ⴽⴰⵕⵍⵓⵙ ⵔⵉⵏⵉ 
ⵀⵉⵔⵏⴰⵏⴷⵉⵣ;

ⵜⴰⵡⴽⴰⵍⵜ ⵜⵓⵣⵔⵉⴼⵜ (2021-2027)ⵜⴰⵏⴰⵟⵟⵓⴼⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⴽⴽⵓⵥ 2024-2025

	 ⴰⵏⵙⵙⵉⵅⴼ ⵏ ⵜⵎⵙⵎⵓⵏⵜ ⵜⴰⵏⴰⵎⵓⵔⵜ ⴳ ⵜⴳⴷⵓⴷⴰⵏⵜ ⵏ ⵜⵛⴰⴷ, ⴰⵏⵙⵙⵉⵅⴼ ⵏ 
ⵜⵎⵓⵏⵉ ⵜⴰⴱⵕⵍⴰⵎⴰⵏⵉⵜ ⵜⴰⴼⵔⵉⵇⵉⵜ, ⵎⴰⵙⵙ ⵄⴰⵍⵉ ⴽⵓⵍⵓⵜⵓⵜⵛⴰⵢⵎⵉ;

	 ⴰⵎⴰⵡⵙⴰⵙ ⵏ ⵉⵎⵢⴰⵙⵙⴰⵜⵏ ⵏ ⴱⵕⵕⴰ ⴳ ⵜⴳⴷⵓⴷⴰⵏⵜ ⵏ ⴱⴰⵏⴰⵎⴰ ⵎⴰⵙⵙ 
ⵅⴰⴼⵢⵉⵔ ⵎⴰⵕⵜⵉⵏⵉⵣ ⴰⵛⴰ ⴼⴰⵙⴽⵉⵣ;

	 ⴰⵎⴰⵡⵙⴰⵙ ⵏ ⴱⵕⵕⴰ ⵏ ⵜⴳⴷⵓⴷⴰⵏⵜ ⵏ ⴰⵍⴱⴰⵏⵢⴰ, ⵎⴰⵙⵙ ⵃⴰⵙⴰⵏ ⵉⵖⵍⵉ;

	 ⴰⵎⴰⵔⵉ ⵏ ⵓⵎⴰⵡⵙⴰⵙ ⵏ ⴱⵕⵕⴰ ⴳ ⵜⴳⴷⵓⴷⴰⵏⵜ ⵏ ⴱⴰⵏⴰⵎⴰ ⵉⵜⵜⵓⵙⵎⴰⴳⵍⵏ ⵙ 
ⵉⵙⴽⴽⵉⵏⵏ ⵉⴳⵜⵉⵔⴰⵏⵏ, ⵎⴰⵙⵙ ⴽⴰⵕⵍⵓⵙ ⵢⵉⴼⵓⵕⴰⵎⴰⵕⵎ;

	 ⴰⵎⴰⵔⵉ ⵏ ⵓⵎⴰⵡⵙⴰⵙ ⴰⵎⵣⵡⴰⵔⵓ ⴰⵎⴰⵡⵙⴰⵙ ⵏ ⵜⵥⴹⴰⵕⵜ ⵏ ⵜⴳⴷⵓⴷⴰⵏⵜ ⵏ 
ⵟⴰⵏⵥⴰⵏⵢⴰ ⵜⴰⴼⵉⴷⵉⵕⴰⵍⵉⵜ, ⵎⴰⵙⵙ ⴷⵓⵜⵓ ⵎⴰⵛⴰⴽⴰ ⴱⵉⵜⴽⵓ;

	 ⵜⴰⵏⵙⵙⵉⵅⴼⵜ ⵏ ⵓⴽⴰⴱⴰⵕ «Fuerza Popular» ⴳ ⵜⴳⴷⵓⴷⴰⵏⵜ ⵏ ⵍⴱⵉⵔⵓ, 
ⵎⴰⵙⵙⴰ ⴽⴰⵢⴽⵓⴼⵓ ⵊⵉⵎⵓⵔⵉ;

	 ⴰⵏⵙⵙⵉⵅⴼ ⵉⵣⵔⵉⵏ ⵏ ⵜⴳⴷⵓⴷⴰⵏⵜ ⵏ ⵡⴰⴼⵔⵉⵇⵢⴰ ⵏ ⵢⵉⴼⴼⵓⵙ, ⴰⵏⵙⵙⵉⵅⴼ ⵏ 
ⵓⴽⴰⴱⴰⵕ «ⵜⴰⴼⴰⵍⴰ ⵏ ⵜⵎⵜⵜⵉ», ⵎⴰⵙⵙ ⵊⴰⴽⵓⴱ ⵣⵓⵎⴰ;

	 ⴰⴳⵎⴰⵎ ⴳ ⵓⵙⵇⵇⵉⵎ ⵏ ⵉⵎⵖⴰⵔⵏ ⴷ ⵓⵏⵙⵙⵉⵅⴼ ⵏ ⵓⴽⴰⴱⴰⵕ ⴰⴳⵔⴰⵡⵍⴰⵏ 
ⴰⵎⵔⵙⴰⵍ ⴳ ⵜⵉⵡⴰⵏⴽⵉⵡⵉⵏ ⵉⵎⵓⵏⵏ ⵜⵉⵎⵉⴽⵙⵉⴽⵉⵢⵉⵏ, ⵎⴰⵙⵙ ⴰⵍⵉⵅⴰⵏⴷⵔⵓ 
ⵎⵓⵔⵉⵏⵓ ⴽⴰⵔⴷⵉⵏⴰⵙ;

	 ⴰⵏⵙⵙⵉⵅⴼ ⵏ ⵜⵙⵏⴱⴹⴰⵢⵜ ⵜⴰⴷⵙⵜⴰⵔⵜ ⵏ ⵜⴳⴷⵓⴷⴰⵏⵜ ⵏ ⵟⵟⵓⴳⵓ, ⵎⴰⵙⵙ 
ⴷⵊⵣⴱⵣ ⴱⴰⴱⴰⴽⴰⵏ ⴽⵓⵍⵉⴱⴰⵍⵉ;

	 ⴰⵏⴼⵍⵓⵙ ⴰⵎⴰⵜⴰⵢ ⵏ ⵓⵙⵇⵇⵉⵎ ⵏ ⵓⵎⵢⴰⵡⴰⵙ ⵏ ⵜⵎⵓⵔⴰ ⵏ ⵓⵥⵍⴰ ⴰⵄⵕⴰⴱ, ⵎⴰⵙⵙ 
ⵊⴰⵙⵉⵎ ⵎⵓⵃⴰⵎⵎⴰⴷ ⵍⴱⴰⴷⵉⵡⵉ;

	 ⵉⴳⵎⴰⵎⵏ ⵏ ⵓⵙⵉⵔⴰ ⴰⵣⴳⵔⴰⵏ ⵏ ⵓⴱⵕⵍⴰⵎⴰⵏ ⵏ ⵎⴰⵔⵉⴽⴰⵏ ⵜⴰⵍⴰⵜⵉⵏⵉⵜ 
ⵉⵜⵜⵡⴰⵙⵜⴰⵢⵏ ⴳ ⵜⵎⵙⵎⵓⵏⵜ ⵜⴰⵎⴰⵜⴰⵢⵜ ⵜⵉⵙ ⵡⴰⴳⵏⴰⵔ ⴷ ⵜⴰⵎⵜ ⴷ ⵎⵔⴰⵡⵜ ⵏ 
ⵜⵎⴰⴷⴷⴰⵙⵜ ⴰⴷ ⵜⴰⴱⵕⵍⴰⵎⴰⵏⵉⵜ ⵜⴰⵙⴳⴰⵡⴰⵏⵜ;

	 ⴰⵎⴰⵔⵉ ⵏ ⵓⵏⵙⵙⵉⵅⴼ ⵏ ⵜⵎⵙⵎⵓⵏⵜ ⵜⴰⵏⴰⵎⵓⵔⵜ ⵏ ⵜⴳⴷⵓⴷⴰⵏⵜ ⵏ ⵀⴰⵏⵖⴰⵔⵢⴰ, 
ⵎⴰⵙⵙ ⵊⴰⴽⴰⴱ ⵉⵙⵜⴼⴰⵏ;

	 ⴰⵎⴰⵔⵉ ⵏ ⵓⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵉⵎⵖⴰⵔⵏ ⴳ ⵜⴳⵍⴷⵉⵜ ⵏ ⵍⴽⴰⵎⴱⵓⴷⵊ, 
ⵎⴰⵙⵙ ⵓⵛ ⴱⵓⵔⵉⵜ;

ⵜⴰⵡⴽⴰⵍⵜ ⵜⵓⵣⵔⵉⴼⵜ (2021-2027)ⵜⴰⵏⴰⵟⵟⵓⴼⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⴽⴽⵓⵥ 2024-2025

	 ⵜⴰⵎⴰⵔⵉⵜ ⵏ ⵓⵏⵙⵙⵉⵅⴼ ⵏ ⵓⵙⵇⵇⵉⵎ ⵏ ⵓⵎⵛⴰⵡⴰⵕ ⴳ ⵜⵎⵓⵔⵜ ⵏ ⵇⴰⵟⴰⵕ, 
ⵎⴰⵙⵙⴰ ⵃⴰⵎⴷⴰ ⴱⵏⵜ ⵃⴰⵙⴰⵏ ⵙⵙⵍⵉⵟⵉ;

	 ⴰⵏⵙⵙⵉⵅⴼ ⵏ ⵜⴳⵔⵓⵎⵎⴰ ⵏ ⵜⴷⴷⵓⴽⵍⴰ ⵜⴰⴼⵕⴰⵏⵚⵉⵚⵜ ⵜⴰⵎⵖⵔⵉⴱⵉⵜ ⴳ 
ⵓⵙⵇⵇⵉⵎ ⵏ ⵉⵎⵖⴰⵔⵏ ⴰⴼⵕⴰⵏⵚⵉⵚ, ⵎⴰⵙⵙ ⴽⵔⵉⵙⵜⵢⴰⵏ ⴽⴰⵎⴱⵓⵏ;

	 ⴰⵏⵙⵙⵉⵅⴼ ⵏ ⵜⵙⵇⵇⵉⵎⵜ ⵏ ⵉⵙⴽⴽⵉⵏⵏ ⵏ ⴱⵕⵕⴰ ⴷ ⵓⵙⵉⴷⴼ ⴰⵙⴳⴰⵡⴰⵏ ⴳ 
ⵓⴱⵕⵍⴰⵎⴰⵏ ⵏ ⵜⴳⴷⵓⴷⴰⵏⵜ ⵏ ⵖⴰⵏⴰ, ⵎⴰⵙⵙ ⴰⵍⴼⵔⵉⴷ ⴰⴽⵓⵡⵉ ⴼⴰⴷⵔⴱⵡⵉⵊ;

	 ⴰⵏⵙⵙⵉⵅⴼ ⵏ ⵜⵙⵇⵇⵉⵎⵜ ⵏ ⵜⵥⵕⴼⵜ ⴳ ⵓⵙⵇⵇⵉⵎ ⵏ ⵉⵎⵓⵔⴰ ⴳ ⵜⴳⵍⴷⵉⵜ 
ⵜⴰⵢⵓⵔⴷⴰⵏⵉⵜ ⵜⴰⵀⴰⵛⵉⵎⵉⵜ, ⵎⴰⵙⵙ ⵏⴰⵎⵉⵔ ⵄⴱⴷ ⵍⵃⴰⵎⵉⴷ ⵄⴱⴷ ⵍⵍⴰⵀ 
ⵍⴼⵓⵇⴰⵀⴰ ⵍⵄⴱⴱⴰⴷⵉ;

	 ⴰⴽⴰⴱⴰⵕ ⵙⴳ ⵜⴳⵔⵓⵎⵎⴰ ⵏ ⵜⴷⴷⵓⴽⵍⴰ ⵜⴰⴼⵕⴰⵏⵚⵉⵚⵜ ⵜⴰⵎⵖⵔⵉⴱⵉⵜ ⴳ 
ⵓⵙⵇⵇⵉⵎ ⵏ ⵉⵎⵖⴰⵔⵏ ⴰⴼⵕⴰⵏⵚⵉⵚ, ⵙ ⵜⵏⵙⵙⵉⵅⴼⵜ ⵏ ⵎⴰⵙⵙ ⵎⴰⴽⵙ ⴱⵔⵉⵙⵓⵏ;

	 ⴰⴽⴰⴱⴰⵕ ⵙⴳ ⵜⵙⵇⵇⵉⵎⵜ ⵏ ⵜⵖⴰⵉⵙⴽⴽⵉⵏⵏ ⵏ ⴱⵕⵕⴰ ⴳ ⵓⵙⵇⵇⵉⵎ ⵏ ⵉⵎⵓⵔⴰ 
ⴰⵟⴰⵍⵢⴰⵏⵉ, ⵙ ⵜⵏⵙⵙⵉⵅⴼⵜ ⵏ ⵎⴰⵙⵙ ⴱⴰⵡⵍⵓ ⴼⵓⵔⵎⵉⵏⵜⵉⵏⵢⵓⵎ;

	 ⴰⴽⴰⴱⴰⵕ ⵙⴳ  ⵜⵙⵇⵇⵉⵎⵜ ⵏ ⵓⵙⵏⵎ ⴷ ⵓⵙⵜⵔⴰⵔ ⴳ ⵜⵎⵙⵎⵓⵏⵜ ⵜⴰⵏⴰⵎⵓⵔⵜ ⵏ 
ⵜⴳⴷⵓⴷⴰⵏⵜ ⵏ ⵣⴰⵎⴱⵢⴰ, ⵙ ⵜⵏⵙⵙⵉⵅⴼⵜ ⵏ ⵎⴰⵙⵙ ⴼⵕⴰⵏⴽ ⵎⵓⵢⵓ;

	 ⴰⴽⴰⴱⴰⵕ ⵙⴳ ⵓⵙⵇⵇⵉⵎ ⵏ ⵓⵡⴰⵏⴽ ⴳ ⵜⴳⵍⴷⵉⵜ ⵏ ⵄⵓⵎⴰⵏ, ⵙ ⵜⵏⵙⵙⵉⵅⴼⵜ ⵏ 
ⵎⴰⵙⵙ ⵃⴰⵎⴰⴷ ⴱⵏ ⵏⴰⵚⵕ ⵏⵏⴰⴱⵀⴰⵏⵉ;

	 ⴰⴽⴰⴱⴰⵕ ⵙⴳ ⵜⴳⵔⵓⵎⵎⴰ ⵏ ⵜⴷⴷⵓⴽⵍⴰ ⵜⴰⴱⵕⵍⴰⵎⴰⵏⵉⵜ ⵏ ⵢⵉⵅⴼ ⴰⵣⴳⵣⴰⵡ - 
ⵍⵎⵖⵔⵉⴱ, ⵙ ⵜⵏⵙⵙⵉⵅⴼⵜ ⵏ ⵎⴰⵙⵙ ⵓⵕⵍⴰⵏⴷⵓ ⴱⵉⵔⵉⵔⴰ ⴷⵢⴰⵙ;

	 ⴰⴽⴰⴱⴰⵕ ⴰⴱⵕⵍⴰⵎⴰⵏⵉ ⵙⴳ ⵜⴳⵔⵓⵎⵎⴰ ⵜⴰⴱⵔⵉⵟⴰⵏⵉⵜ ⴷⴰⵔ ⵜⵎⵓⵏⵉ 
ⵜⴰⴱⵕⵍⴰⵎⴰⵏⵉⵜ ⵜⴰⴳⵔⴰⵖⵍⴰⵏⵜ, ⵎⴰⵙⵙ ⴼⴰⴱⵢⴰⵏ ⵀⴰⵎⵉⵍⵜⵓⵏ;

	 ⴰⴽⴰⴱⴰⵕ ⵙⴳ ⵜⵎⴰⴷⴷⴰⵙⵜ ⵏ ⵓⵙⴷⵔⴼⵉ ⴰⴼⵉⵍⵉⵚⵟⵉⵏⵉ, ⵙ ⵜⵏⵙⵙⵉⵅⴼⵜ ⵏ 
ⵎⴰⵙⵙ ⴰⵃⵎⴰⴷ ⵜⵜⴰⵎⵉⵎⵉ, ⴰⴳⵎⴰⵎ ⴳ ⵜⵙⵇⵇⵉⵎⵜ ⵜⴰⵣⴳⵔⴰⵏⵜ ⵏ ⵜⵎⴰⴷⴷⴰⵙⵜ 
ⴷ ⵓⵏⵙⵙⵉⵅⴼ ⵏ ⵜⵙⵓⵏⴹⵜ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⴷ ⵡⴰⵎⵓⵏ ⵓⵖⵔⵉⵎ.

ⵜⴰⵡⴽⴰⵍⵜ ⵜⵓⵣⵔⵉⴼⵜ (2021-2027)ⵜⴰⵏⴰⵟⵟⵓⴼⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⴽⴽⵓⵥ 2024-2025

ⵜⴰⵡⴽⴰⵍⵜ ⵜⵓⵣⵔⵉⴼⵜ (2021-2027)ⵜⴰⵏⴰⵟⵟⵓⴼⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⴽⴽⵓⵥ 2024-2025

 ⵡⵉⵙ ⴽⵕⴰⴹ
ⴰⵏⵏⵓⵕⵥⵎ ⵅⴼ ⵓⵏⵎⵉⵍⴰ ⴷ ⵓⵙⵎⵓⵙⵙⵓ

 ⵏ ⵓⵎⵙⴰⵡⴰⵍ ⴰⵏⴰⵎⵓⵏ

ⵜⴰⴳⴹⵡⵉⵜ ⵜⴰⵎⵣⵣⴳⴰⵔⵜ

ⵜⴰⵡⴽⴰⵍⵜ ⵜⵓⵣⵔⵉⴼⵜ (2021-2027)ⵜⴰⵏⴰⵟⵟⵓⴼⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⴽⴽⵓⵥ 2024-2025

ⵙ ⵓⵙⴷⵔⵓ ⵏ ⵓⴱⵔⵉⴷ ⵏ ⵓⵏⵏⵓⵕⵥⵎ ⴰⵎⵔⵙⴰⵍ ⵍⵍⵉ ⵙ ⵉⵎⵢⴰⵔ ⴰⵔ ⵜ ⵉⵙⴽⴰⵔ 
ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ ⴳ ⵜⵣⵡⵉⵔⵉ ⵏ ⵜⴽⵍⵉ ⵜⴰⴷⵙⵜⴰⵔⵜ ⵜⴰⵎⴰⵢⵏⵓⵜ, ⵉⵙⵓⵍ 
ⵓⵙⵇⵇⵉⵎ ⴳ ⵓⵙⴷⵓⵙ ⵏ ⵜⴷⵉⵏⴰⵎⵉⵜ ⵏⵏⵙ ⵏ ⵓⵏⵏⵓⵕⵥⵎ, ⵙ ⵓⵙⵏⵎⴰⵍⴰ ⴷ ⵓⵙⵏⵓⴱⴳ ⵏ 
ⵜⵓⴳⵜⵜ ⵏ ⵉⵎⵓⵙⵙⵓⵜⵏ ⵏ ⵓⵎⵙⴰⵡⴰⵍ ⴷ ⵓⵙⵡⵉⵏⴳⵎ ⴷ ⵓⵎⵢⴰⵡⴰⴹ, ⵙ ⵓⵍⵜⴰⵖ ⵏⵏⵙ ⴳ 
ⵜⴹⴼⵕⵉ ⵏ ⵜⵙⴰⵡⵔⵉⵏ ⵜⵉⵅⴰⵜⴰⵔⵉⵏ ⵏ ⵓⵙⵏⵎ ⵍⵍⵉ ⵉⵙⵏⵜⵉ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ 
ⵎⵓⵃⵎⵎⴰⴷ ⵡⵉⵙ ⵚⴹⵉⵚ, ⴰⴷ ⵜ ⵉⵙⵙⵏⵔⵓ ⵕⴱⴱⵉ ⵢⴰⵡⵙ ⴰⵙ,  ⴷ ⴰⵎⵢⴰⵖ ⵏⵏⵙ ⴷ 
ⵜⵎⵙⵍⴰⵢⵉⵏ ⵉⵍⴰⵏ ⴰⵏⵀⵍⵍⴰ ⵏ ⵓⵡⴰⵏⴽ ⴷ ⵡⴰⵎⵓⵏ.

ⵎⴽⴰⵏⵏ, ⵙ ⵉⵡⵉⵣ ⵢⴰⵜⵜⵓⵢⵏ ⵏ ⴱⴰⴱ ⵏ ⵡⴰⴷⴷⵓⵔ, ⴰⴷ ⵜ ⵉⵃⴹⵓ ⵕⴱⴱⵉ, ⵉⵙⵏⵎⴰⵍⴰ 
ⵓⵙⵇⵇⵉⵎ ⴰⵙⵙ ⵏ 17 ⴱⵕⴰⵢⵕ 2025, ⵜⵉⵡⵓⵔⵉⵡⵉⵏ ⵏ ⵓⵙⴳⵔⴰⵡ ⴰⴱⵕⵍⴰⵎⴰⵏⵉ 
ⴰⴳⵔⴰⵖⵍⴰⵏ ⵡⵉⵙ ⵜⵥⴰ ⵏ ⵜⵣⵔⴼⵜ ⵜⴰⵏⴰⵎⵓⵏⵜ, ⴷⴷⴰⵡ ⵏ ⵜⵎⴰⵜⴰⵔⵜ «ⴰⵙⵎⴰⵜⴰ ⵏ 
ⵓⴼⵔⴰⴳ ⴰⵏⴰⵎⵓⵏ ⴳ ⵍⵎⵖⵔⵉⴱ: ⵜⴰⵏⵏⴰⵢⵜ  ⵜⴰⵏⴳⵎⵓⵜ ⵙ ⵉⵙⴱⴷⴰⴷⵏ ⵉⴳⵔⴰⵖⵍⴰⵏⵏ».

ⵉⴳⴰ ⵓⵙⴳⵔⴰⵡ ⴰⴷ ⴰⴱⵕⵍⴰⵎⴰⵏⵉ ⴰⴳⵔⴰⵖⵍⴰⵏ, ⵍⵍⵉ ⵉⵎⵎⴰⵍⴰⵏ ⴰⵍⵜⴰⵖ ⴰⵙⵓⵍⴰⵏ 
ⵏ ⵓⵙⵇⵇⵉⵎ ⴳ ⵜⵓⵚⴽⴰ ⵜⴰⵎⴰⵣⴰⵔⵜ ⵏ ⵓⵣⵓⵔⵜ ⴰⵎⵖⵔⵉⴱⵉ ⵏ ⵜⵣⵔⴼⵜ ⵜⴰⵏⴰⵎⵓⵏⵜ ⴷ 
ⵜⴼⵔⴽⴰⵏⵜ, ⵢⴰⵜ ⵏ ⵜⵎⵍⴷⴰ ⴷ ⵢⵓⵙⴰⵏ ⵍⵍⵉ ⴳ ⵜⵜⴰⵡⵙⵎⵏⴰⴷⵏ ⵉⵎⵓⴽⵔⵉⵙⵏ ⴷ ⵜⵏⵥⵕⵉⵏ ⵙ 
ⵜⵖⴰⵔⴰⵙⵜ ⵉⵏⵖⴷⵏ, ⵉⵥⵍⵉⵏ ⵙ ⵓⵣⵣⴳⵉⵔ ⵏ ⵜⴰⵏⵏⴰⵢⵜ ⵜⴰⴳⵍⴷⴰⵏⵜ ⵢⴰⵜⵜⵓⵢⵏ ⵏ ⵓⵙⵎⴰⵜⴰ 
ⵏ ⵓⴼⵔⴰⴳ ⴰⵏⴰⵎⵓⵏ ⴳ ⵓⴱⴰⵔⴰⵣ, ⴷ ⵓⵙⵏⵉⵎⴰⵍ ⵏ ⵉⴼⵔⴷⵉⵙⵏ ⵏ ⵜⵎⵔⴰⵔⵓⵜ ⴷ ⵉⴼⵙⴰⵢⵏ 
ⵉⵎⵙⵏⵓⵍⴼⵓⵜⵏ ⵉ ⵓⴼⵔⴰⴳ ⵏ ⵓⵏⴳⵔⴰⵡ ⵏ ⵡⴰⵔⴰⵢ ⴰⵏⴰⵎⵓⵏ ⵙ ⴰⵢⵍⵍⵉ ⵉⴼⵔⵔⵓⵏ ⵜⴰⵖⵣⵓⵔⵉ 
ⵏⵏⵙ ⴷ ⵜⵙⵓⵍⴰⵏⵜ ⵏⵏⵙ ⴳ ⵓⴳⵏⵙⵓ ⵏ ⵜⵎⵥⵍⴰ ⴷ ⵜⴼⵍⵙⴰⴼⵜ ⵏ ⵓⵡⴰⵏⴽ ⴰⵏⴰⵎⵓⵏ ⵍⵍⵉ 
ⵜⵓⵎⵥ ⵜⴳⵍⴷⵉⵜ ⴰⵎ ⵢⴰⵏ ⵏ ⵓⵙⵜⴰⵢ ⴰⵙⵜⵔⴰⵜⵉⵊⵉ ⵉ ⵓⵣⵣⴳⵉⵔ ⵏ ⵜⵣⵔⴼⵜ ⵜⴰⵏⴰⵎⵓⵏⵜ 
ⴷ ⵜⴼⵔⴽⴰⵏⵜ ⴷ ⵓⵍⴽⵓⵎ ⵏ ⵉⵡⵜⵜⴰⵙⵏ ⵏ ⵜⴳⵎⵉ ⵜⴰⵙⵓⵍⴰⵏⵜ, ⵙ ⵓⴱⴷⴷⵉ ⵅⴼ ⵜⵖⵉⵙⵜ 
ⵜⴰⵎⴳⵔⵓⵜ ⵏ ⵉⴳⵎⴰⵎⵏ ⵏ ⵓⵙⵇⵇⵉⵎ ⴷ ⵉⵎⴷⵔⴰⵡⵏ ⵏⵏⵙ ⵉⵎⵔⵙⴰⵍⵏ ⴷ ⵜⵓⴳⵜⵜ ⵏ ⵉⵎⴳⴳⴰⵢⵏ 
ⵉⵎⵥⵍⴰⵢⵏ ⴳ ⵓⵙⵡⵉⵔ ⴰⵏⴰⵎⵓⵔ ⴷ ⵓⴳⵔⴰⵖⵍⴰⵏ.

ⵉⴳⴰ ⴰⵙⴳⵔⴰⵡ ⵍⵍⵉⴳ ⴷ ⵜⴼⴼⴰⵖ ⵢⴰⵜ ⵏ ⵜⵓⵎⴰⵏⵜ ⵜⴰⵎⴳⵔⵓⵜ ⵙ ⵜⵎⵖⵔⵜ ⵏ:

-	 ⴰⵙⵣⵔⴱ ⴳ ⵓⵙⵎⴽⵍ ⵓⵣⵔⵉⴼ ⵏ ⵜⵎⵓⴽⵔⵉⵙⵜ ⵏ ⵓⴳⴳⵓⴷⵉ ⵏ ⵉⵏⴳⵔⴰⵡⵏ ⴷ 
ⵜⵎⵔⵙⴰⵍ ⵉⵙⵡⵓⴷⴷⵓⵏ ⴰⵖⴹⴰⴼ ⴰⵏⴰⵎⵓⵏ ⴳ ⵍⵎⵖⵔⵉⴱ, ⴰⴽⴷ ⵓⵙⵉⴷⴼ ⵏ 

ⵜⴰⵡⴽⴰⵍⵜ ⵜⵓⵣⵔⵉⴼⵜ (2021-2027)ⵜⴰⵏⴰⵟⵟⵓⴼⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⴽⴽⵓⵥ 2024-2025

ⵡⴰⵔⵔⴰⵣ ⵅⴼ ⵉⵏⴳⴰⵙⵏ ⵏ ⵜⵡⵓⵔⵉ ⴷ ⵜⵎⵓⴹⴰⵏ ⵜⵉⵣⵣⵓⵍⴰⵏⵉⵏ ⴷ ⵓⵙⴼⵍⵙ 
ⵏⵏⵙ ⵙⴳ ⵜⵏⵉⵍⴰ ⵏ ⵜⴼⵏⵉⵇⵜ ⵜⴰⵏⴰⵎⵓⵔⵜ ⵏ ⵓⵖⴹⴰⴼ ⴰⵏⴰⵎⵓⵏ ⴳ ⵓⵙⴰⵜⵉ ⵏ 
ⵓⵙⵎⵙⴰⵙⴰ ⴷ ⵉⵍⵓⴳⵏⵏ ⵉⴳⵔⴰⵖⵍⴰⵏⵏ;

-	 ⴰⵙⵖⵣⵏ ⵏ ⵢⴰⵜ ⵏ ⵜⵏⵜⵜⴰⵎⵜ ⵜⴰⵏⴰⵎⵓⵔⵜ ⵏ ⵜⵡⵓⵔⵉ ⵜⴰⵏⴰⵎⵓⵏⵜ ⴰⵔ ⵙⵔⵙ 
ⵜⵜⵓⵔⵔⵉⵏⵜ ⴽⵔⴰⵢⴳⴰⵜⵜ ⵜⵎⵔⵙⴰⵍ ⵉⵍⴰⵏ ⴰⴼⵔⵉⵙ ⴰⵏⴰⵎⵓⵏ, ⴰⴼⴰⴷ ⴰⴷ 
ⵢⴰⵜⵜⵓⵢ ⵓⵙⵡⵉⵔ ⵏ ⵓⴱⵕⵕⵄ ⴰⵏⴰⵎⵓⵏ ⵉ ⴽⵔⴰⵢⴳⴰⵜⵜ ⵡⵓⴳⴳⵉⴷⵏ ⵏ ⵡⴰⵎⵓⵏ, 
ⵙ ⵓⴽⴰⵎⴷ ⵏ ⵡⴰⵙⵙⴰⵔⵏ ⵏ ⵉⵙⵎⵉⵍⵏ ⵉⴽⵓⴽⴹⵏ, ⵙ ⵜⵖⴰⵔⴰⵙⵜ ⵏ ⵓⵙⵙⴰⵔⵓ 
ⴰⵏⴰⵎⵓⵏ ⵉⵡⴰⵜⵜⵙⵏ ⵜⴰⴳⴰⴷⴷⴰ ⴳ ⵡⴰⵏⵏⴰⵣⵏ ⵏⴳⵔ ⴽⵔⴰⵢⴳⴰⵜⵜ ⵉⵙⵎⵉⵍⵏ ⴷ 
ⵜⴰⵙⵓⵜⵉⵏ;

-	 ⵉⵎⵉⵥ ⵏ ⵢⴰⵜ ⵜⵙⵜⵔⴰⵜⵉⵊⵉⵜ ⵜⴰⵏⴰⵎⵓⵔⵜ ⵜⴰⵎⵔⴰⵡⴰⵏⵜ ⵉ ⵜⴷⵓⵙⵉ 
ⵜⴰⵡⴰⵔⴰⵢⵜ ⵉⴱⴷⴷⵏ ⵅⴼ ⵓⵎⵢⴰⵡⴰⵙ ⵏⴳⵔ ⵎⵏⵏⴰⵡ ⵏ ⵉⴳⵔⴰⵏ, ⵙ ⵓⴱⴷⴷⵉ 
ⵅⴼ ⵜⵓⴳⵜⵜ ⵏ ⵉⵎⵏⵉⴷⵏ ⵉⵏⴰⵎⵓⵏⵏ ⴷ ⵉⴷⵎⵙⴰⵏⵏ ⴷ ⵉⵡⵏⴹⴰⵏⵏ ⴷ ⵉⴷⵍⵙⴰⵏⵏ;

-	 ⴰⵙⵖⵣⵏ ⵏ ⵢⴰⵏ ⵏ ⵜⵏⵜⵜⴰⵎⵜ ⵜⴰⵏⴰⵎⵓⵔⵜ ⵉ ⵓⵙⴷⵓⵙ ⵏ ⵉⵣⴷⴰⵢⵏ ⵏⴳⵔ ⵢⵉⴳⵔ 
ⴰⴳⴷⵓⴷⴰⵏ ⴷ ⴷ ⵢⵉⴳⵔ ⵓⵙⵍⵉⴳ ⴷ ⵉⵎⴳⴳⴰⵢⵏ ⵉⵏⴰⵎⵓⵏⵏ ⴷ ⵡⴰⵎⵓⵏ ⵓⵖⵔⵉⵎ 
ⴰⴼⴰⴷ ⴰⴷ ⵜⵉⵍⵉ ⵜⵡⵓⵔⵉ ⵙ ⵢⴰⵜ ⵏ ⵜⵎⵢⴰⴷⴰⵙⵜⵢⵓⴷⴼⵏ ⵉⵡⴰⵜⵜⵙⵏ 
ⴰⵣⵣⴳⵉⵔ ⵏ ⵓⵟⵕⵕⵃ ⴰⵏⴼⴳⴰⵏ ⵍⵍⵉ ⵎⵓ ⵍⵍⴰⵏ ⵉⵥⵓⵕⴰⵏ ⵏⵏⵙ ⴳ ⵉⵣⴰⵍⵉⵡⵏ ⴷ 
ⵜⴷⵍⵙⴰ ⵏ ⵡⴰⵎⵓⵏ;

-	 ⴷ ⵓⵙⵔⵙ ⵏ ⵉⵖⴰⵡⴰⵙⵏ ⵉⵏⴽⵍⵉⵢⵏ ⴷ ⵢⵓⵙⴰⵏ ⵉⵎⵙⴰⵙⴰⵏ ⴷ ⵡⴰⵏⴰⵡ ⵏ 
ⵢⵉⴳⵔ ⵓⵔ ⵉⵏⵎⴰⵍⴰⵏ, ⴷ ⵓⵙⵏⵓⵍⴼⵓ ⵏ ⵉⵙⵙⵔⵇⴱⵏ ⵏ ⵉⵔⴳⴰⵢⵏ ⴷ ⵜⵎⴳⴳⵉⵢⵉⵏ 
ⵜⵓⵍⴳⵉⵏⵉⵏ ⵉⵡⵀⵏⵏ ⵃⵎⴰ ⴰⴷ ⵉⵔⵅⵓ ⵓⵏⵎⴰⵍⴰ ⵏⵏⵙ.

ⴳ ⵓⵙⴰⵜⵉ ⵏ ⵜⴹⴼⵕⵉ ⵏⵏⵙ ⵜⴰⵙⵓⵍⴰⵏⵜ ⵉ ⵜⵓⴳⴳⴰⵙ ⵉⵜⵜⵡⴰⴳⴳⵏ ⴰⴼⴰⴷ ⴰⴷ 
ⵢⵉⵍⵉ ⵓⵙⵖⵉⵡⵍ ⵏ ⵓⵣⵣⴳⵉⵔ ⵏ ⵜⵏⵎⵏⴰⴹⵜ ⵉⴳⵎⴰⵏ, ⵙ ⵓⵙⵎⵀⵍ ⵏ ⵉⵎⴰⵏ ⴷ ⵜⴼⵍⵙⴰⴼⵜ 
ⵏ ⵓⵎⴰⴳⵔⴰⴷ 137 ⵙⴳ ⵓⴷⵓⵙⵜⵓⵔ ⵍⵍⵉ ⵉⵏⵏⴰⵏ ⵎⴰⵙ «ⴰⵔ ⴷⵔⵔⵓⵏⵜ ⵜⵎⵏⴰⴹⵉⵏ 
ⴷ ⵜⴳⵔⴰⵡⵉⵏ ⵜⵉⵏⴰⴽⴰⵍⵉⵏ ⵢⴰⴹⵏ ⴳ ⵓⵙⵎⵀⵍ ⵏ ⵜⵙⵔⵜⵉⵜ ⵜⴰⵎⴰⵜⴰⵢⵜ ⵏ ⵓⵡⴰⵏⴽ, ⴷ 
ⵓⵙⵓⵊⴷ ⵏ ⵜⵙⵔⵜⴰⵢ ⵜⵉⵏⴰⴽⴰⵍⵉⵏ, ⵙ ⵜⵖⴰⵔⴰⵙⵜ ⵏ ⵉⴳⵏⵙⴰⵙⵏ ⵏⵏⵙⵏⵜ ⴳ ⵓⵙⵇⵇⵉⵎ 
ⵏ ⵉⵎⵛⵛⵉⵡⴰⵕ.», ⵉⵙⵏⵎⴰⵍⴰ ⵓⵙⵇⵇⵉⵎ ⴰⵙⵙ ⵡⵉⵙ ⵜⴰⵎ ⵙⴳ ⵡⴰⵢⵢⵓⵔ ⵏ ⵎⴰⵢⵢⵓ 
ⵢⴰⵜ ⵏ ⵜⵉⵏⴰⵡⵜ ⵜⴰⵙⴳⵓⵎⴰⵏⵜ ⵜⴰⵏⵎⵏⴰⴹⵜ ⵙ ⵜⴷⵔⴰⵡⵜ ⵏ ⵜⵎⵏⴰⴹⵜ ⵏ ⵎⵕⵕⴰⴽⵛ-
ⴰⵙⴼⵉ, ⵜⴻⵜⵜⴰⵡⵥⵍⴰⵢ ⵉ ⵓⵎⴹⴰⴽⴰⵕ ⵅⴼ ⵓⵙⴳⵓⵎ «ⴰⵙⴷⵓⵙ ⵏ ⵓⵍⴷⴰⵢ ⵏ ⵜⵎⵏⴰⴹⵜ 
ⵏⴳⵔ ⵜⵏⵥⴰⵕ ⵏ ⵓⵙⵎⵀⵍ ⵏ ⵜⵥⵍⴰⵢⵉⵏ ⴷ ⵉⵎⵙⵓⵔⴰⵙ ⵏ ⵓⵙⵎⵎⵣⴷⵉ ⵏⴳⵔ ⵜⴰⵔⵜⵏⵏⵓⵎⵙⴰ 
ⴷ ⵡⴰⵔⴰⵎⵎⴰⵙ». ⵜⴳⴰ ⵢⴰⵜ ⵏ ⵜⵉⵏⴰⵡⵜ ⵜⴰⵙⵖⵓⴷⵓⵜ ⵉ ⵜⵡⵓⵔⵉⵡⵉⵏ ⵏ ⵓⵏⵎⵓⵇⵇⴰⵔ 

ⵜⴰⵡⴽⴰⵍⵜ ⵜⵓⵣⵔⵉⴼⵜ (2021-2027)ⵜⴰⵏⴰⵟⵟⵓⴼⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⴽⴽⵓⵥ 2024-2025

ⴰⴱⵕⵍⴰⵎⴰⵏⵉ ⵡⵉⵙ ⵚⴹⵉⵚ ⵏ ⵜⵎⵏⴰⴹⵉⵏ, ⵍⵍⵉ ⵔⴰⴷ ⵉⵜⵜⴰⵡⵙⵏⵎⴰⵍⴰ ⴳ ⵓⴽⵕⴰⴹⵢⵓⵔ 
ⴰⵎⴳⴳⴰⵔⵓ ⵏ ⵓⵙⴳⴳⵯⴰⵙ ⵏ 2025.

ⵜⴳⴰ ⵜⵉⵏⴰⵡⵜ ⴰⴷ ⵢⴰⵜ ⵏ ⵜⵎⵍⴷⴰ ⵉ ⵓⵙⴷⵔⵓ ⵏ ⵓⵎⴹⴰⴽⴰⵕ ⵅⴼ ⵉⵙⴰⴷⴼⵏ ⵉⵣⵎⵔⵏ 
ⴰⴷ ⵙⴱⵓⵖⵍⵓⵏ ⵉⵏⴳⵔⴰⵡⵏ ⵉⴷⵎⵙⴰⵏⵏ ⵉⴷⵖⴰⵔⴰⵏⵏ ⵢⵓⴷⴼⵏ ⴷ ⵓⵙⵎⵙⴰⵙⴰ ⵏ ⵡⴰⴽⴰⵍ ⵙ 
ⵜⵖⴰⵔⴰⵙⵜ ⵏ ⵢⴰⵜ ⵏ ⵜⵎⵢⴰⴷⴰⵙⵜ ⵜⴰⵖⵣⵓⵔⴰⵏⵜ ⵉⵣⵎⵔⵏ ⴰⴷ ⵜⵙⴼⵓⵍⴽⵉ ⴰⴷⴷⴰⴷⵏ 
ⵏ ⵜⵓⴷⵔⵜ ⵏ ⵜⵏⵎⵓⵔⴰ ⴷ ⵉⵏⵎⵓⵔⴰⵏ ⵜⴷⵔⵓ ⴳ ⵓⵙⵓⴷⵔⵙ ⵏ ⵉⵎⵢⴰⴳⴰⵔⵏ ⵉⴼⵔⴽⴰⵏⵏ ⴷ 
ⵉⵏⴰⵎⵓⵏⵏ, ⴷ ⵓⵙⵏⵉⵎⴰⵍ ⵏ ⵉⵙⴰⴷⴼⵏ  ⵉⴷⵙⵍⴰⵏⵏ ⵏ ⵓⵙⵏⴼⵍ ⴳ ⵓⵙⵡⵉⵔ ⵏ ⵓⵏⴳⵔⴰⵡ ⵓⵍⴳⵉⵏ, 
ⴳ ⵓⵎⴰⵍⵓ ⵏ ⴰⵢⵍⵍⵉ ⴷ ⵜⴼⵍ ⵜⵎⵙⴽⵔⵜ ⵙⴳ ⵜⵎⵓⴽⵔⵉⵙⵉⵏ ⴷ ⵜⵏⵥⵕⵉⵏ ⵍⵍⵉ ⵉⴳⴷⵍⵏ 
ⴰⴷ ⵜⵉⵍⵉ ⵜⵉⵕⵡⵉ ⵉⵅⵚⵚⴰⵏ ⵉ ⵜⵎⵙⴽⵔⵜ ⵏ ⵜⵎⵏⴰⴹⵜ ⴷ ⵜⴳⵔⴰⵡⵉⵏ ⵜⵉⵏⴰⴽⴰⵍⵉⵏ ⵢⴰⴹⵏ 
ⵉ ⵜⵡⵓⵔⵉⵡⵉⵏ ⵏⵏⵙⵏⵜ ⵜⵉⵏⵉⵎⴰⵏⵉⵏ ⴷ ⵜⵎⴰⵣⴰⵔⵉⵏ ⵙ ⴰⵢⵍⵍⵉ  ⵉⵙⴷⵓⵙⵏ ⴰⵍⴷⴰⵢ ⵏⵏⵙⵏⵜ 
ⴰⵏⴰⴽⴰⵍ, ⴷ ⴱⵍⴰ ⵉⵍⵍⴰ ⵓⵎⵙⴰⵙⴰ ⵏⴳⵔ ⵜⴰⵔⵜⵏⵏⵓⵎⵙⴰ ⴷ ⵡⴰⵔⴰⵎⵎⴰⵙ ⴷ ⵓⵙⵎⵎⵣⴷⵉ 
ⵏⴳⵔ ⵜⵙⵜⵔⴰⵜⵉⵊⵉⵢⵉⵏ ⵜⵉⵣⵓⵏⴰⵏⵉⵏ ⴷ ⵜⵙⵔⵜⵉⵜⵉⵏ ⵜⵉⴳⴷⵓⴷⴰⵏⵉⵏ ⵜⵉⵏⴰⴽⴰⵍⵉⵏ. 

ⵉⵇⵇⴰⵏ ⴷ ⴰⴷ ⴷ ⵏⵙⵙⴽⵜⵉ, ⴳ ⵓⵙⴰⵜⵉ ⴰⴷ ⵏⵏⵉⵜ, ⵎⴰⵙ ⵉⴷⵔⴰ ⵓⵙⵇⵇⵉⵎ ⵙ ⵢⴰⵏ 
ⵓⴽⴰⴱⴰⵕ ⴰⵅⴰⵜⴰⵔ ⴳ ⵜⵡⵓⵔⵉⵡⵉⵏ ⵏ ⵓⴷⵡⴰⵍ ⴰⵏⴰⵎⵓⵔ ⵡⵉⵙ ⵙⵉⵏ ⵏ ⵜⵏⵎⵏⴰⴹⵜ ⵉⴳⵎⴰⵏ, 
ⵍⵍⵉ ⵙⵏⵓⴱⴳ ⵜⵎⴷⵉⵏⵜ ⵏ ⵟⴰⵏⵊⴰ ⴰⵙⵙ ⵏ 20 ⴷ 21 ⴷⵓⵊⴰⵏⴱⵉⵔ 2024.

ⴳ ⵓⵙⵡⵉⵔ ⵢⴰⴹⵏ, ⴳ ⵓⴳⵏⵙⵓ ⵏ ⵜⴷⵉⵏⴰⵎⵉⵜ ⴰⴷ ⵏⵏⵉⵜ ⵏ ⵓⵏⵏⵓⵕⵥⵎ, ⵙⴽⵔⵏⵜ 
ⵜⴳⵔⵓⵎⵎⵉⵏ ⵜⵉⵙⴳⵓⵎⴰⵏⵉⵏ ⵜⵉⵔⵙⵓⵍⴰⵏⵉⵏ ⵏ ⵜⵡⵓⵔⵉ ⵉⵜⵜⵡⴰⵙⴽⵔⵏ ⵙⴳ ⵜⵏⵉⵍⴰ ⵏ 
ⵓⵙⵇⵇⵉⵎ, ⴳ ⵓⵙⴳⴳⵯⴰⵙ ⴰⴷ, ⵉⵏⵎⵓⵇⵇⴰⵔⵏ ⵏ ⵓⵎⵙⴰⵡⴰⵍ ⴷ ⵓⵙⵡⵉⵏⴳⵎ ⵉⵥⵍⵉⵏ ⵙ 
ⵜⵎⵙⵍⴰⵢⵉⵏ ⵜⵉⵙⵜⵔⴰⵜⵉⵊⵉⵢⵉⵏ ⵜⵉⵏⴼⵔⴰⵔⵉⵏ.

ⴳ ⵓⵙⴰⵜⵉ ⵏ ⵓⵣⵣⴳⵉⵔ ⵏ ⵓⵖⴰⵡⴰⵙ ⵏ ⵜⵡⵓⵔⵉ ⵏⵏⵙ ⵜⵉⵏⴽⵍⵉⵜ, ⵜⵙⵏⵎⴰⵍⴰ 
ⵜⴳⵔⵓⵎⵎⴰ ⵜⴰⵙⴳⵓⵎⴰⵏⵜ ⵜⴰⵔⵙⵓⵍⴰⵏⵜ ⵉⵜⵜⵓⵙⵎⴰⴳⵍⵏ ⵙ ⵓⵙⵎⵏⵉⴷ ⵏ ⵓⵎⵛⴰⵡⴰⵕ ⵅⴼ 
ⵜⵎⵙⵍⴰⵢⵜ ⵏ ⵜⵏⵣⵔⵓⴼⵜ ⵜⴰⵎⵖⵔⴰⴱⵉⵜ, ⴰⵙⵙ ⵏ 05 ⵎⴰⵢⵢⵓ 2025, ⵢⴰⵜ ⵏ ⵜⵉⵏⴰⵡⵜ 
ⵜⴰⵏⴰⵎⵓⵔⵜ ⴳ ⵓⵙⵖⵉⵎ ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ, ⴷⴷⵓ ⵏ ⵜⵎⴰⵜⴰⵔⵜ «ⴰⴱⵕⵍⴰⵎⴰⵏ 
ⴰⵎⵖⵔⵉⴱⵉ ⴷ ⵜⵎⵙⵍⴰⵢⵜ ⵏ ⵜⵏⵣⵔⵓⴼⵜ ⵜⴰⵎⵖⵔⵉⴱⵉⵜ: ⵉ ⵢⴰⵜ ⵏ ⵜⴷⵉⴱⵍⵓⵎⴰⵙⵉⵜ 
ⵉⵎⵏⴰⵡⴰⵢⵏ ⵉⵎⵓⵔⵙⵏ  ⴷ ⵓⵏⵄⴰⵕ ⴰⵎⵔⵙⴰⵍ ⴰⵎⴳⴳⴰⵢ». 

ⵜⴰⵡⴽⴰⵍⵜ ⵜⵓⵣⵔⵉⴼⵜ (2021-2027)ⵜⴰⵏⴰⵟⵟⵓⴼⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⴽⴽⵓⵥ 2024-2025

ⵜⴼⴼⵓⵖ ⵜⵉⵏⴰⵡⵜ ⴰⴷ ⵙ ⵓⵙⴷⴷⵉⴷ ⵅⴼ: ⵜⵉⵍⴰⵍⵜ ⵜⴰⴷⵙⵍⴰⵏⵜ ⵏ ⵜⵙⵏⵜⴰⵢⵜ ⵏ 
ⵓⵏⴱⴰⴹ ⴰⵏⵉⵎⴰⵏ ⴷⴷⵓ ⵏ ⵓⴱⴰⴹ ⴰⵎⵖⵔⵉⴱⵉ ⴰⵎ ⴰⴼⵙⴰⵢ ⴰⵏⵉⵍⴰⵡ ⴰⵎⵢⵉⵡⵏ ⵉ ⵓⵎⵏⵣⴰⵖ 
ⵉⵜⵜⴰⵡⵙⴽⴰⵔⵏ ⵅⴼ ⵜⵏⵣⵔⵓⴼⵜ ⵜⴰⵎⵖⵔⵉⴱⵉⵜ; ⵜⵉⵎⵖⵔⵜ ⵏ ⵓⵙⵓⵜⴳ ⵏ ⵏ ⵡⵓⵎⵄⵉⵏⵏ 
ⵉⴷⵉⴱⵍⵓⵎⴰⵙⵉⵢⵏ ⴷ ⵡⵉⵏ ⵓⴱⴰⵔⴰⵣ ⵏⵏⴰ ⵜⵓⵎⵥ ⵜⴳⵍⴷⵉⵜ ⵙ ⵜⵏⴰⵔⴰ ⵏ ⴱⴰⴱ ⵏ 
ⵡⴰⴷⴷⵓⵔ ⴰⴳⵍⵍⵉⴷ ⵎⵓⵃⵎⵎⴷ ⵡⵉⵙ ⵚⴹⵉⵚ, ⴰⴷ ⵜ ⵉⵙⵙⵏⵔⵓ ⵕⴱⴱⵉ ⵢⴰⵡⵙ ⴰⵙ; 
ⴰⵙⵖⵍⵍⴰ ⵏ ⵜⴷⵉⵏⴰⵎⵉⵜ ⵜⴰⵏⴳⵎⵓⵜ ⴷ ⵜⴷⵉⴱⵍⵓⵎⴰⵙⵉⵜ ⵍⵍⵉ ⵉⵍⵍⴰⵏ ⴳ ⵜⵎⵏⴰⴹⵜ ⵉ 
ⵓⵙⴷⵓⵙ ⵏ ⵡⵓⵎⵎⵉⵥⵏ ⴷ ⵢⵉⴹⵉⵚ ⴳ ⵓⵙⴰⵢⵔⴰⵔ ⴰⴳⵔⴰⵖⵍⴰⵏ; ⴰⵛⵛⵉⵍ ⵏ ⵓⵙⵎⵔⵙⵍ 
ⵏ ⵜⴷⵉⴱⵍⵓⵎⴰⵙⵉⵜ ⵉⵎⵏⴰⵡⴰⵢⵏ ⴷ ⵓⵙⴷⵓⵙ ⵏ ⵓⵙⵎⴰⴷ ⵏⵏⵙ ⴰⴽⴷ ⵜⴷⵉⴱⵍⵓⵎⴰⵙⵉⵜ 
ⵜⴰⵎⴰⴷⴷⵓⴷⵜ; ⴰⵙⴷⵓⵙ ⵏ ⵓⵙⵎⵓⵙⵙⵓ ⴰⵏⴰⵎⵓⵔ ⴷ ⵜⵡⴳⴳⴹⵜ ⵜⴰⵙⵜⵔⴰⵜⵉⵊⵉⵜ 
ⵉⵜⵜⵎⵓⵏⴰⵏ ⴷ ⵉⵙⵏⴼⵍⵏ ⵉⵜⵜⵖⴰⵡⴰⵍⵏ; ⴰⵙⵅⵉⵜⵔ ⵏ ⵉⴳⵔⴰⵏ ⵏ ⵓⵏⵄⴰⵕ ⵖⵔ ⵜⴷⴰⴱⵓⵜⵉⵏ 
ⵜⵉⵏⵖⵎⴰⵙⵉⵏ ⴷ ⵜⴽⴰⴷⵉⵎⵉⵢⵉⵏ ⵜⵉⴳⵔⴰⵖⵍⴰⵏⵉⵏ; ⴷ ⵓⵙⴷⵓⵙ ⵏ ⵜⵙⴳⴰ ⵜⴰⴳⵯⵏⵙⴰⵏⵜ 
ⴰⵛⴽⵓ ⵏⵜⵜⴰⵜ ⴰⴷ ⵉⴳⴰⵏ ⵜⴰⵔⵙⵍⵜ ⵏ ⵎⴰⵙ ⵉⵖⵥⴰⵏ ⵓⵏⵄⴰⵕ

ⴳ 21 ⵢⵓⵏⵢⵓ 2025, ⵜⵙⴽⵔ ⵜⴳⵔⵓⵎⵎⴰ ⵏ ⵜⵡⵓⵔⵉⴰⴷ ⵏⵏⵉⵜ ⵢⴰⵜ ⵏ ⵜⵉⵏⴰⵡⵜ 
ⵜⴰⵏⴰⵎⵓⵔⵜ ⵜⴰⵅⴰⵜⴰⵔⵜ ⴳ ⵜⵎⴷⵉⵏⵜ ⵏ ⵍⵄⵢⵓⵏ, ⴷⴷⴰⵡ ⵏ ⵜⵎⴰⵜⴰⵔⵜ «ⵜⴰⵏⵣⵔⵓⴼⵜ 
ⵜⴰⵎⵖⵔⵉⴱⵉⵜ: ⵙⴳ ⵜⵍⵍⵓⴳⵏⴰ ⵏ ⵓⵎⵣⵔⵓⵢ ⵖⵔ ⵉⵎⵙⵓⵔⴰⵙ ⵏ ⵉⵎⴰⵍ», ⵙ ⵜⴷⵔⴰⵡⵜ 
ⵏ ⵉⵎⵖⴰⵔⵏ ⵏ ⵜⵇⴱⵉⵍⵉⵏ ⴷ ⵉⵏⴱⴷⴰⴷⵏ ⵏ ⵜⵙⴳⵉⵡⵉⵏ ⵏ ⵢⵉⴼⴼⵓⵙ ⴷ ⵉⵎⵓⵣⴰⵢⵏ ⴷ 
ⵉⴽⴰⴷⵉⵎⵉⵢⵏ. 

ⵓⵛⴽⴰⵏⵜ ⴷ ⵜⵡⵓⵔⵉⵡⵉⵏ ⵏ ⵜⵉⵏⴰⵡⵜ ⵏ ⵍⵄⵢⵓⵏ ⴰⴼⴰⴷ ⴰⴷ ⵙⴷⴷⵉⴷⵏⵜ ⵜⵉⵅⵉⵜⵔⵜ 
ⵏ ⵜⵎⵢⴰⴷⴰⵙⵜ ⵜⴰⵎⵖⵔⵉⴱⵉⵜ ⴳ ⵓⵙⵎⴽⵍ ⵏ ⵜⵎⵙⵍⴰⵢⵜ ⵏ ⵜⵏⵣⵔⵓⴼⵜ, ⵙ ⵢⴰⵜ ⵏ ⵜⴰⵏⵏⴰⵢⵜ 
ⵉⵙⵎⴷⵏ ⵏⴳⵔ ⵜⵍⵍⵓⴳⵏⴰ ⵏ ⵓⵎⵣⵔⵓⵢ, ⴷ ⵜⵙⴰⵖⵓⵍⵜ ⵏ ⵓⵙⵍⴳⵏ ⴰⴳⵔⴰⵖⵍⴰⵏ, ⴷ ⵜⵕⵡⵉ ⵏ 
ⵜⵡⵓⵔⵉ ⵜⴰⵏⴳⵎⵓⵜ ⵉⵍⵍⴰⵏ ⴳ ⵓⴱⴰⵔⴰⵣ, ⵍⵍⵉⴳ ⵜⴳⴰ ⵜⵉⵏⴰⵡⵜ ⵢⴰⵏ ⵏ ⵓⵣⵓⵔⵜ ⴰⵎⵔⵙⴰⵍ 
ⵉⵕⵡⴰⵏ ⵏ ⵓⵎⵣⴰⵖ ⴰⵏⴰⵎⵓⵔ, ⵉⴱⴷⴷⵏ  ⵅⴼ ⵓⴷⵔⴰⵡ ⴰⵏⴰⵎⵓⵔ, ⵉⴱⴷⴷⵏ ⵅⴼ ⵓⵙⵉⴷⴼ 
ⴰⵏⵉⵍⴰⵡ ⵏ ⵉⵎⵖⴰⵔⵏ ⵏ ⵜⵇⴱⵉⵍⵉⵏ ⵜⵉⵏⵣⵔⵓⴼⵉⵏ ⴷ ⵉⵏⴱⴷⴰⴷⵏ ⵉⴷⵖⵔⴰⵏⵏ, ⴷ ⵓⵙⴳⵓⴷⵉ 
ⵉⵎⵏⴰⵡⴰⵢⵏ ⵏ ⵜⵎⴰⴳⵍⴰⵢⵜ ⵜⴰⴷⵉⴱⵍⵓⵎⴰⵙⵉⵜ ⴷ ⵜⵏⴳⵎⵓⵜ, ⵙ ⵜⵖⴰⵔⴰⵙⵜ ⵉⵙⵙⴷⵓⵙⵏ 
ⵜⴰⵎⵖⵔⵉⴱⵉⵜ ⵏ ⵜⵏⵣⵔⵓⴼⵜ ⴰⵎ ⵢⴰⵏ ⵏ ⵓⵙⵜⴰⵢ ⵏ ⵓⴱⴰⴹ ⵉⵍⴰⵏ ⴰⵥⵓⵕ ⴷ ⵢⴰⵏ ⵏ ⵓⵙⵏⵜⵉ ⵏ 
ⵉⵎⴰⵍ ⵉⴱⵓⵖⵍⴰⵏ.

ⵙⴳ ⵜⵏⵉⵍⴰ ⵏⵏⵙ, ⴳ ⵓⴳⵏⵙⵓ ⵏ ⵜⴷⵉⵏⴰⵎⵉⵜ ⴰⴷ ⵏⵏⵉⵜ, ⵜⵙⵏⵎⴰⵍⴰ ⵜⴳⵔⵓⵎⵎⴰ ⵏ 
ⵜⵡⵓⵔⵉ ⵜⴰⵙⴳⵓⵎⴰⵏⵜ ⵜⴰⵔⵙⵓⵍⴰⵏⵜ ⵉⵜⵜⵓⵙⵎⴰⴳⵍⵏ ⵙ ⵓⵙⵖⵓⴷⵓ ⵉ ⵜⴳⵉⵡⵔⵜ 

ⵜⴰⵡⴽⴰⵍⵜ ⵜⵓⵣⵔⵉⴼⵜ (2021-2027)ⵜⴰⵏⴰⵟⵟⵓⴼⵜ ⵏ ⵓⵙⴳⴳⵯⴰⵙ ⵓⵣⵔⵉⴼ ⵡⵉⵙ ⴽⴽⵓⵥ 2024-2025

ⵜⴰⵙⴳⴳⵯⴰⵙⴰⵏⵜ ⵏ ⵓⵎⴷⵉⵡⵍ ⴷ ⵓⵙⵜⴰⵍ ⵏ ⵜⵙⵔⵜⴰⵢ ⵜⵉⴳⴷⵓⴷⴰⵏⵉⵏ ⴳ ⵢⵉⴳⵔ ⵏ ⵓⵙⵙⴰⵔⵓ 
ⴷ ⵓⵙⵡⵓⵔⵉ, ⴰⵙⵙ ⵏ 11 ⵢⵓⵏⵢⵓ 2025, ⵢⴰⵜ ⵏ ⵜⵉⵏⴰⵡⵜ ⵜⴰⵏⴰⵎⵓⵔⵜ ⵅⴼ ⵉⵎⵔⵙⵉ 
«ⴰⵙⵙⴰⵔⵓ ⴷ ⵓⵙⵡⵓⵔⵉ ⴷ ⵓⵎⵓⵜⵜⵉ ⵓⵚⴽⵉⵡ ⴳ ⵍⵎⵖⵔⵉⴱ: ⵖⵔ ⵢⴰⵜ ⵏ ⵜⵏⵏⵓⴱⴹⴰ 
ⵜⴰⵎⵓⵔⴰⵏⵜ ⵜⴰⵎⴰⵢⵏⵓⵜ ⵢⵓⴷⴼⵏ». ⵜⵣⵎⵔ ⵜⵡⵓⵔⵉⵡⵉⵏ ⵏ ⵜⵉⵏⴰⵡⵜ ⴰⴷ, ⴰⴷ ⴱⴷⴷⵏⵜ ⵅⴼ 
ⵉⵎⵢⴰⵖⵏ ⵉⵍⵍⴰⵏ ⵏⴳⵔ ⵜⵙⵔⵜⴰⵢ ⵜⵉⴷⵎⵙⴰⵏⵉⵏ ⵜⵉⵅⴰⵜⴰⵔⵉⵏ ⴷ ⵓⵏⵣⵡⵉ ⵏ ⵜⵡⵓⵔⵉⵡⵉⵏ 
ⴷ ⵜⴷⵉⵏⴰⵎⵉⵜⵉⵏ ⵏ ⵓⵙⵡⵓⵔⵉ, ⴳ ⵎⴰⴷ ⵉⵣⴷⵉⵏ ⴷ ⵉⵎⵙⵓⵔⴰⵙ ⵏ ⵜⵏⵏⵓⴱⴹⴰ ⵜⴰⵎⵓⵔⴰⵏⵜ.

ⴳ ⵓⵙⴰⵜⵉ ⴰⴷ ⵏⵏⵉⵜ, ⵍⵍⵉⴳ ⵉⵍⵍⴰ ⵉⵙⴽⵉⵍ ⴷ ⵓⵙⵎⵙⵉⴽⵙⵍ ⵏⴳⵔ ⵉⵡⵜⵎⴰⵏ ⴷ 
ⵜⵡⵜⵎⵉⵏ ⴳ ⵜⵣⵡⵓⵔⵉ ⵏ ⵉⴽⴰⵎⴷⵏ ⵏ ⵓⴱⵕⵍⴰⵎⴰⵏ, ⵉⴷⵔⴰ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ 
ⴳ ⵜⵡⵓⵔⵉⵡⵉⵏ ⵏ ⵓⵙⴳⵔⴰⵡ ⴰⴱⵕⵍⴰⵎⴰⵏⵉ ⴰⵙⴳⴳⵯⴰⵙⴰⵏ ⴰⵎⵣⵡⴰⵔⵓ ⵏ ⵉⵙⴽⵉⵍ ⴷ 
ⵓⵙⵎⵙⵉⴽⵙⵍ, ⵉⵜⵜⴰⵡⵙⵏⵎⴰⵍⴰⵏ ⵙ ⵉⵡⵉⵣ ⵢⴰⵜⵜⵓⵢⵏ ⵏ ⴱⴰⴱ ⵏ ⵡⴰⴷⴷⵓⵔ ⴰⴳⵍⵍⵉⴷ 
ⵎⵓⵃⵎⵎⴰⴷ ⵡⵉⵙ ⵚⴹⵉⵚ, ⴰⴷ ⵜ ⵉⵙⵙⵏⵔⵓ ⵕⴱⴱⵉ ⵢⴰⵡⵙ ⴰⵙ, ⵙⴳ ⵜⵏⵉⵍⴰ ⵏ ⵓⵙⵇⵇⵉⵎ 
ⵏ ⵉⵎⵓⵔⴰ.

ⴰⵡⴷ ⵉⴷⵔⴰ ⵓⵙⵇⵇⵉⵎ ⵜⴰⵎⴰ ⵏ ⵓⵙⵇⵇⵉⵎ ⵏ ⵉⵎⵓⵔⴰ ⴳ ⵜⵡⵓⵔⵉⵡⵉⵏ ⵏ ⵜⵙⵓⵜⵍⵜ 
ⵜⵉⵙⵙ ⴽⵕⴰⴹ ⵡⴰⴳⵏⴰⵔⵏ ⵏ ⵓⵙⴼⵙⵔ ⴰⴳⵔⴰⵖⵍⴰⵏ ⵏ ⵜⵥⵕⵉⴳⵜ ⴷ ⵓⴷⵍⵉⵙ, ⵍⵍⵉ 
ⵉⵜⵜⴰⵡⵙⵏⵎⴰⵍⴰⵏ ⵙ ⵉⵡⵉⵣ ⵢⴰⵜⵜⵓⵢⵏ ⵏ ⴱⴰⴱ ⵏ ⵡⴰⴷⴷⵓⵔ, ⴰⴷ ⵜ ⵉⵃⴹⵓ ⵕⴱⴱⵉ, ⴳ 
ⵜⵎⴷⵉⵏⵜ ⵏ ⵕⵕⴱⴰⵟ ⴳ ⵜⵉⵣⵉ ⵉⵍⵍⴰⵏ ⵙⴳ 18 ⴰⵔ 27 ⵉⴱⵔⵉⵔ 2025. ⵜⴳⴰ ⵜⴷⵔⴰⵡⵜ 
ⴰⴷ ⵢⴰⵜ ⵏ ⵜⵎⵍⴷⴰ ⴷ ⵢⵓⵙⴰⵏ ⵏ ⵓⵎⵢⴰⵡⴰⴹ ⴷ ⵉⵏⵎⵓⵔⴰⵏ, ⴷ ⵓⵙⵏⵎⵍ ⵙ ⵓⵎⵣⵔⵓⵢ ⵏ 
ⵜⵎⵔⵙⵍⵜ ⵜⵓⵣⵔⵉⴼⵜ ⴷ ⵜⵥⵍⴰⵢⵉⵏ ⵏⵏⵙ ⴷ ⵜⵉⵍⴰⵍ ⵏⵏⵙ ⴳ ⵜⵓⵚⴽⴰ ⵜⴰⵎⵔⵙⴰⵍⵜ 
ⵜⴰⵏⴰⵎⵓⵔⵜ.

ⵜⵓⵛⴽⴰ ⴷ ⵜⴷⵔⴰⵡⵜ ⵏ ⵓⴱⵕⵍⴰⵎⴰⵏ ⵙ ⵙⵉⵏ ⵉⵙⵇⵇⵉⵎⵏ ⵏⵏⵙ ⴳ ⵓⵙⴰⴽⵓⴷ ⴰⴷ 
ⴰⴷⵍⵙⴰⵏ ⴰⵙⴳⴳⵯⴰⵙⴰⵏ ⴰⵅⴰⵜⴰⵔ ⴳ ⵓⵎⴰⵍⵓ ⵏ ⵓⵙⵓⵍ ⵏ ⵓⵍⵣⴰⵎ ⵏ ⵜⵎⵔⵙⵍⵜ ⵜⵓⵣⵔⵉⴼⵜ 
ⵙ ⵓⵙⴷⴷⵉ ⵏ ⵜⴼⴰⵡⵜ ⴷ ⵓⵙⵡⵓⵔⵉ ⴰⵎⴳⴳⴰⵢ ⵏ ⵓⵣⵔⴼ ⴰⴷⵓⵙⵜⵓⵔⵉ ⵉⵣⴷⵉⵏ ⴷ 
ⵓⴽⵛⵛⵓⵎ ⵖⵔ ⵉⵏⵖⵎⵉⵙⵏ, ⴷ ⵓⵙⴼⵙⵓⵙ ⵏ ⵓⵙⵙⴰⵏ ⵏ ⵓⴱⵕⵍⴰⵎⴰⵏ ⵙ ⵙⵉⵏ ⵉⵙⵇⵇⵉⵎⵏ 
ⵏⵏⵙ ⵙⴳ ⵓⵙⵏⴰⵢ ⵏⵏⵙ ⴷ ⵉⵍⵍⴰⵍⵏ ⵏⵏⵙ ⴷ ⵉⵙⴽⴽⵉⵔⵏ ⵏⵏⵙ ⴷ ⵜⵡⵓⵔⵉⵡⵉⵏ ⵏⵏⵙ ⴷ ⵜⵡⵓⵔⵉ 
ⵏⵏⵙ ⵜⴰⵃⵢⵢⴰⵍⵜ ⴳ ⵓⵙⴼⵓⵍⴽⵉ ⵏ ⵜⵎⵙⴽⵔⵜ ⵜⴰⴷⵉⵎⵓⵇⵕⴰⵟⵉⵜ. 

ⵙ ⵓⵙⴷⵓⵙ ⵉ ⵜⴷⵉⵏⴰⵎⵉⵜ ⴰⴷ ⵉⵏⵏⵓⵕⵥⵎⵏ, ⵉⵖ ⴰⵙ ⵏⵙⵎⴷ ⵜⴰⵙⵓⵍⵜ ⵏ ⵓⵙⵏⵓⴱⴳ ⵏ 
ⵉⴽⴰⴱⴰⵕⵏ ⵏ ⵉⵏⵍⵎⴰⴷⵏ ⴷ ⵉⵎⵃⴹⴰⵕⵏ ⵙⴳ ⴽⵔⴰⵢⴳⴰⵜⵜ ⵜⵎⵔⵙⴰⵍ ⵏ ⵓⵙⵍⵎⴷ ⴷ ⵓⵙⵓⵊⴷ 

ⵏ ⵓⵙⵏⴰⵍ ⴰⵜⵉⵇⵏⵉ ⴷ ⵓⵙⴽⵍⴰⵏ ⵉ ⵉⵎⵃⴹⴰⵕⵏ ⵉⵎⵔⵣⵓⵜⵏ ⴳ ⵓⵙⴽⴽⵉⵏ ⴰⴱⵕⵍⴰⵎⴰⵏⵉ ⵓⵍⴰ 
ⴰⵙⵓⵊⴷ ⵏ ⵓⵏⵣⵡⵉ ⴷ ⵢⵓⵙⴰⵏ ⵉ ⵉⵎⵃⴹⴰⵕⵏ ⵍⵍⵉ ⵉⵙⵜⵉⵏ ⴰⴷ ⵣⵣⵔⵉⵏ ⵉⵣⵎⴰⵣ ⵏ ⵓⵙⴰⵏⵓⵏ 
ⴰⴽⴰⴷⵉⵎⵉ ⴳ ⵜⵏⵓⴼⴰ ⵏ ⵓⵙⵇⵇⵉⵎ ⵏ ⵉⵎⵛⵛⵉⵡⴰⵕ, ⵉⵣⵔⵉ ⵓⵙⴳⴳⵯⴰⵙ ⴰⴷ ⵙ ⵜⵉⴹⴰⴼ 
ⵏ ⵓⵙⵇⵇⵉⵎ, ⵜⴰⵎⴰ ⵏ ⵓⵙⵇⵇⵉⵎ ⵏ ⵉⵎⵓⵔⴰ, ⵅⴼ ⵜⵉⴽⴽⵉ ⵏ ⵙⵉⵏ ⵉⵙⵎⵉⵍⵏ ⵏ ⵜⵙⵎⵖⵓⵔⵉⵏ 
ⵏ ⵓⵙⵙⵓⴳⵔ: ⵜⴰⵎⵣⵡⴰⵔⵓⵜ ⵙ ⵓⵙⵎⵖⵔ ⵙ ⵓⵙⵙⵓⴳⵔ ⵏ ⵉⵔⵣⵣⵓⵜⵏ ⴷ ⵜⵖⵓⵔⵉⵡⵉⵏ 
ⵜⵉⵎⴰⵙⵙⴰⵏⵉⵏ ⴳ ⵉⴳⵔⴰⵡⵏ ⵏ ⵜⵡⵓⵔⵉ ⵜⴰⴱⵕⵍⴰⵎⴰⵏⵉⵜ; ⴷ ⵜⵉⵙⵙ ⵙⵏⴰⵜ ⵙ ⵓⵙⵎⵖⵔ 
ⵙ ⵓⵙⵙⵓⴳⵔ ⴰⵏⵖⵎⴰⵙⴰⵏ ⴳ ⵜⵖⵎⵙⴰ ⵏ ⵜⵡⵓⵔⵉⵡⵉⵏ ⵏ ⵓⴱⵕⵍⴰⵎⴰⵏ.

ⵖⵉⴽⵍⵍⵉ ⵉⵣⵔⵉ ⵓⵙⴳⴳⵯⴰⵙ ⴰⴷ ⴰⵡⴷ ⵙ ⵓⵙⵏⵎⴰⵍⴰ ⵏ ⴽⵉⴳⴰⵏ ⵏ ⵡⵓⵙⵙⴰⵏ ⵏ 
ⵜⵖⵓⵔⵉ ⴷ ⵜⴰⴷⴰⴱⵓⵜⵉⵏ ⵙⴳ ⵜⵏⵉⵍⴰ ⵏ ⵜⵔⵓⴱⴱⴰ ⴷ ⵜⴳⵔⵓⵎⵎⵉⵏ ⵜⵉⴱⵕⵍⴰⵎⴰⵏⵉⵢⵉⵏ 
ⴷ ⵜⵙⵇⵇⵉⵎⵉⵏ ⵜⵉⵎⵖⵍⴰⵍⵉⵏ ⴳ ⵉⵙⴳⵓⵎⵏ ⵉⵍⴰⵏ ⵜⵉⵎⵖⵔⵜ ⵜⴰⵅⴰⵜⴰⵔⵜ, ⵍⵍⵉ ⴰⴽⴽⵯ 
ⵉⵡⴰⵜⵜⵙⵏ ⴰⵙⴼⵓⵍⴽⵉ ⵏ ⵜⵡⵓⵔⵉ ⵏ ⵓⵙⵇⵇⵉⵎ ⴷ ⵓⵙⴷⵓⵙ ⵏ ⵓⵏⵏⵓⵕⵥⵎ ⵏⵏⵙ.

